
[image: መጠበቂያ ግንብ፣ ሐምሌ 2020]






	
የጥናት እትም


	
የርዕስ ማውጫ


	
ከሚገባው በላይ ስለ ራሳችሁ በማሰብ ራሳችሁን ከፍ አድርጋችሁ አትመልከቱ


	
እውነትን ማግኘታችሁን አረጋግጡ


	
“ስደክም ያን ጊዜ ብርቱ ነኝ”


	
በእውነት ውስጥ መመላለሳችሁን ቀጥሉ


	
ያደረግኩት ላደርገው የሚገባኝን ነገር ነው


	
የአንባቢያን ጥያቄዎች


	
JW ላይብረሪ እና JW.ORG ላይ የወጡ ርዕሶች


	
የገጽ መፈለጊያ







	1

	2

	3

	4

	5

	6

	7

	8

	9

	10

	11

	12

	13

	14

	15

	16

	17

	18

	19

	20

	21

	22

	23

	24

	25

	26

	27

	28

	29

	30

	31

	32







[image: መጠበቂያ ግንብ የጥናት እትም፣ ሐምሌ 2020።]




የጥናት እትም

ሐምሌ 2020

ከነሐሴ 31–መስከረም 27, 2020 የሚጠኑ ርዕሶች


© 2020 Watch Tower Bible and Tract Society of Pennsylvania






ይህ ጽሑፍ የሚሸጥ አይደለም። መጽሔቱ በዓለም አቀፍ ደረጃ መጽሐፍ ቅዱስን ለማስተማር ከሚታተሙት ጽሑፎች መካከል አንዱ ሲሆን ይህ የማስተማር ሥራ የሚደገፈው ደግሞ ሰዎች በፈቃደኝነት በሚያደርጉት መዋጮ ነው። መዋጮ ለማድረግ donate.jw.orgን ተመልከት።

ሌላ መግለጫ ካልተሰጠ በቀር በመጽሔቱ ላይ የተጠቀሱት ጥቅሶች የተወሰዱት ቀለል ባለ አማርኛ ከተዘጋጀው አዲስ ዓለም ትርጉም መጽሐፍ ቅዱስ ነው። ይህ መጽሔት የሚጠቀመው የአውሮፓውያንን የዘመን አቆጣጠር ነው።







ሽፋኑ፦

ዳዊት ከጎልያድ ጋር ሲፋለም፣ ድክመት የሚመስለውን ነገር የአምላክን ኃይል ለማየት ወደሚያስችል አጋጣሚ ቀይሮታል (የጥናት ርዕስ 29 አንቀጽ 11⁠ን ተመልከት)







የርዕስ ማውጫ


በዚህ እትም ውስጥ

የጥናት ርዕስ 27፦ ከነሐሴ 31, 2020–መስከረም 6, 2020

 2  ከሚገባው በላይ ስለ ራሳችሁ በማሰብ ራሳችሁን ከፍ አድርጋችሁ አትመልከቱ

14  “ስደክም ያን ጊዜ ብርቱ ነኝ”

የጥናት ርዕስ 30፦ ከመስከረም 21-27, 2020

20  በእውነት ውስጥ መመላለሳችሁን ቀጥሉ

26  የሕይወት ታሪክ​—ያደረግኩት ላደርገው የሚገባኝን ነገር ነው

31  የአንባቢያን ጥያቄዎች









የጥናት ርዕስ 27

ከሚገባው በላይ ስለ ራሳችሁ በማሰብ ራሳችሁን ከፍ አድርጋችሁ አትመልከቱ


“እያንዳንዱ ሰው ከሚገባው በላይ ስለ ራሱ በማሰብ ራሱን ከፍ አድርጎ አይመልከት፤ ከዚህ ይልቅ . . . ጤናማ አስተሳሰብ እንዳለው በሚያሳይ መንገድ እንዲያስብ፣ በመካከላችሁ ያለውን እያንዳንዱን ሰው . . . እመክራለሁ።”—ሮም 12:3

መዝሙር 130 ይቅር ባይ ሁኑ

ማስተዋወቂያ*




 1. ፊልጵስዩስ 2:3 እንደሚናገረው ትሕትና ከሌሎች ጋር ጥሩ ዝምድና እንዲኖረን የሚረዳን እንዴት ነው?

ይሖዋ ለእኛ ከሁሉ የተሻለው ምን እንደሆነ እንደሚያውቅ ስለምንገነዘብ በትሕትና ለእሱ መሥፈርቶች እንገዛለን። (ኤፌ. 4:22-24) ትሕትና ከራሳችን ይልቅ የይሖዋን ፈቃድ እንድናስቀድምና ሌሎች ከእኛ እንደሚበልጡ እንድናስብ ያነሳሳናል። ይህ ደግሞ ከይሖዋም ሆነ ከእምነት ባልንጀሮቻችን ጋር ጥሩ ዝምድና እንዲኖረን ይረዳናል።—ፊልጵስዩስ 2:3⁠ን አንብብ።

 2. ሐዋርያው ጳውሎስ ምን ጠቁሟል? በዚህ ርዕስ ውስጥ ምን እንመለከታለን?

2 ይሁን እንጂ ካልተጠነቀቅን በሰይጣን ዓለም ውስጥ ያሉ ኩራተኛና ራስ ወዳድ ሰዎች ተጽዕኖ ሊያሳድሩብን ይችላሉ።* በመጀመሪያው መቶ ዘመን ዓ.ም. እንዲህ ያለ ሁኔታ አጋጥሞ የነበረ ይመስላል፤ ሐዋርያው ጳውሎስ በሮም ለነበሩት ክርስቲያኖች የሚከተለውን ምክር የሰጣቸው ለዚህ ሊሆን ይችላል፤ “እያንዳንዱ ሰው ከሚገባው በላይ ስለ ራሱ በማሰብ ራሱን ከፍ አድርጎ አይመልከት፤ ከዚህ ይልቅ . . . ጤናማ አስተሳሰብ እንዳለው በሚያሳይ መንገድ እንዲያስብ፣ በመካከላችሁ ያለውን እያንዳንዱን ሰው . . . እመክራለሁ” በማለት ጽፏል። (ሮም 12:3) ጳውሎስ በተወሰነ መጠን ለራሳችን አክብሮት ሊኖረን እንደሚገባ ጠቁሟል። ሆኖም ትሕትና ለራሳችን ሚዛናዊ አመለካከት እንዲኖረን ይረዳናል። ይህ ርዕስ በሦስት አቅጣጫዎች ረገድ ከሚገባው በላይ ስለ ራሳችን በማሰብ ራሳችንን ከፍ አድርገን ከመመልከት እንድንቆጠብ ትሕትና የሚረዳን እንዴት እንደሆነ ያብራራል። እነሱም (1) ትዳራችን፣ (2) የአገልግሎት መብታችን እና (3) የማኅበራዊ ሚዲያ አጠቃቀማችን ናቸው።






በትዳራችሁ ውስጥ ትሕትና አሳዩ


 3. በትዳር ውስጥ ግጭት መፈጠሩ የማይቀረው ለምንድን ነው? አንዳንዶች ግጭት ሲያጋጥማቸው ምን ያደርጋሉ?

3 ይሖዋ የጋብቻን ዝግጅት ያደረገው ባሎችም ሆኑ ሚስቶች ደስተኛ ሆነው እንዲኖሩ ነው። ይሁንና ፍጹም የሆነ ሰው ስለሌለ በትዳር ውስጥ ግጭቶች መፈጠራቸው አይቀርም። እንዲያውም ጳውሎስ የሚያገቡ ሰዎች በተወሰነ መጠን መከራ እንደሚደርስባቸው ተናግሯል። (1 ቆሮ. 7:28) አንዳንዶች ከትዳር ጓደኛቸው ጋር ነጋ ጠባ ስለሚጣሉ ‘የምንጣጣም ሰዎች አይደለንም’ ብለው ሊያስቡ ይችላሉ። በዚህ ዓለም ተጽዕኖ ከተሸነፉ ደግሞ መፍትሔው ፍቺ እንደሆነ ለመደምደም ይቸኩላሉ። በተጨማሪም ከሁሉም በላይ የራሳቸውን ስሜት ማስቀደም እንዳለባቸው ያስባሉ።

 4. ምን ከማድረግ መቆጠብ ይኖርብናል?

4 በትዳራችን ተስፋ ከመቁረጥ መቆጠብ ይኖርብናል። ፍቺ ለመፈጸም የሚያበቃው ብቸኛው ቅዱስ ጽሑፋዊ ምክንያት የፆታ ብልግና እንደሆነ አንዘነጋም። (ማቴ. 5:32) ስለዚህ ጳውሎስ የጠቀሰው ዓይነት መከራ ሲያጋጥመን በኩራት ተነሳስተን ‘የትዳር ጓደኛዬ አያስብልኝም፤ የሚገባኝን ትኩረት አይሰጠኝም፤ ሌላ ሰው ባገባ ይበልጥ ደስተኛ የምሆን ይመስለኛል’ እያልን ማሰብ አይኖርብንም። እንዲህ ያለው አስተሳሰብ ራስ ወዳድነት የሚንጸባረቅበት ነው። የዚህ ዓለም ጥበብ ልባችንን እንድናምነውና እኛን የሚያስደስተንን ነገር እንድናደርግ ያበረታታናል፤ እንዲያውም ራሳችንን ለማስደሰት ስንል ትዳራችንን ከማፍረስ እንኳ እንዳንመለስ ይገፋፋናል። አምላካዊ ጥበብ ግን “ስለ ራሳችሁ ፍላጎት ብቻ ከማሰብ ይልቅ እያንዳንዳችሁ ለሌሎች ሰዎች ፍላጎትም ትኩረት ስጡ” በማለት ይመክረናል። (ፊልጵ. 2:4) ይሖዋ ትዳራችሁን እንድትታደጉት እንጂ እንድታፈርሱት አይፈልግም። (ማቴ. 19:6) ከራሳችሁ ስሜት ይልቅ ለእሱ አመለካከት ቅድሚያ እንድትሰጡ ይፈልጋል።

 5. በኤፌሶን 5:33 መሠረት ባልና ሚስት ምን ማድረግ ይኖርባቸዋል?

5 ባልና ሚስት እርስ በርስ መዋደድና መከባበር አለባቸው። (ኤፌሶን 5:33⁠ን አንብብ።) መጽሐፍ ቅዱስ ከመቀበል ይልቅ በመስጠት ላይ እንድናተኩር ያበረታታናል። (ሥራ 20:35) ባለትዳሮች አንዳቸው ለሌላው ፍቅርና አክብሮት እንዲያሳዩ የሚረዳቸው የትኛው ባሕርይ ነው? ትሕትና ነው። ትሑት የሆኑ ባሎችና ሚስቶች የራሳቸውን ሳይሆን “የሌላውን ሰው ጥቅም” ይፈልጋሉ።—1 ቆሮ. 10:24



[image: ፎቶግራፎች፦ 1. የንጉሥና የንግሥት ልብስ የለበሱ ባልና ሚስት ከፊታቸው የተከመረውን የቆሸሸ ዕቃ ማን እንደሚያጥበው ሲከራከሩ። 2. እነዚያው ባልና ሚስት የአዘቦት ልብስ ለብሰው በፈገግታ አብረው ዕቃ ሲያጥቡ።]

ትሑት የሆኑ ባለትዳሮች እንደ ተፎካካሪ ከመተያየት ይልቅ ተባብረው ይሠራሉ (አንቀጽ 6⁠ን ተመልከት)





 6. ስቲቨን እና ስቴፋኒ ከተናገሩት ሐሳብ ምን ትምህርት አግኝተሃል?

6 ትሕትና በርካታ ክርስቲያኖች በትዳራቸው ይበልጥ ደስተኛ እንዲሆኑ ረድቷቸዋል። ለምሳሌ ስቲቨን የተባለ አንድ ባል እንዲህ ብሏል፦ “በተለይ ችግር ሲያጋጥማችሁ እንደ አንድ ቡድን ተባብራችሁ መሥራት ይኖርባችኋል። እንዲህ ካደረጋችሁ ‘ለእኔ የሚበጀኝ ምንድን ነው?’ ብላችሁ ከማሰብ ይልቅ ‘ለእኛ የሚበጀን ምንድን ነው?’ ብላችሁ ታስባላችሁ።” ባለቤቱ ስቴፋኒም ተመሳሳይ ስሜት አላት። እንዲህ ብላለች፦ “ሁሌ እየተጨቃጨቀ መኖር የሚፈልግ ሰው እንደሌለ የታወቀ ነው። ግጭት ሲያጋጥመን የችግሩን መንስኤ ለማወቅ እንሞክራለን። ከዚያም እንጸልያለን፣ ምርምር እናደርጋለን እንዲሁም ስለ መፍትሔው እንነጋገራለን። ከመጣላት ይልቅ ችግሩን በመፍታት ላይ እናተኩራለን።” ባለትዳሮች ከሚገባው በላይ ስለ ራሳቸው በማሰብ ራሳቸውን ከፍ አድርገው የማይመለከቱ ከሆነ በትዳራቸው ደስተኛ ይሆናሉ።






“በፍጹም ትሕትና” ይሖዋን አገልግሉ


 7. አንድ ወንድም ኃላፊነት ሲሰጠው ምን ዓይነት አመለካከት ሊኖረው ይገባል?

7 ይሖዋን በየትኛውም የአገልግሎት መስክ ማገልገል ከፍ ተደርጎ የሚታይ መብት ነው። (መዝ. 27:4፤ 84:10) አንድ ወንድም ለልዩ የአገልግሎት መብት ራሱን ቢያቀርብ ይህ የሚያስመሰግን ነገር ነው። እንዲያውም መጽሐፍ ቅዱስ “የበላይ ተመልካች ለመሆን የሚጣጣር ሰው መልካም ሥራን ይመኛል” በማለት ይናገራል። (1 ጢሞ. 3:1) ይሁንና አንድ ወንድም ኃላፊነት ሲሰጠው ከሚገባው በላይ ስለ ራሱ በማሰብ ራሱን ከፍ አድርጎ መመልከት አይኖርበትም። (ሉቃስ 17:7-10) ከዚህ ይልቅ ግቡ በትሕትና ሌሎችን ማገልገል ሊሆን ይገባል።—2 ቆሮ. 12:15

 8. ዲዮጥራጢስ፣ ዖዝያና አቢሴሎም ካደረጉት ነገር ምን ትምህርት እናገኛለን?

8 መጽሐፍ ቅዱስ ራሳቸውን ከፍ አድርገው ስለተመለከቱ አንዳንድ ሰዎች ይናገራል። ልኩን የማያውቀው ዲዮጥራጢስ በጉባኤ ውስጥ “የመሪነት ቦታ” ለመያዝ ፈልጎ ነበር። (3 ዮሐ. 9) ኩራተኛው ዖዝያ ይሖዋ ያልፈቀደለትን ሥራ ለማከናወን ሞክሯል። (2 ዜና 26:16-21) መሠሪው አቢሴሎም ንጉሥ መሆን ስለፈለገ ሕዝቡን በማታለል ድጋፋቸውን ለማግኘት ጥረት አድርጓል። (2 ሳሙ. 15:2-6) እነዚህ የመጽሐፍ ቅዱስ ታሪኮች በግልጽ እንደሚያሳዩት ይሖዋ የራሳቸውን ክብር በሚሹ ሰዎች አይደሰትም። (ምሳሌ 25:27) ይዋል ይደር እንጂ ኩራትም ሆነ የሥልጣን ጥመኝነት ለውድቀት መዳረጉ አይቀርም።—ምሳሌ 16:18

 9. ኢየሱስ ምን ምሳሌ ትቷል?

9 ከእነዚህ የማስጠንቀቂያ ምሳሌዎች በተለየ መልኩ ኢየሱስ “በአምላክ መልክ ይኖር የነበረ ቢሆንም የሥልጣን ቦታን ለመቀማት ማለትም ከአምላክ ጋር እኩል ለመሆን አላሰበም።” (ፊልጵ. 2:6) ኢየሱስ ከይሖዋ ቀጥሎ ያለውን ሥልጣን የያዘ ቢሆንም ከሚገባው በላይ ስለ ራሱ በማሰብ ራሱን ከፍ አድርጎ አልተመለከተም። እንዲያውም ለደቀ መዛሙርቱ “ታላቅ የሚባለው ራሱን ከሁላችሁ እንደሚያንስ አድርጎ የሚቆጥር ነው” ብሏቸዋል። (ሉቃስ 9:48) እንደ ኢየሱስ ትሑት ከሆኑ አቅኚዎች፣ የጉባኤ አገልጋዮች፣ ሽማግሌዎችና የወረዳ የበላይ ተመልካቾች ጋር መሥራት እንዴት ያለ በረከት ነው! ትሑት የሆኑ የይሖዋ አገልጋዮች የእውነተኛ ክርስቲያኖች መለያ የሆነው ፍቅር እንዲሰፍን የበኩላቸውን አስተዋጽኦ ያበረክታሉ።—ዮሐ. 13:35

10. በጉባኤህ ውስጥ ተገቢው መፍትሔ ያልተሰጠው ችግር እንዳለ ቢሰማህ ምን ማድረግ ይኖርብሃል?

10 በጉባኤህ ውስጥ ተገቢው መፍትሔ ያልተሰጠው ችግር እንዳለ ቢሰማህስ? ከማጉረምረም ይልቅ አመራር የሚሰጡትን ወንድሞች በመደገፍ ትሕትና ማሳየት ትችላለህ። (ዕብ. 13:17) ለዚህ እንዲረዳህ እንደሚከተለው በማለት ራስህን ጠይቅ፦ ‘በእርግጥ ጉዳዩ መፍትሔ የሚያሻው አሳሳቢ ችግር ነው? ችግሩን ለማስተካከል ጊዜው አሁን ነው? ችግሩን ማስተካከል የእኔ ኃላፊነት ነው? በእርግጥ ያሳሰበኝ በጉባኤው ውስጥ አንድነት የመስፈኑ ጉዳይ ነው ወይስ ራሴን ከፍ ከፍ ለማድረግ እየሞከርኩ ነው?’



[image: ፎቶግራፎች፦ አንድ የጉባኤ ሽማግሌ በተለያዩ እንቅስቃሴዎች ሲካፈል። 1. በክልል ስብሰባ ላይ ንግግር ሲያቀርብ። 2. በስብሰባ አዳራሽ ግንባታ ፕሮጀክት ላይ እየተካፈለ ለሌላ ወንድም መመሪያ ሲሰጥ። 3. የስምሪት ስብሰባ ሲመራ። 4. የስብሰባ አዳራሹን መጸዳጃ ቤት ወለል ሲወለውል።]

ኃላፊነት የተሰጣቸው ወንድሞች በችሎታቸው ብቻ ሳይሆን በትሕትናቸውም ሊታወቁ ይገባል (አንቀጽ 11⁠ን ተመልከት)*





11. ኤፌሶን 4:2, 3 እንደሚናገረው ይሖዋን በትሕትና ማገልገል ምን ውጤት ያስገኛል?

11 ይሖዋ ከችሎታ ይልቅ ለትሕትና፣ ከቅልጥፍና ይልቅ ደግሞ ለአንድነት ቦታ ይሰጣል። በመሆኑም ይሖዋን በትሕትና ለማገልገል የተቻለህን ጥረት አድርግ። እንዲህ ካደረግክ በጉባኤው ውስጥ አንድነት እንዲሰፍን አስተዋጽኦ ታበረክታለህ። (ኤፌሶን 4:2, 3⁠ን አንብብ።) አዘውትረህ በአገልግሎት ተካፈል። ደግነት በማሳየት ሌሎችን ማገልገል የምትችልበትን መንገድ ፈልግ። የኃላፊነት ቦታ የሌላቸውን አስፋፊዎች ጨምሮ ለሁሉም ሰው የእንግዳ ተቀባይነት መንፈስ አሳይ። (ማቴ. 6:1-4፤ ሉቃስ 14:12-14) በትሕትና ከጉባኤው ጋር ተባብረህ ስትሠራ ሰዎች ችሎታህን ብቻ ሳይሆን ትሕትናህንም ማስተዋላቸው አይቀርም።






ማኅበራዊ ሚዲያ ስትጠቀሙ ትሕትና አሳዩ


12. መጽሐፍ ቅዱስ ጓደኞች እንድናፈራ ያበረታታናል? አብራራ።

12 ይሖዋ ከጓደኞቻችንና ከቤተሰቦቻችን ጋር ጥሩ ጊዜ በማሳለፍ እንድንደሰት ይፈልጋል። (መዝ. 133:1) ኢየሱስም ጥሩ ጓደኞች ነበሩት። (ዮሐ. 15:15) መጽሐፍ ቅዱስ እውነተኛ ጓደኞች ማፍራት ያለውን ጥቅም ይገልጻል። (ምሳሌ 17:17፤ 18:24) በተጨማሪም ራስን ማግለል ጎጂ እንደሆነ ይናገራል። (ምሳሌ 18:1) ብዙዎች ማኅበራዊ ሚዲያ መጠቀም ብዙ ጓደኞች ለማግኘትና የብቸኝነት ስሜትን ለማስወገድ እንደሚረዳ ይሰማቸዋል። ይሁንና ከማኅበራዊ ሚዲያ አጠቃቀማችን ጋር በተያያዘ ጠንቃቆች መሆን ይኖርብናል።

13. ማኅበራዊ ሚዲያ የሚጠቀሙ አንዳንድ ሰዎች ለብቸኝነትና ለመንፈስ ጭንቀት ሊዳረጉ የሚችሉት ለምንድን ነው?

13 በማኅበራዊ ሚዲያ ላይ የወጡ ነገሮችን በማየት ብዙ ጊዜ የሚያሳልፉ ሰዎች ለብቸኝነትና ለመንፈስ ጭንቀት ሊዳረጉ እንደሚችሉ አንዳንድ ጥናቶች ያሳያሉ። ይህ የሚሆነው ለምንድን ነው? አንዱ ምክንያት ብዙ ሰዎች በማኅበራዊ ሚዲያ ላይ የሚያወጡት፣ ለየት ያሉ የሕይወት እንቅስቃሴዎቻቸውን የሚያሳዩ ፎቶግራፎችን ስለሆነ ነው፤ የራሳቸውንና የጓደኞቻቸውን ቆንጆ ፎቶግራፍ ወይም የጎበኟቸውን አስገራሚ ቦታዎች የሚያሳዩ ፎቶግራፎችን ብቻ መርጠው ያወጣሉ። እነዚህን ፎቶግራፎች የሚያይ ሰው የእሱ ሕይወት ከእነዚህ ሰዎች ሕይወት ጋር ሲነጻጸር አስደሳች እንዳልሆነ እንዲያውም አሰልቺ እንደሆነ ሊሰማው ይችላል። አንዲት የ19 ዓመት እህታችን “ቅዳሜና እሁድ ስልችት ብሎኝ ቤቴ ቁጭ ብዬ ሌሎች ግን አስደሳች ጊዜ እያሳለፉ እንደሆነ ሳይ መቅናት ጀመርኩ” ብላለች።

14. በ1 ጴጥሮስ 3:8 ላይ የሚገኘው የመጽሐፍ ቅዱስ ምክር ከማኅበራዊ ሚዲያ አጠቃቀማችን ጋር በተያያዘ የሚሠራው እንዴት ነው?

14 እርግጥ ነው፣ ማኅበራዊ ሚዲያን ለጥሩ ዓላማ መጠቀም ይቻላል፤ ለምሳሌ ከቤተሰቦቻችንና ከጓደኞቻችን ጋር ለመገናኘት ልንጠቀምበት እንችላለን። ይሁንና ሰዎች ማኅበራዊ ሚዲያ ላይ አንዳንድ ነገሮችን የሚያወጡት የሌሎችን አድናቆት ለማትረፍ ብቻ እንደሆነ አስተውለሃል? “እዩኝ! እዩኝ!” የሚል መልእክት ማስተላለፍ የፈለጉ ይመስላል። ሌሎች ደግሞ ራሳቸውም ሆኑ ሌሎች ባወጧቸው ፎቶግራፎች ላይ አክብሮት የጎደለው ወይም የብልግና ሐሳብ ይጽፋሉ። ሆኖም ክርስቲያኖች ትሕትናና የሌሎችን ስሜት የመረዳት ባሕርይ እንዲያዳብሩ የተበረታቱ ከመሆኑ አንጻር እንዲህ ማድረጋቸው ተገቢ አይደለም።—1 ጴጥሮስ 3:8⁠ን አንብብ።



[image: ፎቶግራፎች፦ አንዲት ወጣት እህት ማኅበራዊ ሚዲያ ላይ ለማውጣት ያሰበቻቸው ፎቶግራፎች። 1. ሰልፊ እየተነሳች። 2. ምግብ ቤት ውስጥ ካዘዘችው ምግብ ጋር ፎቶግራፍ እየተነሳች። 3. ስትዝናና ሰልፊ እየተነሳች። 4. በአንድ ውድ መኪና አጠገብ ፎቶ እየተነሳች።]

ኢንተርኔት ላይ የምታወጣው ነገር ጉራ የሚንጸባረቅበት ነው ወይስ ትሑት እንደሆንክ ያሳያል? (አንቀጽ 15⁠ን ተመልከት)





15. መጽሐፍ ቅዱስ ራስን ከፍ ከፍ የማድረግ ዝንባሌ እንዳይጠናወተን የሚረዳን እንዴት ነው?

15 ማኅበራዊ ሚዲያ የምትጠቀም ከሆነ ራስህን እንዲህ እያልክ ጠይቅ፦ ‘የምጽፋቸው ሐሳቦች ወይም የማወጣቸው ፎቶግራፎችና ቪዲዮዎች ጉራ እየነዛሁ እንዳለ የሚያስመስሉ ናቸው? ሌሎች ሰዎች እንዲቀኑ እያደረግኩ ይሆን?’ መጽሐፍ ቅዱስ “በዓለም ያለው ነገር ሁሉ ይኸውም የሥጋ ምኞት፣ የዓይን አምሮትና ኑሮዬ ይታይልኝ ማለት ከዓለም እንጂ ከአብ የሚመነጭ አይደለም” በማለት ይናገራል። (1 ዮሐ. 2:16) አንድ የመጽሐፍ ቅዱስ ትርጉም “ኑሮዬ ይታይልኝ ማለት” የሚለውን ሐረግ “ተፈላጊ ሰው መስሎ ለመታየት መሞከር” በማለት ተርጉሞታል። ክርስቲያኖች ራሳቸውን ከፍ ከፍ ለማድረግ አይሞክሩም። ከዚህ ይልቅ መጽሐፍ ቅዱስ “በመካከላችን የፉክክር መንፈስ በማነሳሳትና አንዳችን ሌላውን በመመቅኘት በከንቱ አንመካ” በማለት የሚሰጠውን ምክር በሥራ ላይ ያውላሉ። (ገላ. 5:26) ትሕትና ማዳበራችን በዓለም ላይ የሚታየው የኩራትና ራስን ከፍ ከፍ የማድረግ መንፈስ እንዳይጋባብን ይረዳናል።






“ጤናማ አስተሳሰብ” ይኑራችሁ


16. ከኩራት መራቅ ያለብን ለምንድን ነው?

16 ትሕትና ማዳበር የሚያስፈልገን ኩራተኛ የሆኑ ሰዎች “ጤናማ አስተሳሰብ” ስለሌላቸው ነው። (ሮም 12:3) ኩራተኛ የሆኑ ሰዎች ጠበኛና ትምክህተኛ ናቸው። አብዛኛውን ጊዜ አስተሳሰባቸውና ድርጊታቸው ራሳቸውንም ሆነ ሌሎችን ይጎዳል። አስተሳሰባቸውን ካላስተካከሉ ሰይጣን አእምሯቸውን ያሳውረዋል እንዲሁም ያበላሸዋል። (2 ቆሮ. 4:4፤ 11:3) በሌላ በኩል ግን ትሑት ሰው ጤናማ አስተሳሰብ አለው። ሌሎች በብዙ መንገዶች ከእሱ እንደሚበልጡ ስለሚገነዘብ ለራሱ ሚዛናዊና ምክንያታዊ የሆነ አመለካከት አለው። (ፊልጵ. 2:3) በተጨማሪም ‘አምላክ ትዕቢተኞችን እንደሚቃወምና ለትሑታን ጸጋን እንደሚሰጥ’ ያውቃል። (1 ጴጥ. 5:5) ጤናማ አስተሳሰብ ያለው ሰው የይሖዋ ጠላት መሆን አይፈልግም።

17. ምንጊዜም ትሑት ለመሆን ምን ማድረግ አለብን?

17 ምንጊዜም ትሑት ለመሆን ከፈለግን “አሮጌውን ስብዕና ከነልማዶቹ ገፋችሁ ጣሉ፤ እንዲሁም . . . አዲሱን ስብዕና ልበሱ” የሚለውን የመጽሐፍ ቅዱስ ምክር በሥራ ላይ ማዋል አለብን። እርግጥ እንዲህ ማድረግ ጥረት ይጠይቃል። ኢየሱስ የተወውን ምሳሌ መመርመርና አቅማችን በፈቀደ መጠን ምሳሌውን ለመከተል ጥረት ማድረግ ይኖርብናል። (ቆላ. 3:9, 10፤ 1 ጴጥ. 2:21) ይሁንና የምናደርገው ጥረት የሚያስቆጭ አይደለም። ትሕትናን ባዳበርን መጠን የቤተሰብ ሕይወታችን ይሻሻላል፤ በጉባኤ ውስጥ አንድነት እንዲሰፍን እናደርጋለን፤ እንዲሁም ማኅበራዊ ሚዲያን ጎጂ በሆነ መንገድ ከመጠቀም እንቆጠባለን። ከሁሉ በላይ ደግሞ የይሖዋን በረከትና ሞገስ እናገኛለን።







በሚከተሉት አቅጣጫዎች ትሕትና ማሳየት የምትችለው እንዴት ነው?


	  በትዳርህ ውስጥ



	  የአገልግሎት መብትህን ከምትጠቀምበት መንገድ ጋር በተያያዘ



	  በማኅበራዊ ሚዲያ አጠቃቀምህ

^ አን.5 የምንኖረው ኩራተኛና ራስ ወዳድ የሆኑ ሰዎች በሞሉበት ዓለም ውስጥ ነው። በመሆኑም የእነዚህ ሰዎች ባሕርይ እንዳይጋባብን መጠንቀቅ ይኖርብናል። ይህ ርዕስ በሦስት አቅጣጫዎች ረገድ ከሚገባው በላይ ስለ ራሳችን በማሰብ ራሳችንን ከፍ አድርገን ከመመልከት መቆጠብ እንዳለብን ይናገራል።


^ አን.2 ተጨማሪ ማብራሪያ፦ ኩራተኛ ሰው ከሌሎች ይልቅ ራሱን ከፍ አድርጎ ይመለከታል። በመሆኑም ኩራተኛ ሰው ራስ ወዳድ ነው። በሌላ በኩል ግን ትሕትና ራስ ወዳድ እንዳንሆን ይረዳናል። ትሕትና ከኩራት ወይም ከእብሪት ነፃ መሆንን እንዲሁም ለራስ የተጋነነ አመለካከት አለመያዝን ያመለክታል።




^ አን.56 የሥዕሉ መግለጫ፦ በክልል ስብሰባ ላይ ንግግር የማቅረብና ለሌሎች አመራር የመስጠት ኃላፊነት ያለው የጉባኤ ሽማግሌ በአገልግሎት ግንባር ቀደም ሆኖ የመካፈልና የስብሰባ አዳራሹን የማጽዳት መብቱንም ከፍ አድርጎ ይመለከታል።






^ (ሮም 12:3) እያንዳንዱ ሰው ከሚገባው በላይ ስለ ራሱ በማሰብ ራሱን ከፍ አድርጎ አይመልከት፤ ከዚህ ይልቅ አምላክ ለእያንዳንዱ በሰጠው* እምነት መሠረት ጤናማ አስተሳሰብ እንዳለው በሚያሳይ መንገድ እንዲያስብ፣ በመካከላችሁ ያለውን እያንዳንዱን ሰው በተሰጠኝ ጸጋ እመክራለሁ።

ወይም “በመደበው፤ ባከፋፈለው።”


^ (ፊልጵ. 2:3) ሌሎች ከእናንተ እንደሚበልጡ በትሕትና አስቡ እንጂ በጠበኝነት መንፈስ ወይም በትምክህተኝነት ምንም ነገር አታድርጉ፤



^ አን.1 (ኤፌ. 4:22-24) ከቀድሞ አኗኗራችሁ ጋር የሚስማማውንና አታላይ በሆነው ምኞቱ እየተበላሸ የሚሄደውን አሮጌውን ስብዕናችሁን* አውልቃችሁ እንድትጥሉ ተምራችኋል። 23 ደግሞም አእምሯችሁን የሚያሠራው ኃይል* እየታደሰ ይሂድ፤ 24 እንዲሁም እንደ አምላክ ፈቃድ የተፈጠረውንና ከእውነተኛ ጽድቅና ታማኝነት ጋር የሚስማማውን አዲሱን ስብዕና* መልበስ ይኖርባችኋል።

ቃል በቃል “ሰው።”
ወይም “አስተሳሰባችሁ።” ቃል በቃል “የአእምሯችሁ መንፈስ።”
ቃል በቃል “ሰው።”


^ አን.1 (ፊልጵ. 2:3) ሌሎች ከእናንተ እንደሚበልጡ በትሕትና አስቡ እንጂ በጠበኝነት መንፈስ ወይም በትምክህተኝነት ምንም ነገር አታድርጉ፤



^ አን.2 (ሮም 12:3) እያንዳንዱ ሰው ከሚገባው በላይ ስለ ራሱ በማሰብ ራሱን ከፍ አድርጎ አይመልከት፤ ከዚህ ይልቅ አምላክ ለእያንዳንዱ በሰጠው* እምነት መሠረት ጤናማ አስተሳሰብ እንዳለው በሚያሳይ መንገድ እንዲያስብ፣ በመካከላችሁ ያለውን እያንዳንዱን ሰው በተሰጠኝ ጸጋ እመክራለሁ።

ወይም “በመደበው፤ ባከፋፈለው።”


^ አን.3 (1 ቆሮ. 7:28) ይሁንና ብታገባም ኃጢአት ይሆንብሃል ማለት አይደለም። እንዲሁም ድንግል የሆነ ሰው ቢያገባ ኃጢአት ይሆንበታል ማለት አይደለም። ይሁን እንጂ የሚያገቡ ሰዎች በሥጋቸው ላይ መከራ ይደርስባቸዋል። ነገር ግን የእኔ ምኞት ከዚህ እንድትድኑ ነው።



^ አን.4 (ማቴ. 5:32) እኔ ግን እላችኋለሁ፣ በፆታ ብልግና* ምክንያት ካልሆነ በስተቀር ሚስቱን የሚፈታ ሁሉ ምንዝር ለመፈጸም እንድትጋለጥ ያደርጋታል፤ እንዲሁም በዚህ መንገድ የተፈታችን ሴት የሚያገባ ሁሉ ያመነዝራል።

ግሪክኛ፣ ፖርኒያ። የቃላት መፍቻውን ተመልከት።


^ አን.4 (ፊልጵ. 2:4) ስለ ራሳችሁ ፍላጎት ብቻ ከማሰብ ይልቅ እያንዳንዳችሁ ለሌሎች ሰዎች ፍላጎትም ትኩረት ስጡ።



^ አን.4 (ማቴ. 19:6) በመሆኑም ከዚህ በኋላ አንድ ሥጋ ናቸው እንጂ ሁለት አይደሉም። ስለዚህ አምላክ ያጣመረውን* ማንም ሰው አይለያየው።”

ቃል በቃል “በአንድ ቀንበር ያጣመደውን።”


^ (ኤፌ. 5:33) ይሁንና ከእናንተ እያንዳንዱ ራሱን እንደሚወድ ሁሉ ሚስቱንም ይውደድ፤ በሌላ በኩል ደግሞ ሚስት ባሏን በጥልቅ ታክብር።



^ አን.5 (ኤፌ. 5:33) ይሁንና ከእናንተ እያንዳንዱ ራሱን እንደሚወድ ሁሉ ሚስቱንም ይውደድ፤ በሌላ በኩል ደግሞ ሚስት ባሏን በጥልቅ ታክብር።



^ አን.5 (ሥራ 20:35) እናንተም እንዲሁ እየሠራችሁ ደካማ የሆኑትን መርዳት እንዳለባችሁ በሁሉም ነገር አሳይቻችኋለሁ፤ እንዲሁም ‘ከመቀበል ይልቅ መስጠት የበለጠ ደስታ ያስገኛል’ በማለት ጌታ ኢየሱስ ራሱ የተናገረውን ቃል ማስታወስ ይኖርባችኋል።”



^ አን.5 (1 ቆሮ. 10:24) እያንዳንዱ ሰው ምንጊዜም የራሱን ጥቅም ሳይሆን የሌላውን ሰው ጥቅም ይፈልግ።



^ አን.7 (መዝ. 27:4) ይሖዋን አንድ ነገር ለመንኩት፤ ምኞቴም ይኸው ነው፦ በሕይወቴ ዘመን ሁሉ በይሖዋ ቤት እኖር ዘንድ፣ ይሖዋ ደስ የሚያሰኝ መሆኑን በትኩረት እመለከት ዘንድ፣ ቤተ መቅደሱንም በአድናቆት አይ* ዘንድ ነው።

ወይም “በተመስጦ እመለከት።”


^ አን.7 (መዝ. 84:10) በሌላ ቦታ አንድ ሺህ ቀን ከመኖር በቅጥር ግቢዎችህ አንዲት ቀን መዋል ይሻላልና! በክፉዎች ድንኳን ከመኖር፣ በአምላኬ ቤት ደጃፍ ላይ መቆም እመርጣለሁ።



^ አን.7 (1 ጢሞ. 3:1) ይህ ቃል እምነት የሚጣልበት ነው፦ የበላይ ተመልካች ለመሆን የሚጣጣር ሰው መልካም ሥራን ይመኛል።



^ አን.7 (ሉቃስ 17:7-10) “ከእናንተ መካከል አራሽ ወይም እረኛ የሆነ ባሪያ ያለው ሰው ቢኖር፣ ባሪያው ከእርሻ ሲመለስ ‘ቶሎ ናና ወደ ማዕድ ቅረብ’ ይለዋል? 8 ከዚህ ይልቅ ‘ራቴን አዘጋጅልኝ፤ በልቼና ጠጥቼ እስክጨርስም ድረስ አሸርጠህ አገልግለኝ፤ ከዚያ በኋላ መብላትና መጠጣት ትችላለህ’ አይለውም? 9 ባሪያው የተሰጠውን ሥራ በማከናወኑ ጌታው የሚያመሰግነው ይመስላችኋል? 10 በተመሳሳይ እናንተም የተሰጣችሁን ሥራ ሁሉ ባከናወናችሁ ጊዜ ‘ምንም የማንጠቅም ባሪያዎች ነን። ያደረግነው ልናደርገው የሚገባንን ነገር ነው’ በሉ።”



^ አን.7 (2 ቆሮ. 12:15) በእኔ በኩል ስለ እናንተ* ያለኝን ሁሉ፣ ራሴንም ጭምር ብሰጥ እጅግ ደስ ይለኛል። እኔ ይህን ያህል አጥብቄ ከወደድኳችሁ እናንተ ለእኔ ያላችሁ ፍቅር ከዚህ ያነሰ ሊሆን ይገባል?

ወይም “ስለ ነፍሳችሁ።”


^ አን.8 (3 ዮሐ. 9) ለጉባኤው የጻፍኩት ነገር ነበር፤ ሆኖም በመካከላቸው የመሪነት ቦታ መያዝ የሚፈልገው ዲዮጥራጢስ ከእኛ በአክብሮት የሚቀበለው ምንም ነገር የለም።



^ አን.8 (2 ዜና 26:16-21) ይሁን እንጂ ዖዝያ በበረታ ጊዜ ለጥፋት እስኪዳረግ ድረስ ልቡ ታበየ፤ በዕጣን መሠዊያው ላይ ዕጣን ለማጠን ወደ ይሖዋ ቤተ መቅደስ በመግባት በአምላኩ በይሖዋ ላይ ታማኝነት የጎደለው ድርጊት ፈጸመ። 17 ወዲያውኑም ካህኑ አዛርያስና ደፋር የሆኑ ሌሎች 80 የይሖዋ ካህናት ተከትለውት ገቡ። 18 ከዚያም ንጉሥ ዖዝያን ፊት ለፊት በመጋፈጥ እንዲህ አሉት፦ “ዖዝያ ሆይ፣ አንተ ለይሖዋ ዕጣን ማጠንህ ተገቢ አይደለም! ዕጣን ማጠን ያለባቸው ካህናቱ ብቻ ናቸው፤ እነሱ የተቀደሱ የአሮን ዘሮች ናቸውና። ታማኝነት የጎደለው ድርጊት ስለፈጸምክ ከመቅደሱ ውጣ፤ እንዲህ ማድረግህ በይሖዋ አምላክ ዘንድ ምንም ዓይነት ክብር አያስገኝልህም።” 19 ዕጣን ለማጠን በእጁ ጥና ይዞ የነበረው ዖዝያ ግን እጅግ ተቆጣ፤ ካህናቱን እየተቆጣ ሳለም በይሖዋ ቤት በዕጣን መሠዊያው አጠገብ ካህናቱ ባሉበት ግንባሩ ላይ የሥጋ ደዌ ወጣበት። 20 የካህናቱ አለቃ አዛርያስና ካህናቱ ሁሉ ባዩት ጊዜ ግንባሩ በሥጋ ደዌ ተመቶ ነበር! በመሆኑም ከዚያ አጣድፈው አስወጡት፤ እሱ ራሱም ይሖዋ ስለመታው ለመውጣት ቸኩሎ ነበር። 21 ንጉሥ ዖዝያ እስከ ዕለተ ሞቱ ድረስ የሥጋ ደዌ በሽተኛ ሆኖ ኖረ፤ የሥጋ ደዌ በሽተኛ በመሆኑ በአንድ የተለየ ቤት ውስጥ ተገልሎ ተቀመጠ፤ ወደ ይሖዋ ቤት እንዳይገባ ታግዶ ነበር። ልጁ ኢዮዓታም በንጉሡ ቤት* ላይ ተሹሞ በምድሪቱ በሚኖረው ሕዝብ ላይ ይፈርድ ነበር።

ወይም “በንጉሡ ቤተ መንግሥት።”


^ አን.8 (2 ሳሙ. 15:2-6) አቢሴሎምም በጠዋት ተነስቶ ወደ ከተማዋ በር በሚወስደው መንገድ ዳር ይቆም ነበር። ማንም ሰው ሙግት ኖሮት ፍርድ ለማግኘት ወደ ንጉሡ በሚመጣበት ጊዜ አቢሴሎም ይጠራውና “ለመሆኑ አንተ የየትኛው ከተማ ሰው ነህ?” ይለው ነበር፤ እሱም “አገልጋይህ ከእስራኤል ነገዶች መካከል ከአንዱ ነው” ይለዋል። 3 አቢሴሎምም “አቤቱታህ ትክክልና ተገቢ ነው፤ ግን ምን ያደርጋል፣ ከንጉሡ ዘንድ ጉዳይህን የሚሰማልህ አንድም ሰው አታገኝም” ይለው ነበር። 4 ከዚያም አቢሴሎም “ምነው በምድሪቱ ላይ ዳኛ ሆኜ በተሾምኩ! ሙግት ያለው ወይም ፍርድ የሚፈልግ ማንኛውም ሰው ወደ እኔ መጥቶ ፍትሕ ማግኘት ይችል ነበር” ይል ነበር። 5 እንዲሁም አንድ ሰው ሊሰግድለት ወደ እሱ በሚቀርብበት ጊዜ አቢሴሎም እጁን ዘርግቶ ይይዘውና ይስመው ነበር። 6 አቢሴሎምም ፍርድ ለማግኘት ወደ ንጉሡ ለሚመጣው እስራኤላዊ በሙሉ እንዲህ ያደርግ ነበር፤ በዚህ መንገድ አቢሴሎም የእስራኤልን ሰዎች ልብ ሰረቀ።



^ አን.8 (ምሳሌ 25:27) ብዙ ማር መብላት ጥሩ አይደለም፤ የራስንም ክብር መሻት አያስከብርም።



^ አን.8 (ምሳሌ 16:18) ኩራት ጥፋትን፣ የትዕቢት መንፈስም ውድቀትን ይቀድማል።



^ አን.9 (ፊልጵ. 2:6) እሱ በአምላክ መልክ ይኖር የነበረ ቢሆንም የሥልጣን ቦታን ለመቀማት ማለትም ከአምላክ ጋር እኩል ለመሆን አላሰበም።



^ አን.9 (ሉቃስ 9:48) ከዚያም እንዲህ አላቸው፦ “ይህን ልጅ በስሜ የሚቀበል ሁሉ እኔንም ይቀበላል፤ እኔንም የሚቀበል ሁሉ የላከኝንም ይቀበላል። ምክንያቱም ታላቅ የሚባለው ራሱን ከሁላችሁ እንደሚያንስ አድርጎ የሚቆጥር ነው።”



^ አን.9 (ዮሐ. 13:35) እርስ በርሳችሁ ፍቅር ቢኖራችሁ ሰዎች ሁሉ ደቀ መዛሙርቴ እንደሆናችሁ በዚህ ያውቃሉ።”



^ አን.10 (ዕብ. 13:17) ተግተው ስለሚጠብቋችሁና* ይህን በተመለከተ ስሌት ስለሚያቀርቡ በመካከላችሁ ሆነው አመራር ለሚሰጧችሁ ታዘዙ እንዲሁም ተገዙ፤ ይህን የምታደርጉት ሥራቸውን በደስታ እንጂ በሐዘን እንዳያከናውኑ ነው፤ አለዚያ ሥራቸውን የሚያከናውኑት በሐዘን ይሆናል፤ ይህ ደግሞ እናንተን ይጎዳችኋል።

ወይም “ነፍሳችሁን ተግተው ስለሚጠብቁና።”


^ (ኤፌ. 4:2, 3) በፍጹም ትሕትናና ገርነት፣ በትዕግሥት እንዲሁም እርስ በርሳችሁ በፍቅር በመቻቻል ኑሩ፤ 3 አንድ ላይ በሚያስተሳስረው የሰላም ማሰሪያ የመንፈስን አንድነት ለመጠበቅ ልባዊ ጥረት አድርጉ።



^ አን.11 (ኤፌ. 4:2, 3) በፍጹም ትሕትናና ገርነት፣ በትዕግሥት እንዲሁም እርስ በርሳችሁ በፍቅር በመቻቻል ኑሩ፤ 3 አንድ ላይ በሚያስተሳስረው የሰላም ማሰሪያ የመንፈስን አንድነት ለመጠበቅ ልባዊ ጥረት አድርጉ።



^ አን.11 (ማቴ. 6:1-4) “ሰዎች እንዲያዩላችሁ ብላችሁ የጽድቅ ሥራችሁን በእነሱ ፊት እንዳታደርጉ ተጠንቀቁ፤ አለዚያ በሰማያት ካለው አባታችሁ ምንም ብድራት አታገኙም። 2 በመሆኑም ምጽዋት* በምትሰጡበት ጊዜ በሰዎች ዘንድ ለመከበር ብለው በምኩራቦችና በጎዳናዎች ላይ አስቀድመው መለከት እንደሚያስነፉ ግብዞች አትሁኑ። እውነት እላችኋለሁ፣ እነሱ ሙሉ ብድራታቸውን ተቀብለዋል። 3 አንተ ግን ምጽዋት ስትሰጥ ቀኝ እጅህ የሚያደርገውን ግራ እጅህ አይወቅ፤ 4 ይህም ምጽዋትህ በስውር እንዲሆን ያስችላል። በስውር የሚያይ አባትህም መልሶ ይከፍልሃል።

ቃል በቃል “የምሕረት ስጦታ።” ወይም “ለድሆች ስጦታ።” የቃላት መፍቻውን ተመልከት።


^ አን.11 (ሉቃስ 14:12-14) ቀጥሎ ደግሞ የጋበዘውን ሰው እንዲህ አለው፦ “የምሳ ወይም የራት ግብዣ በምታደርግበት ጊዜ ጓደኞችህን ወይም ወንድሞችህን ወይም ዘመዶችህን ወይም ሀብታም ጎረቤቶችህን አትጥራ። አለዚያ እነሱም ሊጋብዙህና ብድር ሊመልሱልህ ይችላሉ። 13 ሆኖም ግብዣ በምታደርግበት ጊዜ ድሆችን፣ ሽባዎችን፣ አንካሶችንና ዓይነ ስውራንን ጥራ፤ 14 ብድር ሊመልሱልህ ስለማይችሉ ደስተኛ ትሆናለህ። ምክንያቱም በጻድቃን ትንሣኤ ብድራት ይመለስልሃል።”



^ አን.12 (መዝ. 133:1) እነሆ፣ ወንድሞች በአንድነት አብረው ቢኖሩ ምንኛ መልካም ነው! ምንኛስ ደስ ያሰኛል!



^ አን.12 (ዮሐ. 15:15) ከእንግዲህ ባሪያዎች ብዬ አልጠራችሁም፤ ምክንያቱም ባሪያ ጌታው የሚያደርገውን ነገር አያውቅም። እኔ ግን ከአባቴ የሰማሁትን ነገር ሁሉ ስላሳወቅኳችሁ ወዳጆች ብዬ ጠርቻችኋለሁ።



^ አን.12 (ምሳሌ 17:17) እውነተኛ ወዳጅ ምንጊዜም አፍቃሪ ነው፤ ደግሞም ለመከራ ቀን የተወለደ ወንድም ነው።



^ አን.12 (ምሳሌ 18:24) እርስ በርስ ከመጠፋፋት ወደኋላ የማይሉ ጓደኛሞች አሉ፤ ነገር ግን ከወንድም ይበልጥ የሚቀርብ ጓደኛ አለ።



^ አን.12 (ምሳሌ 18:1) ራሱን የሚያገል ሰው ሁሉ የራስ ወዳድነት ምኞቱን ያሳድዳል፤ ጥበብንም* ሁሉ ይቃወማል።*

ወይም “ማስተዋል የታከለበትንም ጥበብ።”
ወይም “ይንቃል።”


^ (1 ጴጥ. 3:8) በመጨረሻም ሁላችሁም የአስተሳሰብ አንድነት* ይኑራችሁ፤ የሌላውን ስሜት የምትረዱ ሁኑ፤ የወንድማማች መዋደድ ይኑራችሁ፤ ከአንጀት የምትራሩ ሁኑ፤ ትሑታን ሁኑ።

ወይም “የሐሳብ ስምምነት።”


^ አን.14 (1 ጴጥ. 3:8) በመጨረሻም ሁላችሁም የአስተሳሰብ አንድነት* ይኑራችሁ፤ የሌላውን ስሜት የምትረዱ ሁኑ፤ የወንድማማች መዋደድ ይኑራችሁ፤ ከአንጀት የምትራሩ ሁኑ፤ ትሑታን ሁኑ።

ወይም “የሐሳብ ስምምነት።”


^ አን.15 (1 ዮሐ. 2:16) ምክንያቱም በዓለም ያለው ነገር ሁሉ ይኸውም የሥጋ ምኞት፣ የዓይን አምሮትና ኑሮዬ ይታይልኝ ማለት* ከዓለም እንጂ ከአብ የሚመነጭ አይደለም።

ወይም “በሀብት ጉራ መንዛት።”


^ አን.15 (ገላ. 5:26) በመካከላችን የፉክክር መንፈስ በማነሳሳትና አንዳችን ሌላውን በመመቅኘት በከንቱ አንመካ።



^ አን.16 (ሮም 12:3) እያንዳንዱ ሰው ከሚገባው በላይ ስለ ራሱ በማሰብ ራሱን ከፍ አድርጎ አይመልከት፤ ከዚህ ይልቅ አምላክ ለእያንዳንዱ በሰጠው* እምነት መሠረት ጤናማ አስተሳሰብ እንዳለው በሚያሳይ መንገድ እንዲያስብ፣ በመካከላችሁ ያለውን እያንዳንዱን ሰው በተሰጠኝ ጸጋ እመክራለሁ።

ወይም “በመደበው፤ ባከፋፈለው።”


^ አን.16 (2 ቆሮ. 4:4) የአምላክ አምሳል ስለሆነው ስለ ክርስቶስ የሚገልጸውና ክብራማ የሆነው ምሥራች የሚፈነጥቀው ብርሃን በእነሱ ላይ እንዳያበራ የዚህ ሥርዓት* አምላክ የማያምኑትን ሰዎች አእምሮ አሳውሯል።

ወይም “የዚህ ዘመን።” የቃላት መፍቻውን ተመልከት።


^ አን.16 (2 ቆሮ. 11:3) ሆኖም እባቡ ሔዋንን በተንኮሉ እንዳታለላት ሁሉ እናንተም አስተሳሰባችሁ ተበላሽቶ ለክርስቶስ ልታሳዩ የሚገባውን ቅንነትና ንጽሕና በሆነ መንገድ እንዳታጡ እፈራለሁ።



^ አን.16 (ፊልጵ. 2:3) ሌሎች ከእናንተ እንደሚበልጡ በትሕትና አስቡ እንጂ በጠበኝነት መንፈስ ወይም በትምክህተኝነት ምንም ነገር አታድርጉ፤



^ አን.16 (1 ጴጥ. 5:5) በተመሳሳይም እናንተ ወጣቶች፣ ለሽማግሌዎች ተገዙ። ይሁንና እርስ በርስ ባላችሁ ግንኙነት ሁላችሁም ትሕትናን ልበሱ፤* ምክንያቱም አምላክ ትዕቢተኞችን ይቃወማል፤ ለትሑታን ግን ጸጋን ይሰጣል።

ወይም “ታጠቁ።”


^ አን.17 (ቆላ. 3:9, 10) አንዳችሁ ሌላውን አትዋሹ። አሮጌውን ስብዕና* ከነልማዶቹ ገፋችሁ ጣሉ፤ 10 እንዲሁም ከፈጣሪው አምሳል ጋር በሚስማማ ሁኔታ በትክክለኛ እውቀት አማካኝነት እየታደሰ የሚሄደውን አዲሱን ስብዕና ልበሱ፤

ቃል በቃል “ሰው።”


^ አን.17 (1 ጴጥ. 2:21) ደግሞም የተጠራችሁት በዚህ ጎዳና እንድትሄዱ ነው፤ ምክንያቱም ክርስቶስም እንኳ የእሱን ፈለግ በጥብቅ እንድትከተሉ አርዓያ ትቶላችሁ ስለ እናንተ መከራ ተቀብሏል።

እውነትን ማግኘታችሁን አረጋግጡ


“በተማርካቸውና አምነህ በተቀበልካቸው ነገሮች ጸንተህ ኑር።”—2 ጢሞ. 3:14

መዝሙር 56 እውነትን የራስህ አድርግ

ማስተዋወቂያ*




 1. “እውነት” ስንል ምን ማለታችን ነው?

“እውነትን የሰማኸው እንዴት ነው?” “ያደግከው እውነት ቤት ውስጥ ነው?” “እውነት ውስጥ ስንት ዓመት ቆይተሃል?” እነዚህን ጥያቄዎች ተጠይቀህ ወይም ጠይቀህ ታውቅ ይሆናል። ይሁንና “እውነት” ስንል ምን ማለታችን ነው? በአብዛኛው ቃሉን የምንጠቀምበት እምነታችንን፣ አምልኳችንን እና ሕይወታችንን የምንመራበትን መንገድ ለመግለጽ ነው። “እውነት ውስጥ” ያሉ ሰዎች መጽሐፍ ቅዱስ ምን እንደሚያስተምር ያውቃሉ፤ እንዲሁም የመጽሐፍ ቅዱስን መሠረታዊ ሥርዓቶች ይከተላሉ። በዚህም የተነሳ ከሐሰት ሃይማኖት ትምህርቶች ነፃ የሚወጡ ከመሆኑም ሌላ ፍጹም ያልሆነ ሰው ሊኖረው የሚችለውን ከሁሉ የተሻለ ሕይወት ማጣጣም ይችላሉ።—ዮሐ. 8:32

 2. በዮሐንስ 13:34, 35 መሠረት አንድን ሰው መጀመሪያ ላይ ወደ እውነት የሚስበው ምን ሊሆን ይችላል?

2 መጀመሪያ ላይ ወደ እውነት የሳበህ ምንድን ነው? ምናልባት የይሖዋ ሕዝቦች የሚያሳዩት መልካም ምግባር ሊሆን ይችላል። (1 ጴጥ. 2:12) ወይም ደግሞ ፍቅራቸው ሊሆን ይችላል። ብዙዎች ለመጀመሪያ ጊዜ በስብሰባችን ላይ ሲገኙ ይህን አስተውለዋል፤ እንዲያውም ከመድረክ ላይ ከተላለፈው ትምህርት ይበልጥ የሚያስታውሱት ይህን ፍቅር ነው። ደግሞም ይህ መሆኑ አያስገርምም፤ ምክንያቱም ኢየሱስ ደቀ መዛሙርቱ እርስ በርስ ባላቸው ፍቅር ተለይተው እንደሚታወቁ ተናግሯል። (ዮሐንስ 13:34, 35⁠ን አንብብ።) ይሁንና ጠንካራ እምነት ማዳበር ከፈለግን ይህ ብቻውን በቂ አይደለም።

 3. በአምላክ ላይ ያለን እምነት የተመሠረተው የአምላክ ሕዝቦች በሚያሳዩት ክርስቲያናዊ ፍቅር ላይ ብቻ ከሆነ ምን ሊያጋጥመን ይችላል?

3 እምነታችን የአምላክ ሕዝቦች በሚያሳዩት ክርስቲያናዊ ፍቅር ላይ ብቻ የተመሠረተ መሆን የለበትም። ለምን? ለምሳሌ አንድ የእምነት ባልንጀራችን፣ ምናልባትም አንድ ሽማግሌ ወይም አቅኚ ከባድ ኃጢአት ቢሠራስ? አሊያም አንድ ወንድም ወይም አንዲት እህት በሆነ መንገድ ቢጎዱህስ? ወይም ደግሞ አንድ ሰው ከሃዲ ሆኖ እምነታችን እውነት እንዳልሆነ ቢናገርስ? እንዲህ ዓይነት ነገር ቢያጋጥምህ ተሰናክለህ ይሖዋን ማገልገልህን ታቆማለህ? ነጥቡ ይህ ነው፦ በአምላክ ላይ ያለህ እምነት የተመሠረተው ከይሖዋ ጋር ባለህ ዝምድና ላይ ሳይሆን ሌሎች ሰዎች በሚያደርጉት ነገር ላይ ብቻ ከሆነ እምነትህ ጠንካራ አይሆንም። እምነትህን ለመገንባት እንደ ስሜት ያለ ደካማ ጥሬ ዕቃ ብቻ ሳይሆን እንደ እውቀትና አሳማኝ ማስረጃ ያሉ ጠንካራ ጥሬ ዕቃዎችንም መጠቀም ይኖርብሃል። መጽሐፍ ቅዱስ ስለ ይሖዋ እውነቱን እንደሚያስተምረን ለራስህ ማረጋገጥ አለብህ።—ሮም 12:2

 4. በማቴዎስ 13:3-6, 20, 21 መሠረት አንዳንዶች ፈተና ሲደርስባቸው ምን ያጋጥማቸዋል?

4 ኢየሱስ አንዳንዶች እውነትን “በደስታ” ቢቀበሉም ፈተና ሲደርስባቸው እምነታቸው እንደሚጠፋ ተናግሯል። (ማቴዎስ 13:3-6, 20, 21⁠ን አንብብ።) ምናልባት ኢየሱስን መከተል ተፈታታኝ ሁኔታዎችና መከራ እንደሚያስከትል አልተገነዘቡ ይሆናል። (ማቴ. 16:24) ወይም ደግሞ ክርስትና በበረከት ብቻ የተሞላና ከችግር ነፃ የሆነ ሕይወት መስሏቸው ሊሆን ይችላል። ይሁንና በዚህ ዓለም ውስጥ ችግር ማጋጠሙ አይቀርም። ያለንበት ሁኔታ ሊቀየርና ለተወሰነ ጊዜ ያህል ደስታችን ሊቀንስ ይችላል።—መዝ. 6:6፤ መክ. 9:11

 5. አብዛኞቹ ወንድሞቻችንና እህቶቻችን እውነትን እንዳገኙ እርግጠኛ መሆናቸው በግልጽ የሚታየው እንዴት ነው?

5 አብዛኞቹ ወንድሞቻችንና እህቶቻችን እውነትን እንዳገኙ እርግጠኛ መሆናቸው በግልጽ ይታያል። እንዲህ የምንለው ለምንድን ነው? የእምነት ባልንጀሮቻቸው ቢጎዷቸው ወይም ክርስቲያናዊ ያልሆነ ምግባር ቢያሳዩም እንኳ እምነታቸው አይናወጥም። (መዝ. 119:165) ፈተና ባጋጠማቸው ቁጥር እምነታቸው ከመዳከም ይልቅ እየተጠናከረ ይሄዳል። (ያዕ. 1:2-4) ታዲያ እንዲህ ያለውን ጠንካራ እምነት መገንባት የምንችለው እንዴት ነው?






“ስለ አምላክ ትክክለኛ እውቀት” አግኙ


 6. የመጀመሪያው መቶ ዘመን ክርስቲያኖች እምነታቸውን የገነቡት በምን ላይ ነበር?

6 የመጀመሪያው መቶ ዘመን ክርስቲያኖች እምነታቸውን የገነቡት ባላቸው የቅዱሳን መጻሕፍት እውቀት እና በኢየሱስ ክርስቶስ ትምህርቶች ይኸውም ‘በምሥራቹ እውነት’ ላይ ነበር። (ገላ. 2:5) ይህ እውነት ስለ ኢየሱስ ቤዛዊ መሥዋዕትና ስለ ትንሣኤው የሚገልጸውን ትምህርት ጨምሮ ሁሉንም የክርስትና ትምህርቶች ያጠቃልላል። ሐዋርያው ጳውሎስ እነዚህ ትምህርቶች እውነት መሆናቸውን እርግጠኛ ነበር። ይህን እንዴት እናውቃለን? ምክንያቱም “ክርስቶስ መከራ መቀበሉና ከሞት መነሳቱ አስፈላጊ እንደነበር ማስረጃ እየጠቀሰ” ያሳምን ነበር። (ሥራ 17:2, 3) የመጀመሪያው መቶ ዘመን ክርስቲያኖች እነዚህን ትምህርቶች የተቀበሉ ሲሆን በመንፈስ ቅዱስ እርዳታ የአምላክን ቃል ለመረዳት ይጥሩ ነበር። እነዚህ ትምህርቶች በቅዱሳን መጻሕፍት ላይ የተመሠረቱ መሆናቸውን ለራሳቸው አረጋግጠዋል። (ሥራ 17:11, 12፤ ዕብ. 5:14) እምነታቸው የተመሠረተው በስሜት ላይ ብቻ አልነበረም፤ እንዲሁም ይሖዋን የሚያገለግሉት ከእምነት ባልንጀሮቻቸው ጋር መሆን ስለሚያስደስታቸው ብቻ አልነበረም። ከዚህ ይልቅ እምነታቸው የተገነባው ስለ አምላክ ባገኙት “ትክክለኛ እውቀት” ላይ ነበር።—ቆላ. 1:9, 10

 7. በመጽሐፍ ቅዱስ እውነት ላይ ያለን እምነት ምን ጥቅም ያስገኝልናል?

7 የመጽሐፍ ቅዱስ እውነት አይለዋወጥም። (መዝ. 119:160) ለምሳሌ አንድ የእምነት ባልንጀራችን ቢያስቀይመን ወይም ከባድ ኃጢአት ቢፈጽም እውነት አይቀየርም። ችግር ቢደርስብንም እውነት አይቀየርም። ስለዚህ ከመጽሐፍ ቅዱስ ትምህርቶች ጋር በሚገባ መተዋወቅ እንዲሁም እውነት መሆናቸውን እርግጠኛ መሆን ያስፈልገናል። መልሕቅ በማዕበል ወቅት አንድን መርከብ እንዳይናወጥ እንደሚያደርገው ሁሉ በመጽሐፍ ቅዱስ እውነቶች ላይ ያለን ጠንካራ እምነትም በፈተና ወቅት ያጸናናል። ታዲያ እውነትን እንዳገኛችሁ ይበልጥ መተማመን የምትችሉት እንዴት ነው?






‘አምናችሁ ተቀበሉ’


 8. ሁለተኛ ጢሞቴዎስ 3:14, 15 እንደሚያሳየው ጢሞቴዎስ እውነትን እንዳገኘ እርግጠኛ የሆነው እንዴት ነው?

8 ጢሞቴዎስ እውነትን እንዳገኘ እርግጠኛ ነበር። እዚህ መደምደሚያ ላይ እንዲደርስ የረዳው ምንድን ነው? (2 ጢሞቴዎስ 3:14, 15⁠ን አንብብ።) እናቱና አያቱ ‘ቅዱሳን መጻሕፍትን’ አስተምረውት ነበር። ሆኖም እሱ ራሱ ጊዜ ወስዶ ቅዱሳን መጻሕፍትን እንዳጠና ጥርጥር የለውም። በመሆኑም ቅዱሳን መጻሕፍት እውነትን እንደያዙ ‘አምኖ ተቀብሏል።’ ከጊዜ በኋላ ጢሞቴዎስ እንዲሁም እናቱና አያቱ ክርስትናን ተቀበሉ። ጢሞቴዎስ የኢየሱስ ተከታዮች በሚያሳዩት ፍቅር ተደንቆ መሆን አለበት፤ እንዲሁም ከመንፈሳዊ ወንድሞቹና እህቶቹ ጋር ጊዜ ማሳለፍና እነሱን መርዳት ይፈልግ ነበር። (ፊልጵ. 2:19, 20) ሆኖም እምነቱ የተገነባው ለሰዎች ባለው ስሜት ላይ ሳይሆን ወደ ይሖዋ እንዲቀርብ በሚረዱት ትምህርቶች ላይ ነበር። አንተም መጽሐፍ ቅዱስ ስለ ይሖዋ የሚያስተምረውን ነገር በማገናዘብ አሳማኝ መደምደሚያ ላይ መድረስ ይኖርብሃል።

 9. የትኞቹን ሦስት መሠረታዊ እውነቶች ለራስህ ማረጋገጥ ይኖርብሃል?

9 በመጀመሪያ ቢያንስ ሦስት መሠረታዊ እውነቶችን ለራስህ ማረጋገጥ ይኖርብሃል። አንደኛ፣ ይሖዋ አምላክ የሁሉም ነገር ፈጣሪ እንደሆነ እርግጠኛ መሆን ይኖርብሃል። (ዘፀ. 3:14, 15፤ ዕብ. 3:4፤ ራእይ 4:11) ሁለተኛ፣ መጽሐፍ ቅዱስ አምላክ በቅዱስ መንፈሱ መሪነት ለሰዎች ያስጻፈው መጽሐፍ መሆኑን ለራስህ ማረጋገጥ አለብህ። (2 ጢሞ. 3:16, 17) ሦስተኛ፣ ይሖዋ በክርስቶስ አመራር ሥር ሆነው እሱን የሚያመልኩ የተደራጁ ሕዝቦች እንዳሉትና እነሱም የይሖዋ ምሥክሮች እንደሆኑ እርግጠኛ መሆን አለብህ። (ኢሳ. 43:10-12፤ ዮሐ. 14:6፤ ሥራ 15:14) እነዚህን መሠረታዊ እውነቶች ለራስህ ለማረጋገጥ ስለ መጽሐፍ ቅዱስ ሁሉንም ነገር ማወቅ አይጠበቅብህም። ዓላማህ ‘የማሰብ ችሎታህን’ ተጠቅመህ፣ እውነትን ማግኘትህን ማረጋገጥ ሊሆን ይገባል።—ሮም 12:1






ሌሎችን ለማሳመን ተዘጋጁ


10. እውነትን ከማወቅ ባለፈ ምን ማድረግ ይጠበቅብናል?

10 ስለ አምላክ፣ ስለ መጽሐፍ ቅዱስና ስለ አምላክ ሕዝቦች የሚገልጹትን ሦስት መሠረታዊ እውነቶች ለራስህ ካረጋገጥክ በኋላ መጽሐፍ ቅዱስን ተጠቅመህ እነዚህን እውነቶች ለሌሎች ለማስረዳት ዝግጁ መሆን ይኖርብሃል። ለምን? ምክንያቱም ክርስቲያኖች እንደመሆናችን መጠን የተማርናቸውን እውነቶች ለሚሰሙን ሁሉ የማስተማር ኃላፊነት አለብን።* (1 ጢሞ. 4:16) ደግሞም ስለ መጽሐፍ ቅዱስ እውነቶች ሌሎችን ለማሳመን በሞከርን መጠን በእነዚህ ትምህርቶች ላይ ያለን እምነት እየተጠናከረ ይሄዳል።

11. ሐዋርያው ጳውሎስ ሰዎችን በማስተማር ረገድ ምን ምሳሌ ትቶልናል?

11 ሐዋርያው ጳውሎስ ሰዎችን ሲያስተምር “በኢየሱስ እንዲያምኑ ለማድረግ ከሙሴ ሕግና ከነቢያት እየጠቀሰ” ያስረዳቸው ነበር። (ሥራ 28:23) ታዲያ እውነትን ለሌሎች ስናስተምር የጳውሎስን ምሳሌ መከተል የምንችለው እንዴት ነው? መረጃ ከማስተላለፍ ያለፈ ነገር ማድረግ አለብን። የመጽሐፍ ቅዱስ ጥናቶቻችን በጥቅሶቹ ላይ በማመዛዘን ወደ ይሖዋ እንዲቀርቡ መርዳት ይኖርብናል። እኛን ስለሚያደንቁን ብቻ እውነትን እንዲቀበሉ አንፈልግም፤ ከዚህ ይልቅ እውነትን የሚቀበሉት አፍቃሪ ስለሆነው አምላካችን የተማሩት ነገር እውነት መሆኑን ለራሳቸው ስላረጋገጡ መሆን አለበት።



[image: አባት፣ እናት፣ ወንድ ልጅና ሴት ልጅ ‘ንጹሕ አምልኮ’ የተባለውን መጽሐፍ አንድ ላይ ሲያጠኑ።]

ወላጆች፣ ለልጆቻችሁ “የአምላክን ጥልቅ ነገሮች” በማስተማር እምነት እንዲያዳብሩ እርዷቸው (ከአንቀጽ 12-13⁠ን ተመልከት)*





12-13. ወላጆች ልጆቻቸው እውነት ቤት ውስጥ እንዲቆዩ ሊረዷቸው የሚችሉት እንዴት ነው?

12 ወላጆች፣ ልጆቻችሁ እውነት ቤት ውስጥ እንዲቆዩ እንደምትፈልጉ ጥያቄ የለውም። ልጆቻችሁ በጉባኤ ውስጥ ጥሩ ጓደኞች ካገኙ መንፈሳዊ እድገት እንደሚያደርጉ ይሰማችሁ ይሆናል። ይሁንና ልጆቻችሁ እውነትን እንዳገኙ እርግጠኛ እንዲሆኑ ከተፈለገ ጥሩ ጓደኞች ማፍራታቸው ብቻ በቂ አይደለም። በግለሰብ ደረጃ ከአምላክ ጋር ዝምድና መመሥረት እንዲሁም መጽሐፍ ቅዱስ የሚያስተምረው ነገር እውነት መሆኑን ማመን አለባቸው።

13 ወላጆች ለልጆቻቸው ስለ አምላክ እውነቱን ማስተማር የሚችሉት እነሱ ራሳቸው ጥሩ የመጽሐፍ ቅዱስ ተማሪዎች በመሆን ረገድ ምሳሌ ከሆኑ ነው። በተማሩት ነገር ላይ ጊዜ ወስደው ማሰላሰል አለባቸው። እንዲህ ካደረጉ ልጆቻቸውም የእነሱን ምሳሌ እንዲከተሉ ማስተማር ይችላሉ። ወላጆች የመጽሐፍ ቅዱስ ጥናቶቻቸውን እንደሚያሠለጥኑት ሁሉ ለልጆቻቸውም የምርምር መሣሪያዎችን አጠቃቀም ሊያሠለጥኗቸው ይገባል። በዚህ መልኩ ልጆቻቸው ለይሖዋ ፍቅር እንዲያድርባቸውና ይሖዋ መንፈሳዊ ምግብ ለማቅረብ በሚጠቀምበት መስመር ማለትም ‘በታማኝና ልባም ባሪያ’ እንዲተማመኑ መርዳት ይችላሉ። (ማቴ. 24:45-47) ወላጆች፣ ለልጆቻችሁ መሠረታዊ የመጽሐፍ ቅዱስ ትምህርቶችን ብቻ በማስተማር ልትረኩ አይገባም። ዕድሜያቸውና ችሎታቸው በሚፈቅደው መጠን “የአምላክን ጥልቅ ነገሮች” በማስተማር ጠንካራ እምነት እንዲያዳብሩ እርዷቸው።—1 ቆሮ. 2:10






የመጽሐፍ ቅዱስ ትንቢቶችን አጥኑ


14. የመጽሐፍ ቅዱስን ትንቢቶች ማጥናት ያለብን ለምንድን ነው? (“እነዚህን ትንቢቶች ማብራራት ትችላለህ?” የሚለውን ሣጥንም ተመልከት።)

14 የመጽሐፍ ቅዱስ ትንቢት በይሖዋ ላይ ጠንካራ እምነት ለማዳበር የሚረዳን ወሳኝ የአምላክ ቃል ክፍል ነው። እምነትህን ያጠናከሩልህ የመጽሐፍ ቅዱስ ትንቢቶች የትኞቹ ናቸው? ስለ “መጨረሻዎቹ ቀናት” የሚናገሩትን ትንቢቶች ትጠቅስ ይሆናል። (2 ጢሞ. 3:1-5፤ ማቴ. 24:3, 7) ይሁንና እምነትህን ሊያጠናክሩ የሚችሉ ፍጻሜያቸውን ያገኙ ሌሎች ትንቢቶችስ አሉ? ለምሳሌ ያህል፣ በዳንኤል ምዕራፍ 2 እና በዳንኤል ምዕራፍ 11 ላይ ያሉት ትንቢቶች እስካሁን ፍጻሜያቸውን ያገኙት እንዲሁም በአሁኑ ጊዜም እየተፈጸሙ ያሉት እንዴት እንደሆነ ማብራራት ትችላለህ?* እምነትህ በመጽሐፍ ቅዱስ ላይ ጸንቶ ከተመሠረተ ፈጽሞ አይናወጥም። በሁለተኛው የዓለም ጦርነት ወቅት ከባድ ስደት የደረሰባቸውን የጀርመን ወንድሞቻችንን እንደ ምሳሌ እንውሰድ። ስለ መጨረሻዎቹ ቀናት የሚናገሩትን የመጽሐፍ ቅዱስ ትንቢቶች ሙሉ በሙሉ ባይረዱም እንኳ በአምላክ ቃል ላይ ጠንካራ እምነት ነበራቸው።

እነዚህን ትንቢቶች ማብራራት ትችላለህ?


	  ራእይ 11:3, 7-12፦ ‘ሁለቱ ምሥክሮች’ ለ1,260 ቀናት ትንቢት ከተናገሩ በኋላ ተገደሉ፤ ከዚያም ከሞት ተነሱ።—w14 11/15 30



	  ማቴዎስ 13:36-43፦ ስንዴውና እንክርዳዱ።—w13 7/15 9-14



	  1 ተሰሎንቄ 5:3፦ “ሰላምና ደህንነት ሆነ” የሚለው አዋጅ።—w19.10 8-9



	  ሕዝቅኤል 38:2, 10-20፦ ‘በማጎግ ምድር የሚገኘው ጎግ’ የሚሰነዝረው ጥቃት።—w19.09 11-12፤ rr 240











[image: ቀደም ሲል የታየው ቤተሰብ። ወላጆቹ ከቤታቸው ውጭ ያሉትን ፖሊሶች በመስኮት ሲመለከቱ ልጆቹ ተረጋግተው መጽሐፍ ቅዱሳዊ ጽሑፎቻቸውን ለመደበቅ እየተዘጋጁ።]

ትንቢቶችን ጨምሮ መጽሐፍ ቅዱስን ማጥናታችን በፈተና ወቅት በድፍረት እንድንጸና ይረዳናል (ከአንቀጽ 15-17⁠ን ተመልከት)*





15-17. በናዚ አገዛዝ ወቅት ስደት የደረሰባቸው ወንድሞቻችን መጽሐፍ ቅዱስን ማጥናታቸው ያጠናከራቸው እንዴት ነው?

15 በናዚ አገዛዝ ወቅት በሺዎች የሚቆጠሩ ወንድሞቻችንና እህቶቻችን ወደ ማጎሪያ ካምፖች ተልከው ነበር። ሂትለር እና የኤስ ኤስ አዛዥ የሆነው ሃይንሪክ ሂምለር የይሖዋ ምሥክሮችን ይጠሉ ነበር። አንዲት እህት እንደገለጸችው ሂምለር በአንድ ማጎሪያ ካምፕ ውስጥ ለነበሩ እህቶች እንዲህ ብሏቸው ነበር፦ “የእናንተ ይሖዋ በሰማይ ላይ ይገዛ ይሆናል፤ በምድር ላይ የምንገዛው ግን እኛ ነን! ከእኛና ከእናንተ ማን ጸንቶ እንደሚቆይ እናሳያችኋለን!” ታዲያ የይሖዋ ሕዝቦች ታማኝነታቸውን እንዲጠብቁ የረዳቸው ምንድን ነው?

16 እነዚያ የመጽሐፍ ቅዱስ ተማሪዎች የአምላክ መንግሥት በ1914 መግዛት እንደጀመረ ያውቁ ነበር። ከባድ ስደት የደረሰባቸው መሆኑ አላስገረማቸውም። ሆኖም የይሖዋ ሕዝቦች የትኛውም ሰብዓዊ መንግሥት የአምላክ ዓላማ እንዳይፈጸም ማገድ እንደማይችል እርግጠኞች ነበሩ። ሂትለር እውነተኛውን አምልኮ ማጥፋትም ሆነ ከአምላክ መንግሥት ጋር የሚተካከል መንግሥት ማቋቋም አልቻለም። ወንድሞቻችን ይዋል ይደር እንጂ የሂትለር አገዛዝ ማክተሙ እንደማይቀር እርግጠኞች ነበሩ።

17 የእነዚህ ወንድሞችና እህቶች እምነት በከንቱ አልቀረም። ብዙም ሳይቆይ የናዚ አገዛዝ ወደቀ፤ ‘በምድር ላይ የምንገዛው እኛ ነን’ ሲል የነበረው ሃይንሪክ ሂምለርም ሕይወቱን ለማትረፍ ሸሸ። በዚህ ወቅት ከወንድም ሉፕከ ጋር ተገናኘ፤ ሂምለር ወንድም ሉፕከ ታስሮ እያለ ያውቀው ነበር። ሂምለር በሽንፈት ስሜት ወንድም ሉፕከን “እሺ የመጽሐፍ ቅዱስ ተማሪ፣ ቀጥሎስ ምን ሊሆን ነው?” በማለት ጠየቀው። ወንድም ሉፕከም የይሖዋ ምሥክሮች የናዚ አገዛዝ መውደቁ እንደማይቀርና እነሱም ነፃነት እንደሚያገኙ ያውቁ እንደነበር ነገረው። ስለ ይሖዋ ምሥክሮች ብዙ መጥፎ ነገር ያወራ የነበረው ሂምለር በዚህ ወቅት የሚለው አጣ። ከተወሰነ ጊዜ በኋላ ሂምለር ሕይወቱን አጠፋ። ነጥቡ ምንድን ነው? ትንቢቶችን ጨምሮ መጽሐፍ ቅዱስን ማጥናታችን በአምላክ ላይ የማይናወጥ እምነት እንድንገነባና በፈተና ወቅት በድፍረት እንድንጸና ይረዳናል።—2 ጴጥ. 1:19-21

18. ዮሐንስ 6:67, 68 እንደሚያሳየው ጳውሎስ የገለጸውን ዓይነት “ትክክለኛ እውቀትና ጥልቅ ግንዛቤ” ማግኘት የሚያስፈልገን ለምንድን ነው?

18 እያንዳንዳችን የእውነተኛ ክርስቲያኖች መለያ የሆነውን ፍቅር ማሳየት ይኖርብናል። ይሁንና “ትክክለኛ እውቀትና ጥልቅ ግንዛቤ” ማግኘትም ያስፈልገናል። (ፊልጵ. 1:9) ካልሆነ የከሃዲዎችን ትምህርት ጨምሮ “በማንኛውም የትምህርት ነፋስ፣ በሰዎች የማታለያ ዘዴና በተንኮል በተወጠነ አሳሳች ሐሳብ” ልንታለል እንችላለን። (ኤፌ. 4:14) በመጀመሪያው መቶ ዘመን ዓ.ም. በርካታ ደቀ መዛሙርት ኢየሱስን መከተል ባቆሙበት ወቅት ሐዋርያው ጴጥሮስ ኢየሱስ “የዘላለም ሕይወት ቃል” እንዳለው እንደሚተማመን ገልጿል። (ዮሐንስ 6:67, 68⁠ን አንብብ።) በወቅቱ ጴጥሮስ ኢየሱስ የተናገረውን ነገር ሙሉ በሙሉ ባይረዳም ስለ ክርስቶስ እውነቱን ማወቁ በታማኝነት እንዲጸና ረድቶታል። እናንተም በመጽሐፍ ቅዱስ ትምህርቶች ላይ ያላችሁን የመተማመን ስሜት ማጠናከር ትችላላችሁ። እንዲህ ካደረጋችሁ ማንኛውንም ፈተና የሚቋቋም እምነት ይኖራችኋል፤ እንዲሁም ሌሎችም ጠንካራ እምነት እንዲገነቡ መርዳት ትችላላችሁ።—2 ዮሐ. 1, 2







ምን ብለህ ትመልሳለህ?


	  እምነታችን ለሰዎች ባለን ስሜት ላይ ብቻ የተመሠረተ መሆን የሌለበት ለምንድን ነው?



	  እውነትን እንዳገኘህ ይበልጥ መተማመን የምትችለው እንዴት ነው?



	  የመጽሐፍ ቅዱስ አስጠኚዎች ጥናቶቻቸው እውነትን እንዲረዱ ማገዝ የሚችሉት እንዴት ነው?









መዝሙር 72 የመንግሥቱን እውነት ማሳወቅ

^ አን.5 ይህ ርዕስ በአምላክ ቃል ውስጥ ላለው እውነት አድናቆት እንድናዳብር ይረዳናል። በተጨማሪም የምናምንበት ነገር እውነት ስለመሆኑ ይበልጥ መተማመን የምንችለው እንዴት እንደሆነ ያብራራል።


^ አን.10 መሠረታዊ የመጽሐፍ ቅዱስ እውነቶችን ለሌሎች ለማስረዳት እንዲረዳህ መጠበቂያ ግንብ ላይ ከ2010 እስከ 2015 የወጡትን “መጽሐፍ ቅዱሳዊ ውይይት” የሚሉትን ርዕሶች ተመልከት። ከተካተቱት ርዕሰ ጉዳዮች መካከል “ኢየሱስ እግዚአብሔር ነው?” “የአምላክ መንግሥት መግዛት የጀመረው መቼ ነው?” እና “አምላክ ሰዎችን በገሃነመ እሳት ያቃጥላል?” የሚሉት ይገኙበታል።


^ አን.14 እነዚህን ትንቢቶች በተመለከተ ማብራሪያ ለማግኘት የሰኔ 15, 2012 እና የግንቦት 2020 የመጠበቂያ ግንብ እትሞችን ተመልከት።




^ አን.60 የሥዕሉ መግለጫ፦ በቤተሰብ አምልኮ ወቅት ወላጆች ስለ ታላቁ መከራ የሚገልጹ የመጽሐፍ ቅዱስ ትንቢቶችን ከልጆቻቸው ጋር ሲያጠኑ።


^ አን.62 የሥዕሉ መግለጫ፦ ይህ ቤተሰብ በታላቁ መከራ ወቅት በተከናወነው ነገር አልተደናገጠም።






^ (2 ጢሞ. 3:14) አንተ ግን በተማርካቸውና አምነህ በተቀበልካቸው ነገሮች ጸንተህ ኑር፤ ምክንያቱም እነዚህን ነገሮች እነማን እንዳስተማሩህ ታውቃለህ፤



^ አን.1 (ዮሐ. 8:32) እውነትንም ታውቃላችሁ፤ እውነትም ነፃ ያወጣችኋል።”



^ (ዮሐ. 13:34, 35) እርስ በርሳችሁ እንድትዋደዱ አዲስ ትእዛዝ እሰጣችኋለሁ፤ እኔ እንደወደድኳችሁ እናንተም እርስ በርሳችሁ ተዋደዱ። 35 እርስ በርሳችሁ ፍቅር ቢኖራችሁ ሰዎች ሁሉ ደቀ መዛሙርቴ እንደሆናችሁ በዚህ ያውቃሉ።”



^ አን.2 (1 ጴጥ. 2:12) ክፉ አድራጊዎች እንደሆናችሁ አድርገው ሲከሷችሁ መልካም ሥራችሁን በዓይናቸው ማየት እንዲችሉ ብሎም አምላክ ለመመርመር በሚመጣበት ቀን እሱን እንዲያከብሩ በዓለም ባሉ ሰዎች መካከል መልካም ምግባር ይኑራችሁ።



^ አን.2 (ዮሐ. 13:34, 35) እርስ በርሳችሁ እንድትዋደዱ አዲስ ትእዛዝ እሰጣችኋለሁ፤ እኔ እንደወደድኳችሁ እናንተም እርስ በርሳችሁ ተዋደዱ። 35 እርስ በርሳችሁ ፍቅር ቢኖራችሁ ሰዎች ሁሉ ደቀ መዛሙርቴ እንደሆናችሁ በዚህ ያውቃሉ።”



^ አን.3 (ሮም 12:2) በተጨማሪም ይህ ሥርዓት* እንዲቀርጻችሁ አትፍቀዱ፤ ከዚህ ይልቅ ጥሩ የሆነውን፣ ተቀባይነት ያለውንና ፍጹም የሆነውን የአምላክ ፈቃድ መርምራችሁ ማረጋገጥ ትችሉ ዘንድ አእምሯችሁን በማደስ ተለወጡ።

ወይም “ይህ ዘመን።” የቃላት መፍቻውን ተመልከት።


^ (ማቴ. 13:3-6) ከዚያም ብዙ ነገሮችን እንዲህ እያለ በምሳሌ ይነግራቸው ጀመር፦ “እነሆ፣ አንድ ዘሪ ሊዘራ ወጣ። 4 በሚዘራበት ጊዜ አንዳንዶቹ ዘሮች መንገድ ዳር ወደቁ፤ ወፎችም መጥተው ለቀሟቸው። 5 ሌሎቹ ደግሞ ብዙ አፈር በሌለው ድንጋያማ መሬት ላይ ወደቁ፤ አፈሩም ጥልቀት ስላልነበረው ወዲያውኑ በቀሉ። 6 ፀሐይ በወጣ ጊዜ ግን ተቃጠሉ፤ ሥር ስላልነበራቸውም ደረቁ።



^ (ማቴ. 13:20, 21) በድንጋያማ መሬት ላይ የተዘራው ደግሞ ቃሉን ሲሰማ ወዲያውኑ በደስታ የሚቀበል ሰው ነው። 21 ሆኖም ቃሉ በውስጡ ሥር ስለማይሰድ የሚቆየው ለጥቂት ጊዜ ነው፤ በቃሉ የተነሳም መከራ ወይም ስደት ሲደርስበት ወዲያው ይሰናከላል።



^ አን.4 (ማቴ. 13:3-6) ከዚያም ብዙ ነገሮችን እንዲህ እያለ በምሳሌ ይነግራቸው ጀመር፦ “እነሆ፣ አንድ ዘሪ ሊዘራ ወጣ። 4 በሚዘራበት ጊዜ አንዳንዶቹ ዘሮች መንገድ ዳር ወደቁ፤ ወፎችም መጥተው ለቀሟቸው። 5 ሌሎቹ ደግሞ ብዙ አፈር በሌለው ድንጋያማ መሬት ላይ ወደቁ፤ አፈሩም ጥልቀት ስላልነበረው ወዲያውኑ በቀሉ። 6 ፀሐይ በወጣ ጊዜ ግን ተቃጠሉ፤ ሥር ስላልነበራቸውም ደረቁ።



^ አን.4 (ማቴ. 13:20, 21) በድንጋያማ መሬት ላይ የተዘራው ደግሞ ቃሉን ሲሰማ ወዲያውኑ በደስታ የሚቀበል ሰው ነው። 21 ሆኖም ቃሉ በውስጡ ሥር ስለማይሰድ የሚቆየው ለጥቂት ጊዜ ነው፤ በቃሉ የተነሳም መከራ ወይም ስደት ሲደርስበት ወዲያው ይሰናከላል።



^ አን.4 (ማቴ. 16:24) ከዚያም ኢየሱስ ደቀ መዛሙርቱን እንዲህ አላቸው፦ “ሊከተለኝ የሚፈልግ ማንም ቢኖር ራሱን ይካድ፤ የራሱን የመከራ እንጨት* ይሸከም፤ ያለማቋረጥም ይከተለኝ።

የቃላት መፍቻውን ተመልከት።


^ አን.4 (መዝ. 6:6) ከመቃተቴ የተነሳ ዝያለሁ፤ ሌሊቱን ሙሉ መኝታዬን በእንባ አርሳለሁ፤* በለቅሶ አልጋዬን አጥለቀልቃለሁ።

ቃል በቃል “አልጋዬ እንዲዋኝ አደርጋለሁ።”


^ አን.4 (መክ. 9:11) እኔም ከፀሐይ በታች ሌላ ነገር ተመለከትኩ፤ ፈጣኖች በውድድር ሁልጊዜ አያሸንፉም፤ ኃያላን በውጊያ ሁልጊዜ ድል አይቀናቸውም፤ ጥበበኞች ሁልጊዜ ምግብ አያገኙም፤ አስተዋዮች ሁልጊዜ ሀብት አያገኙም፤ እውቀት ያላቸው ሰዎችም ሁልጊዜ ስኬታማ አይሆኑም፤ ምክንያቱም ሁሉም መጥፎ ጊዜና ያልተጠበቁ ክስተቶች* ያጋጥሟቸዋል።

ወይም “ያልታሰቡ ገጠመኞች።”


^ አን.5 (መዝ. 119:165) ሕግህን የሚወዱ ብዙ ሰላም አላቸው፤ ሊያደናቅፋቸው የሚችል ምንም ነገር የለም።*

ወይም “እንቅፋትም የለባቸውም።”


^ አን.5 (ያዕ. 1:2-4) ወንድሞቼ ሆይ፣ ልዩ ልዩ ፈተና ሲደርስባችሁ እንደ ሙሉ ደስታ ቁጠሩት፤ 3 ይህን ስታደርጉ ተፈትኖ የተረጋገጠው እምነታችሁ ጽናት እንደሚያስገኝ ታውቃላችሁ። 4 ይሁንና በሁሉም ረገድ ምንም የማይጎድላችሁ ፍጹማንና* እንከን የለሽ እንድትሆኑ ጽናት ሥራውን ሙሉ በሙሉ ይፈጽም።

ወይም “ምሉዓንና።”


^ አን.6 (ገላ. 2:5) እኛ ግን የምሥራቹ እውነት በእናንተ ዘንድ ጸንቶ እንዲኖር በማለት ለአንድ አፍታ* እንኳ እሺ ብለን አልተገዛንላቸውም።

ቃል በቃል “ለአንድ ሰዓት።”


^ አን.6 (ሥራ 17:2, 3) ጳውሎስም እንደ ልማዱ ወደ ምኩራብ ገባ፤ ለሦስት ሰንበትም ከቅዱሳን መጻሕፍት እየጠቀሰ ከእነሱ ጋር ተወያየ፤ 3 ክርስቶስ መከራ መቀበሉና ከሞት መነሳቱ አስፈላጊ እንደነበር ማስረጃ እየጠቀሰ በማብራራትና በማስረዳት “ይህ እኔ የማውጅላችሁ ኢየሱስ እሱ ክርስቶስ ነው” አላቸው።



^ አን.6 (ሥራ 17:11, 12) በቤርያ የነበሩት አይሁዳውያን በተሰሎንቄ ከነበሩት ይልቅ ቀና አስተሳሰብ ስለነበራቸው የሰሙት ነገር ትክክል መሆኑን ለማረጋገጥ በየዕለቱ ቅዱሳን መጻሕፍትን በሚገባ በመመርመር ቃሉን በታላቅ ጉጉት ተቀበሉ። 12 ስለዚህ ከእነሱ መካከል ብዙዎቹ እንዲሁም ቁጥራቸው ጥቂት የማይባል የተከበሩ ግሪካውያን ሴቶችና የተወሰኑ ወንዶች አማኞች ሆኑ።



^ አን.6 (ዕብ. 5:14) ጠንካራ ምግብ ግን ትክክልና ስህተት የሆነውን ነገር መለየት እንዲችሉ የማስተዋል ችሎታቸውን በማሠራት ላሠለጠኑ* ጎልማሳ ሰዎች ነው።

የግሪክኛው ቃል የጅምናስቲክ ስፖርተኛ የሚወስደውን ዓይነት ሥልጠና ያመለክታል።


^ አን.6 (ቆላ. 1:9, 10) ከዚህም የተነሳ ይህን ከሰማንበት ቀን አንስቶ ከጥበብና ከመንፈሳዊ ግንዛቤ ሁሉ ጋር በፈቃዱ ትክክለኛ እውቀት ትሞሉ ዘንድ ስለ እናንተ መጸለያችንንና መለመናችንን አላቋረጥንም፤ 10 ይህም በመልካም ሥራ ሁሉ ፍሬ እያፈራችሁና ስለ አምላክ ትክክለኛ እውቀት በመቅሰም እያደጋችሁ ስትሄዱ ለይሖዋ* በሚገባ ሁኔታ እንድትመላለሱና እሱን ሙሉ በሙሉ እንድታስደስቱ ነው፤

ከተጨማሪው መረጃ ላይ ሀ5ን ተመልከት።


^ አን.7 (መዝ. 119:160) የቃልህ ፍሬ ነገር እውነት ነው፤ በጽድቅ ላይ የተመሠረተው ፍርድህ ሁሉ ለዘላለም ጸንቶ ይኖራል።



^ (2 ጢሞ. 3:14, 15) አንተ ግን በተማርካቸውና አምነህ በተቀበልካቸው ነገሮች ጸንተህ ኑር፤ ምክንያቱም እነዚህን ነገሮች እነማን እንዳስተማሩህ ታውቃለህ፤ 15 እንዲሁም በክርስቶስ ኢየሱስ በማመን ለመዳን የሚያበቃ ጥበብ እንድታገኝ የሚያስችሉህን ቅዱሳን መጻሕፍት ከጨቅላነትህ ጀምሮ አውቀሃል።



^ አን.8 (2 ጢሞ. 3:14, 15) አንተ ግን በተማርካቸውና አምነህ በተቀበልካቸው ነገሮች ጸንተህ ኑር፤ ምክንያቱም እነዚህን ነገሮች እነማን እንዳስተማሩህ ታውቃለህ፤ 15 እንዲሁም በክርስቶስ ኢየሱስ በማመን ለመዳን የሚያበቃ ጥበብ እንድታገኝ የሚያስችሉህን ቅዱሳን መጻሕፍት ከጨቅላነትህ ጀምሮ አውቀሃል።



^ አን.8 (ፊልጵ. 2:19, 20) ስለ እናንተ በምሰማበት ጊዜ እንድበረታታ፣ ጌታ ኢየሱስ ቢፈቅድ ጢሞቴዎስን በቅርቡ ወደ እናንተ እንደምልከው ተስፋ አደርጋለሁ። 20 ስለ እናንተ ጉዳይ ከልብ የሚጨነቅ እንደ እሱ ያለ በጎ አመለካከት ያለው ሌላ ማንም የለኝምና።



^ አን.9 (ዘፀ. 3:14, 15) በዚህ ጊዜ አምላክ ሙሴን “መሆን የምፈልገውን እሆናለሁ”* አለው። በመቀጠልም “እስራኤላውያንን ‘“እሆናለሁ” ወደ እናንተ ልኮኛል’ በላቸው” አለው። 15 ከዚያም አምላክ ሙሴን በድጋሚ እንዲህ አለው፦ “እስራኤላውያንን እንዲህ በላቸው፦ ‘የአባቶቻችሁ አምላክ፣ የአብርሃም አምላክ፣ የይስሐቅ አምላክና የያዕቆብ አምላክ የሆነው ይሖዋ ወደ እናንተ ልኮኛል።’ ይህ ለዘላለም ስሜ ነው፤ ከትውልድ እስከ ትውልድ የምታወሰውም በዚህ ነው።

ወይም “የምሆነውን እሆናለሁ።” ከተጨማሪው መረጃ ላይ ሀ4ን ተመልከት።


^ አን.9 (ዕብ. 3:4) እያንዳንዱ ቤት ሠሪ እንዳለው የታወቀ ነው፤ ሁሉን ነገር የሠራው ግን አምላክ ነው።



^ አን.9 (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።


^ አን.9 (2 ጢሞ. 3:16, 17) ቅዱሳን መጻሕፍት ሁሉ በአምላክ መንፈስ መሪነት የተጻፉ ናቸው፤ እንዲሁም ለማስተማር፣ ለመውቀስ፣ ነገሮችን ለማቅናትና* በጽድቅ ለመገሠጽ ይጠቅማሉ፤ 17 ይኸውም የአምላክ ሰው ለማንኛውም መልካም ሥራ በሚገባ በመታጠቅ ሙሉ በሙሉ ብቁ ሆኖ እንዲገኝ ነው።

ወይም “ለማረምና።”


^ አን.9 (ኢሳ. 43:10-12) “እናንተ ምሥክሮቼ ናችሁ” ይላል ይሖዋ፤ “አዎ፣ የመረጥኩት አገልጋዬ ናችሁ፤ ይህም ታውቁና ታምኑብኝ ዘንድ* ደግሞም እኔ ምንጊዜም ያው እንደሆንኩ ታስተውሉ ዘንድ ነው። ከእኔ በፊት አምላክ አልተሠራም፤ ከእኔም በኋላ የለም። 11 እኔ፣ አዎ እኔ ይሖዋ ነኝ፤ ከእኔ በቀር አዳኝ የለም።” 12 “በመካከላችሁ ባዕድ አምላክ ባልነበረበት ጊዜ የተናገርኩት፣ ያዳንኩትና ያሳወቅኩት እኔ ነኝ። ስለዚህ እናንተ ምሥክሮቼ ናችሁ” ይላል ይሖዋ፤ “እኔም አምላክ ነኝ።

ወይም “ትታመኑብኝ ዘንድ።”


^ አን.9 (ዮሐ. 14:6) ኢየሱስም እንዲህ አለው፦ “እኔ መንገድ፣ እውነትና ሕይወት ነኝ። በእኔ በኩል ካልሆነ በቀር ወደ አብ የሚመጣ የለም።



^ አን.9 (ሥራ 15:14) አምላክ ከአሕዛብ መካከል ለስሙ የሚሆኑ ሰዎችን ለመውሰድ ለመጀመሪያ ጊዜ እንዴት ለእነሱ ትኩረት እንደሰጠ ሲምዖን* በሚገባ ተርኳል።

የስምዖን ጴጥሮስ ስም ሌላ አጠራር ነው።


^ አን.9 (ሮም 12:1) እንግዲህ ወንድሞች፣ ሰውነታችሁን ሕያው፣ ቅዱስና በአምላክ ዘንድ ተቀባይነት ያለው መሥዋዕት አድርጋችሁ እንድታቀርቡ በአምላክ ርኅራኄ እለምናችኋለሁ፤ ይህም የማሰብ ችሎታችሁን ተጠቅማችሁ የምታቀርቡት ቅዱስ አገልግሎት ነው።



^ አን.10 (1 ጢሞ. 4:16) ለራስህና ለምታስተምረው ትምህርት ምንጊዜም ትኩረት ስጥ። በእነዚህ ነገሮች ጽና፤ ይህን በማድረግ ራስህንም ሆነ የሚሰሙህን ታድናለህና።



^ አን.11 (ሥራ 28:23) በጉዳዩ ላይ ለመነጋገር ከእሱ ጋር ቀን ከወሰኑ በኋላ ብዙ ሆነው ወደ መኖሪያ ስፍራው መጡ። እሱም በኢየሱስ እንዲያምኑ ለማድረግ ከሙሴ ሕግና ከነቢያት እየጠቀሰ ከጠዋት ጀምሮ እስከ ማታ ድረስ ስለ አምላክ መንግሥት በሚገባ* በመመሥከር ጉዳዩን አብራራላቸው።

ወይም “በተሟላ ሁኔታ።”


^ አን.13 (ማቴ. 24:45-47) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው? 46 ጌታው በሚመጣበት ጊዜ እንዲህ ሲያደርግ ካገኘው ያ ባሪያ ደስተኛ ነው! 47 እውነት እላችኋለሁ፣ ጌታው በንብረቱ ሁሉ ላይ ይሾመዋል።

ወይም “ጥበበኛ።”


^ አን.13 (1 ቆሮ. 2:10) አምላክ እነዚህን ነገሮች በመንፈሱ አማካኝነት የገለጠው ለእኛ ነውና፤ ምክንያቱም መንፈስ ሁሉንም ነገሮች አልፎ ተርፎም የአምላክን ጥልቅ ነገሮች ይመረምራል።



^ አን.14 (2 ጢሞ. 3:1-5) ነገር ግን በመጨረሻዎቹ ቀናት ለመቋቋም የሚያስቸግር በዓይነቱ ልዩ የሆነ ዘመን እንደሚመጣ ይህን እወቅ። 2 ምክንያቱም ሰዎች ራሳቸውን የሚወዱ፣ ገንዘብ የሚወዱ፣ ጉረኞች፣ ትዕቢተኞች፣ ተሳዳቢዎች፣ ለወላጆቻቸው የማይታዘዙ፣ የማያመሰግኑ፣ ታማኝ ያልሆኑ፣ 3 ተፈጥሯዊ ፍቅር የሌላቸው፣* ለመስማማት ፈቃደኞች ያልሆኑ፣ ስም አጥፊዎች፣ ራሳቸውን የማይገዙ፣ ጨካኞች፣ ጥሩ ነገር የማይወዱ፣ 4 ከዳተኞች፣ ግትሮች፣ በኩራት የተወጠሩ፣ ከአምላክ ይልቅ ሥጋዊ ደስታን የሚወዱ ይሆናሉ፤ 5 ለአምላክ ያደሩ መስለው ይታያሉ፤ በሥራቸው ግን ኃይሉን ይክዳሉ፤ ከእነዚህ ደግሞ ራቅ።

ወይም “ለሰው ፍቅር የሌላቸው።”


^ አን.14 (ማቴ. 24:3) በደብረ ዘይት ተራራ ላይ ተቀምጦ ሳለ ደቀ መዛሙርቱ ለብቻቸው ወደ እሱ መጥተው “እስቲ ንገረን፣ እነዚህ ነገሮች የሚፈጸሙት መቼ ነው? የመገኘትህና* የዚህ ሥርዓት* መደምደሚያ ምልክትስ ምንድን ነው?” አሉት።

የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።


^ አን.14 (ማቴ. 24:7) “ሕዝብ በሕዝብ ላይ፣ መንግሥትም በመንግሥት ላይ ይነሳልና፤ በተለያየ ስፍራ የምግብ እጥረትና የምድር ነውጥ ይከሰታል።



^ (ራእይ 11:3) እኔም ሁለቱ ምሥክሮቼ ማቅ ለብሰው ለ1,260 ቀናት ትንቢት እንዲናገሩ አደርጋለሁ።”



^ (ራእይ 11:7-12) የምሥክርነት ሥራቸውን ባጠናቀቁ ጊዜ፣ ከጥልቁ የሚወጣው አውሬ ውጊያ ይከፍትባቸዋል፤ ድል ይነሳቸዋል፤ እንዲሁም ይገድላቸዋል። 8 አስከሬናቸውም በመንፈሳዊ ሁኔታ ሰዶምና ግብፅ ተብላ በምትጠራውና የእነሱም ጌታ በእንጨት ላይ በተሰቀለባት በታላቂቱ ከተማ አውራ ጎዳና ላይ ይጋደማል። 9 ከተለያዩ ሕዝቦች፣ ነገዶች፣ ቋንቋዎችና ብሔራት የተውጣጡ ሰዎችም ለሦስት ቀን ተኩል አስከሬናቸውን ያያሉ፤ አስከሬናቸውም እንዲቀበር አይፈቅዱም። 10 እነዚህ ሁለት ነቢያት በምድር ላይ የሚኖሩትን አሠቃይተው ስለነበር በምድር ላይ የሚኖሩት በእነሱ ሞት ይደሰታሉ፤ ሐሴትም ያደርጋሉ እንዲሁም እርስ በርሳቸው ስጦታ ይሰጣጣሉ። 11 ከሦስት ቀን ተኩል በኋላ ከአምላክ የመጣ የሕይወት መንፈስ ገባባቸው፤ በእግሮቻቸውም ቆሙ፤ ያዩአቸውም ሰዎች በታላቅ ፍርሃት ተዋጡ። 12 ከሰማይም አንድ ታላቅ ድምፅ “ወደዚህ ውጡ” ሲላቸው ሰሙ። እነሱም በደመና ውስጥ ሆነው ወደ ሰማይ ወጡ፤ ጠላቶቻቸውም አዩአቸው።*

ወይም “ይመለከቷቸው ነበር።”


^ (ማቴ. 13:36-43) ከዚያም ሕዝቡን ካሰናበተ በኋላ ወደ ቤት ገባ። ደቀ መዛሙርቱ ወደ እሱ ቀርበው “በእርሻው ውስጥ ስላለው እንክርዳድ የተናገርከውን ምሳሌ አብራራልን” አሉት። 37 እሱም መልሶ እንዲህ አለ፦ “ጥሩውን ዘር የዘራው የሰው ልጅ ነው፤ 38 እርሻው ዓለም ነው። ጥሩው ዘር ደግሞ የመንግሥቱ ልጆች ናቸው፤ እንክርዳዱ ግን የክፉው ልጆች ናቸው፤ 39 እንክርዳዱን የዘራው ጠላት፣ ዲያብሎስ ነው። መከሩ የዚህ ሥርዓት* መደምደሚያ ሲሆን አጫጆቹ ደግሞ መላእክት ናቸው። 40 በመሆኑም እንክርዳዱ ተሰብስቦ በእሳት እንደሚቃጠል ሁሉ በዚህ ሥርዓት* መደምደሚያም እንዲሁ ይሆናል። 41 የሰው ልጅ መላእክቱን ይልካል፤ እነሱም እንቅፋት የሚፈጥሩትን ነገሮች ሁሉና ዓመፅ የሚፈጽሙትን ሰዎች ከመንግሥቱ ይለቅማሉ፤ 42 ወደ እሳታማ እቶንም ይጥሏቸዋል። በዚያም ያለቅሳሉ፤ ጥርሳቸውንም ያፋጫሉ። 43 በዚያ ጊዜ ጻድቃን በአባታቸው መንግሥት እንደ ፀሐይ ደምቀው ያበራሉ። ጆሮ ያለው ሁሉ ይስማ።

ወይም “ዘመን።” የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።


^ (1 ተሰ. 5:3) “ሰላምና ደህንነት ሆነ!” ሲሉ ምጥ እርጉዝ ሴትን እንደሚይዛት ያልታሰበ ጥፋት ድንገት ይመጣባቸዋል፤ ደግሞም በምንም ዓይነት አያመልጡም።



^ (ሕዝ. 38:2) “የሰው ልጅ ሆይ፣ ፊትህን የመሼቅና የቱባል ዋና አለቃ* በሆነውና በማጎግ ምድር በሚገኘው በጎግ ላይ አድርገህ በእሱ ላይ ትንቢት ተናገር።

ወይም “ዋነኛ ገዢ።”


^ አን.17 (2 ጴጥ. 1:19-21) በመሆኑም ትንቢታዊው ቃል ይበልጥ ተረጋግጦልናል፤ ጎህ እስኪቀድና የንጋት ኮከብ እስኪወጣ ድረስ በጨለማ ቦታ፣ በልባችሁ ውስጥ ለሚበራ መብራት የምትጠነቀቁትን ያህል ለትንቢታዊው ቃል ትኩረት መስጠታችሁ መልካም ነው። 20 በመጀመሪያ ደረጃ፣ በቅዱሳን መጻሕፍት ውስጥ ያለው ትንቢት ሁሉ በሰው ሐሳብ ላይ የተመሠረተ እንዳልሆነ ታውቃላችሁ። 21 መቼም ቢሆን ትንቢት በሰው ፈቃድ አልመጣምና፤ ከዚህ ይልቅ ሰዎች ከአምላክ የተቀበሉትን ትንቢት በመንፈስ ቅዱስ ተገፋፍተው* ተናገሩ።

ቃል በቃል “ተነድተው።”


^ (ዮሐ. 6:67, 68) በዚህ ጊዜ ኢየሱስ አሥራ ሁለቱን “እናንተም መሄድ ትፈልጋላችሁ?” አላቸው። 68 ስምዖን ጴጥሮስም እንዲህ ሲል መለሰለት፦ “ጌታ ሆይ፣ ወደ ማን እንሄዳለን? አንተ የዘላለም ሕይወት ቃል አለህ።



^ አን.18 (ፊልጵ. 1:9) ፍቅራችሁ ከአምላክ ፈቃድ ትክክለኛ እውቀትና ጥልቅ ግንዛቤ ጋር ከጊዜ ወደ ጊዜ እየጨመረ እንዲሄድ መጸለዬን እቀጥላለሁ፤



^ አን.18 (ኤፌ. 4:14) በመሆኑም ከእንግዲህ ሕፃናት መሆን የለብንም፤ በማዕበል የምንነዳ ይመስል በማንኛውም የትምህርት ነፋስ፣ በሰዎች የማታለያ ዘዴና በተንኮል በተወጠነ አሳሳች ሐሳብ የምንንገዋለልና ወዲያና ወዲህ የምንል መሆን የለብንም።



^ አን.18 (ዮሐ. 6:67, 68) በዚህ ጊዜ ኢየሱስ አሥራ ሁለቱን “እናንተም መሄድ ትፈልጋላችሁ?” አላቸው። 68 ስምዖን ጴጥሮስም እንዲህ ሲል መለሰለት፦ “ጌታ ሆይ፣ ወደ ማን እንሄዳለን? አንተ የዘላለም ሕይወት ቃል አለህ።



^ አን.18 (2 ዮሐ. 1, 2) ከሽማግሌው፣ ለተመረጠችው እመቤትና* ለልጆቿ፦ ከልብ እወዳችኋለሁ፤ እኔ ብቻ ሳልሆን እውነትን ያወቁ ሁሉ ይወዷችኋል፤ 2 የምንወዳችሁ በውስጣችን በሚኖረው እውነት የተነሳ ነው፤ ይህም እውነት አብሮን ለዘላለም ይኖራል።

“ለተመረጠችው እመቤት” የሚለው አገላለጽ አንዲትን ሴት ወይም በመጀመሪያው መቶ ዘመን የነበረን የክርስቲያን ጉባኤ ሊያመለክት ይችላል።

“ስደክም ያን ጊዜ ብርቱ ነኝ”


“ስለ ክርስቶስ ስል በድክመት፣ በስድብ፣ በእጦት፣ በስደትና በችግር ደስ እሰኛለሁ።”—2 ቆሮ. 12:10

መዝሙር 38 ጠንካራ ያደርግሃል

ማስተዋወቂያ*




 1. ሐዋርያው ጳውሎስ ስለ ምን ጉዳይ በሐቀኝነት ተናግሯል?

ሐዋርያው ጳውሎስ አንዳንድ ጊዜ ድካም እንደሚሰማው በሐቀኝነት ተናግሯል። ሰውነቱ “እየመነመነ” እንደሄደ፣ ትክክል የሆነውን ለማድረግ ትግል እንደሚጠይቅበት እንዲሁም ይሖዋ አንዳንድ ጊዜ ጸሎቱን እሱ በፈለገው መንገድ እንዳልመለሰት ሳይሸሽግ ገልጿል። (2 ቆሮ. 4:16፤ 12:7-9፤ ሮም 7:21-23) በተጨማሪም ጳውሎስ ተቃዋሚዎቹ እንደ ደካማ እንደሚቆጥሩት ተናግሯል።* ሆኖም የሌሎች አሉታዊ አመለካከትም ሆነ የራሱ ድክመት የከንቱነት ስሜት እንዲያሳድርበት አልፈቀደም።—2 ቆሮ. 10:10-12, 17, 18

 2. በ2 ቆሮንቶስ 12:9, 10 መሠረት ጳውሎስ የትኛውን ወሳኝ ትምህርት አግኝቷል?

2 ጳውሎስ አንድ ወሳኝ ትምህርት አግኝቷል፤ አንድ ሰው ደካማ እንደሆነ በሚሰማው ጊዜም እንኳ ብርቱ ሊሆን እንደሚችል ተምሯል። (2 ቆሮንቶስ 12:9, 10⁠ን አንብብ።) ይሖዋ ጳውሎስን “ኃይሌ ፍጹም የሚሆነው በምትደክምበት ጊዜ ነው” ብሎታል፤ ይህም ሲባል የይሖዋ ኃይል ጳውሎስ የጎደለውን ብርታት ያሟላለታል ማለት ነው። እስቲ በመጀመሪያ፣ ተቃዋሚዎች ሲሰድቡን ስሜታችን ሊጎዳ የማይገባው ለምን እንደሆነ እንመልከት።






‘ስትሰደቡ ደስ ተሰኙ’


 3. ስንሰደብ ደስ መሰኘት ያለብን ለምንድን ነው?

3 ማናችንም ብንሆን መሰደብ እንደማንፈልግ የታወቀ ነው። ሆኖም ጠላቶቻችን ሲሰድቡን ስሜታችን እንዲጎዳ የምንፈቅድ ከሆነ ተስፋ ልንቆርጥ እንችላለን። (ምሳሌ 24:10) ታዲያ ተቃዋሚዎች ለሚሰነዝሩት ስድብ ምን ዓይነት አመለካከት ሊኖረን ይገባል? እንደ ጳውሎስ ‘ስንሰደብ ደስ መሰኘት’ እንችላለን። (2 ቆሮ. 12:10) ለምን? ምክንያቱም ስድብና ተቃውሞ እውነተኛ የኢየሱስ ደቀ መዛሙርት እንደሆንን የሚያሳዩ ምልክቶች ናቸው። (1 ጴጥ. 4:14) ኢየሱስ ተከታዮቹ ስደት እንደሚደርስባቸው ተናግሯል። (ዮሐ. 15:18-20) በመጀመሪያው መቶ ዘመን የነበሩ ክርስቲያኖች እንዲህ ያለው ሁኔታ ደርሶባቸዋል። በወቅቱ በግሪካውያን ባሕል ተጽዕኖ ሥር የነበሩ ሰዎች ክርስቲያኖችን ሞኝና ደካማ አድርገው ይመለከቷቸው ነበር። አይሁዳውያን ደግሞ እንደ ሐዋርያው ጴጥሮስና ዮሐንስ ያሉ ክርስቲያኖችን “ያልተማሩና ተራ ሰዎች” አድርገው ይቆጥሯቸው ነበር። (ሥራ 4:13) ክርስቲያኖች ደካማ መስለው ይታዩ ነበር፤ ምክንያቱም ፖለቲካዊ ሥልጣንም ሆነ ወታደራዊ ኃይል አልነበራቸውም፤ በማኅበረሰቡ ዘንድም ተቀባይነት አልነበራቸውም።

 4. የጥንቶቹ ክርስቲያኖች የተቃዋሚዎቻቸው አሉታዊ አመለካከት ተጽዕኖ እንዲያሳድርባቸው ፈቅደዋል? አብራራ።

4 የጥንቶቹ ክርስቲያኖች የተቃዋሚዎቻቸው አሉታዊ አመለካከት ተጽዕኖ እንዲያሳድርባቸው ፈቅደዋል? በፍጹም። ለምሳሌ ጴጥሮስና ዮሐንስ ኢየሱስን በመከተላቸውና ስለ እሱ ሌሎችን በማስተማራቸው ምክንያት ስደት ሲደርስባቸው እንደ ክብር ቆጥረውታል። (ሥራ 4:18-21፤ 5:27-29, 40-42) የኢየሱስ ደቀ መዛሙርት የሚያፍሩበት ምንም ምክንያት አልነበራቸውም። በወቅቱ የነበረው ማኅበረሰብ ለክርስቲያኖች አክብሮት ባይኖረውም እነዚህ ክርስቲያኖች ከተቃዋሚዎቻቸው ይበልጥ የሰው ልጆችን የሚጠቅም ነገር አድርገዋል። ለምሳሌ ያህል፣ ከእነዚህ ክርስቲያኖች መካከል አንዳንዶቹ በመንፈስ መሪነት የጻፏቸው መጻሕፍት አሁንም ድረስ በሚሊዮኖች ለሚቆጠሩ ሰዎች የእርዳታና የተስፋ ምንጭ ናቸው። እንዲሁም እነሱ ይሰብኩት የነበረው መንግሥት በአሁኑ ወቅት ተቋቁሟል፤ በቅርቡ ደግሞ የሰውን ዘር በሙሉ ይገዛል። (ማቴ. 24:14) በአንጻሩ ግን ክርስቲያኖችን ያሳድድ የነበረው ኃያል መንግሥት ተንኮታኩቶ ከወደቀ ዘመናት ተቆጥረዋል። በተጨማሪም እነዚያ ታማኝ ክርስቲያኖች በአሁኑ ወቅት በሰማይ ነገሥታት ሆነው እየገዙ ነው። ተቃዋሚዎቻቸው ግን በሕይወት የሉም፤ ወደፊት ከሞት ቢነሱ እንኳ ይጠሏቸው የነበሩት ክርስቲያኖች ይሰብኩት በነበረው መንግሥት ለመገዛት ይገደዳሉ።—ራእይ 5:10

 5. ዮሐንስ 15:19 በሚናገረው መሠረት የይሖዋ ሕዝቦች የሚናቁት ለምንድን ነው?

5 በዛሬው ጊዜ ያለን የይሖዋ ሕዝቦችም እንደ ሞኝና እንደ ደካማ ተቆጥረን የምንናቅበትና የምንሰደብበት ጊዜ አለ። ለምን? በዙሪያችን ካሉት ሰዎች የተለየ አመለካከት ስላለን ነው። ትሑት፣ የዋህና ታዛዥ ለመሆን እንጥራለን። በአንጻሩ ግን ይህ ዓለም ኩሩ፣ ግትርና ዓመፀኛ ለሆኑ ሰዎች ከፍተኛ ቦታ ይሰጣል። በተጨማሪም ፖለቲካ ውስጥ አንገባም፤ የየትኛውንም አገር ወታደራዊ ኃይልም አንቀላቀልም። በዚህ ሥርዓት ለመቀረጽ ፈቃደኛ ስላልሆንን ሌሎች ዝቅ አድርገው ይመለከቱናል።—ዮሐንስ 15:19⁠ን አንብብ፤ ሮም 12:2

 6. ይሖዋ ሕዝቦቹን በመጠቀም ምን እያከናወነ ነው?

6 ዓለም እንደ ደካማ አድርጎ ቢመለከተንም ይሖዋ በእኛ አማካኝነት አስደናቂ ነገሮችን እያከናወነ ነው። ይሖዋ በሰው ዘር ታሪክ ውስጥ ታይቶ የማይታወቅ ሰፊ የስብከት ሥራ እንዲከናወን አድርጓል። አገልጋዮቹ በትርጉምና በስርጭት ረገድ ተወዳዳሪ የሌላቸውን መጽሔቶች እያዘጋጁ ነው፤ በተጨማሪም መጽሐፍ ቅዱስን በመጠቀም በሚሊዮኖች የሚቆጠሩ ሰዎች ሕይወታቸውን እንዲያሻሽሉ እየረዱ ነው። ለእነዚህ አስደናቂ ነገሮች ምስጋና የሚገባው ይሖዋ ነው። ይሖዋ እንደ ደካማ የሚቆጠሩ ሰዎችን በመጠቀም አስደናቂ የሆኑ ሥራዎችን አከናውኗል። ስለ እያንዳንዳችንስ ምን ማለት ይቻላል? ይሖዋ በግለሰብ ደረጃ ኃያል እንድንሆን ሊረዳን ይችላል? ከሆነስ የእሱን እርዳታ ለማግኘት ከእኛ ምን ይጠበቃል? እስቲ ሐዋርያው ጳውሎስ ከተወው ምሳሌ የምናገኛቸውን ሦስት ትምህርቶች እንመልከት።






በራሳችሁ ብርታት አትመኩ


 7. ከጳውሎስ ምሳሌ የምናገኘው አንዱ ትምህርት ምንድን ነው?

7 ከጳውሎስ ምሳሌ የምናገኘው አንዱ ትምህርት ይሖዋን ስናገለግል በራሳችን ብርታት ወይም ችሎታ መመካት እንደሌለብን ነው። ከሰብዓዊ እይታ አንጻር ጳውሎስ ለመኩራትና በራሱ ለመመካት የሚያነሳሳው ምክንያት ነበረው። ያደገው የአንድ የሮም ግዛት ዋና ከተማ በሆነችው በጠርሴስ ነበር። ጠርሴስ የበለጸገች ከተማና ታዋቂ የትምህርት ማዕከል ነበረች። ጳውሎስ የተማረ ሰው ነበር፤ እንዲያውም ያስተማረው በዘመኑ ከነበሩት እጅግ የተከበሩ የአይሁድ ሃይማኖት መሪዎች አንዱ የሆነው ገማልያል ነው። (ሥራ 5:34፤ 22:3) በአንድ ወቅት ጳውሎስ በአይሁዳውያን መካከል ትልቅ ቦታ የሚሰጠው ሰው ነበር። “ከወገኖቼ መካከል በእኔ ዕድሜ ካሉት ከብዙዎቹ የበለጠ በአይሁዳውያን ሃይማኖት የላቀ እድገት እያደረግኩ ነበር” በማለት ተናግሯል። (ገላ. 1:13, 14፤ ሥራ 26:4) ሆኖም ጳውሎስ በራሱ አልተመካም።



[image: ሐዋርያው ጳውሎስ ኮሮጆና በትር ብቻ ይዞ ከቤት ሲወጣ። ሌሎች የግል ቁሳቁሶቹን ትቶ ሄዷል።]

ጳውሎስ ዓለም የሚያቀርባቸውን አጓጊ የሚመስሉ ነገሮች ክርስቶስን ከመከተል መብቱ ጋር ሲያነጻጽራቸው “እንደ ቆሻሻ” ቆጥሯቸዋል (አንቀጽ 8⁠ን ተመልከት)*





 8. ፊልጵስዩስ 3:8 እና የግርጌ ማስታወሻው ላይ እንደተገለጸው ጳውሎስ ስለተዋቸው ነገሮች ምን ዓይነት አመለካከት ነበረው? ‘በድክመት ደስ የተሰኘውስ’ ለምንድን ነው?

8 ጳውሎስ ከዓለም እይታ አንጻር ኃያል እንዲመስል የሚያደርጉትን ነገሮች ያለምንም ቅሬታ ትቷል። እንዲያውም እነዚህን ነገሮች “እንደ ቆሻሻ” ቆጥሯቸዋል። (ፊልጵስዩስ 3:8⁠ን እና የግርጌ ማስታወሻውን አንብብ።) ጳውሎስ የክርስቶስ ተከታይ ለመሆን ብዙ መሥዋዕት ከፍሏል። የገዛ ወገኖቹ የሆኑት አይሁዳውያን ጠልተውት ነበር። (ሥራ 23:12-14) የአገሩ ዜጎች የሆኑት ሮማውያን ደብድበው እስር ቤት ወርውረውታል። (ሥራ 16:19-24, 37) በተጨማሪም ጳውሎስ ድክመት እንዳለበት ተገንዝቦ ነበር። (ሮም 7:21-25) ሆኖም ተቃዋሚዎቹም ሆኑ የራሱ ድክመት እንዲያሽመደምደው ከመፍቀድ ይልቅ ‘በድክመት ደስ ተሰኝቷል።’ ለምን? ምክንያቱም የአምላክ ኃይል በሕይወቱ ውስጥ ሲሠራ ማየት የቻለው በደከመበት ወቅት ነው።—2 ቆሮ. 4:7፤ 12:10

 9. ያሉብንን እንደ ድክመት ሊቆጠሩ የሚችሉ ነገሮች እንዴት ልንመለከታቸው ይገባል?

9 ይሖዋ ኃይል እንዲሰጠን ከፈለግን በእሱ ዘንድ ያለን ዋጋ የሚለካው በአካላዊ ጥንካሬያችን፣ በትምህርት ደረጃችን፣ በዘራችን ወይም በቁሳዊ ሀብታችን ላይ እንዳልሆነ ማስታወስ ይኖርብናል። ይሖዋ የሚጠቀምብን እነዚህን ነገሮች መሠረት አድርጎ አይደለም። እንዲያውም ከይሖዋ ሕዝቦች መካከል ብዙዎቹ ‘በሰብዓዊ አመለካከት ጥበበኞች፣ ኃያላን እንዲሁም ከትልቅ ቤተሰብ የተወለዱ’ አይደሉም። ከዚህ ይልቅ ይሖዋ “የዓለምን ደካማ ነገር” ለመጠቀም መርጧል። (1 ቆሮ. 1:26, 27) እንግዲያው እንደ ድክመት ሊቆጠሩ የሚችሉ ነገሮች ይሖዋን ከማገልገል እንቅፋት እንዲሆኑባችሁ አትፍቀዱ። ከዚህ ይልቅ የይሖዋ ኃይል በውስጣችሁ ሲሠራ ለማየት የሚያስችሉ አጋጣሚዎች እንደሆኑ አድርጋችሁ ተመልከቷቸው። ለምሳሌ እምነታችሁን እንድትጠራጠሩ ለማድረግ ከሚሞክሩ ሰዎች ጋር መነጋገር የሚያስፈራችሁ ከሆነ ለእምነታችሁ በድፍረት ጥብቅና ለመቆም እንዲረዳችሁ ይሖዋን በጸሎት ጠይቁት። (ኤፌ. 6:19, 20) ከከባድ አእምሯዊ ወይም አካላዊ እክል ጋር እየታገላችሁ ከሆነ በእሱ አገልግሎት የቻላችሁትን ያህል ተሳትፎ ለማድረግ የሚያስፈልጋችሁን ብርታት እንዲሰጣችሁ ይሖዋን ለምኑት። የይሖዋን እርዳታ ባያችሁ ቁጥር እምነታችሁ ያድጋል፤ እናንተም ይበልጥ ጠንካራ ትሆናላችሁ።






ከመጽሐፍ ቅዱስ ምሳሌዎች ተማሩ


10. በዕብራውያን 11:32-34 ላይ የተዘረዘሩትን ጨምሮ በመጽሐፍ ቅዱስ ውስጥ የተጠቀሱ ታማኝ የይሖዋ አገልጋዮችን ታሪክ ማጥናት ያለብን ለምንድን ነው?

10 ጳውሎስ ቅዱሳን መጻሕፍትን በትጋት ያጠና ነበር። ከቅዱሳን መጻሕፍት ብዙ እውቀት አካብቷል፤ ሆኖም በአምላክ ቃል ውስጥ የተገለጹ ባለታሪኮች ከተዉት ምሳሌም ትምህርት አግኝቶ ነበር። ጳውሎስ ለዕብራውያን ክርስቲያኖች በጻፈው ደብዳቤ ላይ በተለያዩ ዘመናት የኖሩ ታማኝ የይሖዋ አገልጋዮች የተዉትን ምሳሌ ልብ እንዲሉ አበረታቷቸው ነበር። (ዕብራውያን 11:32-34⁠ን አንብብ።) ከእነዚህ የይሖዋ አገልጋዮች መካከል አንዱን ይኸውም ንጉሥ ዳዊትን እንደ ምሳሌ እንውሰድ። ዳዊት ከጠላቶቹ ብቻ ሳይሆን ወዳጆቹ ከነበሩ ሰዎችም ተቃውሞ አጋጥሞታል። የዳዊትን ምሳሌ ስንመረምር ጳውሎስ በዳዊት ሕይወት ላይ በማሰላሰል ብርታት አግኝቶ ሊሆን እንደሚችል እንመለከታለን፤ እንዲሁም የጳውሎስን ምሳሌ መከተል የምንችለው እንዴት እንደሆነ እናያለን።



[image: ግንባሩ ውስጥ ድንጋይ የተቀረቀረበት ጎልያድ መሬት ላይ ተደፍቶ። ዳዊት በአንድ እጁ ወንጭፍ ይዞ፣ አንድ እጁን ደግሞ ይሖዋን ለማወደስ ወደ ላይ አንስቶ ጎልያድ ላይ ቆሟል።]

ዳዊት ከጎልያድ ጋር ሲፋለም፣ ድክመት የሚመስለውን ነገር የአምላክን ኃይል ለማየት ወደሚያስችል አጋጣሚ ቀይሮታል (አንቀጽ 11⁠ን ተመልከት)





11. ዳዊት ደካማ ይመስል የነበረው ከምን አንጻር ነው? (ሽፋኑን ተመልከት።)

11 ኃያል ተዋጊ የሆነው ጎልያድ ዳዊትን እንደ ደካማ አድርጎ ተመልክቶት ነበር። ጎልያድ ዳዊትን ሲያየው “ናቀው።” ደግሞም ጎልያድ ግዙፍ እንዲሁም በሚገባ የታጠቀና ጥሩ ሥልጠና ያገኘ ጦረኛ ነበር። ዳዊት ግን የጦርነት ልምድ የሌለውና የጦር ትጥቅ ያልለበሰ ትንሽ ልጅ ነው። ይሁንና ዳዊት ድክመት የሚመስለውን ነገር ወደ ጥንካሬ ቀይሮታል። በይሖዋ ኃይል በመታመን ጠላቱን ድል አድርጓል።—1 ሳሙ. 17:41-45, 50

12. ዳዊት ምን ሌላ ፈታኝ ሁኔታ አጋጥሞት ነበር?

12 ዳዊት ደካማና አቅመ ቢስ እንደሆነ እንዲሰማው ሊያደርግ የሚችል ሌላም ፈታኝ ሁኔታ አጋጥሞት ነበር። ዳዊት ይሖዋ የእስራኤል ንጉሥ አድርጎ የሾመውን ሳኦልን በታማኝነት ያገለግል ነበር። ንጉሥ ሳኦል መጀመሪያ ላይ ለዳዊት አክብሮት ነበረው። ከጊዜ በኋላ ግን ሳኦል ኩራት ስለተጠናወተው በዳዊት ቀና። በመሆኑም ሳኦል በዳዊት ላይ ጥቃት መሰንዘር ጀመረ፤ እንዲያውም ሊገድለው ሞክሮ ነበር።—1 ሳሙ. 18:6-9, 29፤ 19:9-11

13. ዳዊት ንጉሥ ሳኦል ሲበድለው ምን ምላሽ ሰጥቷል?

13 ንጉሥ ሳኦል ዳዊትን ቢበድለውም ዳዊት ይሖዋ ለቀባው ንጉሥ አክብሮት ማሳየቱን ቀጥሏል። (1 ሳሙ. 24:6) ዳዊት፣ ሳኦል ላደረሰበት መጥፎ ነገር ይሖዋን ተጠያቂ አላደረገም። ከዚህ ይልቅ ዳዊት ይሖዋ ያንን ፈታኝ ሁኔታ ለመቋቋም የሚያስችል ኃይል እንደሚሰጠው ተማምኗል።—መዝ. 18:1 አናት ላይ ያለው መግለጫ

14. ሐዋርያው ጳውሎስ ከዳዊት ጋር የሚመሳሰል ምን ሁኔታ አጋጥሞት ነበር?

14 ሐዋርያው ጳውሎስም ከዳዊት ጋር የሚመሳሰል ሁኔታ አጋጥሞት ነበር። የጳውሎስ ጠላቶች ከእሱ ይልቅ እጅግ ኃያላን ነበሩ። በዘመኑ የነበሩ በርካታ ስመ ጥር መሪዎች ይጠሉት ነበር። በተደጋጋሚ አስደብድበውታል እንዲሁም እስር ቤት ወርውረውታል። እንደ ዳዊት ሁሉ ጳውሎስም ወዳጆቹ ሊሆኑ በሚገባቸው ሰዎች በደል ደርሶበታል። በክርስቲያን ጉባኤ ውስጥ የነበሩ አንዳንድ ሰዎች እንኳ ሳይቀሩ ተቃውመውታል። (2 ቆሮ. 12:11፤ ፊልጵ. 3:18) ሆኖም ጳውሎስ ተቃዋሚዎቹን በሙሉ ድል አድርጓል። እንዴት? ተቃውሞ ቢደርስበትም መስበኩን አላቆመም። ወንድሞቹና እህቶቹ ቢያሳዝኑትም እንኳ ለእነሱ ታማኝ ሆኖ ቀጥሏል። ከሁሉ በላይ ደግሞ እስከ ሕይወቱ ፍጻሜ ድረስ ለአምላክ ታማኝ ሆኗል። (2 ጢሞ. 4:8) ይህን ሁሉ ማድረግ የቻለው በራሱ ብርታት ሳይሆን በይሖዋ በመታመኑ ነው።



[image: አንድ ወንድም የሥራ ባልደረባው በሥራ ቦታቸው በሚካሄድ የልደት ፕሮግራም እንዲካፈል ሲገፋፋው። ወንድም ፈቃደኛ አለመሆኑን በትሕትና ሲገልጽለት።]

ክርስቲያናዊ እምነታችሁን የማይቀበሉ ሰዎችን ለማስረዳት ጥረት ስታደርጉ አክብሮትና ደግነት አሳዩ (አንቀጽ 15⁠ን ተመልከት)*





15. ግባችን ምንድን ነው? ይህን ግብ ማሳካት የምንችለውስ እንዴት ነው?

15 አብረዋችሁ የሚማሩ ልጆች፣ የሥራ ባልደረቦቻችሁ ወይም የይሖዋ ምሥክር ያልሆኑ ዘመዶቻችሁ ስድብና ስደት ያደርሱባችኋል? በጉባኤ ውስጥ ያለ ሰው በድሏችሁ ያውቃል? ከሆነ ዳዊትና ጳውሎስ የተዉትን ምሳሌ አስታውሱ። ‘ምንጊዜም ክፉውን በመልካም ማሸነፍ’ ትችላላችሁ። (ሮም 12:21) ዓላማችሁ እንደ ዳዊት በሰው ግንባር ውስጥ ድንጋይ መቀርቀር እንዳልሆነ የታወቀ ነው፤ ከዚህ ይልቅ ግባችሁ በሌሎች ልብና አእምሮ ውስጥ የአምላክን ቃል ማስረጽ ነው። መጽሐፍ ቅዱስን ተጠቅማችሁ የሰዎችን ጥያቄ በመመለስ፣ በደል የሚያደርሱባችሁን ሰዎች በአክብሮትና በደግነት በመያዝ እንዲሁም ጠላቶቻችሁን ጨምሮ ለሁሉም ሰው መልካም በማድረግ ይህን ግብ ማሳካት ትችላላችሁ።—ማቴ. 5:44፤ 1 ጴጥ. 3:15-17






የሌሎችን እርዳታ ተቀበሉ


16-17. ጳውሎስ ፈጽሞ ያልረሳው የትኛውን ትምህርት ነው?

16 ሐዋርያው ጳውሎስ የክርስቶስ ደቀ መዝሙር ከመሆኑ በፊት የኢየሱስን ተከታዮች የሚያሳድድ እብሪተኛ ወጣት ነበር። (ሥራ 7:58፤ 1 ጢሞ. 1:13) ሆኖም ኢየሱስ ራሱ በወቅቱ ሳኦል ተብሎ ይጠራ የነበረው ጳውሎስ የክርስቲያን ጉባኤን ማሳደዱን እንዲያቆም አደረገ። ኢየሱስ ከሰማይ ጳውሎስን ያነጋገረው ከመሆኑም ሌላ ዓይኑን አሳወረው። ጳውሎስ የማየት ችሎታውን መልሶ ለማግኘት ከፈለገ ያሳድዳቸው የነበሩትን ሰዎች እርዳታ መጠየቅ ነበረበት። ጳውሎስ፣ ሐናንያ የተባለ ደቀ መዝሙር ያደረገለትን እርዳታ በትሕትና የተቀበለ ሲሆን ሐናንያም የማየት ችሎታውን መለሰለት።—ሥራ 9:3-9, 17, 18

17 ከጊዜ በኋላ ጳውሎስ በጉባኤው ውስጥ ትልቅ ኃላፊነት ያለው ክርስቲያን ሆኗል፤ ያም ቢሆን ወደ ደማስቆ በሚወስደው መንገድ ላይ ኢየሱስ የሰጠውን ትምህርት ፈጽሞ አልረሳም። ጳውሎስ ምንጊዜም ትሑት የነበረ ከመሆኑም ሌላ ወንድሞቹና እህቶቹ ያደረጉለትን እርዳታ በፈቃደኝነት ተቀብሏል። እነዚህ ወንድሞችና እህቶች “የብርታት ምንጭ” እንደሆኑለት በሐቀኝነት ተናግሯል።—ቆላ. 4:10, 11

18. የሌሎችን እርዳታ መቀበል የሚከብደን ለምን ሊሆን ይችላል?

18 ከጳውሎስ ምን ትምህርት እናገኛለን? እውነትን በሰማንበት ወቅት በመንፈሳዊ ሕፃናት እንደሆንንና የምንማራቸው ብዙ ነገሮች እንዳሉ ስለምንገነዘብ የሌሎችን እርዳታ ለመቀበል እንጓጓ ነበር። (1 ቆሮ. 3:1, 2) አሁንስ? በይሖዋ አገልግሎት በርካታ ዓመታት ካሳለፍንና ብዙ ተሞክሮ ካካበትን እንደ ቀድሞው የሌሎችን እርዳታ መቀበል ላይቀለን ይችላል፤ በተለይ እርዳታ የሚሰጠን ሰው የእኛን ያህል እውነት ውስጥ ካልቆየ እርዳታውን መቀበል ሊከብደን ይችላል። ይሁንና ይሖዋ አብዛኛውን ጊዜ እኛን ለማበረታታት በወንድሞቻችንና በእህቶቻችን ይጠቀማል። (ሮም 1:11, 12) ይሖዋ የሚሰጠውን ኃይል ማግኘት ከፈለግን ይህን እውነታ አምነን መቀበል ይኖርብናል።

19. ጳውሎስ ስኬታማ ሊሆን የቻለው ለምንድን ነው?

19 ጳውሎስ ክርስቲያን ከሆነ በኋላ አንዳንድ አስደናቂ ነገሮችን ማከናወን ችሏል። ለምን? ምክንያቱም ጳውሎስ አንድ ሰው ስኬት ማግኘቱ የተመካው በአካላዊ ጥንካሬው፣ በትምህርት ደረጃው፣ በሀብቱ ወይም በማኅበረሰቡ ውስጥ ባለው ቦታ ላይ ሳይሆን በትሕትናውና በይሖዋ በመመካቱ ላይ እንደሆነ ተገንዝቧል። ሁላችንም (1) በይሖዋ በመመካት፣ (2) ከመጽሐፍ ቅዱስ ምሳሌዎች በመማር እንዲሁም (3) የእምነት ባልንጀሮቻችንን እርዳታ በመቀበል ጳውሎስ የተወውን ምሳሌ እንከተል። እንዲህ ካደረግን በጣም ደካማ እንደሆንን ቢሰማንም እንኳ ይሖዋ ብርቱ ያደርገናል!







ምን ብለህ ትመልሳለህ?


	  ‘በስድብ ደስ መሰኘት’ የምንችለው እንዴት ነው?



	  ዓለም ስለ እኛ ያለው አመለካከት ከመጠን በላይ ሊያሳስበን የማይገባው ለምንድን ነው?



	  እንደ ጳውሎስ ከይሖዋ ኃይል ለማግኘት ከፈለግን የትኞቹን ሦስት ነገሮች ማድረግ ይኖርብናል?









መዝሙር 71 የይሖዋ ሠራዊት ነን!

^ አን.5 በዚህ ርዕስ ውስጥ የሐዋርያው ጳውሎስን ምሳሌ እንመረምራለን። ትሑት ከሆንን ይሖዋ የሚደርስብንን ፌዝ ለመቋቋም እና ድክመቶቻችንን ለማሸነፍ የሚያስፈልገንን ኃይል እንደሚሰጠን እንመለከታለን።


^ አን.1 ተጨማሪ ማብራሪያ፦ ደካማ እንደሆንን እንዲሰማን የሚያደርጉ የተለያዩ ነገሮች ሊኖሩ ይችላሉ፤ ከእነዚህ መካከል አለፍጽምና፣ ድህነት፣ ሕመም ወይም በቀለም ትምህርት አለመግፋት ይገኙበታል። በተጨማሪም ጠላቶቻችን በቃላት ወይም በድርጊት ጥቃት በመሰንዘር ደካማ እንደሆንን እንዲሰማን ለማድረግ ይሞክራሉ።




^ አን.57 የሥዕሉ መግለጫ፦ ጳውሎስ ፈሪሳዊ በነበረበት ወቅት ይጠቀምባቸው የነበሩትን ነገሮች ትቶ ስለ ክርስቶስ ለመስበክ ሲሄድ። ከእነዚህ መካከል ክታብና ዓለማዊ መጻሕፍትና ሊገኙበት ይችላሉ።


^ አን.61 የሥዕሉ መግለጫ፦ አንድ ወንድም የሥራ ባልደረቦቹ በልደት ፕሮግራም ላይ እንዲካፈል ጫና ሲያደርጉበት።






^ (2 ቆሮ. 12:10) ስለሆነም ስለ ክርስቶስ ስል በድክመት፣ በስድብ፣ በእጦት፣ በስደትና በችግር ደስ እሰኛለሁ። ስደክም ያን ጊዜ ብርቱ ነኝና።



^ አን.1 (2 ቆሮ. 4:16) ስለዚህ ተስፋ አንቆርጥም፤ ምንም እንኳ ውጫዊው ሰውነታችን እየመነመነ ቢሄድም ውስጣዊው ሰውነታችን ከቀን ወደ ቀን እየታደሰ እንደሚሄድ ምንም ጥርጥር የለውም።



^ አን.1 (2 ቆሮ. 12:7-9) እንዲህ ያሉ አስደናቂ ነገሮች ስለተገለጡልኝ ብቻ ማንም ሰው ለእኔ ከፍ ያለ ግምት ሊኖረው አይገባም። እንዳልታበይ ሥጋዬን የሚወጋ እሾህ ተሰጠኝ፤ ይህም እንዳልታበይ ዘወትር የሚያሠቃየኝ* የሰይጣን መልአክ* ነው። 8 ይህ ነገር ከእኔ እንዲርቅ ጌታን ሦስት ጊዜ ለመንኩት። 9 እሱ ግን “ጸጋዬ ይበቃሃል፤ ምክንያቱም ኃይሌ ፍጹም የሚሆነው በምትደክምበት ጊዜ ነው” አለኝ። እንግዲህ የክርስቶስ ኃይል በእኔ ላይ እንደ ድንኳን እንዲኖር እጅግ ደስ እያለኝ በድክመቴ እኩራራለሁ።

ወይም “የሚመታኝ።”
ወይም “መልእክተኛ።”


^ አን.1 (ሮም 7:21-23) እንግዲያው ይህ ሕግ በራሴ ላይ ሲሠራ አያለሁ፦ ትክክል የሆነውን ነገር ማድረግ ስፈልግ ከእኔ ጋር ያለው ግን መጥፎ ነገር ነው። 22 በውስጤ በአምላክ ሕግ እጅግ ደስ ይለኛል፤ 23 በሰውነቴ* ውስጥ ግን ከአእምሮዬ ሕግ ጋር የሚዋጋውንና በሰውነቴ* ውስጥ ላለው የኃጢአት ሕግ ምርኮኛ አድርጎ የሚሰጠኝን ሌላ ሕግ አያለሁ።

ቃል በቃል “በአካል ክፍሎቼ።”
ቃል በቃል “በአካል ክፍሎቼ።”


^ አን.1 (2 ቆሮ. 10:10-12) አንዳንዶች “ደብዳቤዎቹ ከባድና ኃይለኛ ናቸው፤ በመካከላችን በአካል ሲገኝ ግን ደካማ ከመሆኑም በላይ ንግግሩ የተናቀ ነው” ይላሉና። 11 እንዲህ ያለው ሰው፣ በአካል ሳንኖር በደብዳቤዎቻችን የምንናገረው ቃልና በአካል ስንገኝ የምናደርገው ነገር ምንም ልዩነት እንደሌለው መገንዘብ ይገባዋል። 12 እኛ ራሳቸውን ብቁ አድርገው ከሚያቀርቡ ሰዎች ጋር ራሳችንን ለመመደብ ወይም ለማነጻጸር አንደፍርምና። ይሁንና እነሱ ራሳቸውን በራሳቸው ሲመዝኑና ራሳቸውን ከራሳቸው ጋር ሲያነጻጽሩ ማስተዋል እንደሌላቸው ያሳያሉ።



^ አን.1 (2 ቆሮ. 10:17, 18) “ሆኖም የሚኩራራ በይሖዋ* ይኩራራ።” 18 ተቀባይነት የሚያገኘው ራሱን ብቁ እንደሆነ አድርጎ የሚያቀርብ ሳይሆን ይሖዋ* ብቁ ነው የሚለው ሰው ነውና።

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ (2 ቆሮ. 12:9, 10) እሱ ግን “ጸጋዬ ይበቃሃል፤ ምክንያቱም ኃይሌ ፍጹም የሚሆነው በምትደክምበት ጊዜ ነው” አለኝ። እንግዲህ የክርስቶስ ኃይል በእኔ ላይ እንደ ድንኳን እንዲኖር እጅግ ደስ እያለኝ በድክመቴ እኩራራለሁ። 10 ስለሆነም ስለ ክርስቶስ ስል በድክመት፣ በስድብ፣ በእጦት፣ በስደትና በችግር ደስ እሰኛለሁ። ስደክም ያን ጊዜ ብርቱ ነኝና።



^ አን.2 (2 ቆሮ. 12:9, 10) እሱ ግን “ጸጋዬ ይበቃሃል፤ ምክንያቱም ኃይሌ ፍጹም የሚሆነው በምትደክምበት ጊዜ ነው” አለኝ። እንግዲህ የክርስቶስ ኃይል በእኔ ላይ እንደ ድንኳን እንዲኖር እጅግ ደስ እያለኝ በድክመቴ እኩራራለሁ። 10 ስለሆነም ስለ ክርስቶስ ስል በድክመት፣ በስድብ፣ በእጦት፣ በስደትና በችግር ደስ እሰኛለሁ። ስደክም ያን ጊዜ ብርቱ ነኝና።



^ አን.3 (ምሳሌ 24:10) በመከራ ቀን* ተስፋ የምትቆርጥ ከሆነ ጉልበትህ እጅግ ይዳከማል።

ወይም “በችግር ጊዜ።”


^ አን.3 (2 ቆሮ. 12:10) ስለሆነም ስለ ክርስቶስ ስል በድክመት፣ በስድብ፣ በእጦት፣ በስደትና በችግር ደስ እሰኛለሁ። ስደክም ያን ጊዜ ብርቱ ነኝና።



^ አን.3 (1 ጴጥ. 4:14) ለክርስቶስ ስም ስትሉ ብትነቀፉ* ደስተኞች ናችሁ፤ ምክንያቱም የክብር መንፈስ ይኸውም የአምላክ መንፈስ በእናንተ ላይ ያርፋል።

ወይም “ብትሰደቡ።”


^ አን.3 (ዮሐ. 15:18-20) ዓለም ቢጠላችሁ፣ እናንተን ከመጥላቱ በፊት እኔን እንደጠላኝ ታውቃላችሁ። 19 የዓለም ክፍል ብትሆኑ ኖሮ ዓለም የራሱ የሆነውን በወደደ ነበር። አሁን ግን እኔ ከዓለም መረጥኳችሁ እንጂ የዓለም ክፍል ስላልሆናችሁ ከዚህ የተነሳ ዓለም ይጠላችኋል። 20 ባሪያ ከጌታው አይበልጥም ብዬ የነገርኳችሁን ቃል አስታውሱ። እኔን ስደት አድርሰውብኝ ከሆነ እናንተንም ስደት ያደርሱባችኋል፤ ቃሌን ጠብቀው ከሆነ ደግሞ የእናንተንም ቃል ይጠብቃሉ።



^ አን.3 (ሥራ 4:13) ሰዎቹ ጴጥሮስና ዮሐንስ በድፍረት ሲናገሩ ባዩአቸው ጊዜ ያልተማሩና* ተራ ሰዎች መሆናቸውን ተረድተው ተደነቁ። ከኢየሱስ ጋር እንደነበሩም ተገነዘቡ።

ረቢዎች ትምህርት ቤት ገብተው አለመማራቸውን ያመለክታል እንጂ መሃይም መሆናቸውን አያሳይም።


^ አን.4 (ሥራ 4:18-21) ከዚያም ጠርተዋቸው በኢየሱስ ስም ፈጽሞ እንዳይናገሩ ወይም እንዳያስተምሩ አዘዟቸው። 19 ጴጥሮስና ዮሐንስ ግን መልሰው እንዲህ አሏቸው፦ “አምላክን ከመስማት ይልቅ እናንተን መስማት በአምላክ ፊት ተገቢ እንደሆነና እንዳልሆነ እስቲ እናንተው ፍረዱ። 20 እኛ ግን ስላየነውና ስለሰማነው ነገር ከመናገር ወደኋላ ማለት አንችልም።” 21 በመሆኑም እንደገና ካስፈራሯቸው በኋላ ለቀቋቸው፤ ይህን ያደረጉት እነሱን ለመቅጣት የሚያስችል ምንም ተጨባጭ ነገር ስላላገኙና ሕዝቡን ስለፈሩ ነው፤ ምክንያቱም ሕዝቡ ሁሉ በተፈጸመው ሁኔታ አምላክን እያከበረ ነበር።



^ አን.4 (ሥራ 5:27-29) አምጥተውም በሳንሄድሪን ሸንጎ ፊት አቆሟቸው። ከዚያም ሊቀ ካህናቱ ይጠይቃቸው ጀመር፤ 28 እንዲህም አለ፦ “በዚህ ስም ማስተማራችሁን እንድታቆሙ በጥብቅ አዘናችሁ ነበር፤ እናንተ ግን ኢየሩሳሌምን በትምህርታችሁ ሞልታችኋታል፤ የዚህንም ሰው ደም በእኛ ላይ ለማምጣት ቆርጣችሁ ተነስታችኋል።” 29 ጴጥሮስና ሌሎቹ ሐዋርያትም እንዲህ ሲሉ መለሱ፦ “ከሰው ይልቅ አምላክን እንደ ገዢያችን አድርገን ልንታዘዝ ይገባል።



^ አን.4 (ሥራ 5:40-42) እነሱም ምክሩን ተቀበሉ፤ ሐዋርያትንም ጠርተው ገረፏቸው፤* ከዚያም በኢየሱስ ስም መናገራቸውን እንዲያቆሙ አዘው ለቀቋቸው። 41 እነሱም ስለ ስሙ ውርደት ለመቀበል ብቁ ሆነው በመቆጠራቸው ደስ እያላቸው ከሳንሄድሪን ሸንጎ ወጡ። 42 ከዚያም በየቀኑ በቤተ መቅደስም ሆነ ከቤት ወደ ቤት እየሄዱ ስለ ክርስቶስ ይኸውም ስለ ኢየሱስ የሚናገረውን ምሥራች ያለማሰለስ ማስተማራቸውንና ማወጃቸውን ቀጠሉ።

ወይም “ጠርተው ደበደቧቸው።”


^ አን.4 (ማቴ. 24:14) ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።



^ አን.4 (ራእይ 5:10) እንዲሁም ለአምላካችን መንግሥትና ካህናት እንዲሆኑ አድርገሃቸዋል፤ በምድርም ላይ ነገሥታት ሆነው ይገዛሉ።”



^ (ዮሐ. 15:19) የዓለም ክፍል ብትሆኑ ኖሮ ዓለም የራሱ የሆነውን በወደደ ነበር። አሁን ግን እኔ ከዓለም መረጥኳችሁ እንጂ የዓለም ክፍል ስላልሆናችሁ ከዚህ የተነሳ ዓለም ይጠላችኋል።



^ አን.5 (ዮሐ. 15:19) የዓለም ክፍል ብትሆኑ ኖሮ ዓለም የራሱ የሆነውን በወደደ ነበር። አሁን ግን እኔ ከዓለም መረጥኳችሁ እንጂ የዓለም ክፍል ስላልሆናችሁ ከዚህ የተነሳ ዓለም ይጠላችኋል።



^ አን.5 (ሮም 12:2) በተጨማሪም ይህ ሥርዓት* እንዲቀርጻችሁ አትፍቀዱ፤ ከዚህ ይልቅ ጥሩ የሆነውን፣ ተቀባይነት ያለውንና ፍጹም የሆነውን የአምላክ ፈቃድ መርምራችሁ ማረጋገጥ ትችሉ ዘንድ አእምሯችሁን በማደስ ተለወጡ።

ወይም “ይህ ዘመን።” የቃላት መፍቻውን ተመልከት።


^ አን.7 (ሥራ 5:34) ሆኖም በሕዝቡ ሁሉ ዘንድ የተከበረ፣ የሕግ አስተማሪ የሆነ ገማልያል የሚባል አንድ ፈሪሳዊ በሳንሄድሪኑ ሸንጎ መካከል ተነስቶ ሰዎቹን ለጊዜው ወደ ውጭ እንዲያስወጧቸው አዘዘ።



^ አን.7 (ሥራ 22:3) “እኔ ኪልቅያ ውስጥ በምትገኘው በጠርሴስ የተወለድኩ አይሁዳዊ ነኝ፤ ሆኖም የተማርኩት በዚህችው ከተማ በገማልያል እግር ሥር ተቀምጬ ሲሆን የአባቶችን ሕግ በጥብቅ እንድከተል የሚያስችል ትምህርት ቀስሜአለሁ፤ ዛሬ እናንተ ሁላችሁ እንዲህ እንደምትቀኑ ሁሉ እኔም ለአምላክ እቀና ነበር።



^ አን.7 (ገላ. 1:13, 14) በእርግጥ፣ በአይሁዳውያን ሃይማኖት ሳለሁ ምን ዓይነት ሰው እንደነበርኩ ሰምታችኋል፤ የአምላክን ጉባኤ ክፉኛ* አሳድድና ለማጥፋት ጥረት አደርግ ነበር፤ 14 ለአባቶቼ ወግ ከፍተኛ ቅንዓት ስለነበረኝ ከወገኖቼ መካከል በእኔ ዕድሜ ካሉት ከብዙዎቹ የበለጠ በአይሁዳውያን ሃይማኖት የላቀ እድገት እያደረግኩ ነበር።

ቃል በቃል “ያለልክ።”


^ አን.7 (ሥራ 26:4) “ገና ከልጅነቴ በሕዝቤ መካከልም ሆነ በኢየሩሳሌም እንዴት እንደኖርኩ አይሁዳውያን ሁሉ በሚገባ ያውቃሉ፤



^ (ፊልጵ. 3:8) ከዚህም በላይ ስለ ጌታዬ ስለ ክርስቶስ ኢየሱስ ከሚገልጸው የላቀ ዋጋ ያለው እውቀት አንጻር ሁሉንም ነገር እንደ ኪሳራ እቆጥረዋለሁ። ለእሱ ስል ሁሉንም ነገር አጥቻለሁ፤ ያጣሁትንም ነገር ሁሉ እንደ ጉድፍ* እቆጥረዋለሁ፤ ይህም ክርስቶስን አገኝ ዘንድ ነው።

ወይም “ቆሻሻ፤ ትርኪ ምርኪ።”


^ አን.8 (ፊልጵ. 3:8) ከዚህም በላይ ስለ ጌታዬ ስለ ክርስቶስ ኢየሱስ ከሚገልጸው የላቀ ዋጋ ያለው እውቀት አንጻር ሁሉንም ነገር እንደ ኪሳራ እቆጥረዋለሁ። ለእሱ ስል ሁሉንም ነገር አጥቻለሁ፤ ያጣሁትንም ነገር ሁሉ እንደ ጉድፍ* እቆጥረዋለሁ፤ ይህም ክርስቶስን አገኝ ዘንድ ነው።

ወይም “ቆሻሻ፤ ትርኪ ምርኪ።”


^ አን.8 (ሥራ 23:12-14) በነጋም ጊዜ አይሁዳውያን በጳውሎስ ላይ በማሴር እሱን እስኪገድሉ ድረስ እህል ውኃ ላለመቅመስ ተማማሉ።* 13 ይህን ሴራ ለመፈጸም የተማማሉት ሰዎች ቁጥራቸው ከ40 በላይ ነበር። 14 እነሱም ወደ ካህናት አለቆቹና ወደ ሽማግሌዎቹ ሄደው እንዲህ አሉ፦ “ጳውሎስን እስክንገድል ድረስ አንዳች እህል ላለመቅመስ ጽኑ መሐላ ተማምለናል።

ይህን መሐላ ካልጠበቁ እርግማን እንደሚደርስባቸው ያምኑ ነበር።


^ አን.8 (ሥራ 16:19-24) ጌቶቿ የገቢ ምንጫቸው መቋረጡን ባዩ ጊዜ ጳውሎስንና ሲላስን ይዘው እየጎተቱ ገዢዎቹ ወደሚገኙበት ወደ ገበያ ስፍራው* ወሰዷቸው። 20 ከዚያም የከተማዋ ሕግ አስከባሪዎች ፊት አቅርበዋቸው እንዲህ አሉ፦ “እነዚህ ሰዎች ከተማችንን ክፉኛ እያወኩ ነው። እነሱ አይሁዳውያን ናቸው፤ 21 ደግሞም እኛ ሮማውያን ልንቀበለውም ሆነ ልንፈጽመው የማይገባንን ልማድ እያስፋፉ ነው።” 22 ሕዝቡም በአንድነት በእነሱ ላይ ተነሳ፤ የከተማዋ ሕግ አስከባሪዎችም ልብሳቸውን ከገፈፏቸው በኋላ በበትር እንዲደበደቡ አዘዙ። 23 በጣም ከደበደቧቸው በኋላ እስር ቤት አስገቧቸው፤ የእስር ቤቱንም ጠባቂ በደንብ እንዲጠብቃቸው አዘዙት። 24 እሱም እንዲህ ያለ ትእዛዝ ስለተሰጠው ወደ እስር ቤቱ ውስጠኛ ክፍል አስገብቶ እግራቸውን በእግር ግንድ አሰረው።

ሰዎች የሚገበያዩበት እንዲሁም ሕዝባዊ ስብሰባ የሚካሄድበት ገላጣ ስፍራ።


^ አን.8 (ሥራ 16:37) ጳውሎስ ግን እንዲህ አላቸው፦ “እኛ የሮም ዜጎች ሆነን ሳለ ያለፍርድ በሕዝብ ፊት ገርፈው እስር ቤት ወረወሩን። ታዲያ አሁን በድብቅ አስወጥተው ሊጥሉን ይፈልጋሉ? እንዲህማ አይሆንም! እነሱ ራሳቸው መጥተው ይዘውን ይውጡ።”



^ አን.8 (ሮም 7:21-25) እንግዲያው ይህ ሕግ በራሴ ላይ ሲሠራ አያለሁ፦ ትክክል የሆነውን ነገር ማድረግ ስፈልግ ከእኔ ጋር ያለው ግን መጥፎ ነገር ነው። 22 በውስጤ በአምላክ ሕግ እጅግ ደስ ይለኛል፤ 23 በሰውነቴ* ውስጥ ግን ከአእምሮዬ ሕግ ጋር የሚዋጋውንና በሰውነቴ* ውስጥ ላለው የኃጢአት ሕግ ምርኮኛ አድርጎ የሚሰጠኝን ሌላ ሕግ አያለሁ። 24 እኔ ምንኛ ጎስቋላ ሰው ነኝ! እንዲህ ወዳለው ሞት ከሚመራኝ ሰውነት ማን ይታደገኛል? 25 በጌታችን በኢየሱስ ክርስቶስ በኩል የሚታደገኝ አምላክ የተመሰገነ ይሁን! ስለዚህ እኔ ራሴ በአእምሮዬ ለአምላክ ሕግ ባሪያ ስሆን በሥጋዬ ግን ለኃጢአት ሕግ ባሪያ ነኝ።

ቃል በቃል “በአካል ክፍሎቼ።”
ቃል በቃል “በአካል ክፍሎቼ።”


^ አን.8 (2 ቆሮ. 4:7) ይሁን እንጂ ከሰብዓዊ ኃይል በላይ የሆነው ኃይል ከእኛ ሳይሆን ከአምላክ የመነጨ መሆኑ ይታወቅ ዘንድ ይህ ውድ ሀብት በሸክላ ዕቃ ውስጥ አለን።



^ አን.8 (2 ቆሮ. 12:10) ስለሆነም ስለ ክርስቶስ ስል በድክመት፣ በስድብ፣ በእጦት፣ በስደትና በችግር ደስ እሰኛለሁ። ስደክም ያን ጊዜ ብርቱ ነኝና።



^ አን.9 (1 ቆሮ. 1:26, 27) ወንድሞች፣ ከራሳችሁ ሁኔታ መረዳት እንደምትችሉት በሰብዓዊ አመለካከት* ጥበበኞች የሆኑ ብዙዎች፣ ኃያላን የሆኑ ብዙዎች እንዲሁም ከትልቅ ቤተሰብ የተወለዱ ብዙዎች አልተጠሩም፤ 27 ከዚህ ይልቅ አምላክ ጥበበኞችን ያሳፍር ዘንድ የዓለምን ሞኝ ነገር መረጠ፤ ብርቱውንም ነገር ያሳፍር ዘንድ የዓለምን ደካማ ነገር መረጠ፤

ቃል በቃል “በሥጋዊ መንገድ።”


^ አን.9 (ኤፌ. 6:19, 20) የምሥራቹን ቅዱስ ሚስጥር በድፍረት ለሌሎች ማሳወቅ እንድችል አፌን በምከፍትበት ጊዜ የምናገረው ቃል እንዲሰጠኝ ለእኔም ጸልዩልኝ፤ 20 በሰንሰለት የታሰረ አምባሳደር ሆኜ እያገለገልኩ ያለሁት ለዚሁ ምሥራች ነው፤ ስለ ምሥራቹ የሚገባኝን ያህል በድፍረት መናገር እንድችል ጸልዩልኝ።



^ (ዕብ. 11:32-34) እንግዲህ ከዚህ በላይ ምን እላለሁ? ስለ ጌድዮን፣ ስለ ባርቅ፣ ስለ ሳምሶን፣ ስለ ዮፍታሔ፣ ስለ ዳዊት እንዲሁም ስለ ሳሙኤልና ስለ ሌሎቹ ነቢያት እንዳልተርክ ጊዜ ያጥረኛል። 33 እነዚህ ሰዎች በእምነት መንግሥታትን ድል አድርገዋል፤ ጽድቅን አስፍነዋል፤ የተስፋን ቃል ተቀብለዋል፤ የአንበሶችን አፍ ዘግተዋል፤ 34 የእሳትን ኃይል አጥፍተዋል፤ ከሰይፍ ስለት አምልጠዋል፤ ደካማ የነበሩት ብርታት አግኝተዋል፤ በጦርነት ኃያላን ሆነዋል፤ ወራሪ ሠራዊትን አባረዋል።



^ አን.10 (ዕብ. 11:32-34) እንግዲህ ከዚህ በላይ ምን እላለሁ? ስለ ጌድዮን፣ ስለ ባርቅ፣ ስለ ሳምሶን፣ ስለ ዮፍታሔ፣ ስለ ዳዊት እንዲሁም ስለ ሳሙኤልና ስለ ሌሎቹ ነቢያት እንዳልተርክ ጊዜ ያጥረኛል። 33 እነዚህ ሰዎች በእምነት መንግሥታትን ድል አድርገዋል፤ ጽድቅን አስፍነዋል፤ የተስፋን ቃል ተቀብለዋል፤ የአንበሶችን አፍ ዘግተዋል፤ 34 የእሳትን ኃይል አጥፍተዋል፤ ከሰይፍ ስለት አምልጠዋል፤ ደካማ የነበሩት ብርታት አግኝተዋል፤ በጦርነት ኃያላን ሆነዋል፤ ወራሪ ሠራዊትን አባረዋል።



^ አን.11 (1 ሳሙ. 17:41-45) ፍልስጤማዊውም ወደ ዳዊት እየቀረበ መጣ፤ ጋሻ ጃግሬውም ከፊት ከፊቱ ይሄድ ነበር። 42 ፍልስጤማዊውም ዳዊትን ትኩር ብሎ ሲያየው ዳዊት የቀይ ዳማና መልከ መልካም የሆነ አንድ ፍሬ ልጅ ስለነበር ናቀው። 43 በመሆኑም ፍልስጤማዊው ዳዊትን “በትር ይዘህ ወደ እኔ የምትመጣው እኔ ውሻ ነኝ?” አለው። በአማልክቱም ስም ረገመው። 44 ከዚያም “እስቲ ወደ እኔ ና፤ ሥጋህን ለሰማይ አሞሮችና ለምድር አራዊት እሰጣለሁ” አለው። 45 ዳዊትም መልሶ ፍልስጤማዊውን እንዲህ አለው፦ “አንተ ሰይፍ፣ ጭሬና ጦር ይዘህ ትመጣብኛለህ፤ እኔ ግን አንተ በተሳለቅክበት፣ የእስራኤል ተዋጊዎች አምላክ በሆነው በሠራዊት ጌታ በይሖዋ ስም እመጣብሃለሁ።



^ አን.11 (1 ሳሙ. 17:50) በዚህ ሁኔታ ዳዊት ፍልስጤማዊውን በወንጭፍና በድንጋይ አሸነፈው፤ ዳዊት በእጁ ሰይፍ ባይዝም ፍልስጤማዊውን መትቶ ገደለው።



^ አን.12 (1 ሳሙ. 18:6-9) ዳዊትና አብረውት ያሉት ሰዎች ፍልስጤማውያንን መትተው በተመለሱ ጊዜ በመላው የእስራኤል ከተሞች የሚገኙ ሴቶች አታሞና ባለ ሦስት አውታር መሣሪያ ይዘው በደስታ እየዘፈኑና እየጨፈሩ ንጉሥ ሳኦልን ለመቀበል ወጡ። 7 እየጨፈሩ የነበሩት ሴቶችም እንዲህ እያሉ ዘፈኑ፦ “ሳኦል ሺዎችን ገደለ፤ ዳዊት ደግሞ አሥር ሺዎችን ገደለ።” 8 ሳኦልም እጅግ ተቆጣ፤ ዘፈኑም አላስደሰተውም፤ በመሆኑም “ለዳዊት አሥር ሺህ አሉለት፤ ለእኔ ግን ሺህ ብቻ፤ ያልተሰጠው ነገር እኮ መንግሥት ብቻ ነው!” አለ። 9 ከዚያች ዕለት አንስቶ ሳኦል ዳዊትን በጥርጣሬ ዓይን ይመለከተው ጀመር።



^ አን.12 (1 ሳሙ. 18:29) በዚህም ምክንያት ሳኦል ዳዊትን ከበፊቱ ይልቅ ፈራው፤ በመሆኑም ዕድሜውን ሙሉ የዳዊት ጠላት ሆነ።



^ አን.12 (1 ሳሙ. 19:9-11) ሳኦል ጦሩን ይዞ ቤቱ ውስጥ ተቀምጦ ሳለ ከይሖዋ የመጣ መጥፎ መንፈስ ወረደበት፤ በዚህ ጊዜ ዳዊት በገና እየደረደረ ነበር። 10 ሳኦልም ዳዊትን በጦሩ ከግድግዳው ጋር ሊያጣብቀው ሞከረ፤ ዳዊት ግን ከሳኦል ፊት ዞር በማለቱ ጦሩ ግድግዳው ላይ ተሰካ። ዳዊትም በዚያ ሌሊት ሸሽቶ አመለጠ። 11 በኋላም ሳኦል የዳዊትን ቤት ከበው በንቃት በመጠባበቅ ጠዋት ላይ እንዲገድሉት መልእክተኞችን ላከ፤ ሆኖም የዳዊት ሚስት ሜልኮል “ዛሬ ሌሊት ካላመለጥክ* ነገ ትገደላለህ” አለችው።

ወይም “ነፍስህ እንድታመልጥ ካላደረግክ።”


^ አን.13 (1 ሳሙ. 24:6) አብረውት የነበሩትንም ሰዎች “ይሖዋ በቀባው በጌታዬ ላይ እጄን በማንሳት እንዲህ ያለውን ድርጊት መፈጸም በይሖዋ ዓይን ፈጽሞ የማይታሰብ ነገር ነው፤ ምክንያቱም እሱ ይሖዋ የቀባው ነው” አላቸው።



^ አን.13 (መዝ. 18:1) ብርታቴ ይሖዋ ሆይ፣ እወድሃለሁ።



^ አን.13 (መዝ. 18:0) ለሙዚቀኞች ቡድን መሪ። የይሖዋ አገልጋይ የሆነው ዳዊት፣ ይሖዋ ከጠላቶቹ ሁሉ እጅና ከሳኦል እጅ ባዳነው ቀን ለይሖዋ የዘመረው መዝሙር፦



^ አን.14 (2 ቆሮ. 12:11) ምክንያታዊነት የሚጎድለኝ ሆኛለሁ። እንዲህ እንድሆን ያስገደዳችሁኝ እናንተ ናችሁ፤ እናንተ ስለ እኔ ብቃት መመሥከር መቻል ነበረባችሁና። ምንም እንኳ እኔ ከምንም የማልቆጠር ብሆንም ከእናንተ የተራቀቁ ሐዋርያት በአንዲት ነገር እንኳ አላንስም።



^ አን.14 (ፊልጵ. 3:18) የክርስቶስ የመከራ እንጨት* ጠላቶች ሆነው የሚመላለሱ ብዙዎች አሉና፤ ከዚህ በፊት ደጋግሜ እጠቅሳቸው ነበር፤ ሆኖም አሁን በእንባ ጭምር እጠቅሳቸዋለሁ።

የቃላት መፍቻውን ተመልከት።


^ አን.14 (2 ጢሞ. 4:8) ከዚህ በኋላ የጽድቅ አክሊል ተዘጋጅቶ ይጠብቀኛል፤ ጻድቅ ፈራጅ የሆነው ጌታ በፍርድ ቀን ይህን እንደ ሽልማት አድርጎ ይሰጠኛል፤ ይሁንና ለእኔ ብቻ ሳይሆን የእሱን መገለጥ ለሚናፍቁ ሁሉ ነው።



^ አን.15 (ሮም 12:21) በክፉ አትሸነፍ፤ ከዚህ ይልቅ ምንጊዜም ክፉውን በመልካም አሸንፍ።



^ አን.15 (ማቴ. 5:44) እኔ ግን እላችኋለሁ፦ ጠላቶቻችሁን ውደዱ እንዲሁም ስደት ለሚያደርሱባችሁ ጸልዩ፤



^ አን.15 (1 ጴጥ. 3:15-17) ነገር ግን ክርስቶስን እንደ ጌታ አድርጋችሁ በልባችሁ ቀድሱት። እናንተ ስላላችሁ ተስፋ፣ ምክንያት እንድታቀርቡ ለሚጠይቃችሁ ሰው ሁሉ መልስ ለመስጠት ዘወትር ዝግጁ ሁኑ፤ ይህን ስታደርጉ ግን በገርነት* መንፈስና በጥልቅ አክብሮት ይሁን። 16 ስለ እናንተ መጥፎ ነገር የሚናገሩ ሰዎች፣ የክርስቶስ ተከታዮች እንደመሆናችሁ መጠን በምታሳዩት መልካም ምግባር የተነሳ ስለ እናንተ በሚናገሩት በማንኛውም መጥፎ ነገር እንዲያፍሩ ጥሩ ሕሊና ይኑራችሁ። 17 ክፉ ነገር ሠርታችሁ መከራ ከምትቀበሉ ይልቅ የአምላክ ፈቃድ ከሆነ፣ መልካም ነገር ሠርታችሁ መከራ ብትቀበሉ ይሻላልና።

“ልዝብ፤ ለስላሳ፤ ሻካራ ያልሆነ” የሚል ትርጉም አለው።


^ አን.16 (ሥራ 7:58) ይዘውት ከከተማው ውጭ ካስወጡት በኋላ በድንጋይ ይወግሩት ጀመር። ምሥክሮቹም መደረቢያቸውን ሳኦል በተባለ ወጣት እግር አጠገብ አስቀመጡ።



^ አን.16 (1 ጢሞ. 1:13) ምንም እንኳ ቀደም ሲል አምላክን የምሳደብ፣ አሳዳጅና እብሪተኛ የነበርኩ ብሆንም ይህን አድርጎልኛል። ደግሞም ባለማወቅና ባለማመን ስላደረግኩት፣ ምሕረት ተደርጎልኛል።



^ አን.16 (ሥራ 9:3-9) እየተጓዘም ሳለ ወደ ደማስቆ ሲቃረብ ድንገት ከሰማይ የመጣ ብርሃን በዙሪያው አንጸባረቀ፤ 4 እሱም መሬት ላይ ወደቀ፤ ከዚያም “ሳኦል፣ ሳኦል ለምን ታሳድደኛለህ?” የሚል ድምፅ ሰማ። 5 ሳኦልም “ጌታዬ፣ አንተ ማን ነህ?” ሲል ጠየቀው። እሱም እንዲህ አለው፦ “እኔ አንተ የምታሳድደኝ ኢየሱስ ነኝ። 6 አሁን ተነስተህ ወደ ከተማዋ ግባ፤ ምን ማድረግ እንዳለብህም ይነገርሃል።” 7 አብረው እየተጓዙ የነበሩትም ሰዎች ድምፅ የሰሙ ቢሆንም ማንንም ባለማየታቸው የሚናገሩት ጠፍቷቸው ዝም ብለው ቆሙ። 8 ሳኦልም ከወደቀበት ተነሳ፤ ዓይኖቹ ቢገለጡም ምንም ነገር ማየት አልቻለም። በመሆኑም እጁን ይዘው እየመሩ ወደ ደማስቆ ወሰዱት። 9 ለሦስት ቀንም ምንም ሳያይ እንዲሁም ሳይበላና ሳይጠጣ ቆየ።



^ አን.16 (ሥራ 9:17, 18) ስለዚህ ሐናንያ ሄደ፤ ወደተባለውም ቤት ገባ፤ እጁንም በላዩ ጭኖ እንዲህ አለው፦ “ወንድሜ ሳኦል፣ ወደዚህ ስትመጣ መንገድ ላይ የተገለጠልህ ጌታ ኢየሱስ የዓይንህ ብርሃን እንዲመለስልህና በመንፈስ ቅዱስ እንድትሞላ እኔን ልኮኛል።” 18 ወዲያውም ከዓይኖቹ ላይ ቅርፊት የሚመስሉ ነገሮች ወደቁ፤ እሱም እንደገና ማየት ቻለ። ከዚያም ተነስቶ ተጠመቀ፤



^ አን.17 (ቆላ. 4:10, 11) አብሮኝ የታሰረው አርስጥሮኮስ ሰላምታ ያቀርብላችኋል፤ የበርናባስ ዘመድ* የሆነው ማርቆስም ሰላም ብሏችኋል (እሱን በተመለከተ ወደ እናንተ ከመጣ እንድትቀበሉት መመሪያ ደርሷችኋል)፤ 11 ኢዮስጦስ ተብሎ የሚጠራው ኢየሱስም ሰላምታ ያቀርብላችኋል፤ እነዚህ ከተገረዙት ወገን ናቸው። ለአምላክ መንግሥት አብረውኝ የሚሠሩት እነዚህ ብቻ ናቸው፤ እነሱም የብርታት ምንጭ ሆነውልኛል።*

የበርናባስ የአጎቱ ወይም የአክስቱ ልጅ ሊሆን ይችላል።
ወይም “በእጅጉ አጽናንተውኛል።”


^ አን.18 (1 ቆሮ. 3:1, 2) በመሆኑም ወንድሞች፣ ከክርስቶስ ጋር በተያያዘ ገና ሕፃናት እንደሆኑ እንደ ሥጋውያን ሰዎች እንጂ እንደ መንፈሳውያን ሰዎች ላነጋግራችሁ አልቻልኩም። 2 ጠንካራ ስላልነበራችሁ ወተት እንጂ ጠንካራ ምግብ አልመገብኳችሁም። አሁንም ቢሆን ገና አልጠነከራችሁም፤



^ አን.18 (ሮም 1:11, 12) ለመጽናት የሚያስችላችሁን መንፈሳዊ ስጦታ እንዳካፍላችሁ ላያችሁ እጓጓለሁና፤ 12 ይህን ስል እኔ በእናንተ እምነት እናንተም በእኔ እምነት እርስ በርሳችን እንድንበረታታ ነው።








የጥናት ርዕስ 30

በእውነት ውስጥ መመላለሳችሁን ቀጥሉ


“ልጆቼ በእውነት ውስጥ እየተመላለሱ መሆናቸውን ከመስማት የበለጠ ደስታ የለኝም።”—3 ዮሐ. 4

መዝሙር 54 “መንገዱ ይህ ነው”

ማስተዋወቂያ*




 1. በ3 ዮሐንስ 3, 4 ላይ እንደተጠቀሰው የሚያስደስተን ነገር ምንድን ነው?

ሐዋርያው ዮሐንስ እውነትን እንዲማሩ የረዳቸው ሰዎች ይሖዋን በታማኝነት እያገለገሉ እንደሆነ ሲሰማ ምን ያህል ተደስቶ እንደሚሆን አስቡት! እነዚህ ታማኝ ክርስቲያኖች ብዙ ችግር አጋጥሟቸዋል፤ ዮሐንስም የመንፈሳዊ ልጆቹን እምነት ለማጠናከር ከፍተኛ ጥረት ያደርግ ነበር። እኛም በተመሳሳይ ልጆቻችንም ሆኑ ጥናቶቻችን ራሳቸውን ለይሖዋ ሲወስኑና እሱን በጽናት ሲያገለግሉ በእጅጉ እንደሰታለን።—3 ዮሐንስ 3, 4⁠ን አንብብ።

 2. የዮሐንስ ደብዳቤዎች ዓላማ ምን ነበር?

2 በ98 ዓ.ም. ዮሐንስ ይኖር የነበረው በኤፌሶን ውስጥ ወይም በአቅራቢያዋ ሳይሆን አይቀርም። እዚያ የሄደው በግዞት ይኖር ከነበረባት ከጳጥሞስ ደሴት ከወጣ በኋላ ሊሆን ይችላል። በዚያ ወቅት የይሖዋ ቅዱስ መንፈስ ሦስት ደብዳቤዎችን እንዲጽፍ አነሳሳው። የእነዚህ ደብዳቤዎች ዓላማ ታማኝ ክርስቲያኖች በኢየሱስ ላይ ያላቸውን እምነት እንዲያጠናክሩና በእውነት ውስጥ መመላለሳቸውን እንዲቀጥሉ ማበረታታት ነበር።

 3. የትኞቹን ጥያቄዎች እንመልሳለን?

3 በወቅቱ በሕይወት የቀረው ሐዋርያ ዮሐንስ ብቻ ነበር፤ ዮሐንስ ሐሰተኛ አስተማሪዎች በጉባኤዎቹ ላይ የሚያሳድሩት ተጽዕኖ አሳስቦት ነበር።* (1 ዮሐ. 2:18, 19, 26) እነዚህ ከሃዲዎች አምላክን እንደሚያውቁ ቢናገሩም የይሖዋን ትእዛዛት አያከብሩም ነበር። እስቲ ዮሐንስ በመንፈስ መሪነት የሰጠውን ምክር እንመርምር። ይህን ስናደርግ ሦስት ጥያቄዎችን እንመልሳለን፦ በእውነት ውስጥ መመላለስ ሲባል ምን ማለት ነው? እንቅፋት የሚሆኑብን ነገሮች የትኞቹ ናቸው? በእውነት ውስጥ ለመጽናት አንዳችን ሌላውን መርዳት የምንችለውስ እንዴት ነው?

የዮሐንስ ደብዳቤዎች የተጻፉበት ዓላማ


ሐዋርያው ዮሐንስ ደብዳቤዎቹን የጻፈው ወደ ክርስቲያን ጉባኤ ሰርገው በመግባት የክርስቶስን ተከታዮች ለማታለል ይሞክሩ የነበሩት ሐሰተኛ አስተማሪዎች የሚያሳድሩት ተጽዕኖ ስላሳሰበው ነው። ሐዋርያው ጳውሎስም ሆነ ሐዋርያው ጴጥሮስ እንዲህ ያለው ሁኔታ እንደሚከሰት አስጠንቅቀው ነበር። (ሥራ 20:29, 30፤ 2 ጴጥ. 2:1-3) የግሪካውያን ፍልስፍና በእነዚህ ሐሰተኛ አስተማሪዎች ላይ ተጽዕኖ ሳያሳድርባቸው አልቀረም። አንዳንዶች ልዩ የሆነ ሚስጥራዊ እውቀት ከአምላክ እንዳገኙ ይናገሩ የነበረ ይመስላል።* ሆኖም ትምህርታቸው ከኢየሱስ ትምህርት ተቃራኒ ነበር፤ ሰዎች በእነሱ ትምህርት ምክንያት ራስ ወዳዶችና ፍቅር የለሽ ሆነው ነበር። በመሆኑም ዮሐንስ የክርስቶስን ትምህርት የሚቃረኑትን እነዚህን አስተማሪዎች ፀረ ክርስቶሶች በማለት ጠርቷቸዋል።—1 ዮሐ. 2:18

^ አን.55 በታኅሣሥ 1, 2006 መጠበቂያ ግንብ ላይ የወጣውን “የክርስቶስ ተቃዋሚ ማንነት ተጋለጠ” የሚለውን ርዕስ ተመልከት።













በእውነት ውስጥ መመላለስ ሲባል ምን ማለት ነው?


 4. በ1 ዮሐንስ 2:3-6 እና በ2 ዮሐንስ 4, 6 መሠረት በእውነት ውስጥ ለመመላለስ ምን ማድረግ ይኖርብናል?

4 በእውነት ውስጥ ለመመላለስ የአምላክ ቃል በሆነው በመጽሐፍ ቅዱስ ውስጥ ያለውን እውነት ማወቅ ይኖርብናል። በተጨማሪም ‘የይሖዋን ትእዛዛት መፈጸም’ አለብን። (1 ዮሐንስ 2:3-6⁠ን እና 2 ዮሐንስ 4, 6⁠ን አንብብ።) ይሖዋን በመታዘዝ ረገድ ኢየሱስ ፍጹም ምሳሌ ትቶልናል። በመሆኑም ይሖዋን መታዘዝ የምንችልበት አንዱ ወሳኝ መንገድ የኢየሱስን ፈለግ በጥብቅ መከተል ነው።—ዮሐ. 8:29፤ 1 ጴጥ. 2:21

 5. ስለ ምን ነገር እርግጠኞች መሆን ይኖርብናል?

5 በእውነት ውስጥ መመላለሳችንን ለመቀጠል ይሖዋ የእውነት አምላክ መሆኑንና በቃሉ በመጽሐፍ ቅዱስ አማካኝነት የሚነግረን ነገር በሙሉ እውነት መሆኑን እርግጠኛ መሆን ይኖርብናል። በተጨማሪም ኢየሱስ ተስፋ የተሰጠበት መሲሕ መሆኑን እርግጠኛ መሆን አለብን። በዛሬው ጊዜ ብዙዎች ኢየሱስ የአምላክ መንግሥት ንጉሥ ሆኖ መሾሙን ይጠራጠራሉ። ዮሐንስ ስለ ይሖዋና ስለ ኢየሱስ በሚገልጸው እውነት ላይ ጠንካራ እምነት የሌላቸውን ሰዎች ሊያታልሉ የሚችሉ “ብዙ አሳቾች” እንዳሉ ተናግሮ ነበር። (2 ዮሐ. 7-11) “ኢየሱስን፣ ክርስቶስ አይደለም ብሎ ከሚክድ በቀር ውሸታም ማን ነው?” በማለት ዮሐንስ ጽፏል። (1 ዮሐ. 2:22) ራሳችንን ከእነዚህ አሳቾች መጠበቅ የምንችልበት ብቸኛው መንገድ የአምላክን ቃል ማጥናት ነው። ይሖዋንና ኢየሱስን ማወቅ የምንችለው እንዲህ ካደረግን ብቻ ነው። (ዮሐ. 17:3) እውነትን ማግኘታችንን እርግጠኛ መሆን የምንችለውም በዚህ መንገድ ብቻ ነው።






እንቅፋት የሚሆኑብን ነገሮች የትኞቹ ናቸው?


 6. ወጣት ክርስቲያኖች ከሚያጋጥሟቸው እንቅፋቶች አንዱ ምንድን ነው?

6 ሁሉም ክርስቲያኖች በዓለማዊ ፍልስፍና ላለመታለል መጠንቀቅ አለባቸው። (1 ዮሐ. 2:26) በተለይ ወጣት ክርስቲያኖች በዚህ ወጥመድ ላለመያዝ ጥንቃቄ ማድረግ ይኖርባቸዋል። በፈረንሳይ የምትኖረው የ25 ዓመቷ አሌክሲያ* እንዲህ ብላለች፦ “ተማሪ እያለሁ በዝግመተ ለውጥ ንድፈ ሐሳብና በሌሎች ዓለማዊ ፍልስፍናዎች ምክንያት ግራ ተጋብቼ ነበር። አንዳንድ ጊዜ እንዲህ ያሉት ትምህርቶች ይማርኩኝ ነበር። ሆኖም የመጽሐፍ ቅዱስን ትምህርቶች ለመረዳት ጥረት ሳላደርግ በትምህርት ቤት የምማረውን ነገር ብቻ ማመን ተገቢ እንዳልሆነ ተሰማኝ።” አሌክሲያ ሕይወት—እንዴት ተገኘ? በዝግመተ ለውጥ ወይስ በፍጥረት? (በአማርኛ አይገኝም) የተባለውን መጽሐፍ አጠናች። ከዚያም ያደረባት ጥርጣሬ ሁሉ በጥቂት ሳምንታት ውስጥ ተወገደ። አሌክሲያ እንዲህ ብላለች፦ “መጽሐፍ ቅዱስ እውነትን እንደያዘ ለራሴ አረጋገጥኩ። እንዲሁም በመጽሐፍ ቅዱስ መሥፈርቶች መመራት ደስታና ሰላም እንደሚሰጠኝ ተገነዘብኩ።”

 7. ምን ከማድረግ መቆጠብ አለብን? ለምንስ?

7 ወጣት አዋቂ ሳይል ሁሉም ክርስቲያኖች ሁለት ዓይነት ሕይወት ከመምራት መቆጠብ አለባቸው። ሥነ ምግባር የጎደለው ሕይወት እየመራን በእውነት ውስጥ መመላለስ እንደማንችል ዮሐንስ ተናግሯል። (1 ዮሐ. 1:6) አሁንም ሆነ ወደፊት የአምላክን ሞገስ ማግኘት ከፈለግን የምናደርገው ነገር በሙሉ በይሖዋ ፊት የተገለጠ መሆኑን እንደምናውቅ በሚያሳይ መንገድ ሕይወታችንን መምራት አለብን። ደግሞም ድብቅ ኃጢአት የሚባል ነገር የለም፤ ምክንያቱም ይሖዋ የምናደርገውን ነገር በሙሉ ይመለከታል።—ዕብ. 4:13

 8. የትኛውን አመለካከት መቃወም ይኖርብናል?

8 ዓለም ለኃጢአት ያለውን አመለካከት መቃወም ይኖርብናል። ሐዋርያው ዮሐንስ “‘ኃጢአት የለብንም’ ብለን የምንናገር ከሆነ ራሳችንን እያታለልን ነው” በማለት ጽፏል። (1 ዮሐ. 1:8) በዮሐንስ ዘመን ከሃዲዎች አንድ ሰው ሆን ብሎ በኃጢአት ጎዳና እየተመላለሰ ከአምላክ ጋር ወዳጅነት መመሥረት እንደሚችል ያስተምሩ ነበር። በዛሬው ጊዜ የሚኖሩ ሰዎችም ተመሳሳይ አመለካከት አላቸው። ብዙዎች በአምላክ እንደሚያምኑ ቢናገሩም ይሖዋ ለኃጢአት ያለውን አመለካከት በተለይ ከፆታ ሥነ ምግባር ጋር በተያያዘ የሚሰጠውን መመሪያ አይቀበሉም። ይሖዋ እንደ ኃጢአት አድርጎ የሚቆጥራቸውን ድርጊቶች የምርጫ ጉዳይ እንደሆኑ አድርገው ይመለከቷቸዋል።



[image: ፎቶግራፎች፦ አንዲት ወጣት እህት በትምህርት ቤት የሥነ ምግባር ፈተና ስትቋቋም። 1. ኮሪደር ላይ ስታልፍ ግብረ ሰዶማዊነትን የሚያበረታታ ፖስተር ተለጥፎ ታያለች። 2. ቤቷ ውስጥ መጽሐፍ ቅዱስ ስታነብና በኤሌክትሮኒክ መሣሪያ ተጠቅማ ምርምር ስታደርግ። 3. ክፍል ውስጥ አብራት የምትማር ልጅ ለግብረ ሰዶማውያን ድጋፍ ለመስጠት የተዘጋጀ የተለያየ ቀለም ያለው የእጅ አንባር ስትሰጣት አልቀበልም ስትል ብዙ ልጆች በትዝብት እያዩአት።]

ወጣቶች፣ ለእምነታችሁ ጥብቅና መቆም እንድትችሉ ከሥነ ምግባር አንጻር ትክክል ወይም ስህተት ስለሆኑ ነገሮች መጽሐፍ ቅዱስ በሚያስተምረው ትምህርት ላይ ያላችሁን እምነት አጠናክሩ (አንቀጽ 9⁠ን ተመልከት)*





 9. ወጣቶች የመጽሐፍ ቅዱስን መሥፈርቶች ለማክበር ጥረት ማድረጋቸው ምን ጥቅም ያስገኝላቸዋል?

9 በተለይ ወጣት ክርስቲያኖች ከፆታ ሥነ ምግባር ጋር በተያያዘ አብረዋቸው የሚማሩ ልጆች ወይም የሥራ ባልደረቦቻቸው ያላቸውን አመለካከት እንዲቀበሉ ጫና ሊደረግባቸው ይችላል። አሌክሳንደር እንዲህ ያለ ሁኔታ አጋጥሞት ነበር። እንዲህ ብሏል፦ “ተማሪ እያለሁ አንዳንድ ሴቶች የፆታ ግንኙነት እንድፈጽም ሊገፋፉኝ ይሞክሩ ነበር። የሴት ጓደኛ የሌለኝ ግብረ ሰዶማዊ ስለሆንኩ እንደሆነ ይናገሩ ነበር።” አንተም እንዲህ ያለ ፈተና ሊያጋጥምህ ይችላል፤ ከሆነ የመጽሐፍ ቅዱስን መሥፈርቶች ለማክበር ጥረት ማድረግህ ለራስህ አክብሮት እንዲኖርህ፣ ጤንነትህ እንዲጠበቅ፣ ስሜትህ እንዳይጎዳ፣ ከሁሉ በላይ ደግሞ ከይሖዋ ጋር ያለህ ወዳጅነት የጠበቀ እንዲሆን እንደሚረዳህ አስታውስ። የሚያጋጥምህን ፈተና በተቋቋምክ ቁጥር ትክክለኛውን ነገር ማድረግ ቀላል እየሆነልህ ይሄዳል። ደግሞም ዓለም ስለ ፆታ ሥነ ምግባር ያለው የተዛባ አመለካከት የሚመነጨው ከሰይጣን እንደሆነ አትርሳ። በመሆኑም የዓለምን አመለካከት ስትቃወም ‘ክፉውን እያሸነፍክ’ ነው።—1 ዮሐ. 2:14

10. አንደኛ ዮሐንስ 1:9 ይሖዋን በንጹሕ ሕሊና እንድናገለግል የሚረዳን እንዴት ነው?

10 ይሖዋ የትኞቹ ድርጊቶች ኃጢአት እንደሆኑ የመወሰን መብት እንዳለው እንገነዘባለን። እንዲሁም ኃጢአት ላለመሥራት የቻልነውን ሁሉ ጥረት እናደርጋለን። ሆኖም ኃጢአት ከሠራን በደላችንን ለይሖዋ በጸሎት እንናዘዛለን። (1 ዮሐንስ 1:9⁠ን አንብብ።) ከባድ ኃጢአት ከፈጸምን ደግሞ ይሖዋ እኛን እንዲንከባከቡ የሾማቸውን ሽማግሌዎች እርዳታ እንጠይቃለን። (ያዕ. 5:14-16) ያም ቢሆን ቀደም ሲል በሠራናቸው ስህተቶች የተነሳ በጥፋተኝነት ስሜት መዋጥ አይኖርብንም። ለምን? ምክንያቱም አፍቃሪ አባታችን የኃጢአት ይቅርታ እንድናገኝ ሲል ልጁን ቤዛዊ መሥዋዕት አድርጎ ሰጥቶናል። ይሖዋ ንስሐ የገቡ ኃጢአተኞችን ሙሉ በሙሉ ይቅር ይላል። በመሆኑም ይሖዋን በንጹሕ ሕሊና ከማገልገል ሊያግደን የሚችል አንድም ነገር የለም።—1 ዮሐ. 2:1, 2, 12፤ 3:19, 20

11. እምነታችንን ሊያዳክሙ ከሚችሉ ትምህርቶች አእምሯችንን መጠበቅ የምንችለው እንዴት ነው?

11 የከሃዲዎችን ትምህርት መቃወም አለብን። የክርስቲያን ጉባኤ ከተቋቋመበት ጊዜ አንስቶ ዲያብሎስ በርካታ አታላይ ሰዎችን በመጠቀም በአምላክ ታማኝ አገልጋዮች አእምሮ ውስጥ ጥርጣሬ ለመዝራት ሲሞክር ቆይቷል። በመሆኑም እውነቱን ከውሸቱ የመለየት ችሎታ ልናዳብር ይገባል።* ጠላቶቻችን በኢንተርኔት ወይም በማኅበራዊ ሚዲያ ተጠቅመው በይሖዋ ላይ ያለንን እምነትና ለወንድሞቻችን ያለንን ፍቅር ለማዳከም ሊሞክሩ ይችላሉ። እንዲህ ካለው ፕሮፓጋንዳ በስተ ጀርባ ያለው ማን እንደሆነ በማስታወስ አጥብቃችሁ ተቃወሙት!—1 ዮሐ. 4:1, 6፤ ራእይ 12:9

12. ለተማርናቸው እውነቶች ያለንን አድናቆት ማሳደግ ያለብን ለምንድን ነው?

12 የሰይጣንን ጥቃቶች ለመቋቋም በኢየሱስና እሱ በአምላክ ዓላማ ውስጥ በሚጫወተው ሚና ላይ ያለንን እምነት ማጠናከር ይኖርብናል። በተጨማሪም ይሖዋ በዚህ ዘመን ድርጅቱን ለመምራት በሚጠቀምበት ብቸኛ መስመር ላይ እምነት ማሳደር አለብን። (ማቴ. 24:45-47) የአምላክን ቃል አዘውትረን በማጥናት እምነታችንን ማጠናከር እንችላለን። እንዲህ ስናደርግ እምነታችን ሥሩን መሬት ውስጥ በጥልቀት እንደሰደደ ዛፍ ይሆናል። ጳውሎስ በቆላስይስ ለሚገኘው ጉባኤ በጻፈበት ወቅት ተመሳሳይ ሐሳብ ተናግሯል። እንዲህ ብሏል፦ “ጌታ ክርስቶስ ኢየሱስን እንደተቀበላችሁት ሁሉ ከእሱ ጋር በአንድነት መመላለሳችሁን ቀጥሉ፤ በተማራችሁት መሠረት በእሱ ላይ ሥር ሰዳችሁና ታንጻችሁ ኑሩ፤ እንዲሁም በእምነት ጸንታችሁ መኖራችሁን ቀጥሉ።” (ቆላ. 2:6, 7) እምነቱን ለማጠናከር ጥረት የሚያደርግ ክርስቲያን ሰይጣንም ሆነ ግብረ አበሮቹ በሚሰነዝሩት ጥቃት አይናወጥም።—2 ዮሐ. 8, 9

13. ምን መጠበቅ ይኖርብናል? ለምንስ?

13 ዓለም እንደሚጠላን መጠበቅ ይኖርብናል። (1 ዮሐ. 3:13) ዮሐንስ ‘መላው ዓለም በክፉው ቁጥጥር ሥር እንደሆነ’ ተናግሯል። (1 ዮሐ. 5:19) ይህ ሥርዓት ወደ ፍጻሜው በተቃረበ መጠን የሰይጣን ቁጣም እየጨመረ ይሄዳል። (ራእይ 12:12) በመሆኑም ዲያብሎስ እንደ ሥነ ምግባር ፈተናና እንደ ከሃዲዎች ትምህርት ያሉ ስውር ጥቃቶችን በመሰንዘር ብቻ አይወሰንም። የኃይል ጥቃትም ይሰነዝራል። ሰይጣን የስብከቱን ሥራ ለማስቆም ወይም እምነታችንን ለማዳከም መሞከር የሚችልበት ጊዜ እያለቀ እንደሆነ ያውቃል። ከዚህ አንጻር በተለያዩ አገሮች ውስጥ ሥራችን የታገደ ወይም ገደብ የተጣለበት መሆኑ አያስገርምም። ያም ቢሆን በእነዚህ አገሮች ውስጥ ያሉ ወንድሞቻችንና እህቶቻችን ጸንተው ቆመዋል። እነዚህ ወንድሞችና እህቶች ክፉው ምንም ዓይነት ጥቃት ቢሰነዝር ድል ማድረግ እንደምንችል የሚያሳዩ ማስረጃዎች ናቸው።






በእውነት ውስጥ ለመጽናት እርስ በርስ ተረዳዱ


14. ወንድሞቻችንና እህቶቻችን በእውነት ውስጥ እንዲጸኑ መርዳት የምንችልበት አንዱ መንገድ ምንድን ነው?

14 ወንድሞቻችንና እህቶቻችን እውነት ውስጥ እንዲጸኑ ለመርዳት ርኅራኄ ማሳየት ያስፈልገናል። (1 ዮሐ. 3:10, 11, 16-18) ሁሉ ነገር በተመቻቸበት ጊዜ ብቻ ሳይሆን ችግሮች በሚያጋጥሙበት ጊዜም ጭምር እርስ በርስ መዋደድ ይኖርብናል። ለምሳሌ ያህል፣ የሚወደውን ሰው በሞት በማጣቱ ምክንያት ማጽናኛ ወይም ሌላ ዓይነት እርዳታ የሚያስፈልገው ሰው ታውቃለህ? አሊያም ደግሞ አንዳንድ ወንድሞች በተፈጥሮ አደጋ ምክንያት ንብረታቸውን እንዳጡ እንዲሁም የስብሰባ አዳራሻቸው ወይም ቤታቸው ጥገና እንደሚያስፈልገው ሰምተህ ይሆን? ለወንድሞቻችን ያለን ፍቅርና ርኅራኄ ጠንካራ መሆኑ በዋነኝነት የሚታየው በንግግራችን ሳይሆን በተግባራችን ነው።

15. በ1 ዮሐንስ 4:7, 8 ላይ እንደተገለጸው ምን ማድረግ ይኖርብናል?

15 እርስ በርስ በመዋደድ በሰማይ የሚኖረውን አፍቃሪ አባታችንን መምሰል እንችላለን። (1 ዮሐንስ 4:7, 8⁠ን አንብብ።) ፍቅር ማሳየት የምንችልበት አንዱ ወሳኝ መንገድ እርስ በርስ ይቅር መባባል ነው። ለምሳሌ ያህል አንድ ሰው ስሜታችንን ከጎዳው በኋላ ይቅርታ ሊጠይቀን ይችላል። ይህን ሰው ይቅር በማለትና በደሉን በመርሳት ፍቅር ማሳየት እንችላለን። (ቆላ. 3:13) አልዶ የተባለ ወንድም እንዲህ ያለ ፈተና አጋጥሞት ነበር፤ አልዶ አንድ የሚያከብረው ወንድም የእሱን ጎሳ በሚመለከት ደግነት የጎደለው ንግግር ሲናገር ሰማ። አልዶ “ስለዚህ ወንድም አሉታዊ አመለካከት ላለመያዝ እንዲረዳኝ ወደ ይሖዋ በተደጋጋሚ ጸለይኩ” በማለት ተናግሯል። ሆኖም አልዶ በዚህ ብቻ አልተወሰነም። ያንን ወንድም አብሮት አገልግሎት እንዲወጣ ጠየቀው። አብረው ሲያገለግሉ አልዶ ወንድም በተናገረው ነገር ስሜቱ እንደተጎዳ ገለጸለት። አልዶ እንዲህ ብሏል፦ “ወንድም እሱ በተናገረው ነገር ስሜቴ እንደተጎዳ ሲሰማ ይቅርታ ጠየቀኝ። በተናገረው ነገር ምን ያህል እንደተጸጸተ ከድምፁ ቃና መረዳት ቻልኩ። ከዚያም ቅሬታችንን ፈተን ወዳጅነታችንን አደስን።”

16-17. ቁርጥ ውሳኔያችን ምን ሊሆን ይገባል?

16 ሐዋርያው ዮሐንስ ለወንድሞቹ ፍቅር ስለነበረው ለመንፈሳዊ ደህንነታቸው ከልቡ ያስብ ነበር፤ በመንፈስ መሪነት በጻፋቸው ሦስት ደብዳቤዎች ላይ የሰጠው ምክር ይህን በግልጽ ያሳያል። እንደ እሱ ያሉ ወንዶችና ሴቶች ከክርስቶስ ጋር ተባባሪ ገዢዎች ለመሆን እንደተቀቡ ማወቅ ምንኛ የሚያበረታታ ነው!—1 ዮሐ. 2:27

17 እስካሁን የተመለከትናቸውን ምክሮች በተግባር ማዋል ይኖርብናል። በሁሉም የሕይወታችን ዘርፎች ይሖዋን በመታዘዝ በእውነት ውስጥ ለመመላለስ ቁርጥ ውሳኔ እናድርግ። የአምላክን ቃል አንብቡ፤ እንዲሁም በቃሉ ተማመኑ። በኢየሱስ ላይ ጠንካራ እምነት አዳብሩ። ዓለማዊ ፍልስፍናዎችንና የከሃዲዎችን ትምህርት ተቃወሙ። ሁለት ዓይነት ሕይወት ከመምራትና በኃጢአት ከመውደቅ ተቆጠቡ። ይሖዋ ባወጣቸው ላቅ ያሉ የሥነ ምግባር መሥፈርቶች ተመሩ። እንዲሁም የበደሉንን ይቅር በማለትና እገዛ ለሚያስፈልጋቸው ሰዎች ድጋፍ በማበርከት ወንድሞቻችን ጸንተው እንዲኖሩ እንርዳቸው። እንዲህ የምናደርግ ከሆነ አስቸጋሪ ሁኔታዎች ቢያጋጥሙንም በእውነት ውስጥ መመላለሳችንን መቀጠል እንችላለን።







ምን ብለህ ትመልሳለህ?


	  በእውነት ውስጥ መመላለስ ሲባል ምን ማለት ነው?



	  እንቅፋት የሚሆኑብን ነገሮች የትኞቹ ናቸው?



	  ወንድሞቻችንና እህቶቻችን በእውነት ውስጥ እንዲጸኑ መርዳት የምንችለው እንዴት ነው?









መዝሙር 49 የይሖዋን ልብ ማስደሰት

^ አን.5 የምንኖረው የውሸት አባት የሆነው ሰይጣን በሚገዛው ዓለም ውስጥ ነው። በመሆኑም በእውነት ውስጥ መመላለስ ከፍተኛ ትግል ይጠይቅብናል። በመጀመሪያው መቶ ዘመን ዓ.ም. መገባደጃ ላይ ይኖሩ የነበሩ ክርስቲያኖችም ተመሳሳይ ፈተና አጋጥሟቸው ነበር። ይሖዋ እነዚህን ክርስቲያኖችም ሆነ እኛን ለመርዳት ሲል ሐዋርያው ዮሐንስ ሦስት ደብዳቤዎችን እንዲጽፍ በመንፈሱ መርቶታል። እነዚህ ደብዳቤዎች የሚያጋጥሙንን እንቅፋቶች ለይተን ለማወቅ እንዲሁም ፈተናዎቹን ማሸነፍ የምንችልበትን መንገድ ለመገንዘብ ይረዱናል።


^ አን.3 “የዮሐንስ ደብዳቤዎች የተጻፉበት ዓላማ” የሚለውን ሣጥን ተመልከት።


^ አን.6 አንዳንዶቹ ስሞች ተቀይረዋል።


^ አን.11 በነሐሴ 2018 መጠበቂያ ግንብ ላይ የወጣውን “የተሟላ መረጃ አለህ?” የሚለውን የጥናት ርዕስ ተመልከት።




^ አን.59 የሥዕሉ መግለጫ፦ ትምህርት ቤት ያለች አንዲት ወጣት ግብረ ሰዶማዊነትን በሚያበረታታ ብዙ ፕሮፓጋንዳ ተከባለች። (በአንዳንድ አገሮች ውስጥ የቀስተ ደመና ቀለሞች ግብረ ሰዶማዊነትን ያመለክታሉ።) በኋላም በመጽሐፍ ቅዱስ መሥፈርቶች ላይ ያላትን እምነት ለማጠናከር ጊዜ ወስዳ ምርምር ታደርጋለች። ይህም ፈታኝ ሁኔታ ሲያጋጥማት ለመቋቋም ረድቷታል።






^ (3 ዮሐ. 4) ልጆቼ በእውነት ውስጥ እየተመላለሱ መሆናቸውን ከመስማት የበለጠ ደስታ የለኝም።*

“አመስጋኝ እንድሆን የሚያደርገኝ ነገር የለም” ማለትም ሊሆን ይችላል።


^ (3 ዮሐ. 3, 4) ወንድሞች መጥተው እውነትን አጥብቀህ እንደያዝክ ሲመሠክሩ በመስማቴ እጅግ ደስ ብሎኛልና፤ ደግሞም በእውነት ውስጥ እየተመላለስክ መሆኑ በጣም አስደስቶኛል። 4 ልጆቼ በእውነት ውስጥ እየተመላለሱ መሆናቸውን ከመስማት የበለጠ ደስታ የለኝም።*

“አመስጋኝ እንድሆን የሚያደርገኝ ነገር የለም” ማለትም ሊሆን ይችላል።


^ አን.1 (3 ዮሐ. 3, 4) ወንድሞች መጥተው እውነትን አጥብቀህ እንደያዝክ ሲመሠክሩ በመስማቴ እጅግ ደስ ብሎኛልና፤ ደግሞም በእውነት ውስጥ እየተመላለስክ መሆኑ በጣም አስደስቶኛል። 4 ልጆቼ በእውነት ውስጥ እየተመላለሱ መሆናቸውን ከመስማት የበለጠ ደስታ የለኝም።*

“አመስጋኝ እንድሆን የሚያደርገኝ ነገር የለም” ማለትም ሊሆን ይችላል።


^ አን.3 (1 ዮሐ. 2:18, 19) ልጆቼ ሆይ፣ ይህ የመጨረሻው ሰዓት ነው፤ እንደሰማችሁትም ፀረ ክርስቶስ እየመጣ ነው፤ አሁንም እንኳ ብዙ ፀረ ክርስቶሶች መጥተዋል፤ ከዚህም በመነሳት ይህ የመጨረሻው ሰዓት መሆኑን እናውቃለን። 19 በእኛ መካከል ነበሩ፤ ሆኖም ከእኛ ወገን ስላልነበሩ ትተውን ሄደዋል። ከእኛ ወገን ቢሆኑማ ኖሮ ከእኛ ጋር ጸንተው በኖሩ ነበር። ሆኖም ከእኛ ወገን የሆኑት ሁሉም አለመሆናቸው በግልጽ ይታይ ዘንድ ከእኛ ተለይተው ወጡ።



^ አን.3 (1 ዮሐ. 2:26) እነዚህን ነገሮች የምጽፍላችሁ ሊያሳስቷችሁ ከሚሞክሩት ሰዎች የተነሳ ነው።



^ (ሥራ 20:29, 30) እኔ ከሄድኩ በኋላ ጨካኝ* ተኩላዎች በመካከላችሁ እንደሚገቡና መንጋውን በርኅራኄ እንደማይዙ አውቃለሁ፤ 30 ከእናንተ መካከል እንኳ ደቀ መዛሙርቱን ወደ ራሳቸው ለመሳብ ጠማማ ነገር የሚናገሩ ሰዎች ይነሳሉ።

ወይም “ጨቋኝ።”


^ (2 ጴጥ. 2:1-3) ይሁን እንጂ በሕዝቡ መካከል ሐሰተኛ ነቢያት እንደነበሩ ሁሉ በእናንተም መካከል ሐሰተኛ አስተማሪዎች ይነሳሉ። እነዚህ ሰዎች ጥፋት የሚያስከትል ኑፋቄ በስውር ያስገባሉ፤ የዋጃቸውን ጌታ እንኳ ሳይቀር ክደው በራሳቸው ላይ ፈጣን ጥፋት ያመጣሉ። 2 በተጨማሪም ብዙዎች እነሱ የሚፈጽሙትን ዓይን ያወጣ ምግባር* ይከተላሉ፤ በዚህም ምክንያት የእውነት መንገድ ይሰደባል። 3 እነዚህ ሐሰተኛ አስተማሪዎች አስመሳይ ቃላት በመናገር እናንተን በስግብግብነት ይበዘብዟችኋል። ሆኖም ከብዙ ዘመን በፊት የተበየነባቸው ፍርድ አይዘገይም፤ ጥፋት እንደሚደርስባቸውም ጥርጥር የለውም።*

ወይም “እፍረተ ቢስነት የሚንጸባረቅበት ምግባር።” እዚህ ላይ የገባው አሴልጊያ የሚለው ግሪክኛ ቃል ብዙ ቁጥር ነው። የቃላት መፍቻውን ተመልከት።
ቃል በቃል “ጥፋታቸውም አያንቀላፋም።”


^ (1 ዮሐ. 2:18) ልጆቼ ሆይ፣ ይህ የመጨረሻው ሰዓት ነው፤ እንደሰማችሁትም ፀረ ክርስቶስ እየመጣ ነው፤ አሁንም እንኳ ብዙ ፀረ ክርስቶሶች መጥተዋል፤ ከዚህም በመነሳት ይህ የመጨረሻው ሰዓት መሆኑን እናውቃለን።



^ (1 ዮሐ. 2:3-6) ደግሞም ትእዛዛቱን መፈጸማችንን ከቀጠልን እሱን የምናውቅ መሆናችንን በዚህ እንረዳለን። 4 “እሱን አውቀዋለሁ” እያለ ትእዛዛቱን የማይፈጽም ሰው ቢኖር ውሸታም ነው፤ እውነትም በዚህ ሰው ውስጥ የለም። 5 ሆኖም የእሱን ቃል የሚጠብቅ ማንም ቢኖር የአምላክ ፍቅር በእርግጥ በዚህ ሰው ላይ ፍጹም በሆነ መንገድ ይታያል። ከእሱ ጋር አንድነት እንዳለንም በዚህ እናውቃለን። 6 ከእሱ ጋር ያለኝን አንድነት ጠብቄ እኖራለሁ የሚል፣ እሱ በተመላለሰበት መንገድ የመመላለስ ግዴታ አለበት።



^ (2 ዮሐ. 4) ከልጆችሽ መካከል አንዳንዶቹ ከአብ በተቀበልነው ትእዛዝ መሠረት በእውነት እየተመላለሱ መሆናቸውን ስላወቅኩ እጅግ ደስ ብሎኛል።



^ (2 ዮሐ. 6) ፍቅር ሲባል ደግሞ በትእዛዛቱ መሠረት መመላለስ ማለት ነው። እናንተ ከመጀመሪያ እንደሰማችሁት ትእዛዙ በፍቅር መመላለሳችሁን እንድትቀጥሉ ነው።



^ አን.4 (1 ዮሐ. 2:3-6) ደግሞም ትእዛዛቱን መፈጸማችንን ከቀጠልን እሱን የምናውቅ መሆናችንን በዚህ እንረዳለን። 4 “እሱን አውቀዋለሁ” እያለ ትእዛዛቱን የማይፈጽም ሰው ቢኖር ውሸታም ነው፤ እውነትም በዚህ ሰው ውስጥ የለም። 5 ሆኖም የእሱን ቃል የሚጠብቅ ማንም ቢኖር የአምላክ ፍቅር በእርግጥ በዚህ ሰው ላይ ፍጹም በሆነ መንገድ ይታያል። ከእሱ ጋር አንድነት እንዳለንም በዚህ እናውቃለን። 6 ከእሱ ጋር ያለኝን አንድነት ጠብቄ እኖራለሁ የሚል፣ እሱ በተመላለሰበት መንገድ የመመላለስ ግዴታ አለበት።



^ አን.4 (2 ዮሐ. 4) ከልጆችሽ መካከል አንዳንዶቹ ከአብ በተቀበልነው ትእዛዝ መሠረት በእውነት እየተመላለሱ መሆናቸውን ስላወቅኩ እጅግ ደስ ብሎኛል።



^ አን.4 (2 ዮሐ. 6) ፍቅር ሲባል ደግሞ በትእዛዛቱ መሠረት መመላለስ ማለት ነው። እናንተ ከመጀመሪያ እንደሰማችሁት ትእዛዙ በፍቅር መመላለሳችሁን እንድትቀጥሉ ነው።



^ አን.4 (ዮሐ. 8:29) እኔን የላከኝ ከእኔ ጋር ነው፤ ሁልጊዜ እሱን ደስ የሚያሰኘውን ስለማደርግ ብቻዬን አልተወኝም።”



^ አን.4 (1 ጴጥ. 2:21) ደግሞም የተጠራችሁት በዚህ ጎዳና እንድትሄዱ ነው፤ ምክንያቱም ክርስቶስም እንኳ የእሱን ፈለግ በጥብቅ እንድትከተሉ አርዓያ ትቶላችሁ ስለ እናንተ መከራ ተቀብሏል።



^ አን.5 (2 ዮሐ. 7-11) ኢየሱስ ክርስቶስ በሥጋ መምጣቱን አምነው የማይቀበሉ ብዙ አሳቾች ወደ ዓለም ወጥተዋልና። እንዲህ ያለ ሰው አሳችና ፀረ ክርስቶስ ነው። 8 ሙሉ ሽልማት እንድታገኙ እንጂ የደከምንባቸውን ነገሮች እንዳታጡ ለራሳችሁ ተጠንቀቁ። 9 ከክርስቶስ ትምህርት አልፎ የሚሄድና በትምህርቱ ጸንቶ የማይኖር ሁሉ አምላክ የለውም። በዚህ ትምህርት ጸንቶ የሚኖር ሰው ግን አብና ወልድ አሉት። 10 ማንም ሰው ወደ እናንተ ቢመጣና ይህን ትምህርት ይዞ ባይመጣ በቤታችሁ አትቀበሉት ወይም ሰላም አትበሉት። 11 ሰላም የሚለው ሰው የክፉ ሥራው ተባባሪ ይሆናልና።



^ አን.5 (1 ዮሐ. 2:22) ኢየሱስን፣ ክርስቶስ አይደለም ብሎ ከሚክድ በቀር ውሸታም ማን ነው? ይህ አብንና ወልድን የሚክደው ፀረ ክርስቶስ ነው።



^ አን.5 (ዮሐ. 17:3) ብቸኛው* እውነተኛ አምላክ የሆንከውን አንተንና የላክኸውን ኢየሱስ ክርስቶስን ማወቅ* የዘላለም ሕይወት ነው።

እውነተኛው አምላክ እሱ ብቻ መሆኑን ያመለክታል።
ወይም “እውቀት መቅሰም።” እዚህ ላይ የገባው የግሪክኛ ግስ ቀጣይነት ያለውን ድርጊት ያመለክታል።


^ አን.6 (1 ዮሐ. 2:26) እነዚህን ነገሮች የምጽፍላችሁ ሊያሳስቷችሁ ከሚሞክሩት ሰዎች የተነሳ ነው።



^ አን.7 (1 ዮሐ. 1:6) “ከእሱ ጋር ኅብረት አለን” ብለን እየተናገርን በጨለማ የምንመላለስ ከሆነ እየዋሸን ነው፤ እውነትንም ሥራ ላይ እያዋልን አይደለም።



^ አን.7 (ዕብ. 4:13) ደግሞም ከአምላክ እይታ የተሰወረ አንድም ፍጥረት የለም፤ ይልቁንም ተጠያቂዎች በሆንበት በእሱ ዓይኖች ፊት ሁሉም ነገር የተራቆተና ገሃድ የወጣ ነው።



^ አን.8 (1 ዮሐ. 1:8) “ኃጢአት የለብንም” ብለን የምንናገር ከሆነ ራሳችንን እያታለልን ነው፤ እውነትም በእኛ ውስጥ የለም።



^ አን.9 (1 ዮሐ. 2:14) አባቶች ሆይ፣ የምጽፍላችሁ ከመጀመሪያ ያለውን እሱን ስላወቃችሁት ነው። እናንተ ወጣት ወንዶች፣ የምጽፍላችሁ ጠንካሮች ስለሆናችሁ፣ የአምላክ ቃል በልባችሁ ስለሚኖርና ክፉውን ስላሸነፋችሁት ነው።



^ (1 ዮሐ. 1:9) ኃጢአታችንን የምንናዘዝ ከሆነ እሱ ታማኝና ጻድቅ ስለሆነ ኃጢአታችንን ይቅር ይለናል፤ እንዲሁም ከክፋት ሁሉ ያነጻናል።



^ አን.10 (1 ዮሐ. 1:9) ኃጢአታችንን የምንናዘዝ ከሆነ እሱ ታማኝና ጻድቅ ስለሆነ ኃጢአታችንን ይቅር ይለናል፤ እንዲሁም ከክፋት ሁሉ ያነጻናል።



^ አን.10 (ያዕ. 5:14-16) ከእናንተ መካከል የታመመ ሰው አለ? የጉባኤ ሽማግሌዎችን ወደ እሱ ይጥራ፤ እነሱም በይሖዋ* ስም ዘይት ቀብተው ይጸልዩለት። 15 በእምነት የቀረበ ጸሎት የታመመውን* ሰው ይፈውሰዋል፤ ይሖዋም* ያስነሳዋል። በተጨማሪም ኃጢአት ሠርቶ ከሆነ ይቅር ይባላል። 16 ስለዚህ ፈውስ ማግኘት እንድትችሉ አንዳችሁ ለሌላው ኃጢአታችሁን በግልጽ ተናዘዙ፤ እንዲሁም አንዳችሁ ለሌላው ጸልዩ። ጻድቅ ሰው የሚያቀርበው ምልጃ ታላቅ ኃይል አለው።

ከተጨማሪው መረጃ ላይ ሀ5ን ተመልከት።
“የደከመውን” ማለትም ሊሆን ይችላል።
ከተጨማሪው መረጃ ላይ ሀ5ን ተመልከት።


^ አን.10 (1 ዮሐ. 2:1, 2) የተወደዳችሁ ልጆቼ፣ እነዚህን ነገሮች የምጽፍላችሁ ኃጢአት* እንዳትሠሩ ነው። ማንም ኃጢአት ቢሠራ ግን በአብ ዘንድ ረዳት* አለን፤ እሱም ጻድቅ የሆነው ኢየሱስ ክርስቶስ ነው። 2 እሱ ለእኛ ኃጢአት የቀረበ የማስተሰረያ* መሥዋዕት ነው፤ ሆኖም ለእኛ ኃጢአት ብቻ ሳይሆን ለዓለም ሁሉ ኃጢአት ጭምር ነው።

እዚህ ላይ የገባው ግሪክኛ ቃል በሆነ ጊዜ ላይ ለአፍታ የተፈጸመን ድርጊት የሚያመለክት ነው።
ወይም “ጠበቃ።”
ወይም “የእርቅ።”


^ አን.10 (1 ዮሐ. 2:12) ልጆቼ ሆይ፣ የምጽፍላችሁ ለእሱ ስም ሲባል ኃጢአታችሁ ይቅር ስለተባለላችሁ ነው።



^ አን.10 (1 ዮሐ. 3:19, 20) ከእውነት ወገን መሆናችንን በዚህ እናውቃለን፤ ልባችንም በፊቱ እንዲረጋጋ* እናደርጋለን፤ 20 ይህን የምናደርገው ልባችን እኛን በሚኮንንበት ነገር ሁሉ ነው፤ ምክንያቱም አምላክ ከልባችን ይልቅ ታላቅ ነው፤ ደግሞም ሁሉንም ነገር ያውቃል።

ወይም “ሙሉ እምነት እንዲያድርበት።”


^ አን.11 (1 ዮሐ. 4:1) የተወደዳችሁ ወንድሞች፣ በመንፈስ የተነገረን ቃል* ሁሉ አትመኑ፤ ከዚህ ይልቅ በመንፈስ የተነገሩት ቃላት* ከአምላክ የመነጩ መሆን አለመሆናቸውን መርምሩ፤ ብዙ ሐሰተኛ ነቢያት ወደ ዓለም ወጥተዋልና።

ቃል በቃል “መንፈስን።”
ቃል በቃል “መናፍስት።”


^ አን.11 (1 ዮሐ. 4:6) እኛ ከአምላክ ወገን ነን። አምላክን የሚያውቅ ሁሉ ይሰማናል፤ ከአምላክ ወገን ያልሆነ ሁሉ አይሰማንም። በመንፈስ የተነገረውን የእውነት ቃልና በመንፈስ የተነገረውን የስህተት ቃል ለይተን የምናውቀው በዚህ መንገድ ነው።



^ አን.11 (ራእይ 12:9) ስለሆነም ታላቁ ዘንዶ ይኸውም መላውን ዓለም እያሳሳተ ያለው ዲያብሎስና ሰይጣን ተብሎ የሚጠራው የጥንቱ እባብ ወደ ታች ተወረወረ፤ ወደ ምድር ተጣለ፤ መላእክቱም ከእሱ ጋር ተወረወሩ።



^ አን.12 (ማቴ. 24:45-47) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው? 46 ጌታው በሚመጣበት ጊዜ እንዲህ ሲያደርግ ካገኘው ያ ባሪያ ደስተኛ ነው! 47 እውነት እላችኋለሁ፣ ጌታው በንብረቱ ሁሉ ላይ ይሾመዋል።

ወይም “ጥበበኛ።”


^ አን.12 (ቆላ. 2:6, 7) ስለዚህ ጌታ ክርስቶስ ኢየሱስን እንደተቀበላችሁት ሁሉ ከእሱ ጋር በአንድነት መመላለሳችሁን ቀጥሉ፤ 7 በተማራችሁት መሠረት በእሱ ላይ ሥር ሰዳችሁና ታንጻችሁ ኑሩ፤ እንዲሁም በእምነት ጸንታችሁ መኖራችሁን ቀጥሉ፤ ብዙ ምስጋናም አቅርቡ።



^ አን.12 (2 ዮሐ. 8, 9) ሙሉ ሽልማት እንድታገኙ እንጂ የደከምንባቸውን ነገሮች እንዳታጡ ለራሳችሁ ተጠንቀቁ። 9 ከክርስቶስ ትምህርት አልፎ የሚሄድና በትምህርቱ ጸንቶ የማይኖር ሁሉ አምላክ የለውም። በዚህ ትምህርት ጸንቶ የሚኖር ሰው ግን አብና ወልድ አሉት።



^ አን.13 (1 ዮሐ. 3:13) ወንድሞች፣ ዓለም ቢጠላችሁ አትደነቁ።



^ አን.13 (1 ዮሐ. 5:19) እኛ ከአምላክ ወገን መሆናችንን እናውቃለን፤ መላው ዓለም ግን በክፉው ቁጥጥር ሥር ነው።



^ አን.13 (ራእይ 12:12) ስለዚህ እናንተ ሰማያትና በውስጣቸው የምትኖሩ ሁሉ ደስ ይበላችሁ! ምድርና ባሕር ግን ወዮላችሁ! ምክንያቱም ዲያብሎስ ጥቂት ጊዜ እንደቀረው ስላወቀ በታላቅ ቁጣ ተሞልቶ ወደ እናንተ ወርዷል።”



^ አን.14 (1 ዮሐ. 3:10, 11) የአምላክ ልጆችና የዲያብሎስ ልጆች በዚህ በግልጽ ይታወቃሉ፦ በጽድቅ ጎዳና የማይመላለስ ሁሉ የአምላክ ወገን አይደለም፤ ወንድሙን የማይወድም የአምላክ ወገን አይደለም። 11 ከመጀመሪያ የሰማችሁት መልእክት እርስ በርሳችን መዋደድ አለብን የሚል ነውና፤



^ አን.14 (1 ዮሐ. 3:16-18) እሱ ሕይወቱን* ለእኛ አሳልፎ ስለሰጠ በዚህ ፍቅርን አውቀናል፤ እኛም ሕይወታችንን* ለወንድሞቻችን አሳልፈን የመስጠት ግዴታ አለብን። 17 ይሁን እንጂ የዚህ ዓለም ቁሳዊ ንብረት ያለው ሰው ወንድሙ ሲቸገር ተመልክቶ ሳይራራለት ቢቀር ‘የአምላክ ፍቅር በእሱ ውስጥ አለ’ እንዴት ሊባል ይችላል? 18 ልጆቼ ሆይ፣ በተግባርና በእውነት እንጂ በቃልና በአንደበት ብቻ አንዋደድ።

ወይም “ነፍሱን።”
ወይም “ነፍሳችንን።”


^ (1 ዮሐ. 4:7, 8) የተወደዳችሁ ወንድሞች፣ እርስ በርስ መዋደዳችንን እንቀጥል፤ ምክንያቱም ፍቅር ከአምላክ ነው፤ ፍቅር የሚያሳይ ሁሉ ከአምላክ የተወለደ ሲሆን አምላክን ያውቃል። 8 ፍቅር የማያሳይ አምላክን አያውቅም፤ ምክንያቱም አምላክ ፍቅር ነው።



^ አን.15 (1 ዮሐ. 4:7, 8) የተወደዳችሁ ወንድሞች፣ እርስ በርስ መዋደዳችንን እንቀጥል፤ ምክንያቱም ፍቅር ከአምላክ ነው፤ ፍቅር የሚያሳይ ሁሉ ከአምላክ የተወለደ ሲሆን አምላክን ያውቃል። 8 ፍቅር የማያሳይ አምላክን አያውቅም፤ ምክንያቱም አምላክ ፍቅር ነው።



^ አን.15 (ቆላ. 3:13) አንዱ በሌላው ላይ ቅር የተሰኘበት ነገር ቢኖረው እንኳ እርስ በርስ መቻቻላችሁንና በነፃ ይቅር መባባላችሁን ቀጥሉ። ይሖዋ* በነፃ ይቅር እንዳላችሁ ሁሉ እናንተም እንዲሁ አድርጉ።

ከተጨማሪው መረጃ ላይ ሀ5ን ተመልከት።


^ አን.16 (1 ዮሐ. 2:27) እናንተ ግን ከእሱ የተቀበላችሁት የመንፈስ ቅብዓት በውስጣችሁ ይኖራል፤ በመሆኑም ማንም እንዲያስተምራችሁ አያስፈልግም፤ ከዚህ ይልቅ ከእሱ ያገኛችሁት ይህ ቅብዓት ስለ ሁሉም ነገር እያስተማራችሁ ነው፤ ደግሞም እውነት እንጂ ውሸት አይደለም። ይህ ቅብዓት ባስተማራችሁ መሠረት ከእሱ ጋር ያላችሁን አንድነት ጠብቃችሁ ኑሩ።








የሕይወት ታሪክ

ያደረግኩት ላደርገው የሚገባኝን ነገር ነው

ዶን ሪድሊ እንደተናገረው




[image: ዶን ሪድሊ።]



ዶናልድ ሪድሊ ከ30 ለሚበልጡ ዓመታት የይሖዋ ምሥክሮች ጠበቃ ሆኖ አገልግሏል። ታካሚዎች ያለደም ሕክምና የማግኘት መብታቸው እንዲከበር በሚደረገው ጥረት ጉልህ ሚና ተጫውቷል። ዶናልድ ያከናወነው ሥራ የይሖዋ ምሥክሮች በዩናይትድ ስቴትስ የተለያዩ ግዛቶች ውስጥ በሚገኙ ጠቅላይ ፍርድ ቤቶች ድል እንዲያገኙ አስችሏል። ጓደኞቹ ዶን ብለው የሚጠሩት ይህ ወንድም ትጉ፣ ትሑትና የራሱን ጥቅም መሥዋዕት የሚያደርግ ሰው ነበር።

በ2019 ዶን በማይድን የነርቭ በሽታ እንደተያዘ ታወቀ። ሕመሙ በፍጥነት እየተባባሰ በመምጣቱ ነሐሴ 16, 2019 ሕይወቱ አልፏል። የሕይወት ታሪኩ ይህን ይመስላል።






የተወለድኩት በ1954 በሴንት ፖል፣ ሚኒሶታ፣ ዩናይትድ ስቴትስ ውስጥ ነው፤ ቤተሰቤ የሮም ካቶሊክ እምነት ተከታዮች ሲሆኑ መካከለኛ ገቢ ነበራቸው። ከአምስት ልጆች መካከል ሁለተኛ ነኝ። የመጀመሪያ ደረጃ ትምህርቴን የተከታተልኩት በካቶሊክ ትምህርት ቤት ውስጥ ነበር፤ ቤተ ክርስቲያን ውስጥም አገለግል ነበር። ያም ቢሆን የነበረኝ የመጽሐፍ ቅዱስ እውቀት በጣም ትንሽ ነበር። ሁሉንም ነገር የፈጠረ አምላክ እንዳለ ባምንም በቤተ ክርስቲያኒቱ ላይ ያለኝ እምነት ሙሉ በሙሉ ጠፍቶ ነበር።






እውነትን ተማርኩ


በዊልያም ሚቼል የሕግ ኮሌጅ የመጀመሪያ ዓመት ተማሪ ሳለሁ የይሖዋ ምሥክሮች ቤቴ መጡ። በወቅቱ ልብሴን እያጠብኩ ስለነበር ባልና ሚስቱ ሌላ ጊዜ እንደሚመለሱ በደግነት ገለጹልኝ። ተመልሰው ሲመጡ ሁለት ጥያቄዎች አቀረብኩላቸው፤ “ጥሩ ሰዎች የማይሳካላቸው ለምንድን ነው?” እና “እውነተኛ ደስታ የሚገኘው እንዴት ነው?” ብዬ ጠየቅኳቸው። እነሱም ወደ ዘላለም ሕይወት የሚመራው እውነት የሚለውን መጽሐፍና ትኩረት የሚስብ አረንጓዴ ቀለም ያለውን አዲስ ዓለም ትርጉም መጽሐፍ ቅዱስ ሰጡኝ። እኔም መጽሐፍ ቅዱስን ለማጥናት ተስማማሁ። ጥናቱ ዓይኔን ገለጠልኝ። የአምላክ መንግሥት ሰዎችን የሚያስተዳድርበት ቀን እንደሚመጣ ሳውቅ በጣም ተደነቅኩ። ሰዎች ራሳቸውን ለመምራት ያደረጉት ጥረት በሰው ልጆች ላይ መከራ፣ ሥቃይ፣ ግፍና ሐዘን ከማስከተል ውጭ ምንም ፋይዳ እንደሌለው ማስተዋል ችዬ ነበር።

በ1982 መጀመሪያ አካባቢ ራሴን ከወሰንኩ በኋላ በዚያው ዓመት በሴንት ፖል በሚገኝ አንድ አዳራሽ ውስጥ “የመንግሥቱ እውነት” በሚል ጭብጥ በተካሄደው ትልቅ ስብሰባ ላይ ተጠመቅኩ። በቀጣዩ ሳምንት በዚያው አዳራሽ የሚኒሶታ ግዛት ያዘጋጀውን የጠበቃነት ማረጋገጫ ፈተና ተፈተንኩ። ጥቅምት ወር መጀመሪያ አካባቢ ፈተናውን በማለፌ ጠበቃ ሆኜ ለመሥራት ተፈቀደልኝ።

“የመንግሥቱ እውነት” በተባለው ስብሰባ ላይ በብሩክሊን ቤቴል ከሚያገለግለው ከማይክ ሪቻርድሰን ጋር ተገናኝተን ነበር፤ እሱም በዋናው መሥሪያ ቤት ውስጥ የሕግ ክፍል እንደተቋቋመ ነገረኝ። በሐዋርያት ሥራ 8:36 ላይ የሚገኘው ኢትዮጵያዊው ጃንደረባ የተናገረው ነገር ትዝ አለኝና ‘እኔስ በሕግ ክፍል ውስጥ እንዳላገለግል የሚከለክለኝ ምን ነገር አለ?’ ብዬ ራሴን ጠየቅኩ። ስለዚህ ቤቴል ለማገልገል ማመልከቻ አስገባሁ።

ወላጆቼ የይሖዋ ምሥክር በመሆኔ አልተደሰቱም። አባቴ ለመጠበቂያ ግንብ ድርጅት መሥራቴ ለሕግ ሙያዬ ምን ጥቅም እንዳለው ጠይቆኝ ነበር። እኔም የበጎ ፈቃደኝነት አገልግሎት እንደምሰጥና በወር 75 ዶላር እንደሚሰጠኝ ነገርኩት፤ በወቅቱ የቤቴላውያን ወርሃዊ ወጪ መሸፈኛ ይህ ነበር።

በጀመርኩት ሥራ ላይ የነበሩብኝን ግዴታዎች ከተወጣሁ በኋላ በ1984 በብሩክሊን፣ ኒው ዮርክ የቤቴል አገልግሎቴን ጀመርኩ። በሕግ ክፍል እንዳገለግል ተመደብኩ። የቤቴል አገልግሎቴን የጀመርኩት በጣም ጥሩ ጊዜ ላይ ነበር።






የስታንሊ ቲያትር ቤት እድሳት




[image: የስታንሊ ቲያትር ቤት በ1983።]

የስታንሊ ቲያትር ቤት በተገዛበት ወቅት





በጀርሲ ሲቲ፣ ኒው ጀርሲ የሚገኘው የስታንሊ ቲያትር ቤት የተገዛው ኅዳር 1983 ነበር። ወንድሞች የሕንፃውን የኤሌክትሪክና የቧንቧ መስመር ለማደስ ፈቃድ እንዲሰጣቸው ጠየቁ። ወንድሞች ቲያትር ቤቱን ለሃይማኖታዊ ስብሰባዎች ሊጠቀሙበት እንዳሰቡ ለአካባቢው ባለሥልጣናት ገለጹላቸው። ባለሥልጣናቱ ግን ይህን ሐሳብ አልተቀበሉትም። በከተማዋ ሕግ መሠረት የአምልኮ ሕንፃዎች መገኘት ያለባቸው በመኖሪያ ሰፈሮች ብቻ ነበር። የስታንሊ ቲያትር ቤት ግን የሚገኘው በከተማዋ የንግድ ማዕከል ውስጥ ስለሆነ ባለሥልጣናቱ ፈቃዱን ለመስጠት አልተስማሙም። ወንድሞች ይግባኝ ቢጠይቁም ይግባኙ ውድቅ ተደረገ።

ቤቴል በገባሁበት ሳምንት ላይ ድርጅቱ ፈቃድ መከልከላችንን አስመልክቶ በፌዴራል የአውራጃ ፍርድ ቤት ክስ መሠረተ። ቤቴል ከመግባቴ በፊት በሴንት ፖል፣ ሚኒሶታ በሚገኘው የፌዴራል የአውራጃ ፍርድ ቤት ለሁለት ዓመታት ስለሠራሁ በፍርድ ቤቱ ስለሚቀርቡት ክርክሮች ብዙ እውቀት ነበረኝ። አንደኛው ጠበቃችን የስታንሊ ቲያትር ቤት፣ ፊልሞችንና የሙዚቃ ኮንሰርቶችን ጨምሮ የተለያዩ ሕዝባዊ ፕሮግራሞችን እንደሚያስተናግድ ከገለጸ በኋላ ‘ታዲያ ሃይማኖታዊ ስብሰባ ማዘጋጀት ሕገ ወጥ የሚሆነው ለምንድን ነው?’ በማለት ጠየቀ። የፌዴራል የአውራጃ ፍርድ ቤቱ ጉዳዩን ከተመለከተ በኋላ የጀርሲ ሲቲ የከተማ አስተዳደር ሃይማኖታዊ ነፃነታችንን እንደተጋፋ ገለጸ። ፍርድ ቤቱ የከተማው አስተዳደር አስፈላጊውን ፈቃድ እንዲሰጥ አዘዘ፤ እኔም ድርጅቱ ሕጋዊ አሠራር ተጠቅሞ ሥራውን ለማስፋፋት የሚያደርገውን ጥረት ይሖዋ እንዴት እንደሚባርከው አስተዋልኩ። በዚህ ሥራ መካፈል በመቻሌ በጣም ተደስቼ ነበር።

ወንድሞች መጠነ ሰፊ የእድሳት ሥራ አከናወኑ፤ ከዚያም የእድሳት ሥራው ከጀመረ ዓመት እንኳ ሳይሞላው የ79ኛው የጊልያድ ክፍል ምርቃት መስከረም 8, 1985 በጀርሲ ሲቲ የትላልቅ ስብሰባዎች አዳራሽ ተካሄደ። በሕግ ክፍሉ ውስጥ ሆኜ ከመንግሥቱ ጋር የተያያዙ ጉዳዮችን የማራመድ መብት በማግኘቴ ከፍተኛ ደስታ ተሰማኝ፤ ቤቴል ከመግባቴ በፊት የሕግ ባለሙያ ሆኜ በሠራሁባቸው ጊዜያት በሙሉ እንዲህ ያለ እርካታ አግኝቼ አላውቅም። ይሖዋ እንዲህ ያለ አርኪ ሥራ በተደጋጋሚ እንደሚሰጠኝ በወቅቱ አላወቅኩም ነበር።






ያለደም ሕክምና የማግኘት መብትን ማስከበር


በ1980ዎቹ ሐኪሞችና ሆስፒታሎች አዋቂ የሆኑ የይሖዋ ምሥክሮች ያለደም ሕክምና ለማግኘት የሚያቀርቡትን ጥያቄ ውድቅ ማድረጋቸው የተለመደ ነገር ነበር። በተለይ ነፍሰ ጡር ሴቶች ከዚህ ጋር በተያያዘ ከበድ ያለ ፈተና ያጋጥማቸው ነበር። አብዛኛውን ጊዜ ዳኞች፣ እናትየዋ ደም ካልወሰደች ሕፃኑ ያለእናት ሊቀር ስለሚችል ነፍሰ ጡር ሴቶች ደም ላለመውሰድ የመምረጥ መብት እንደሌላቸው ይገልጹ ነበር።

ታኅሣሥ 29, 1988 እህት ዴኒስ ኒኮሎ ወንድ ልጅ ከተገላገለች በኋላ ብዙ ደም ፈሰሳት። የሂሞግሎቢኗ መጠን ከ5.0 በታች ወርዶ ነበር፤ ስለዚህ ሐኪሟ ደም ለመውሰድ እንድትስማማ ጠየቃት። እህት ኒኮሎ ግን ፈቃደኛ አልሆነችም። የሆስፒታሉ ሠራተኞች እህት ኒኮሎ ደም ሊሰጣት እንደሚገባ ስላመኑ ደም ለመስጠት የሚያስችል ፈቃድ ለማግኘት በማግስቱ ጠዋት ለፍርድ ቤት አመለከቱ። ዳኛውም የእህት ኒኮሎን ሐሳብ ሳይጠይቁ፣ ሌላው ቀርቶ ለእሷም ሆነ ለባለቤቷ ጉዳዩን ሳያሳውቁ ሆስፒታሉ ደም እንዲሰጣት የሚያዝዝ ውሳኔ አስተላለፉ።

ዓርብ፣ ታኅሣሥ 30 የሆስፒታሉ ሠራተኞች ለእህት ኒኮሎ ደም ሰጧት፤ ባለቤቷም ሆነ አብረዋት የነበሩ ሌሎች የቤተሰቧ አባላት ቢቃወሙም ሠራተኞቹ ደም ከመስጠት ወደኋላ አላሉም። በርካታ የቤተሰቧ አባላትና ጥቂት ሽማግሌዎች እህት ኒኮሎን ከበው ደም እንዳይሰጣት ለመከላከል በመሞከራቸው በዚያ ምሽት ተይዘው ታሰሩ። ቅዳሜ ጠዋት፣ ታኅሣሥ 31 የኒው ዮርክ ሲቲና የሎንግ አይላንድ የዜና ማሰራጫዎች ስለ እስራቱ ሲዘግቡ ነበር።



[image: ዶን ሪድሊና ፊሊፕ ብረምሊ።]

ከፊሊፕ ብረምሊ ጋር፣ ወጣት ሳለን





የከፍተኛ ፍርድ ቤቱ ዋና ዳኛ ከሆኑት ከሚልተን ሞለን ጋር ሰኞ ጠዋት ተነጋገርኩ። ስለ ጉዳዩ ማብራሪያ ሰጠኋቸው፤ እንዲሁም ደም እንዲሰጥ የወሰኑት ዳኛ ውሳኔውን ያስተላለፉት ታካሚዋን ሳያነጋግሩ እንደሆነ ጎላ አድርጌ ገለጽኩላቸው። ሚልተን ሞለን የተባሉት ዳኛም ከሰዓት በኋላ ወደ ቢሯቸው በመምጣት ስለ ጉዳዩና ተያያዥነት ስላላቸው ሕጎች እንድንነጋገር ጠየቁኝ። በቤቴል የሥራ ኃላፊዬ የሆነው ፊሊፕ ብረምሊም አብሮኝ ወደ ዳኛው ቢሮ ሄደ። ዳኛው በውይይቱ ላይ የሆስፒታሉ ጠበቃም እንዲገኝ ጠርተውት ነበር። ውይይታችን እየተጋጋለ ሄደ። እንዲያውም የሆነ ሰዓት ላይ ወንድም ብረምሊ በማስታወሻ ደብተሩ ላይ “ተረጋጋ” ብሎ ጽፎ አሳየኝ። አሁን ሳስበው ጥሩ ምክር እንደሰጠኝ ይሰማኛል፤ ምክንያቱም የጠበቃውን ሐሳብ ውድቅ ለማድረግ በጣም በግለት እየተከራከርኩ ነበር።





[image: ሪቻርድ ሞኬ፣ ግሪጎሪ ኦልድስ፣ ፖል ፖሊዶሮ፣ ፊሊፕ ብረምሊ፣ ዶን ሪድሊ እና ማሪዮ ሞሬኖ ከዩናይትድ ስቴትስ ጠቅላይ ፍርድ ቤት ፊት።]

ከግራ ወደ ቀኝ፦ ሪቻርድ ሞኬ፣ ግሪጎሪ ኦልድስ፣ ፖል ፖሊዶሮ፣ ፊሊፕ ብረምሊ፣ እኔ እና ማሪዮ ሞሬኖ—ከሳሽ “መጠበቂያ ግንብ” ተከሳሽ “የስትራተን መንደር” በተባለው ክስ ወቅት በዩናይትድ ስቴትስ ጠቅላይ ፍርድ ቤት ፊት መከራከሪያችንን ባቀረብንበት ዕለት።—የጥር 2003 ንቁ! መጽሔትን ተመልከት





ከአንድ ሰዓት ገደማ በኋላ ዳኛው፣ በማግስቱ ጠዋት ፍርድ ቤት የሚታየው የመጀመሪያው ጉዳይ ይህ ክስ እንደሚሆን ነገሩን። ከቢሯቸው እየወጣን ሳለ ዳኛው የሆስፒታሉ ጠበቃ “ነገ ከባድ ሥራ” እንደሚጠብቀው ተናገሩ። ይህም ጠበቃው ለሆስፒታሉ ጥብቅና መቆም ቀላል እንደማይሆንለት የሚጠቁም ንግግር ነበር። ይሖዋ የማሸነፍ አጋጣሚያችን ከፍተኛ እንደሆነ እያረጋገጠልኝ እንደሆነ ተሰማኝ። ይሖዋ ፈቃዱን ለማስፈጸም እየተጠቀመብን መሆኑን ማወቄ ልቤን ነካው።

በዚያ ሌሊት በቀጣዩ ቀን ለሚኖረን ክርክር ስንዘጋጅ ቆየን። ፍርድ ቤቱ የሚገኘው በብሩክሊን ቤቴል አቅራቢያ ስለነበር በሕግ ክፍል ውስጥ ያለን አብዛኞቻችን ወደ ፍርድ ቤቱ በእግር ሄድን። አራት ዳኞችን ያቀፈው ችሎት ክርክሩን ካዳመጠ በኋላ እህት ኒኮሎ ደም እንዲሰጣት የተደረገው ውሳኔ ተገቢ እንዳልነበር ገለጸ። ከፍተኛ ፍርድ ቤቱ ለእህት ኒኮሎ የፈረደላት ከመሆኑም ሌላ በወቅቱ በፍርድ ቤቶች ውስጥ ይተገበር የነበረው ሰዎች አቋማቸውን የሚገልጹበት አጋጣሚ ሳያገኙ ውሳኔ የማስተላለፍ ልማድ የሰዎቹን መሠረታዊ ሕገ መንግሥታዊ መብት የሚጥስ እንደሆነ ገለጸ።

በመጨረሻም የኒው ዮርክ ከፍተኛ ፍርድ ቤት እህት ኒኮሎ ያለደም ሕክምና የማግኘት መብት እንዳላት አረጋገጠ። እኔ ከተካፈልኩባቸው ከደም ጋር የተያያዙ አራት የከፍተኛ ፍርድ ቤት ጉዳዮች መካከል ይህ የመጀመሪያው ነው። (“በተለያዩ ግዛቶች በጠቅላይ ፍርድ ቤት ያገኘናቸው ድሎች” የሚለውን ሣጥን ተመልከት።) በተጨማሪም በቤቴል ካሉ ሌሎች ጠበቆች ጋር ሆኜ ልጅ ከማሳደግ መብት፣ ከፍቺ እንዲሁም ከመሬትና ከሕንፃ ይዞታ ጋር በተያያዙ የሕግ ጉዳዮች ላይ ተካፍያለሁ።

በተለያዩ ግዛቶች ጠቅላይ ፍርድ ቤቶች የተገኙ ድሎች


ከኧርነስቲን ግሪጎሪ (1989) ጉዳይ ጋር በተያያዘ 18 ዓመት ያልሞላው ወጣት እንደ አዋቂ ሰው ተቆጥሮ ደም ላለመውሰድ መወሰን እንደሚችል የኢሊኖይ ጠቅላይ ፍርድ ቤት ገለጸ።

ከሳሽ “ፐብሊክ ኸልዝ ትረስት ኦቭ ዴድ ካውንቲ” ተከሳሽ “ዋንስ” (1989)፦ የማመዛዘን ችሎታ ያለው አዋቂ ሰው ደም ያለመውሰድ መብት እንዳለው የፍሎሪዳ ጠቅላይ ፍርድ ቤት ገለጸ።

ከሳሽ “ፎስማየር” ተከሳሽ “ኒኮሎ” (1990)፦ የኒው ዮርክ ይግባኝ ሰሚ ፍርድ ቤት (የግዛቱ ጠቅላይ ፍርድ ቤት) የማመዛዘን ችሎታ ያላቸው አዋቂዎች ደም ላለመውሰድ መወሰንን ጨምሮ የሚፈልጉትን የሕክምና ዓይነት የመምረጥ መብት እንዳላቸው አረጋግጧል።

ከሳሽ “ስታምፎርድ ሆስፒታል” ተከሳሽ “ቬጋ” (1996)፦ አንዲት የይሖዋ ምሥክር የሆነች እናት በገዛ አካሏ ላይ የሚደረገውን ሕክምና የመወሰንና ደም ያለመውሰድ መብት እንዳላት የኮኔክቲከት ጠቅላይ ፍርድ ቤት ገለጸ።










ትዳሬና ቤተሰቤ




[image: ዶን ሪድሊና ባለቤቱ ዶውን።]

ከባለቤቴ ከዶውን ጋር





ከባለቤቴ ከዶውን ጋር በተዋወቅንበት ወቅት ዶውን ከባሏ ተፋታ ሦስት ልጆቿን ብቻዋን ታሳድግ ነበር። ቤተሰቧን እያስተዳደረች በአቅኚነት ታገለግል ነበር። አስቸጋሪ ሕይወት አሳልፋለች። ይሖዋን ለማገልገል ያላት ቁርጠኝነት በጣም ማረከኝ። በ1992 በኒው ዮርክ ሲቲ በተካሄደው “ብርሃን አብሪዎች” የተባለ አውራጃ ስብሰባ ላይ ተገናኝተን ነበር፤ በዚህ ወቅት እንድንጠናና ጠየቅኳት። ከአንድ ዓመት በኋላ ተጋባን። ይሖዋ መንፈሳዊና ተጫዋች የሆነች ሚስት ስለሰጠኝ በጣም አመሰግነዋለሁ። ዶውን አብረን ባሳለፍነው ዘመን ሁሉ መልካም ነገር አድርጋልኛለች።—ምሳሌ 31:12

በተጋባንበት ወቅት የልጆቹ ዕድሜ 11፣ 13 እና 16 ዓመት ነበር። ጥሩ አባት ልሆንላቸው ፈልጌ ስለነበር የእንጀራ አባት ስለመሆን የሚናገሩ በጽሑፎቻችን ላይ የወጡ ርዕሶችን በሙሉ በጥንቃቄ አንብቤ ተግባራዊ ለማድረግ እሞክር ነበር። ባለፉት ዓመታት የተለያዩ ተፈታታኝ ነገሮች አጋጥመውናል፤ ሆኖም ልጆቹ እንደ ታማኝ ወዳጅና እንደ አፍቃሪ አባት አድርገው ስለተቀበሉኝ በጣም ደስተኛ ነኝ። ለልጆቻችን ጓደኞች በራችን ምንጊዜም ክፍት ነበር፤ ቤታችን ተጫዋች በሆኑ ወጣቶች መሞላቱ ያስደስተን ነበር።

በ2013 እኔና ዶውን በዕድሜ የገፉ ወላጆቻችንን ለመንከባከብ ወደ ዊስኮንሰን ተዛወርን። የሚገርመው የቤቴል አገልግሎቴ ያኔም አላቆመም። ጊዜያዊ ፈቃደኛ ሠራተኛ ሆኜ ለድርጅታችን ሕግ ነክ እርዳታ እንዳበረክት ተጋበዝኩ።






ድንገተኛ ለውጥ


መስከረም 2018 ላይ ጉሮሮዬን በተደጋጋሚ መጥረግ እንደሚያስፈልገኝ ስላስተዋልኩ ሁኔታው አሳሰበኝ። በአካባቢያችን ያለ አንድ ሐኪም መረመረኝ፤ ሆኖም የችግሩ መንስኤ ምን እንደሆነ ማወቅ አልቻለም። በኋላ ግን አንድ ሌላ ሐኪም የነርቭ ስፔሻሊስት እንዳማክር ሐሳብ አቀረበልኝ። ጥር 2019 የነርቭ ስፔሻሊስቱ ምርመራ ካደረገልኝ በኋላ ፕሮግረሲቭ ሱፕራኒዩክሊያር ፓልሲ የተባለ እምብዛም የማይታወቅ የነርቭ ሕመም ሊኖርብኝ እንደሚችል ነገረኝ።

ከሦስት ቀን በኋላ በምወደው ስፖርታዊ ጨዋታ እየተካፈልኩ ሳለ ወድቄ ቀኝ እጄ ተሰበረ። ዕድሜ ልኬን ይህን ስፖርት ስሠራ ኖሬያለሁ። ስለዚህ ጡንቻዎቼን የመቆጣጠር ችሎታዬ እየተዳከመ እንደሆነ አስተዋልኩ። የነርቭ ሕመሙ በፍጥነት እየተባባሰ ስለሄደ መናገር፣ መንቀሳቀስና ምግብ መዋጥ እየከበደኝ ሄደ።

የጠበቃነት ሙያዬን ተጠቅሜ ከመንግሥቱ ጋር የተያያዙ ጉዳዮችን ለማራመድ የበኩሌን አነስተኛ አስተዋጽኦ ማበርከት በመቻሌ በጣም ደስተኛ ነኝ። በተጨማሪም በብዙ መጽሔቶች ላይ ከሙያዬ ጋር የተያያዙ ጽሑፎችን የማቅረብ እንዲሁም በመላው ዓለም በተካሄዱ ከሕክምናና ከሕግ ጋር የተያያዙ ስብሰባዎች ላይ ተገኝቼ የይሖዋ ምሥክሮች ያለደም ሕክምናና ቀዶ ጥገና የማግኘት መብት እንዲኖራቸው የመሟገት አጋጣሚ አግኝቻለሁ። ያም ቢሆን ሉቃስ 17:10 እንደሚናገረው ‘ምንም የማልጠቅም ባሪያ ነኝ። ያደረግኩት ላደርገው የሚገባኝን ነገር ነው።’









^ (ሥራ 8:36) እየተጓዙም ሳሉ ውኃ ወዳለበት ቦታ ደረሱ፤ ጃንደረባውም “ውኃ ይኸውና፤ እንዳልጠመቅ የሚከለክለኝ ምን ነገር አለ?” አለው።



^ (ምሳሌ 31:12) በሕይወቷ ዘመን ሁሉ መልካም ነገር ታደርግለታለች እንጂ ክፉ ነገር አታደርግበትም።



^ (ሉቃስ 17:10) በተመሳሳይ እናንተም የተሰጣችሁን ሥራ ሁሉ ባከናወናችሁ ጊዜ ‘ምንም የማንጠቅም ባሪያዎች ነን። ያደረግነው ልናደርገው የሚገባንን ነገር ነው’ በሉ።”








የአንባቢያን ጥያቄዎች




ኢየሱስ ሊቀ ካህናት የሆነው መቼ ነው? አዲሱ ቃል ኪዳን የጸደቀበትና የተመረቀበት ጊዜ የተለያየ ነው?


አንዳንድ ማስረጃዎች እንደሚያሳዩት ኢየሱስ ሊቀ ካህናት የሆነው በ29 ዓ.ም. በተጠመቀበት ወቅት ነው። ይህን እንዴት እናውቃለን? ኢየሱስ ሲጠመቅ በመሠዊያ በተመሰለው የአምላክ “ፈቃድ” ላይ መሥዋዕት ለመሆን ራሱን አቅርቧል። (ገላ. 1:4፤ ዕብ. 10:5-10) ይህ ምሳሌያዊ መሠዊያ ሥራ የጀመረው ኢየሱስ ከተጠመቀበት ጊዜ አንስቶ ስለሆነ በቤዛው አማካኝነት ለይሖዋ ንጹሕ አምልኮ ለማቅረብ የሚያስችለውን ዝግጅት የሚያመለክተው ታላቁ መንፈሳዊ ቤተ መቅደስም ሥራ የጀመረው በዚህ ወቅት መሆን አለበት። መሠዊያው የዚህ መንፈሳዊ ቤተ መቅደስ ወሳኝ ክፍል ነው።—ማቴ. 3:16, 17፤ ዕብ. 5:4-6

ታላቁ መንፈሳዊ ቤተ መቅደስ ሲቋቋም በዚያ የሚያገለግል ሊቀ ካህናት ያስፈልግ ነበር። በመሆኑም ይሖዋ ኢየሱስን ሊቀ ካህናት አድርጎ “በመንፈስ ቅዱስ ቀባው፤ ደግሞም ኃይል ሰጠው።” (ሥራ 10:37, 38፤ ማር. 1:9-11) ይሁንና ኢየሱስ ከመሞቱና ትንሣኤ ከማግኘቱ በፊት ሊቀ ካህናት ሆኖ እንደተሾመ እንዴት ማወቅ እንችላለን? በሙሴ ሕግ ሥር ሊቀ ካህናት ሆነው ያገለግሉ የነበሩትን የአሮንንና የዘሮቹን ምሳሌ ስንመረምር ወደዚህ መደምደሚያ የሚያመራ አሳማኝ ምክንያት እናገኛለን።

በሙሴ ሕግ መሠረት ወደ ማደሪያ ድንኳኑ ቅድስተ ቅዱሳንም ሆነ ከጊዜ በኋላ ወደተሠራው ቤተ መቅደስ ቅድስተ ቅዱሳን መግባት የሚችለው ሊቀ ካህናቱ ብቻ ነበር። ቅድስተ ቅዱሳኑ ከቅድስቱ የሚለየው በመጋረጃ ነበር። ሊቀ ካህናቱ መጋረጃውን አቋርጦ ወደ ቅድስተ ቅዱሳኑ የሚገባው በስርየት ቀን ላይ ብቻ ነበር። (ዕብ. 9:1-3, 6, 7) አሮንና ዘሮቹ ሊቀ ካህናት ሆነው የተቀቡት ቃል በቃል በማደሪያ ድንኳኑ “መጋረጃ” ከማለፋቸው በፊት እንደሆነ ሁሉ ኢየሱስም የታላቁ መንፈሳዊ ቤተ መቅደስ ሊቀ ካህናት ሆኖ የተሾመው ከመሞቱና “በመጋረጃው ማለትም በሥጋው በኩል” አልፎ ወደ ሰማይ ከመግባቱ በፊት ነው። (ዕብ. 10:20) ሐዋርያው ጳውሎስ ኢየሱስ ‘ሊቀ ካህናት ሆኖ እንደመጣና’ ከዚያም “በሰው እጅ ወዳልተሠራው . . . ይበልጥ ታላቅና ፍጹም ወደሆነው ድንኳን” እና “ወደ ሰማይ” እንደገባ የተናገረው ለዚህ ነው።—ዕብ. 9:11, 24

አዲሱ ቃል ኪዳን የጸደቀበትና የተመረቀበት ጊዜ የተለያየ አይደለም። እንዲህ የምንለው ለምንድን ነው? ኢየሱስ ወደ ሰማይ ሄዶ ለእኛ ሲል ፍጹም ሰብዓዊ ሕይወቱን ባቀረበበት ጊዜ አዲሱ ቃል ኪዳን እንዲጸድቅ ወይም ሕጋዊ እንዲሆን የሚያደርገውን ሂደት አስጀመረ። አዲሱ ቃል ኪዳን እንዲመረቅ ወይም በሥራ ላይ እንዲውል ያስቻለውም ይኸው ሂደት ነው። ይህ ሂደት የትኞቹን እርምጃዎች ያካትታል?

በመጀመሪያ፣ ኢየሱስ በይሖዋ ፊት ቀረበ፤ ሁለተኛ፣ ኢየሱስ የመሥዋዕቱን ዋጋ ለይሖዋ አቀረበ፤ በመጨረሻም ይሖዋ የፈሰሰውን የኢየሱስን ደም ዋጋ ተቀበለ። አዲሱ ቃል ኪዳን በሥራ ላይ የዋለው እነዚህ ሦስት ነገሮች ከተከናወኑ በኋላ ነው።

ይሖዋ የኢየሱስን መሥዋዕት ዋጋ የተቀበለበትን ትክክለኛ ጊዜ መጽሐፍ ቅዱስ አይናገርም። በመሆኑም አዲሱ ቃል ኪዳን የጸደቀበትንና በሥራ ላይ የዋለበትን ትክክለኛ ጊዜ በእርግጠኝነት መናገር አንችልም። ያም ቢሆን ኢየሱስ ወደ ሰማይ ያረገው የጴንጤቆስጤ በዓል ከመከበሩ ከአሥር ቀን በፊት እንደሆነ እናውቃለን። (ሥራ 1:3) በእነዚህ ቀናት ውስጥ ባለ የሆነ ወቅት ላይ ኢየሱስ የመሥዋዕቱን ዋጋ ለይሖዋ አቀረበ፤ ይሖዋም ተቀበለው። (ዕብ. 9:12) በጴንጤቆስጤ ዕለት የተከናወነው ነገር ይህ መፈጸሙን የሚያሳይ ግልጽ ማስረጃ ነበር። (ሥራ 2:1-4, 32, 33) በወቅቱ አዲሱ ቃል ኪዳን ተቋቁሞና ሥራ ጀምሮ እንደነበር ምንም ጥያቄ የለውም።

ለክለሳ ያህል፣ አዲሱ ቃል ኪዳን የጸደቀውና የተመረቀው ይሖዋ የፈሰሰውን የኢየሱስን ደም ዋጋ ከተቀበለ በኋላ ነው። ከዚያም ሊቀ ካህናቱ ኢየሱስ መካከለኛ የሆነለት ቃል ኪዳን ሥራ ጀመረ።—ዕብ. 7:25፤ 8:1-3, 6፤ 9:13-15











^ አን.1 (ገላ. 1:4) ኢየሱስ እንደ አምላካችንና እንደ አባታችን ፈቃድ አሁን ካለው ክፉ ሥርዓት* እኛን ለመታደግ ስለ ኃጢአታችን ራሱን ሰጠ፤

ወይም “ክፉ ዘመን።” የቃላት መፍቻውን ተመልከት።


^ አን.1 (ዕብ. 10:5-10) ስለዚህ ወደ ዓለም በመጣ ጊዜ እንዲህ አለ፦ “‘መሥዋዕትንና መባን አልፈለግክም፤ ከዚህ ይልቅ አካል አዘጋጀህልኝ። 6 ሙሉ በሙሉ በሚቃጠል መባና ለኃጢአት በሚቀርብ መባ ደስ አልተሰኘህም።’ 7 በዚህ ጊዜ ‘እነሆ፣ አምላክ ሆይ፣ (ስለ እኔ በመጽሐፍ ጥቅልል እንደተጻፈ) ፈቃድህን ለማድረግ መጥቻለሁ’ አልኩ።” 8 በመጀመሪያ እንዲህ አለ፦ “መሥዋዕትን፣ መባን፣ ሙሉ በሙሉ የሚቃጠል መባንና ለኃጢአት የሚቀርብ መባን አልፈለግክም፤ እንዲሁም ደስ አልተሰኘህበትም።” እነዚህ መሥዋዕቶች ሕጉ በሚያዝዘው መሠረት የሚቀርቡ ናቸው። 9 ከዚያም “እነሆ፣ ፈቃድህን ለማድረግ መጥቻለሁ” አለ። ሁለተኛውን ለማቋቋም የመጀመሪያውን ያስወግዳል። 10 በዚህ “ፈቃድ” መሠረት ለአንዴና ለመጨረሻ ጊዜ መሥዋዕት ሆኖ በቀረበው የኢየሱስ ክርስቶስ አካል አማካኝነት ተቀድሰናል።



^ አን.1 (ማቴ. 3:16, 17) ኢየሱስ ከተጠመቀ በኋላ ወዲያው ከውኃው ወጣ፤ እነሆ፣ ሰማያት ተከፈቱ፤ የአምላክም መንፈስ በእሱ ላይ እንደ ርግብ ሲወርድ አየ። 17 ደግሞም “በጣም የምደሰትበት የምወደው ልጄ ይህ ነው” የሚል ድምፅ ከሰማያት ተሰማ።



^ አን.1 (ዕብ. 5:4-6) አንድ ሰው ይህን የክብር ቦታ የሚያገኘው እንደ አሮን፣ አምላክ ሲጠራው ብቻ ነው እንጂ በራሱ ፈቃድ አይደለም። 5 ክርስቶስም ሊቀ ካህናት በመሆን ራሱን ከፍ ከፍ አላደረገም፤ ከዚህ ይልቅ “አንተ ልጄ ነህ፤ እኔ ዛሬ ወለድኩህ” ብሎ ስለ እሱ የተናገረው፣ ከፍ ከፍ አደረገው። 6 ደግሞም በሌላ ቦታ ላይ “እንደ መልከጼዴቅ፣ አንተ ለዘላለም ካህን ነህ” ብሏል።



^ አን.2 (ሥራ 10:37, 38) ዮሐንስ ስለ ጥምቀት ከሰበከ በኋላ ከገሊላ አንስቶ በመላው ይሁዳ ይወራ ስለነበረው ጉዳይ ታውቃላችሁ፤ 38 የተወራውም ስለ ናዝሬቱ ኢየሱስ ነው። አምላክ በመንፈስ ቅዱስ ቀባው፤ ደግሞም ኃይል ሰጠው፤ ኢየሱስም አምላክ ከእሱ ጋር ስለነበር መልካም ነገር እያደረገና በዲያብሎስ ቁጥጥር ሥር የወደቁትን እየፈወሰ በዚያ አገር ሁሉ ተዘዋወረ።



^ አን.2 (ማር. 1:9-11) በዚያን ጊዜ ኢየሱስ በገሊላ ከምትገኘው ከናዝሬት መጥቶ ዮርዳኖስ ወንዝ ውስጥ በዮሐንስ ተጠመቀ። 10 ወዲያው ከውኃው እንደወጣ ሰማያት ተከፍተው መንፈስ እንደ ርግብ በእሱ ላይ ሲወርድ አየ። 11 ከዚያም “አንተ የምወድህ ልጄ ነህ፤ በአንተ ደስ ይለኛል” የሚል ድምፅ ከሰማያት መጣ።



^ አን.3 (ዕብ. 9:1-3) የቀድሞው ቃል ኪዳን በበኩሉ ቅዱስ አገልግሎት የሚከናወንባቸው ደንቦችና በምድር ላይ የራሱ ቅዱስ ስፍራ ነበረው። 2 መቅረዙ፣ ጠረጴዛውና በአምላክ ፊት የቀረበው ኅብስት የሚገኙበት የድንኳኑ የመጀመሪያው ክፍል ተሠርቶ ነበር፤ ይህም ቅድስት ይባላል። 3 ከሁለተኛው መጋረጃ በስተ ኋላ ግን ቅድስተ ቅዱሳን የሚባለው የድንኳኑ ክፍል ይገኝ ነበር።



^ አን.3 (ዕብ. 9:6, 7) እነዚህ ነገሮች በዚህ መንገድ ከተሠሩ በኋላ ካህናቱ ቅዱስ አገልግሎቶችን ለማከናወን ወደ ድንኳኑ የመጀመሪያ ክፍል ሁልጊዜ ይገባሉ፤ 7 ወደ ሁለተኛው ክፍል የሚገባው ግን ሊቀ ካህናቱ ብቻ ነበር፤ የሚገባውም በዓመት አንድ ጊዜ ብቻ ነው፤ ደግሞም ለራሱና ሕዝቡ ባለማወቅ ለፈጸመው ኃጢአት የሚያቀርበውን ደም ሳይዝ አይገባም።



^ አን.3 (ዕብ. 10:20) እሱ የከፈተልን* ይህ መንገድ ወደ ሕይወት የሚመራ አዲስ መንገድ ነው። ይህን ያደረገው በመጋረጃው ማለትም በሥጋው በኩል በማለፍ ነው፤

ቃል በቃል “የመረቀልን።”


^ አን.3 (ዕብ. 9:11) ይሁን እንጂ ክርስቶስ አሁን ላሉት መልካም ነገሮች ሊቀ ካህናት ሆኖ በመጣ ጊዜ በሰው እጅ ወዳልተሠራው ይኸውም ከዚህ ፍጥረት ወዳልሆነው ይበልጥ ታላቅና ፍጹም ወደሆነው ድንኳን ገብቷል።



^ አን.3 (ዕብ. 9:24) ክርስቶስ የገባው በሰው እጅ ወደተሠራውና የእውነተኛው ቅዱስ ስፍራ አምሳያ ወደሆነው ስፍራ አይደለምና፤ ከዚህ ይልቅ አሁን ስለ እኛ በአምላክ ፊት ይታይ ዘንድ ወደ ሰማይ ገብቷል።



^ አን.6 (ሥራ 1:3) መከራ ከተቀበለ በኋላ ሕያው መሆኑን በብዙ አሳማኝ ማስረጃዎች አሳያቸው። እነሱም ለ40 ቀናት ያዩት ሲሆን እሱም ስለ አምላክ መንግሥት ይነግራቸው ነበር።



^ አን.6 (ዕብ. 9:12) ወደ ቅዱሱ ስፍራ የገባው የፍየሎችንና የወይፈኖችን ደም ይዞ አይደለም፤ ከዚህ ይልቅ የገዛ ራሱን ደም ይዞ ለአንዴና ለመጨረሻ ጊዜ ገባ፤ ደግሞም ለእኛ ዘላለማዊ መዳን* አስገኘልን።

ቃል በቃል “ቤዛነት።”


^ አን.6 (ሥራ 2:1-4) በጴንጤቆስጤ* በዓል ቀን ሁሉም በአንድ ቦታ ተሰብስበው ነበር። 2 ድንገትም እንደ ኃይለኛ ነፋስ ያለ ድምፅ ከሰማይ መጣ፤ ተቀምጠውበት የነበረውንም ቤት ሞላው። 3 የእሳት ምላሶች የሚመስሉም ታዩአቸው፤ ተከፋፍለውም በእያንዳንዳቸው ላይ አረፉ፤ 4 ሁሉም በመንፈስ ቅዱስ ተሞሉ፤ መንፈስም እንዲናገሩ ባስቻላቸው መሠረት በተለያዩ ቋንቋዎች* ይናገሩ ጀመር።

በግሪክኛ ጴንጤቆስጤ ማለት “ሃምሳኛ” ማለት ነው። ይህ በዓል ኒሳን 16 በዋለ በ50ኛው ቀን ላይ ይከበራል።
ወይም “ልሳኖች።”


^ አን.6 (ሥራ 2:32, 33) ይህን ኢየሱስን አምላክ ከሞት አስነሳው፤ እኛ ሁላችንም ለዚህ ነገር ምሥክሮች ነን። 33 ስለዚህ ወደ አምላክ ቀኝ ከፍ ከፍ ስለተደረገና ቃል የተገባውን ቅዱስ መንፈስ ከአብ ስለተቀበለ ይህን የምታዩትንና የምትሰሙትን አፈሰሰው።



^ አን.7 (ዕብ. 7:25) ስለሆነም ለእነሱ ለመማለድ ሁልጊዜ ሕያው ሆኖ ስለሚኖር በእሱ አማካኝነት ወደ አምላክ የሚቀርቡትን ፈጽሞ ሊያድናቸውም ይችላል።



^ አን.7 (ዕብ. 8:1-3) እንግዲህ የምንናገረው ነገር ዋና ነጥብ ይህ ነው፦ በሰማያት በግርማዊው ዙፋን ቀኝ የተቀመጠ እንዲህ ያለ ሊቀ ካህናት አለን፤ 2 እሱም የቅዱሱ ስፍራና* የእውነተኛው ድንኳን አገልጋይ* ነው፤ ይህም ድንኳን በሰው ሳይሆን በይሖዋ* የተተከለ ነው። 3 እያንዳንዱ ሊቀ ካህናት የሚሾመው ስጦታና መሥዋዕት ለማቅረብ ነውና፤ በመሆኑም ይሄኛው ሊቀ ካህናትም የሚያቀርበው ነገር ያስፈልገዋል።

ቅድስተ ቅዱሳኑን ያመለክታል።
ወይም “የሕዝብ አገልጋይ።”
ከተጨማሪው መረጃ ላይ ሀ5ን ተመልከት።


^ አን.7 (ዕብ. 8:6) ይሁንና ኢየሱስ እጅግ የላቀ አገልግሎት* ተቀብሏል፤ ልክ እንደዚሁም ለተሻለ ቃል ኪዳን መካከለኛ ሆኗል፤ ይህም ቃል ኪዳን በተሻሉ ተስፋዎች ላይ በሕግ የጸና ነው።

ወይም “ሕዝባዊ አገልግሎት።”


^ አን.7 (ዕብ. 9:13-15) የፍየሎችና የኮርማዎች ደም እንዲሁም በረከሱ ሰዎች ላይ የሚረጭ የጊደር አመድ ሥጋን በማንጻት የሚቀድስ ከሆነ 14 በዘላለማዊ መንፈስ አማካኝነት ራሱን ያላንዳች እንከን ለአምላክ ያቀረበው የክርስቶስ ደም ሕያው ለሆነው አምላክ ቅዱስ አገልግሎት እንድናቀርብ ሕሊናችንን ከሞቱ ሥራዎች እንዴት አብልጦ አያነጻም? 15 የአዲስ ቃል ኪዳን መካከለኛ የሆነው በዚህ ምክንያት ነው። መካከለኛ የሆነውም የተጠሩት የዘላለማዊውን ውርሻ ተስፋ ይቀበሉ ዘንድ ነው። ይህ ሁሉ ሊሆን የቻለው በሞቱ የተነሳ ሲሆን በእሱ ሞት አማካኝነት በቀድሞው ቃል ኪዳን ሥር ሆነው ሕግ በመተላለፍ ከፈጸሟቸው ድርጊቶች በቤዛ ነፃ ወጥተዋል።








JW ላይብረሪ እና JW.ORG ላይ የወጡ ርዕሶች





መጽሐፍ ቅዱስ የሰዎችን ሕይወት ይለውጣል

“አሁን በራሴ አላፍርም”

ኢዝሬል ማርቲኔዝ ሥር የሰደደ የበታችነት ስሜትን ማሸነፍና ለራሱ አክብሮት ማዳበር የቻለው እንዴት ነው?

JW ላይብረሪ ላይ የሕትመት ውጤቶች > ተከታታይ ርዕሶች > መጽሐፍ ቅዱስ የሰዎችን ሕይወት ይለውጣል በሚለው ሥር ይገኛል።

jw.org ላይ ስለ እኛ > ተሞክሮዎች > መጽሐፍ ቅዱስ የሰዎችን ሕይወት ይለውጣል በሚለው ሥር ይገኛል።

የወጣቶች ጥያቄ

አሉታዊ አመለካከትን ማስወገድ የምችለው እንዴት ነው?

እነዚህ ሐሳቦች አዎንታዊ አመለካከት ለማዳበር ይረዱሃል።

JW ላይብረሪ ላይ የሕትመት ውጤቶች > ተከታታይ ርዕሶች > የወጣቶች ጥያቄ በሚለው ሥር ይገኛል።

jw.org ላይ የመጽሐፍ ቅዱስ ትምህርቶች > ወጣቶች > የወጣቶች ጥያቄ በሚለው ሥር ይገኛል።

^ ***sjj መዝ. 130 ይቅር ባይ ሁኑ***
መዝሙር 130
ይቅር ባይ ሁኑ
(መዝሙር 86:5)
1. ይሖዋ በፍቅሩ
ተወዳጅ ልጁን ሰጠን።
ኃጢያታችን እንዲሰረይ፣
ድል እንዲነሳ ሞትን።
ከልብ ንስሐ ከገባን፣
ይቅርታ ’ናገኛለን፤
በ’የሱስ ቤዛ በማመን
ምሕረቱን ከለመንን።
2. ምሕረት ’ምናገኘው
አምላክን ስንመስለው ነው፤
በነፃ ይቅር በማለት፣
ለሌላው ስናዝን ነው።
ምሬትና ቂምን ትተን
እንኑር ተቻችለን።
ወንድሞችን ’ናክብራቸው፤
እናሳይ ፍቅራችንን።
3. ተወዳጅ ነው ምሕረት፤
ሁላችን እናዳብረው።
ያርቀናል ከጥላቻ፤
ቂም ከመያዝ በሌላው።
ፍቅሩ ወደር የሌለውን
አምላክን ከመሰልን፣
እንደ ይሖዋ ’ባታችን
ከልብ ይቅር ’ንላለን።
(በተጨማሪም ማቴ. 6:12⁠ን፣ ኤፌ. 4:32⁠ን እና ቆላ. 3:13⁠ን ተመልከት።)



^ ***sjj መዝ. 117 ጥሩነት***
መዝሙር 117
ጥሩነት
(2 ዜና መዋዕል 6:41)
1. ይሖዋ ሆይ፣ ደግ አምላክ ነህ።
ብዙ ነው በረከትህ።
ወደር የለው ጥሩነትህ፤
ታማኝ አምላካችን ነህ።
ይገባናል ለማንለው
ሞገስህ ’ናመስግንህ።
አምልኳችን ይገባሃል፤
በደስታ ’ናገልግልህ።
2. የሕዝቦችህ መልካም ምግባር፣
ወንጌሉን መስበካቸው፣
ያሳያል ጥሩነትህን
እንደሆንክ አምላካቸው።
በደግነት አስተማርከን፤
እረኞችን ሾምክልን።
መንፈስህን ’ባክህ ስጠን፤
እኛም ጥሩ እንድንሆን።
3. ሳናዳላ ለሁሉም ሰው
ስናሳይ ጥሩነትን፣
ወንድሞችን ስንረዳቸው
ስጠን በረከትህን።
በቤተሰብ፣ በጉባኤ፣
ባገልግሎት ላይ ስንሆን
በመንፈስህ በመታገዝ
እናሳይ ጥሩነትን።
(በተጨማሪም መዝ. 103:10⁠ን፣ ማር. 10:18⁠ን፣ ገላ. 5:22⁠ን እና ኤፌ. 5:9⁠ን ተመልከት።)









^ አን.14 (ዳን. 2:1-49) ናቡከደነጾር በነገሠ በሁለተኛው ዓመት ሕልሞችን አለመ፤ መንፈሱም እጅግ ከመታወኩ የተነሳ እንቅልፍ ሊወስደው አልቻለም። 2 ስለዚህ ንጉሡ ሕልሞቹን እንዲነግሩት አስማተኞቹ ካህናት፣ ጠንቋዮቹ፣ መተተኞቹና ከለዳውያኑ* እንዲጠሩ አዘዘ። በዚህም መሠረት ገብተው በንጉሡ ፊት ቆሙ። 3 ከዚያም ንጉሡ “ሕልም አልሜ ነበር፤ ሕልሙ ምን እንደሆነ ማወቅ ስለፈለግኩ መንፈሴ ታውኳል” አላቸው። 4 ከለዳውያኑም በአረማይክ ቋንቋ* ለንጉሡ እንዲህ ሲሉ መለሱ፦ “ንጉሥ ሆይ፣ ለዘላለም ኑር። ያየኸውን ሕልም ለአገልጋዮችህ ንገረን፤ እኛም ትርጉሙን እናሳውቅሃለን።” 5 ንጉሡም ለከለዳውያኑ እንዲህ ሲል መለሰላቸው፦ “የመጨረሻ ውሳኔዬ ይህ ነው፦ ሕልሙን ከነትርጉሙ የማታሳውቁኝ ከሆነ ሰውነታችሁ ይቆራረጣል፤ ቤቶቻችሁም የሕዝብ መጸዳጃ* ይሆናሉ። 6 ሕልሙንና ትርጉሙን ብታሳውቁኝ ግን ስጦታ፣ ሽልማትና ታላቅ ክብር እሰጣችኋለሁ። ስለዚህ ሕልሙንና ትርጉሙን አሳውቁኝ።” 7 እነሱም በድጋሚ መልሰው “ንጉሡ ሕልሙን ለአገልጋዮቹ ይንገረን፤ እኛም ትርጉሙን እንናገራለን” አሉት። 8 ንጉሡም እንዲህ ሲል መለሰ፦ “የመጨረሻ ውሳኔዬን ስላወቃችሁ ጊዜ ለማራዘም እየሞከራችሁ እንደሆነ በሚገባ ተረድቻለሁ። 9 ሕልሙን የማታሳውቁኝ ከሆነ ሁላችሁም የሚጠብቃችሁ ቅጣት አንድ ነው። እናንተ ግን ሁኔታው እስኪለወጥ ድረስ፣ የሆነ ውሸትና ማታለያ ልትነግሩኝ ተስማምታችኋል። ስለዚህ ሕልሙን ንገሩኝ፤ እኔም ትርጉሙን ልታብራሩ እንደምትችሉ በዚህ አውቃለሁ።” 10 ከለዳውያኑም ለንጉሡ እንዲህ ሲሉ መለሱ፦ “ንጉሡ የሚጠይቀውን ነገር መፈጸም የሚችል አንድም ሰው በምድር ላይ የለም፤ የትኛውም ታላቅ ንጉሥ ወይም ገዢ፣ ከማንኛውም አስማተኛ ካህን ወይም ጠንቋይ ወይም ከለዳዊ እንዲህ ዓይነት ነገር ጠይቆ አያውቅም። 11 ንጉሡ እየጠየቀ ያለው ነገር በጣም አስቸጋሪ ነው፤ በሰዎች መካከል* ከማይኖሩት አማልክት በስተቀር ይህን ለንጉሡ ሊገልጽለት የሚችል የለም።” 12 በዚህ ጊዜ ንጉሡ በቁጣ ቱግ አለ፤ በባቢሎን ያሉት ጥበበኛ ሰዎች ሁሉ እንዲገደሉም አዘዘ። 13 ትእዛዙ ሲወጣና ጠቢባኑ ሊገደሉ ሲሉ ዳንኤልንና ጓደኞቹንም ለመግደል ይፈልጓቸው ጀመር። 14 በዚህ ጊዜ ዳንኤል በባቢሎን የሚገኙትን ጥበበኛ ሰዎች ለመግደል የወጣውን የንጉሡን የክብር ዘብ አለቃ አርዮክን በጥበብና በዘዴ አናገረው። 15 የንጉሡ ባለሥልጣን የሆነውን አርዮክን “ንጉሡ እንዲህ ያለ ከባድ ትእዛዝ ያወጣው ለምንድን ነው?” ሲል ጠየቀው። አርዮክም ጉዳዩን ለዳንኤል ገለጸለት። 16 ዳንኤልም ወደ ንጉሡ ገብቶ የሕልሙን ትርጉም ለእሱ የሚያስታውቅበት ጊዜ እንዲሰጠው ንጉሡን ጠየቀው። 17 ከዚያም ዳንኤል ወደ ቤቱ ሄደ፤ ጉዳዩንም ለጓደኞቹ ለሃናንያህ፣ ለሚሳኤልና ለአዛርያስ ነገራቸው። 18 ደግሞም ዳንኤልንና ጓደኞቹን ከቀሩት የባቢሎን ጠቢባን ጋር እንዳይገድሏቸው የሰማይ አምላክ ምሕረት እንዲያሳያቸውና ሚስጥሩን እንዲገልጥላቸው ይጸልዩ ዘንድ ነገራቸው። 19 ከዚያም ሚስጥሩ በሌሊት ለዳንኤል በራእይ ተገለጠለት። በመሆኑም ዳንኤል የሰማይን አምላክ አወደሰ። 20 ዳንኤልም እንዲህ አለ፦ “የአምላክ ስም ከዘላለም እስከ ዘላለም ይወደስ፤ ጥበብና ኃይል የእሱ ብቻ ነውና። 21 እሱ ጊዜያትንና ወቅቶችን ይለውጣል፤ ነገሥታትን ያስወግዳል፤ ደግሞም ያስቀምጣል፤ ለጥበበኞች ጥበብን፣ ለአስተዋዮችም እውቀትን ይሰጣል። 22 ጥልቅ የሆኑትንና የተሰወሩትን ነገሮች ይገልጣል፤ በጨለማ ውስጥ ያለውን ያውቃል፤ ብርሃንም ከእሱ ጋር ይኖራል። 23 የአባቶቼ አምላክ ሆይ፣ ለአንተ ምስጋናና ውዳሴ አቀርባለሁ፤ ምክንያቱም ጥበብንና ኃይልን ሰጥተኸኛል። አሁን ደግሞ ከአንተ የጠየቅነውን ነገር አሳውቀኸኛል፤ ንጉሡ ያሳሰበውን ጉዳይ አሳውቀኸናል።” 24 ከዚያም ዳንኤል የባቢሎንን ጠቢባን እንዲያጠፋ ንጉሡ ወደ ሾመው ወደ አርዮክ ሄዶ “ከባቢሎን ጠቢባን መካከል አንዳቸውንም አትግደል። በንጉሡ ፊት አቅርበኝ፤ እኔም የሕልሙን ትርጉም ለንጉሡ አሳውቃለሁ” አለው። 25 አርዮክም ዳንኤልን ወዲያውኑ በንጉሡ ፊት አቅርቦ “ከይሁዳ ግዞተኞች መካከል የሕልሙን ትርጉም ለንጉሡ ማሳወቅ የሚችል ሰው አግኝቻለሁ” አለው። 26 ንጉሡም ብልጣሶር የተባለውን ዳንኤልን “ያየሁትን ሕልምና ትርጉሙን በእርግጥ ልትነግረኝ ትችላለህ?” አለው። 27 ዳንኤልም ለንጉሡ እንዲህ ሲል መለሰ፦ “ከጠቢባኑ፣ ከጠንቋዮቹ፣ አስማተኛ ከሆኑት ካህናት ወይም ከኮከብ ቆጣሪዎቹ መካከል ንጉሡ የጠየቀውን ሚስጥር መግለጥ የሚችል የለም። 28 ይሁንና ሚስጥርን የሚገልጥ አምላክ በሰማያት አለ፤ እሱም በመጨረሻዎቹ ቀናት የሚሆነውን ነገር ለንጉሥ ናቡከደነጾር አሳውቆታል። በአልጋህ ላይ ተኝተህ ሳለህ ያየኸው ሕልምና የተመለከትካቸው ራእዮች እነዚህ ናቸው፦ 29 “ንጉሥ ሆይ፣ በአልጋህ ላይ ተኝተህ ሳለ ወደፊት የሚሆነውን ነገር ታስብ ነበር፤ ሚስጥርን የሚገልጠውም አምላክ ወደፊት የሚሆነውን ነገር አሳውቆሃል። 30 ይህ ሚስጥር ለእኔ የተገለጠልኝ ከሰው ሁሉ የላቀ ጥበብ ስላለኝ አይደለም፤ ከዚህ ይልቅ በልብህ ታስባቸው የነበሩትን ነገሮች ታውቅ ዘንድ የሕልሙ ትርጉም ለንጉሡ እንዲገለጥ ነው። 31 “ንጉሥ ሆይ፣ በትኩረት እየተመለከትክ ሳለ አንድ ግዙፍ ምስል* አየህ። ግዙፍ የሆነውና እጅግ የሚያብረቀርቀው ይህ ምስል በፊትህ ቆሞ ነበር፤ መልኩም በጣም የሚያስፈራ ነበር። 32 የምስሉ ራስ ከጥሩ ወርቅ፣ ደረቱና ክንዶቹ ከብር፣ ሆዱና ጭኖቹ ከመዳብ፣ 33 ቅልጥሞቹ ከብረት የተሠሩ ሲሆን እግሮቹ ከፊሉ ብረት፣ ከፊሉ ደግሞ ሸክላ* ነበሩ። 34 አንተም አንድ ድንጋይ የሰው እጅ ሳይነካው ተፈንቅሎ ከብረትና ከሸክላ የተሠሩትን የምስሉን እግሮች ሲመታቸውና ሲያደቅቃቸው አየህ። 35 በዚህ ጊዜ ብረቱ፣ ሸክላው፣ መዳቡ፣ ብሩና ወርቁ ሁሉም በአንድነት ተሰባበሩ፤ በበጋ ወቅት በአውድማ ላይ እንደሚቀር ገለባም ሆኑ፤ ነፋስም አንዳች ሳያስቀር ጠራርጎ ወሰዳቸው። ምስሉን የመታው ድንጋይ ግን ትልቅ ተራራ ሆነ፤ ምድርንም ሁሉ ሞላ። 36 “ሕልሙ ይህ ነው፤ አሁን ደግሞ ትርጉሙን ለንጉሡ እናሳውቃለን። 37 ንጉሥ ሆይ፣ አንተ የነገሥታት ንጉሥ ነህ፤ የሰማይ አምላክ መንግሥትን፣ ኃይልን፣ ብርታትንና ክብርን ሰጥቶሃል፤ 38 ደግሞም በየትኛውም ቦታ የሚኖሩትን ሰዎችም ሆነ የዱር እንስሳትና የሰማይ ወፎች በእጅህ አሳልፎ ሰጥቶሃል፤ በሁሉም ላይ ገዢ አድርጎሃል፤ የወርቁ ራስ አንተ ራስህ ነህ። 39 “ይሁንና ከአንተ በኋላ፣ ከአንተ ያነሰ ሌላ መንግሥት ይነሳል፤ ከዚያም መላውን ምድር የሚገዛ ሌላ ሦስተኛ የመዳብ መንግሥት ይነሳል። 40 “አራተኛው መንግሥት ደግሞ እንደ ብረት የጠነከረ ይሆናል። ብረት ሁሉንም ነገር እንደሚሰባብርና እንደሚፈጭ ሁሉ፣ እሱም እንደሚያደቅ ብረት እነዚህን መንግሥታት ሁሉ ይሰባብራቸዋል፤ ደግሞም ያደቅቃቸዋል። 41 “እግሮቹና ጣቶቹ ከፊሉ ሸክላ፣ ከፊሉ ደግሞ ብረት ሆነው እንዳየህ ሁሉ መንግሥቱም የተከፋፈለ ይሆናል፤ ሆኖም ብረቱና የሸክላ ጭቃው ተደባልቆ እንዳየህ ሁሉ በተወሰነ መጠን የብረት ጥንካሬ ይኖረዋል። 42 የእግሮቹ ጣቶች ከፊሉ ብረት፣ ከፊሉ ሸክላ እንደሆኑ ሁሉ ይህም መንግሥት በከፊል ብርቱ፣ በከፊል ደግሞ ደካማ ይሆናል። 43 ብረቱና የሸክላ ጭቃው ተደባልቀው እንዳየህ ሁሉ እነሱም ከሕዝቡ* ጋር ይደባለቃሉ፤ ሆኖም ብረት ከሸክላ ጋር እንደማይዋሃድ ሁሉ እነሱም አንዱ ከሌላው ጋር አይጣበቁም። 44 “በእነዚያ ነገሥታት ዘመን የሰማይ አምላክ ፈጽሞ የማይጠፋ መንግሥት ያቋቁማል። ይህም መንግሥት ለሌላ ሕዝብ አይሰጥም። እነዚህን መንግሥታት ሁሉ ያደቅቃል፤ ፈጽሞም ያጠፋቸዋል፤ እሱም ብቻውን ለዘላለም ይቆማል፤ 45 አንድ ድንጋይ የሰው እጅ ሳይነካው ከተራራው ተፈንቅሎ ብረቱን፣ መዳቡን፣ ሸክላውን፣ ብሩንና ወርቁን ሲያደቅ እንዳየህ ሁሉ እንዲሁ ይሆናል። ታላቁ አምላክ ወደፊት የሚሆነውን ነገር ለንጉሡ አሳውቆታል። ሕልሙ እውነት፣ ትርጉሙም አስተማማኝ ነው።” 46 ከዚያም ንጉሥ ናቡከደነጾር በዳንኤል ፊት መሬት ላይ በግንባሩ ተደፋ፤ ዳንኤልንም እጅግ አከበረው። ደግሞም ስጦታና ዕጣን እንዲቀርብለት አዘዘ። 47 ንጉሡም ዳንኤልን እንዲህ አለው፦ “በእርግጥም አምላካችሁ የአማልክት አምላክና የነገሥታት ጌታ እንዲሁም ሚስጥርን የሚገልጥ ነው፤ ምክንያቱም አንተ ይህን ሚስጥር መግለጥ ችለሃል።” 48 ከዚያም ንጉሡ ዳንኤልን ከፍ ከፍ አደረገው፤ ብዙ የከበሩ ስጦታዎችም ሰጠው፤ የመላው ባቢሎን አውራጃ ገዢና የባቢሎን ጠቢባን ሁሉ ዋና አስተዳዳሪ አደረገው። 49 ዳንኤልም ባቀረበው ጥያቄ መሠረት ንጉሡ ሲድራቅን፣ ሚሳቅንና አብደናጎን በባቢሎን አውራጃ አስተዳዳሪዎች አድርጎ ሾማቸው፤ ዳንኤል ግን በንጉሡ ቤተ መንግሥት ውስጥ ያገለግል ነበር።

በሟርትና በኮከብ ቆጠራ የተካኑ ሰዎችን ያቀፈ ቡድንን ያመለክታል።
ከዳን 2:4ለ እስከ 7:28 ድረስ በመጀመሪያ የተጻፈው በአረማይክ ነበር።
“ቆሻሻ መጣያ፤ የፋንድያ ክምር” ማለትም ሊሆን ይችላል።
ቃል በቃል “ከሥጋ ጋር።”
ወይም “ሐውልት።”
ወይም “የተተኮሰ (ቅርጽ የወጣለት) ሸክላ።”
ወይም “ከሰው ዘር።” ተራውን ሕዝብ ያመለክታል።


^ አን.14 (ዳን. 11:1-45) “እኔም ሜዶናዊው ዳርዮስ በነገሠ በመጀመሪያው ዓመት፣ እሱን ለማበረታታትና ለማጠናከር* ቆሜ ነበር። 2 አሁን የምነግርህ ነገር እውነት ነው፦ “እነሆ፣ ሦስት ተጨማሪ ነገሥታት በፋርስ ምድር ይነሳሉ፤* አራተኛውም ከሌሎቹ ሁሉ ይበልጥ ብዙ ሀብት ያከማቻል። በሀብቱም በበረታ ጊዜ፣ ሁሉንም ነገር በግሪክ መንግሥት ላይ ያስነሳል። 3 “አንድ ኃያል ንጉሥ ይነሳል፤ በታላቅ ኃይልም ይገዛል፤ የፈለገውንም ያደርጋል። 4 ሆኖም በተነሳ ጊዜ መንግሥቱ ይፈራርሳል፤ ወደ አራቱ የሰማይ ነፋሳት አቅጣጫ ይከፋፈላል፤ ለልጆቹ* ግን አይተላለፍም፤ ግዛታቸው እንደ እሱ ግዛት አይሆንም፤ መንግሥቱ ይነቀላልና፤ ከእነሱም ለሌሎች ይተላለፋል። 5 “የደቡቡ ንጉሥ ይኸውም ከገዢዎቹ አንዱ ብርቱ ይሆናል፤ ይሁንና አንዱ በእሱ ላይ ያይላል፤ ከዚያኛው የገዢነት ሥልጣንም በላቀ ኃይል ይገዛል። 6 “ከተወሰኑ ዓመታት በኋላ ኅብረት ይፈጥራሉ፤ የደቡቡ ንጉሥ ሴት ልጅ ስምምነት ለማድረግ ወደ ሰሜኑ ንጉሥ ትመጣለች። ሆኖም የክንዷ ኃይል አይጸናም፤ ደግሞም እሱም ሆነ ክንዱ አይጸናም፤ እሷም አልፋ ትሰጣለች፤ እሷና ያመጧት ሰዎች፣ የወለዳትና በዚያ ዘመን ብርቱ እንድትሆን ያደረጋት አልፈው ይሰጣሉ። 7 ከሥሮቿም ከሚበቅለው ቀንበጥ አንዱ በእሱ ቦታ ይነሳል፤ እሱም ወደ ሠራዊቱ ይመጣል፤ በሰሜኑ ንጉሥ ምሽግም ላይ ይዘምታል፤ በእነሱም ላይ እርምጃ ይወስዳል፤ ያሸንፋቸዋልም። 8 በተጨማሪም አማልክታቸውን፣ ከብረት የተሠሩ ምስሎቻቸውን፣* ከብርና ከወርቅ የተሠሩ ጠቃሚ* ዕቃዎቻቸውንና ምርኮኞቹን ይዞ ወደ ግብፅ ይመጣል። ለተወሰኑ ዓመታት ከሰሜኑ ንጉሥ ርቆ ይቆማል፤ 9 የሰሜኑም ንጉሥ የደቡቡን ንጉሥ መንግሥት ይወርራል፤ ሆኖም ወደ ገዛ ምድሩ ይመለሳል። 10 “ወንዶች ልጆቹም ለጦርነት ይዘጋጃሉ፤ እጅግ ታላቅ ሠራዊትም ያሰባስባሉ። እሱ በእርግጥ ይገሰግሳል፤ እንደ ጎርፍም ምድሪቱን እያጥለቀለቀ ያልፋል። ሆኖም ይመለሳል፤ ወደ ምሽጉም እስከሚደርስ ድረስ ይዋጋል። 11 “የደቡቡም ንጉሥ በምሬት ተሞልቶ ይወጣል፤ ደግሞም ከእሱ ይኸውም ከሰሜኑ ንጉሥ ጋር ይዋጋል፤ ይሄኛውም ታላቅ ሠራዊት ያሰልፋል፤ ይሁንና ሠራዊቱ ለዚያኛው እጅ አልፎ ይሰጣል። 12 ሠራዊቱም ተጠራርጎ ይወሰዳል። ልቡም ይታበያል፤ በአሥር ሺዎች የሚቆጠሩ ሰዎችን ያጠፋል፤ ሆኖም ያገኘውን ጥሩ አጋጣሚ አይጠቀምበትም። 13 “የሰሜኑም ንጉሥ ይመለሳል፤ ከመጀመሪያውም የሚበልጥ ሠራዊት ያሰባስባል፤ ከተወሰነ ጊዜ ይኸውም ከተወሰኑ ዓመታት በኋላ በሚገባ የታጠቀ ታላቅ ሠራዊት ይዞ ይመጣል። 14 በዚያ ዘመን ብዙዎች በደቡቡ ንጉሥ ላይ ይነሳሉ። “በሕዝብህ መካከል ያሉ ዓመፀኛ ሰዎች* ይነሳሉ፤ ደግሞም ራእይን ለመፈጸም ይጥራሉ፤ ሆኖም አይሳካላቸውም። 15 “የሰሜኑም ንጉሥ ይመጣል፤ የአፈር ቁልልም ይደለድላል፤ የተመሸገችንም ከተማ ይይዛል። የደቡቡ ክንዶችም ሆኑ* የተመረጡት ተዋጊዎቹ አይቋቋሙትም፤ ለመቋቋም የሚያስችል ኃይልም አይኖራቸውም። 16 በእሱ ላይ የሚመጣው እንደፈለገው ያደርጋል፤ በፊቱም የሚቆም አይኖርም። ውብ በሆነችው* ምድር ላይ ይቆማል፤ የማጥፋትም ኃይል ይኖረዋል። 17 የመንግሥቱን ወታደራዊ ኃይል በሙሉ አሰባስቦ ለመምጣት ፊቱን ያቀናል፤* ከእሱም ጋር ስምምነት ያደርጋል፤ እርምጃም ይወስዳል። የሴቶችንም ሴት ልጅ እንዲያጠፋ ይፈቀድለታል። እሷም አትጸናም፤ የእሱም ሆና አትቀጥልም። 18 እሱም ፊቱን ወደ ባሕር ዳርቻዎች በመመለስ ብዙ ቦታዎችን ይይዛል። አንድ አዛዥ ከእሱ የደረሰበትን ነቀፋ ያስቀራል፤ ከዚያ በኋላ የሚሰነዘርበት ነቀፋ ይቆማል። ነቀፋውንም በራሱ ላይ ይመልስበታል። 19 ከዚያም ፊቱን በገዛ ምድሩ ወደሚገኙት ምሽጎች ይመልሳል፤ ተሰናክሎም ይወድቃል፤ ደግሞም አይገኝም። 20 “በእሱም ቦታ የሚነሳው ዕፁብ ድንቅ በሆነው ግዛቱ የሚያልፍ አስገባሪ* ይልካል፤ ይሁንና በቁጣ ወይም በጦርነት ባይሆንም እንኳ በጥቂት ቀናት ውስጥ ይሰበራል። 21 “በእሱም ቦታ የተናቀ* ሰው ይነሳል፤ እነሱም ንጉሣዊ ክብር አይሰጡትም፤ እሱም ሰዎች ተረጋግተው በሚኖሩበት ጊዜ* ይመጣል፤ መንግሥቱንም በብልጠት* ይይዛል። 22 የጎርፉም ክንዶች* በእሱ የተነሳ ተጠራርገው ይወሰዳሉ፤ ደግሞም ይሰበራሉ፤ የቃል ኪዳኑም መሪ ይሰበራል። 23 እነሱም ከእሱ ጋር በማበራቸው ማታለሉን ይቀጥላል፤ ደግሞም ይነሳል፤ በጥቂት ሕዝብ አማካኝነትም ኃያል ይሆናል። 24 ሰዎች ተረጋግተው በሚኖሩበት ጊዜ* ወደበለጸገው* የአውራጃው ክፍል ይገባል፤ አባቶቹና የአባቶቹ አባቶች ያላደረጉትን ነገር ያደርጋል። ብዝበዛን፣ ምርኮንና ንብረትን በሕዝቡ መካከል ያከፋፍላል፤ በተመሸጉት ቦታዎችም ላይ ሴራ ይጠነስሳል፤ ይህን የሚያደርገው ግን ለጊዜው ብቻ ነው። 25 “እሱም ታላቅ ሠራዊት አሰባስቦ ኃይሉንና ልቡን በደቡቡ ንጉሥ ላይ ያነሳሳል፤ የደቡቡም ንጉሥ እጅግ ታላቅና ኃያል የሆነ ሠራዊት አሰባስቦ ለጦርነቱ ይዘጋጃል። ሴራ ስለሚጠነስሱበትም መቋቋም አይችልም። 26 የእሱን ምርጥ ምግብ የሚበሉም ለውድቀት ይዳርጉታል። “ሠራዊቱ ተጠራርጎ* ይወሰዳል፤ ብዙዎችም ተገድለው ይወድቃሉ። 27 “እነዚህ ሁለት ነገሥታት ልባቸው መጥፎ ነገር ለመሥራት ይነሳሳል፤ በአንድ ጠረጴዛ ዙሪያ ተቀምጠው እርስ በርስ ውሸት ይነጋገራሉ። ሆኖም ፍጻሜው እስከተወሰነው ጊዜ ድረስ ስለሚቆይ ምንም ነገር አይሳካላቸውም። 28 “እሱም በጣም ብዙ ንብረት ሰብስቦ ወደ አገሩ ይመለሳል፤ ልቡም በቅዱሱ ቃል ኪዳን ላይ ይነሳል። እርምጃ ይወስዳል፤ ወደ አገሩም ይመለሳል። 29 “በተወሰነው ጊዜ ይመለሳል፤ በደቡቡ ላይም ይነሳል። በዚህ ጊዜ ግን ቀድሞ እንደነበረው አይሆንም፤ 30 የኪቲም መርከቦች በእሱ ላይ ይመጡበታልና፤ ይዋረዳልም። “ወደ ኋላ ይመለሳል፤ በቅዱሱ ቃል ኪዳንም ላይ የውግዘት ቃል* ይሰነዝራል፤ እርምጃም ይወስዳል፤ ተመልሶም ትኩረቱን ቅዱስ ቃል ኪዳኑን በተዉት ላይ ያደርጋል። 31 ከእሱ የሚወጡ ክንዶች ይቆማሉ፤* እነሱም ምሽጉን ይኸውም መቅደሱን ያረክሳሉ፤ የዘወትሩንም መሥዋዕት ያስቀራሉ። “ጥፋት የሚያመጣውንም ርኩስ ነገር በዚያ ያኖራሉ። 32 “ክፋት የሚሠሩትንና ቃል ኪዳኑን የሚያፈርሱትን በማታለል* ወደ ክህደት ጎዳና ይመራቸዋል። አምላካቸውን የሚያውቁት ሰዎች ግን ይበረታሉ፤ እርምጃም ይወስዳሉ። 33 በሕዝቡም መካከል ያሉ ጥልቅ ማስተዋል ያላቸው ሰዎች ብዙዎች ማስተዋል እንዲኖራቸው ያደርጋሉ። እነሱም ለተወሰነ ጊዜ የሰይፍ፣ የእሳት፣ የምርኮና የብዝበዛ ሰለባ በመሆን ይወድቃሉ። 34 ሆኖም በሚወድቁበት ጊዜ መጠነኛ እርዳታ ያገኛሉ፤ ብዙዎችም አታላይ በሆነ አንደበት* ከእነሱ ጋር ይተባበራሉ። 35 እስከ ፍጻሜው ዘመን ድረስ በእነሱ የተነሳ የማጥራት፣ የማጽዳትና የማንጻት ሥራ ይከናወን ዘንድ ጥልቅ ማስተዋል ካላቸው ሰዎች መካከል አንዳንዶቹ እንዲወድቁ ይደረጋል፤ ምክንያቱም ይህ እስከተወሰነው ጊዜ ድረስ ይቆያል። 36 “ንጉሡ እንደፈለገው ያደርጋል፤ ከአማልክትም ሁሉ በላይ ራሱን ከፍ ከፍ ያደርጋል፤ እጅግም ይኩራራል፤ በአማልክትም አምላክ ላይ አስደንጋጭ ነገር ይናገራል። ቁጣው እስኪፈጸም ድረስ ይሳካለታል፤ ምክንያቱም የተወሰነው ነገር መፈጸም አለበት። 37 ለአባቶቹ አምላክ ምንም ቦታ አይሰጥም፤ ደግሞም ለሴቶች ፍላጎትም ሆነ ለሌላ ለማንኛውም አምላክ ምንም ቦታ አይሰጥም፤ ራሱን ግን በሁሉም ላይ ከፍ ከፍ ያደርጋል። 38 ይልቁንም* ለምሽጎች አምላክ ክብር ይሰጣል፤ አባቶቹም ለማያውቁት አምላክ በወርቅ፣ በብር፣ በከበሩ ድንጋዮችና ተፈላጊ* በሆኑ ነገሮች ክብር ይሰጣል። 39 ከባዕድ አምላክ ጋር ሆኖ* እጅግ ጠንካራ በሆኑት ምሽጎች ላይ እርምጃ ይወስዳል። ለእሱ እውቅና የሚሰጡትን ሁሉ* ከፍተኛ ክብር ያጎናጽፋቸዋል፤ በብዙዎችም መካከል እንዲገዙ ያደርጋል፤ ምድሩንም በዋጋ ያከፋፍላል።* 40 “በፍጻሜው ዘመን የደቡቡ ንጉሥ ከእሱ ጋር ይጋፋል፤* የሰሜኑም ንጉሥ ከሠረገሎች፣ ከፈረሰኞችና ከብዙ መርከቦች ጋር እንደ አውሎ ነፋስ ይመጣበታል፤ ወደ ብዙ አገሮችም ይገባል፤ እንደ ጎርፍም እያጥለቀለቀ ያልፋል። 41 ውብ* ወደሆነችውም ምድር ይገባል፤ ብዙ አገሮችም ይወድቃሉ። ሆኖም ኤዶም፣ ሞዓብና የአሞናውያን ዋነኛ ክፍል ከእጁ ያመልጣሉ። 42 እጁንም በብዙ አገሮች ላይ ይዘረጋል፤ የግብፅም ምድር አታመልጥም። 43 እሱም በተደበቁ ውድ ሀብቶች፣ በወርቅና በብር እንዲሁም በግብፅ የከበሩ* ነገሮች ሁሉ ላይ ይሠለጥናል። ሊቢያውያንና ኢትዮጵያውያንም ይከተሉታል። 44 “ሆኖም ከምሥራቅና* ከሰሜን የሚመጣ ወሬ ይረብሸዋል፤ እሱም ለማጥፋትና ብዙዎችን ለመደምሰስ በታላቅ ቁጣ ይወጣል። 45 ንጉሣዊ* ድንኳኖቹንም በታላቁ ባሕርና ቅዱስ በሆነው ውብ* ተራራ መካከል ይተክላል፤ እሱም ወደ ፍጻሜው ይመጣል፤ የሚረዳውም አይኖርም።

ወይም “ለእሱ እንደ ምሽግ ሆኜ።”
ወይም “በፋርስ ምድር ይቆማሉ።”
ወይም “ለዘሩ።”
ወይም “ቀልጠው የተሠሩ ሐውልቶቻቸውን።”
ወይም “ውድ።”
ወይም “የዘራፊዎች ወንዶች ልጆች።”
ወይም “ሠራዊትም ሆነ።”
ወይም “ጌጥ በሆነችው።”
ወይም “ቁርጥ ውሳኔ ያደርጋል።”
“አስገባሪ” የሚለው ቃል ቀረጥ የሚሰበስብን ሰው ሊያመለክት ይችላል። ወይም “ተቆጣጣሪ።”
ወይም “የተጠላ።”
“ያለማስጠንቀቂያ” ማለትም ሊሆን ይችላል።
ወይም “በተንኮል።”
ወይም “ሠራዊት።”
“ያለማስጠንቀቂያ” ማለትም ሊሆን ይችላል።
ቃል በቃል “ስብ ወደሆነው።”
ወይም “ተጥለቅልቆ።”
ወይም “ቁጣውን።”
ወይም “የሚወጣ ሠራዊት ይቆማል።”
ወይም “በሽንገላ፤ በግብዝነት።”
ወይም “በሽንገላ፤ በግብዝነት።”
ወይም “በእሱ ቦታ።”
ወይም “ውድ።”
ወይም “በባዕድ አምላክ እርዳታ።”
“እሱ እውቅና የሚሰጣቸውን ሁሉ” ማለትም ሊሆን ይችላል።
ወይም “ያድላል።”
ወይም “ይጣላል።”
ወይም “ጌጥ።”
ወይም “ውድ።”
ወይም “ከፀሐይ መውጫና።”
ወይም “ዕፁብ ድንቅ የሆኑ።”
ወይም “የጌጥ።”


^ (ሕዝ. 38:10-20) “ሉዓላዊው ጌታ ይሖዋ እንዲህ ይላል፦ ‘በዚያ ቀን ሐሳብ ወደ ልብህ ይገባል፤ ክፉ ዕቅድም ታወጣለህ፤ 11 እንዲህ ትላለህ፦ “ከለላ የሌላቸው ሰፈሮች* የሚገኙበትን ምድር እወራለሁ። ያለስጋት ተረጋግተው በሚኖሩት ላይ እመጣለሁ፤ ሁሉም የሚኖሩት ቅጥር፣ መቀርቀሪያና በር በሌላቸው ሰፈሮች ነው።” 12 ዓላማህ ብዙ ሀብት መበዝበዝና መዝረፍ፣ ደግሞም አሁን የሰው መኖሪያ የሆኑትን ባድማ የነበሩ ስፍራዎችና ከብሔራት ሁሉ መካከል ዳግመኛ የተሰበሰበውን ሕዝብ ማጥቃት ነው፤ ይህ ሕዝብ ሀብትና ንብረት አከማችቷል፤ በምድርም እምብርት ላይ ይኖራል። 13 “‘ሳባ፣ ዴዳን፣ የተርሴስ ነጋዴዎችና ተዋጊዎቹ* ሁሉ እንዲህ ይሉሃል፦ “ወረራ የምታካሂደው ብዙ ሀብት ለመበዝበዝና ለመዝረፍ ነው? ሠራዊትህን የሰበሰብከው ብርና ወርቅ ለማጋበስ፣ ሀብትና ንብረት ለመውሰድ እንዲሁም ብዙ ምርኮ ለመንጠቅ ነው?”’ 14 “ስለዚህ የሰው ልጅ ሆይ፣ ትንቢት ተናገር፤ ጎግንም እንዲህ በለው፦ ‘ሉዓላዊው ጌታ ይሖዋ እንዲህ ይላል፦ “ሕዝቤ እስራኤል ያለስጋት በሚቀመጥበት ጊዜ፣ አንተ በዚያን ቀን ይህን ማወቅህ ይቀራል? 15 አንተ ከስፍራህ ይኸውም ርቆ ከሚገኘው የሰሜን ምድር ትመጣለህ፤ አንተና ከአንተ ጋር ያሉ ብዙ ሕዝቦች ትመጣላችሁ፤ ሁሉም በፈረሶች ላይ የተቀመጡ፣ ታላቅ ጉባኤና ከፍተኛ ቁጥር ያለው ሠራዊት ናቸው። 16 ምድርን እንደሚሸፍን ደመና ሆነህ በሕዝቤ በእስራኤል ላይ ትመጣለህ። ጎግ ሆይ፣ በዘመኑ መጨረሻ በአንተ አማካኝነት በፊታቸው ራሴን በምቀድስበት ጊዜ ብሔራት ያውቁኝ ዘንድ በምድሬ ላይ አመጣሃለሁ።”’ 17 “ሉዓላዊው ጌታ ይሖዋ እንዲህ ይላል፦ ‘አንተን በእነሱ ላይ እንደማመጣ ለብዙ ዓመታት ትንቢት በተናገሩትና አገልጋዮቼ በሆኑት የእስራኤል ነቢያት አማካኝነት በቀድሞ ዘመን የተናገርኩት ስለ አንተው አይደለም?’ 18 “‘በዚያ ቀን፣ ጎግ የእስራኤልን ምድር በሚወርበት ቀን’ ይላል ሉዓላዊው ጌታ ይሖዋ፣ ‘ታላቅ ቁጣዬ ይነድዳል። 19 በቅንዓቴና በቁጣዬ እሳት እናገራለሁ፤ ደግሞም በዚያ ቀን በእስራኤል ምድር ታላቅ የመሬት መንቀጥቀጥ ይከሰታል። 20 የባሕር ዓሣዎች፣ የሰማይ ወፎች፣ የዱር አራዊት፣ በምድር ላይ የሚሳቡ እንስሳት ሁሉና በምድር ላይ ያሉ ሰዎች በሙሉ ከእኔ የተነሳ ይንቀጠቀጣሉ፤ ተራሮችም ይናዳሉ፤ ገደላማ ቦታዎችም ይደረመሳሉ፤ ቅጥሩም ሁሉ ይፈርሳል።’

ወይም “ቅጥር የሌላቸው ገጠራማ ቦታዎች።”
ወይም “ደቦል አንበሶቹ።”





^ ***sjj መዝ. 56 እውነትን የራስህ አድርግ***
መዝሙር 56
እውነትን የራስህ አድርግ
(ምሳሌ 3:1, 2)
1. የእውነት መንገድ በጣም ግሩም ሕይወት ነው፤
መምረጥ ግን የራስህ ድርሻ ነው።
ስለዚህ ስማ ይሖዋ ’ምላክ ሲመክርህ፤
በሱ ላይ እምነት ይኑርህ።
(አዝማች)
በ’ውነት መንገድ ሂድ፤
እውነት ይሁን የራስህ።
ያኔ ይሖዋ
ይባርክሃል፤
ደስታህም ይጨምራል።
2. ይሖዋንና መንግሥቱን ለማስቀደም
ጊዜና ጥረት ቢጠይቅም፣
ባዲሱ ዓለም ደስታና አርኪ ሕይወት
ይኖረናል ለዘላለም።
(አዝማች)
በ’ውነት መንገድ ሂድ፤
እውነት ይሁን የራስህ።
ያኔ ይሖዋ
ይባርክሃል፤
ደስታህም ይጨምራል።
3. በይሖዋ ዘንድ ሁላችንም ልጆች ነን፤
የሱን መመሪያ እንሻለን።
ከይሖዋ ጋር ሁሌም አብረን ከሄድን
በረከቱን እናጭዳለን።
(አዝማች)
በ’ውነት መንገድ ሂድ፤
እውነት ይሁን የራስህ።
ያኔ ይሖዋ
ይባርክሃል፤
ደስታህም ይጨምራል።
(በተጨማሪም መዝ. 26:3⁠ን፣ ምሳሌ 8:35⁠፤ 15:31⁠ን እና ዮሐ. 8:31, 32⁠ን ተመልከት።)



^ ***w14 11/15 ገጽ 30 የአንባቢያን ጥያቄዎች***
በራእይ ምዕራፍ 11 ላይ የተጠቀሱት ሁለት ምሥክሮች እነማን ናቸው?
▪ ራእይ 11:3 ለ1,260 ቀናት ትንቢት ስለሚናገሩ ሁለት ምሥክሮች ይገልጻል። ከዚያም ዘገባው፣ አውሬው ‘ድል እንደሚነሳቸውና እንደሚገድላቸው’ ይናገራል። ይሁን እንጂ እነዚህ ሁለት ምሥክሮች “ከሦስት ቀን ተኩል” በኋላ ወደ ሕልውና የሚመለሱ ሲሆን በዚህ ጊዜ እያዩዋቸው የነበሩት ሰዎች ሁሉ ይገረማሉ።—ራእይ 11:7, 11
ሁለቱ ምሥክሮች እነማን ናቸው? በዘገባው ውስጥ ያለው ዝርዝር መግለጫ ማንነታቸውን ለይተን እንድናውቅ ይረዳናል። አንደኛ እነዚህ ሁለት ምሥክሮች “በሁለቱ የወይራ ዛፎችና በሁለቱ መቅረዞች የተመሰሉ” እንደሆኑ እናነብባለን። (ራእይ 11:4) ይህም በዘካርያስ ትንቢት ውስጥ የተገለጸውን መቅረዝና ሁለት የወይራ ዛፎች ያስታውሰናል። እነዚህ የወይራ ዛፎች “በምድር ሁሉ ጌታ አጠገብ የቆሙ” እንደሆኑ የተገለጹትን ‘ሁለት ቅቡዓን’ ማለትም ገዢው ዘሩባቤልንና ሊቀ ካህናቱ ኢያሱን እንደሚያመለክቱ ተገልጿል። (ዘካ. 4:1-3, 14 የ1954 ትርጉም) ሁለተኛ፣ ሁለቱ ምሥክሮች ሙሴና ኤልያስ ከፈጸሟቸው ጋር የሚመሳሰሉ ምልክቶችን እንደሚፈጽሙ ተገልጿል።—ራእይ 11:5, 6⁠ን ከ⁠ዘኍልቍ 16:1-7, 28-35 እና ከ⁠1 ነገሥት 17:1፤ 1 ነገሥት 18:41-45 ጋር አወዳድር።
በራእይና በዘካርያስ መጻሕፍት ላይ የሚገኙትን ዘገባዎች የሚያመሳስላቸው ምንድን ነው? በሁሉም ዘገባዎች ላይ፣ በከባድ የፈተና ወቅት አመራር የሚሰጡ የአምላክ ቅቡዕ አገልጋዮች ተጠቅሰዋል። በመሆኑም በራእይ ምዕራፍ 11 ፍጻሜ መሠረት የአምላክ መንግሥት በ1914 በሰማይ በተቋቋመበት ጊዜ አመራር የሚሰጡ ቅቡዓን ወንድሞች ለሦስት ዓመት ተኩል “ማቅ ለብሰው” ሰብከዋል።
እነዚህ ቅቡዓን ማቅ ለብሰው የሚሰብኩበት ጊዜ ሲያበቃ በአንጻራዊ ሁኔታ ለአጭር ጊዜ፣ ማለትም ለሦስት ቀን ተኩል እስር ቤት መግባታቸው በምሳሌያዊ ሁኔታ እንደተገደሉ ያሳያል። በአምላክ ሕዝብ ጠላቶች ዓይን ሲታይ የቅቡዓኑ ሥራ የሞተ ያህል ስለሆነ ለተቃዋሚዎች ታላቅ ደስታ አምጥቶላቸዋል።—ራእይ 11:8-10
ይሁን እንጂ ልክ በትንቢት በተነገረው መሠረት ሦስት ቀን ተኩሉ ሲያበቃ ሁለቱ ምሥክሮች ወደ ሕልውና ተመልሰዋል። እነዚህ ቅቡዓን ከእስር የተፈቱ ከመሆኑም በላይ ታማኝነታቸውን ለጠበቁት ቅቡዓን፣ አምላክ በጌታቸው በኢየሱስ ክርስቶስ በኩል ልዩ ሹመት ሰጥቷቸዋል። በእነዚህ የመጨረሻ ቀናት የአምላክን ሕዝቦች መንፈሳዊ ፍላጎት እንዲያሟሉ ሲባል ከእነዚህ ቅቡዓን መካከል የተወሰኑት በ1919 “ታማኝና ልባም ባሪያ” ሆነው ተሹመዋል።—ማቴ. 24:45-47፤ ራእይ 11:11, 12
የሚገርመው ነገር ራእይ 11:1, 2 እነዚህን ክስተቶች መንፈሳዊው ቤተ መቅደስ ከሚለካበት ወይም ከሚመረመርበት ጊዜ ጋር አያይዞ ይጠቅሳቸዋል። ሚልክያስ ምዕራፍ 3 መንፈሳዊው ቤተ መቅደስ ተመሳሳይ ምርመራ እንደሚካሄድበትና ከዚያም ቤተ መቅደሱ እንደሚነጻ ይገልጻል። (ሚል. 3:1-4) ይህ የምርመራና የማንጻት ሥራ ምን ያህል ጊዜ ወስዷል? ከ1914 ጀምሮ እስከ 1919 መጀመሪያ ድረስ የዘለቀ ነበር። ይህ ወቅት 1,260 ቀናትን (42 ወራት) እና በራእይ ምዕራፍ 11 ላይ የተጠቀሰውን ምሳሌያዊ ሦስት ቀን ተኩል ያጠቃልላል።
ይሖዋ ሕዝቡን አጥርቶ ለመልካም ሥራ የሚቀና ልዩ ሕዝብ ለማድረግ ይህን መንፈሳዊ የማንጻት ሥራ በማዘጋጀቱ ምንኛ ደስተኞች ነን! (ቲቶ 2:14) በተጨማሪም በዚያ የፈተና ወቅት አመራር በመስጠት ምሳሌያዊ ሁለት ምሥክሮች በመሆን ያገለገሉ ታማኝ ቅቡዓን የተዉትን ምሳሌ እናደንቃለን።
[የግርጌ ማስታወሻ]
ተጨማሪ መረጃ ለማግኘት የሐምሌ 15, 2013 መጠበቂያ ግንብ ገጽ 22 አንቀጽ 12⁠ን ተመልከት።



^ ***w13 7/15 ገጽ 9-14 “ሁልጊዜ ከእናንተ ጋር ነኝ”***
“ሁልጊዜ ከእናንተ ጋር ነኝ”
“እነሆም እኔ እስከ ሥርዓቱ መደምደሚያ ድረስ ሁልጊዜ ከእናንተ ጋር ነኝ።”—ማቴ. 28:20
የእነዚህን ጥያቄዎች መልስ ለማግኘት ሞክር፦
ከመጀመሪያው መቶ ዘመን አንስቶ እስከ ዛሬ ድረስ በምድር ላይ ምንጊዜም ቅቡዓን ክርስቲያኖች ነበሩ ብለን እንድንደመድም የሚያደርገን ምንድን ነው?
ከ1914 ጀምሮ ኢየሱስ ምን የምርመራ ሥራ አከናውኗል?
ኢየሱስ ስለ ስንዴውና ስለ እንክርዳዱ በተናገረው ምሳሌ ላይ የተገለጹት ገና ያልተፈጸሙ ክንውኖች የትኞቹ ናቸው?
ኢየሱስ ስለ መንግሥቱ ከተናገራቸው ምሳሌዎች መካከል አንዱ ጥሩ የስንዴ ዘር ስለዘራው ገበሬና በኋላም በስንዴው መሃል እንክርዳድ ስለዘራው ጠላት የሚናገረው ነው። በዚህ ምሳሌ ላይ እንደተጠቀሰው ስንዴው በእንክርዳዱ ይሸፈናል፤ ያም ሆኖ ገበሬው ባሪያዎቹን “ተዉት፣ እስከ መከር ጊዜ ድረስ አብሮ ይደግ” አላቸው። በመከር ጊዜ እንክርዳዱ ሲቃጠል ስንዴው ተሰብስቦ ወደ ጎተራ ገባ። ኢየሱስ ይህ ምሳሌ የያዘውን ትርጉም አስመልክቶ ማብራሪያ ሰጥቷል። (ማቴዎስ 13:24-30, 37-43⁠ን አንብብ።) ታዲያ ይህ ምሳሌ ምን ነገር ይገልጥልናል? (“ስንዴውና እንክርዳዱ” የሚለውን ሠንጠረዥ ተመልከት።)
2 በገበሬው እርሻ ላይ የተከናወኑት ነገሮች ኢየሱስ የስንዴውን ክፍል ማለትም በመንግሥቱ ከእሱ ጋር የሚገዙትን ቅቡዓን ክርስቲያኖች ከመላው የሰው ዘር መካከል የሚሰበስበው እንዴትና መቼ እንደሆነ ይጠቁማሉ። ዘሩ መዘራት የተጀመረው በ33 ዓ.ም. በዋለው የጴንጤቆስጤ ዕለት ነው። የመሰብሰቡ ሥራ የሚጠናቀቀው ደግሞ በዚህ ሥርዓት መጨረሻ ላይ በሕይወት ያሉት ቅቡዓን የመጨረሻው ማኅተም ሲደረግባቸውና ከዚያም ወደ ሰማይ ሲሄዱ ነው። (ማቴ. 24:31፤ ራእይ 7:1-4) አንድ ሰው የተራራ ጫፍ ላይ መቆሙ ዙሪያ ገባውን ለማየት እንደሚያስችለው ሁሉ ይህ ምሳሌም ወደ 2,000 ዓመታት በሚጠጋ ጊዜ ውስጥ የተከናወኑትን ነገሮች በስፋት ለመቃኘት ያስችለናል። ታዲያ እዚህ ምሳሌ ላይ ቆመን ነገሮችን ስንቃኝ ከመንግሥቱ ጋር በተያያዘ የተፈጸሙትን የትኞቹን ክንውኖች ማስተዋል እንችላለን? ምሳሌው ስንዴውና እንክርዳዱ የሚዘሩበት፣ አብረው የሚያድጉበትና የመከር ወቅት እንደሚኖር ይገልጻል። ይህ ርዕስ ግን በዋነኝነት የሚያተኩረው በመከሩ ላይ ነው።
በኢየሱስ ጥበቃ ሥር መሆን
3 በእንክርዳድ የተመሰሉት አስመሳይ ክርስቲያኖች ከሁለተኛው መቶ ዘመን ዓ.ም. መባቻ አንስቶ፣ በእርሻ በተመሰለው ዓለም ላይ ብቅ ማለት ጀመሩ። (ማቴ. 13:26) በእንክርዳድ የተመሰሉት ክርስቲያኖች ቁጥር በአራተኛው መቶ ዘመን ላይ ከቅቡዓን ክርስቲያኖች በጣም በልጦ ነበር። በምሳሌው ላይ ባሪያዎቹ እንክርዳዱን ለመንቀል እንዲፈቅድላቸው ጌታቸውን ጠይቀውት እንደነበር አስታውስ። (ማቴ. 13:28) ታዲያ ጌታው ምን ምላሽ ሰጠ?
4 ኢየሱስ ስለ ስንዴውና ስለ እንክርዳዱ ሲናገር “ተዉአቸው፤ እስከ መከር ጊዜ አብረው ይደጉ” (አ.መ.ት) ብሏል። ይህ መመሪያ እንደሚያስገነዝበን ከመጀመሪያው መቶ ዘመን አንስቶ እስከ ዛሬ ድረስ በምድር ላይ ምንጊዜም የተወሰኑ ቅቡዓን ክርስቲያኖች ይኖራሉ። ኢየሱስ “እኔ እስከ ሥርዓቱ መደምደሚያ ድረስ ሁልጊዜ ከእናንተ ጋር ነኝ” በማለት መናገሩ ይህን ያረጋግጥልናል። (ማቴ. 28:20) በመሆኑም ኢየሱስ እስከ ሥርዓቱ ፍጻሜ ድረስ ምንጊዜም ለቅቡዓን ክርስቲያኖች ጥበቃ ያደርግላቸዋል። ይሁንና ቅቡዓኑ በእንክርዳድ በተመሰሉ ክርስቲያኖች ስለተዋጡ በዚህ ረጅም ጊዜ ውስጥ የስንዴው ክፍል የሆኑት እነማን እንደነበሩ በእርግጠኝነት መናገር አይቻልም። የመከሩ ወቅት ከመጀመሩ ከጥቂት አሥርተ ዓመታት በፊት ግን የስንዴው ክፍል የሆኑት እነማን እንደሆኑ መለየት ጀመረ። ይህ ሊሆን የቻለው እንዴት ነው?
መልእክተኛው ‘መንገዱን አዘጋጀ’
5 ኢየሱስ ስለ እንክርዳዱና ስለ ስንዴው ምሳሌ ከመናገሩ ከብዙ መቶ ዓመታት በፊት ነቢዩ ሚልክያስ በኢየሱስ ምሳሌ ላይ ከተገለጹት ክንውኖች ጋር የሚመሳሰል ትንቢት እንዲናገር ይሖዋ በመንፈሱ መርቶታል። (ሚልክያስ 3:1-4⁠ን አንብብ።) ‘መንገዱን የሚያዘጋጀው መልእክተኛ’ መጥምቁ ዮሐንስ ነው። (ማቴ. 11:10, 11) ዮሐንስ በ29 ዓ.ም. ሲመጣ የእስራኤል ብሔር የሚፈረድበት ጊዜ ተቃርቦ ነበር። ሁለተኛው መልእክተኛ ኢየሱስ ነው። ኢየሱስ በኢየሩሳሌም የሚገኘውን ቤተ መቅደስ ሁለት ጊዜ ማለትም በአገልግሎቱ መጀመሪያና መጨረሻ ላይ አንጽቷል። (ማቴ. 21:12, 13፤ ዮሐ. 2:14-17) በመሆኑም ኢየሱስ ያከናወነው የማንጻት ሥራ የተወሰነ ጊዜ ወስዷል።
6 የሚልክያስ ትንቢት ታላቅ ፍጻሜውን ያገኘው እንዴት ነው? ከ1914 በፊት ባሉት ጥቂት አሥርተ ዓመታት ውስጥ ቻርልስ ቴዝ ራስል እና የቅርብ አጋሮቹ ከመጥምቁ ዮሐንስ ጋር የሚመሳሰል ሥራ አከናውነዋል። ይህ ሥራ ተደብቀው የቆዩትን የመጽሐፍ ቅዱስ እውነቶች ይፋ ማድረግ ይጠይቃል። ለምሳሌ የመጽሐፍ ቅዱስ ተማሪዎች፣ የክርስቶስ ቤዛዊ መሥዋዕት ያለውን ትክክለኛ ትርጉም ያስተማሩ ከመሆኑም በላይ ገሃነመ እሳት የሐሰት ትምህርት መሆኑን አጋልጠዋል፤ እንዲሁም የአሕዛብ ዘመን የሚያበቃበትን ጊዜ ለሰዎች አውጀዋል። ያም ሆኖ የክርስቶስ ተከታዮች እንደሆኑ የሚናገሩ በርካታ ሃይማኖታዊ ቡድኖች ነበሩ። በዚህም ምክንያት የሚከተለው አንገብጋቢ ጥያቄ ተነሳ፦ ከእነዚህ ቡድኖች መካከል በስንዴ የተመሰሉት የትኞቹ ናቸው? ለዚህ ጥያቄ መልስ ለመስጠት ኢየሱስ በ1914 መንፈሳዊ ቤተ መቅደሱን መመርመር ጀመረ። ይህ የምርመራና የማንጻት ሥራ ለተወሰነ ጊዜ ይኸውም ከ1914 እስከ 1919 መጀመሪያ አካባቢ ድረስ ቀጥሎ ነበር።
የመመርመሩና የማንጻቱ ሥራ የተከናወነባቸው ዓመታት
7 ኢየሱስ ምርመራውን ሲያካሂድ ምን ውጤት አገኘ? ጥቂት ቁጥር ያላቸው ቀናተኛ የመጽሐፍ ቅዱስ ተማሪዎች ከ30 ለሚበልጡ ዓመታት ጉልበታቸውንና ጥሪታቸውን ተጠቅመው ከፍተኛ የስብከት ዘመቻ ሲያካሂዱ ቆይተዋል። አንጻራዊ በሆነ ሁኔታ ጥቂት ቁጥር ያላቸው እነዚህ ጠንካራ ክርስቲያኖች በሰይጣን እንክርዳድ ባለመታነቃቸው ኢየሱስና መላእክቱ በጣም እንደተደሰቱ ምንም ጥርጥር የለውም! ያም ቢሆን “ሌዋውያን” ማለትም ቅቡዓን ክርስቲያኖች መንጻት ያስፈልጋቸው ነበር። (ሚል. 3:2, 3፤ 1 ጴጥ. 4:17) እንዲህ የምንለው ለምንድን ነው?
8 በ1914 ማብቂያ ላይ አንዳንድ የመጽሐፍ ቅዱስ ተማሪዎች ወደ ሰማይ ባለመሄዳቸው አዝነው ነበር። ከ1915 እስከ 1916 ባለው ጊዜ ውስጥ ከድርጅቱ ውጪ ያሉ ሰዎች ያደረሱት ተቃውሞ የስብከቱን ሥራ አቀዝቅዞት ነበር። ይባስ ብሎ ወንድም ራስል ጥቅምት 1916 ከሞተ በኋላ ከድርጅቱ ውስጥ ተቃዋሚዎች ተነሱ። የዎች ታወር ባይብል ኤንድ ትራክት ሶሳይቲ ዳይሬክተር ከሆኑት ሰባት ሰዎች መካከል አራቱ ወንድም ራዘርፎርድ ድርጅቱን እንዲመራ መመረጡን በመቃወም ዓመፁ። በወንድሞች መካከል መከፋፈል ለመፍጠር ቢሞክሩም ነሐሴ 1917 ቤቴልን ለቅቀው ወጡ፤ ታዲያ ማንጻት ማለት ይህ አይደል! በተጨማሪም አንዳንድ የመጽሐፍ ቅዱስ ተማሪዎች በሰው ፍርሃት ተሸንፈው ነበር። ያም ሆኖ በቡድን ደረጃ ኢየሱስ ቅቡዓኑን ለማንጻት የወሰደውን ይህን እርምጃ በመደገፍ ተገቢውን ለውጥ አደረጉ። በዚህም የተነሳ ኢየሱስ በስንዴ የተመሰሉት እውነተኛ ክርስቲያኖች እንደሆኑ ፈርዶላቸዋል፤ በሌላ በኩል ደግሞ በሕዝበ ክርስትና አብያተ ክርስቲያናት ውስጥ ያሉትን ጨምሮ ሁሉም አስመሳይ ክርስቲያኖች በእሱ ዘንድ ተቀባይነት ሳያገኙ ቀርተዋል። (ሚል. 3:5፤ 2 ጢሞ. 2:19) ከዚያስ ምን ሆነ? ይህን ለማወቅ ስለ ስንዴውና ስለ እንክርዳዱ የሚናገረውን ምሳሌ መለስ ብለን እንመልከት።
የመከሩ ወቅት ከጀመረ በኋላ ምን ተከናወነ?
9 ኢየሱስ “መከሩ የዚህ ሥርዓት መደምደሚያ” መሆኑን ተናግሯል። (ማቴ. 13:39) የመከሩ ሥራ የጀመረው ደግሞ በ1914 ነው። ኢየሱስ በመከር ወቅት እንደሚፈጸሙ አስቀድሞ የተናገራቸውን አምስት ክንውኖች እስቲ እንመልከት።
10 የመጀመሪያው እንክርዳዱን መሰብሰብ ነው። ኢየሱስ እንዲህ ብሏል፦ “የመከር ወቅት ሲደርስ አጫጆቹን፣ በመጀመሪያ እንክርዳዱን ሰብስቡና . . . በየነዶው እሰሩ፤ . . . እላቸዋለሁ።” ከ1914 በኋላ ግን መላእክት በእንክርዳድ የተመሰሉትን ክርስቲያኖች “የመንግሥቱ ልጆች” ከሆኑት ከቅቡዓን በመለየት ‘ይሰበስቧቸዋል።’—ማቴ. 13:30, 38, 41
11 የመሰብሰቡ ሥራ ወደፊት እየገፋ ሲሄድ በሁለቱ ቡድኖች መካከል ያለው ልዩነት ይበልጥ ፍንትው ብሎ መታየት ጀመረ። (ራእይ 18:1, 4) በ1919 ታላቂቷ ባቢሎን እንደወደቀች ግልጽ ሆነ። ለመሆኑ እውነተኛ ክርስቲያኖች ከአስመሳዮቹ ክርስቲያኖች ይበልጥ እንዲለዩ ያደረጋቸው ነገር ምንድን ነው? የስብከቱ ሥራ ነው። በወቅቱ በኃላፊነት ቦታ ላይ የነበሩ ወንድሞች፣ የመንግሥቱን መልእክት በመስበኩ ሥራ ላይ ሁሉም ክርስቲያኖች መካፈል እንዳለባቸው አጽንኦት ሰጥተው መናገር ጀመሩ። ለምሳሌ ያህል፣ ሥራው በኃላፊነት ለተሰጣቸው ሁሉ (እንግሊዝኛ) የተሰኘ በ1919 የታተመ ቡክሌት ሁሉም ቅቡዓን ክርስቲያኖች ከቤት ወደ ቤት በመሄድ እንዲሰብኩ አሳስቦ ነበር። እንዲህ ብሎ ነበር፦ “ሥራው ሰፊ ቢመስልም የጌታ ሥራ በመሆኑ እሱ በሚሰጠን ኃይል እንወጣዋለን። በዚህ ሥራ የመካፈል መብት አግኝታችኋል።” ታዲያ ምን ምላሽ ተገኘ? የ1922 መጠበቂያ ግንብ እንደገለጸው ከዚያ ጊዜ ጀምሮ የመጽሐፍ ቅዱስ ተማሪዎች የስብከት እንቅስቃሴያቸውን አጧጧፉት። ብዙም ሳይቆይ ከቤት ወደ ቤት መስበክ የእነዚህ ታማኝ ክርስቲያኖች መለያ ሆነ፤ ይህ የስብከት ዘዴ እስከ ዛሬ ድረስ መለያችን ሆኗል።
12 ሁለተኛው ስንዴውን መሰብሰብ ነው። ኢየሱስ “ስንዴውን ሰብስባችሁ ወደ ጎተራዬ አስገቡ” በማለት መላእክቱን አዝዟቸዋል። (ማቴ. 13:30) ከ1919 ጀምሮ ቅቡዓን ክርስቲያኖች እንደ ገና ወደተቋቋመው የክርስቲያን ጉባኤ ሲሰበሰቡ ቆይተዋል። በዚህ ሥርዓት መጨረሻ ላይ በሕይወት ከሚገኙ ቅቡዓን ክርስቲያኖች ጋር በተያያዘ የመጨረሻው የመሰብሰብ ሥራ የሚካሄደው ወደ ሰማይ በመሄድ ሽልማታቸውን ሲያገኙ ነው።—ዳን. 7:18, 22, 27
13 ሦስተኛው ማልቀስና ጥርስ ማፋጨት ነው። መላእክቱ እንክርዳዱን በየነዶው ካሰሩ በኋላ ምን ይከናወናል? ኢየሱስ የእንክርዳዱ ክፍል የሆኑት፣ ስለሚገኙበት ሁኔታ ሲናገር “በዚያም ያለቅሳሉ፣ በሐዘንም ጥርሳቸውን ያፋጫሉ” ብሏል። (ማቴ. 13:42) ታዲያ ይህ ሁኔታ በአሁኑ ጊዜ እየተፈጸመ ነው? በፍጹም። የጋለሞታይቱ ክፍል የሆነችው ሕዝበ ክርስትና ዛሬም “ንግሥት ሆኜ እቀመጣለሁ፤ መበለትም አይደለሁም፤ ሐዘንም ፈጽሞ አይደርስብኝም” ብላ ታስባለች። (ራእይ 18:7) በእርግጥም ሕዝበ ክርስትና ሥልጣን እንዳላት ይሰማታል፤ እንዲያውም በፖለቲካ መሪዎች ላይ ‘እንደተቀመጠች ንግሥት’ አድርጋ ራሷን ትቆጥራለች። በመሆኑም በእንክርዳድ የተመሰሉት ሐሰተኞቹ ክርስቲያኖች በአሁኑ ጊዜ እያለቀሱ ሳይሆን እየተኩራሩ ነው። ይሁን እንጂ ይህ ሁኔታ የሚለወጥበት ጊዜ ቀርቧል።
14 በተደራጀ መንገድ የሚንቀሳቀሱ የሐሰት ሃይማኖቶች በሙሉ በታላቁ መከራ ወቅት ሲጠፉ እነሱን ሲደግፉ የነበሩ ሁሉ መሸሸጊያ ፍለጋ ይራወጣሉ፤ ሆኖም ለመደበቅ የሚያስችል አስተማማኝ ቦታ ማግኘት አይችሉም። (ሉቃስ 23:30፤ ራእይ 6:15-17) ከጥፋቱ ማምለጥ እንደማይችሉ ሲገነዘቡ ተስፋ በመቁረጥ ያለቅሳሉ፤ በንዴትም “ጥርሳቸውን ያፋጫሉ።” ኢየሱስ ስለ ታላቁ መከራ በተናገረው ትንቢት ላይ እንደተገለጸው ጨለማ በሆነው በዚያ ወቅት “ደረታቸውን ይደቃሉ።”—ማቴ. 24:30፤ ራእይ 1:7
15 አራተኛው ወደ እቶን እሳት መጣል ነው። በየነዶው የታሰረው እንክርዳድ ምን ይሆናል? መላእክቱ ‘ወደ እቶን እሳቱ ይጥሉታል።’ (ማቴ. 13:42) ይህ ደግሞ ሙሉ በሙሉ መጥፋትን ያመለክታል። በመሆኑም የሐሰት ሃይማኖት ድርጅቶችን ሲደግፉ የነበሩ ሁሉ በታላቁ መከራ የመጨረሻ ምዕራፍ ማለትም በአርማጌዶን ይጠፋሉ።—ሚል. 4:1
16 አምስተኛው ደግሞ ደምቆ ማብራት ነው። ኢየሱስ ምሳሌውን የደመደመው እንደሚከተለው በማለት ነው፦ “በዚያ ጊዜ ጻድቃን በአባታቸው መንግሥት እንደ ፀሐይ ደምቀው ያበራሉ።” (ማቴ. 13:43) ይህ የሚሆነው መቼና የት ነው? ይህ ትንቢት የሚፈጸመው ገና ወደፊት ነው። ኢየሱስ እዚህ ላይ የገለጸው በአሁኑ ጊዜ በምድር ላይ እየተከናወነ ያለን ነገር ሳይሆን ወደፊት በሰማይ ላይ የሚፈጸምን ነገር ነው። እዚህ መደምደሚያ ላይ እንድንደርስ ያደረጉንን ሁለት ምክንያቶች እስቲ እንመልከት።
17 በመጀመሪያ “መቼ” ለሚለው ጥያቄ መልስ ለማግኘት እንሞክር። ኢየሱስ “በዚያ ጊዜ ጻድቃን . . . ደምቀው ያበራሉ” ብሏል። “በዚያ ጊዜ” የሚለው ሐረግ የሚያመለክተው ከዚህ ጥቅስ በፊት የተናገረውን ይኸውም ‘እንክርዳዱ ወደ እቶን እሳት የሚጣልበትን’ ጊዜ እንደሆነ የተረጋገጠ ነው። ይህ የሚሆነው ደግሞ በታላቁ መከራ የመጨረሻ ምዕራፍ ላይ ነው። እንግዲያው ቅቡዓኑ ‘ደምቀው የሚያበሩትም’ ከላይ በተጠቀሰው ጊዜ ላይ መሆን ይኖርበታል። ሁለተኛው ጥያቄ “የት” የሚለው ነው። ኢየሱስ ጻድቃን በአምላክ “መንግሥት እንደ ፀሐይ ደምቀው ያበራሉ” ብሏል። ይህ ምን ማለት ነው? የታላቁ መከራ የመጀመሪያ ምዕራፍ ካለፈ በኋላ በምድር ላይ የሚገኙት ሁሉም ታማኝ ቅቡዓን ወዲያውኑ የመጨረሻው ማኅተም ይደረግባቸዋል። ከዚያም ኢየሱስ ስለ ታላቁ መከራ በተናገረው ትንቢት ላይ እንደገለጸው ቅቡዓኑ ወደ ሰማይ ይሰበሰባሉ። (ማቴ. 24:31) በዚያም “በአባታቸው መንግሥት” ደምቀው ያበራሉ፤ ከአርማጌዶን ጦርነት ብዙም ሳይቆይ ‘በበጉ ሠርግ’ ላይ ደስተኛ የኢየሱስ ሙሽራ ሆነው ይቀርባሉ።—ራእይ 19:6-9
የምናገኘው ጥቅም
18 የዚህን ምሳሌ ዙሪያ ገባ መቃኘታችን በግለሰብ ደረጃ የሚጠቅመን እንዴት ነው? እስቲ ሦስት መንገዶችን እንመልከት። አንደኛ፣ አመለካከታችንን ያሰፋዋል። ምሳሌው ይሖዋ ክፋት እንዲኖር የፈቀደበትን ወሳኝ ምክንያት ያስገነዝበናል። “ለጥፋት የተዘጋጁትን የቁጣ ዕቃዎች” የታገሠው ‘የምሕረት ዕቃዎችን’ ማለትም የስንዴውን ክፍል ለማዘጋጀት ነው። (ሮም 9:22-24) ሁለተኛ፣ በይሖዋ ላይ ያለንን ትምክህት ይጨምርልናል። መጨረሻው እየቀረበ ሲመጣ ጠላቶቻችን በእኛ ላይ የሚሰነዝሩት ጥቃት እየጨመረ መሄዱ አይቀርም፤ ያም ሆኖ ‘አያሸንፉንም።’ (ኤርምያስ 1:19⁠ን አንብብ።) ይሖዋ ባለፉት ዘመናት ለስንዴው ክፍል ጥበቃ ሲያደርግ እንደቆየ ሁሉ የሰማዩ አባታችን በኢየሱስና በመላእክቱ አማካኝነት “ሁልጊዜ” ከእኛ ጋር ይሆናል።—ማቴ. 28:20
19 ሦስተኛ፣ ምሳሌው በስንዴ የተመሰሉትን ክርስቲያኖች ማንነት ለመለየት ይረዳናል። ይህ አስፈላጊ የሆነው ለምንድን ነው? በስንዴ የተመሰሉትን ክርስቲያኖች ለይተን ማወቃችን ኢየሱስ መጨረሻውን ቀን አስመልክቶ በተናገረው ዝርዝር ሐሳቦችን በያዘው ትንቢት መደምደሚያ ላይ ላነሳው ጥያቄ መልስ ለማግኘት ይረዳናል። ኢየሱስ “ታማኝና ልባም ባሪያ በእርግጥ ማን ነው?” ብሏል። (ማቴ. 24:45) የሚቀጥሉት ሁለት ርዕሶች ለዚህ ጥያቄ አጥጋቢ መልስ ይሰጣሉ።
ተጨማሪ መረጃዎች፦ (በተጠቀሱት አንቀጾች መሠረት እንደ ግርጌ ማስታወሻ ይነበባሉ።)
[የግርጌ ማስታወሻ]
አንቀጽ 2፦ ሌሎቹ የምሳሌው ክፍሎች ያላቸውን ትርጉም ማስታወስ እንድትችል  ‘ጻድቃን እንደ ፀሐይ ደምቀው ያበራሉ’ የሚለውን ርዕስከ መጋቢት 15, 2010 መጠበቂያ ግንብ ላይ እንድታነብ እናበረታታሃለን።
አንቀጽ 3፦ የኢየሱስ ሐዋርያት ሞተው ስላለቁ እንዲሁም በምድር ላይ ያሉት ቅቡዓን ቀሪዎች የተመሰሉት በባሪያዎቹ ሳይሆን በስንዴው ስለሆነ ባሪያዎቹ የሚያመለክቱት መላእክትን ነው። በኋላም ኢየሱስ ምሳሌውን ሲያብራራ እንክርዳዱን የሚያጭዱት መላእክት እንደሆኑ ተናግሯል።—ማቴ. 13:39
አንቀጽ 6፦ ይህ ሐሳብ ቀደም ሲል የነበረንን መረዳት የሚያስተካክል ነው። ከዚህ ቀደም ኢየሱስ ምርመራውን ያካሄደው በ1918 እንደሆነ እናምን ነበር።
አንቀጽ 7፦ የመጽሐፍ ቅዱስ ተማሪዎች ከ1910 እስከ 1914 ባሉት ዓመታት 4,000,000 ገደማ የሚሆኑ መጻሕፍትን እና ከ200,000,000 የሚበልጡ ትራክቶችንና ቡክሌቶችን አሰራጭተዋል።
አንቀጽ 14፦ ይህ ሐሳብ ማቴዎስ 13:42⁠ን አስመልክቶ ከዚህ በፊት የነበረንን መረዳት የሚያስተካክል ነው። ቀደም ሲል በጽሑፎቻችን ላይ “የመንግሥቱ ልጆች” የአስመሳይ ክርስቲያኖችን ማንነት ስላጋለጡ ይኸውም “የክፉው ልጆች” መሆናቸውን ስለመሠከሩ ለበርካታ አሥርተ ዓመታት እያለቀሱና ጥርሳቸውን እያፋጩ እንደነበረ ተገልጾ ነበር። (ማቴ. 13:38) ይሁንና ጥርስን ማፋጨት ከጥፋት ጋር የተያያዘ እንደሆነ ማስተዋል ይገባናል።—መዝ. 112:10
አንቀጽ 16፦ ዳንኤል 12:3 “ጥበበኞች [ቅቡዓን ክርስቲያኖች] እንደ ሰማይ ጸዳል፣ . . . ለዘላለም ይደምቃሉ” ይላል። ቅቡዓኑ በምድር ላይ እያሉ ይህን የሚያደርጉት በስብከቱ ሥራ በመካፈል ነው። ይሁንና ማቴዎስ 13:43 የሚገልጸው በአምላክ መንግሥት ውስጥ በሰማይ ደምቀው ስለሚያበሩበት ጊዜ ነው። ከዚህ ቀደም ሁለቱም ጥቅሶች ስለ አንድ ነገር ይኸውም ስለ ስብከቱ ሥራ እንደሚያመለክቱ አድርገን እናስብ ነበር።
አንቀጽ 18፦ ወደ ይሖዋ ቅረብ የተባለውን መጽሐፍ ከገጽ 288-289 ተመልከት።
[የአንቀጾቹ ጥያቄዎች]
 1. (ሀ) የስንዴውንና የእንክርዳዱን ምሳሌ በአጭሩ ተናገር። (ለ) ኢየሱስ የምሳሌውን ትርጉም ሲያብራራ ምን አለ?
 2. (ሀ) በገበሬው እርሻ ላይ የተከናወኑት ነገሮች የሚያመለክቱት ምንድን ነው? (ለ) በዚህ ርዕስ ላይ የምንመረምረው የትኛውን የምሳሌው ክፍል ነው?
 3. (ሀ) ከመጀመሪያው መቶ ዘመን በኋላ ምን ሁኔታ መከሰት ጀመረ? (ለ) በማቴዎስ 13:28 ላይ እንደተገለጸው ምን ጥያቄ ተነስቶ ነበር? ጥያቄውን ያነሱትስ እነማን ናቸው? (ተጨማሪ መረጃውንም ተመልከት።)
 4. (ሀ) ጌታ ኢየሱስ የሰጠው መልስ ምን ነገር ግልጽ እንዲሆን አስችሏል? (ለ) በስንዴ የተመሰሉት ክርስቲያኖች የተለዩት መቼ ነው?
 5. የሚልክያስ ትንቢት በመጀመሪያው መቶ ዘመን ፍጻሜውን ያገኘው እንዴት ነው?
 6. (ሀ) የሚልክያስ ትንቢት ታላቅ ፍጻሜውን ያገኘው እንዴት ነው? (ለ) ኢየሱስ መንፈሳዊ ቤተ መቅደሱን የመረመረው በየትኛው ጊዜ ውስጥ ነው? (ተጨማሪ መረጃውንም ተመልከት።)
 7. ኢየሱስ በ1914 ምርመራውን ሲያካሂድ ምን አገኘ?
 8. ከ1914 በኋላ ምን ነገሮች ተከናወኑ?
9, 10. (ሀ) ከመከሩ ወቅት ጋር በተያያዘ ምን ነገር እንመረምራለን? (ለ) በመከሩ ወቅት፣ መጀመሪያ የተከናወነው ነገር ምንድን ነው?
11. እስከ ዛሬ ድረስ እውነተኛ ክርስቲያኖችን ከአስመሳይ ክርስቲያኖች የሚለያቸው ምንድን ነው?
12. የስንዴው ክፍል መሰብሰብ የጀመረው ከመቼ ጀምሮ ነው?
13. ራእይ 18:7 ሕዝበ ክርስትናን ጨምሮ ጋለሞታይቱ ወይም ታላቂቱ ባቢሎን በአሁኑ ጊዜ ያላትን አመለካከት የሚገልጸው እንዴት ነው?
14. (ሀ) አስመሳይ ክርስቲያኖች ‘ጥርሳቸውን የሚያፋጩት’ መቼ ነው? ለምንስ? (ለ) ማቴዎስ 13:42⁠ን በተመለከተ ያገኘነው አዲሱ መረዳት ከመዝሙር 112:10 ጋር የሚስማማው እንዴት ነው? (ተጨማሪ መረጃውን ተመልከት።)
15. እንክርዳዱ ምን ይሆናል? ይህ የሚሆነውስ መቼ ነው?
16, 17. (ሀ) ኢየሱስ በምሳሌው ላይ የጠቀሰው የመጨረሻ ክንውን ምንድን ነው? (ለ) ይህ ክንውን የሚፈጸመው ወደፊት ነው የምንለው ለምንድን ነው?
18, 19. ኢየሱስ ስለ ስንዴውና ስለ እንክርዳዱ የተናገረው ምሳሌ በግለሰብ ደረጃ የሚጠቅመን በየትኞቹ መንገዶች ነው?
[በገጽ 9 ላይ የሚገኝ ሥዕል]
[በገጽ 10, 11 ላይ የሚገኝ ሰንጠረዥ]
ስንዴውና እንክርዳዱ
33 ዓ.ም. መዝራት ተጀመረ
ዘሪው፦ ኢየሱስ
የመልካሙ ዘር መዘራት፦ በመንፈስ ቅዱስ መቀባት
እርሻው፦ የሰው ዘር ዓለም
‘አንድ ሰው በእርሻው ላይ መልካም ዘር ዘራ’ (ማቴ. 13:24)
ጠላት፦ ዲያብሎስ
የሰዎቹ መተኛት፦ የሐዋርያት መሞት
‘ሰዎቹ ተኝተው ሳለ ጠላት መጥቶ እንክርዳድ ዘራ’ (ማቴ. 13:25)
ስንዴው፦ ቅቡዓን ክርስቲያኖች
እንክርዳዱ፦ አስመሳይ ክርስቲያኖች
‘ሁለቱም እስከ መከር ጊዜ ድረስ አብረው ያድጋሉ’ (ማቴ. 13:30)
1914 መከሩ ጀመረ
ባሪያዎቹ/አጫጆቹ፦ መላእክት
በእንክርዳድ የተመሰሉት ክርስቲያኖች ከተቀቡት “የመንግሥቱ ልጆች” ተለዩ
እንክርዳዱ ተሰብስቦ በየነዶው ታሰረ (ማቴ. 13:30)
(አንቀጽ 10 እና 11⁠ን ተመልከት)
1919 ወደ ጎተራው ማስገባት፦ የቅቡዓን ክርስቲያኖች እንደገና በተቋቋመው ጉባኤ ውስጥ መሰብሰብ
የመከሩ ወቅት
‘ስንዴውን ወደ ጎተራ ማስገባት’ (ማቴ. 13:30)
(አንቀጽ 12⁠ን ተመልከት)
አርማጌዶን
በአርማጌዶን እንክርዳዱ ወደ እሳት ይጣላል
ደምቆ ማብራት
አርማጌዶን ከመጀመሩ በፊት በምድር ላይ የቀሩት ታማኝ ቅቡዓን ወደ ሰማይ ይሄዳሉ
ጻድቃን በአምላክ መንግሥት ደምቀው ያበራሉ። (ማቴ. 13:43) (አንቀጽ 16 እና 17⁠ን ተመልከት)
እንክርዳዱ ወደ እቶን እሳት ይጣላል (ማቴ. 13:42) (አንቀጽ 15⁠ን ተመልከት)
[ሥዕል]
[ሥዕል]
[ሥዕል]
[ሥዕል]
[ሥዕል]
[ሥዕል]
[ሥዕል]
[ሥዕል]
[ሥዕል]
[ሥዕል]
[በገጽ 13 ላይ የሚገኝ ሥዕል]
ሕዝበ ክርስትና ከፖለቲካ መሪዎች ጋር ያላት ወዳጅነት በቅርቡ ያከትማል (አንቀጽ 13⁠ን ተመልከት)




^ ***w19 ጥቅምት ገጽ 8-9 “በመጨረሻዎቹ ቀናት” መጨረሻ ሥራ የበዛላችሁ ሁኑ***
የጥናት ርዕስ 40
“በመጨረሻዎቹ ቀናት” መጨረሻ ሥራ የበዛላችሁ ሁኑ
“ጸንታችሁ ቁሙ፤ አትነቃነቁ፤ . . . ምንጊዜም የጌታ ሥራ የበዛላችሁ ሁኑ።”—1 ቆሮ. 15:58
መዝሙር 58 ሰላም ወዳዶችን መፈለግ
ማስተዋወቂያ
የተወለድከው ከ1914 ወዲህ ነው? ከሆነ ሕይወትህን ሙሉ የኖርከው በዚህ ሥርዓት ‘የመጨረሻዎቹ ቀናት’ ውስጥ ነው። (2 ጢሞ. 3:1) ሁላችንም፣ ኢየሱስ ይህን ዘመን አስመልክቶ በትንቢት የተናገራቸው ክንውኖች እየተፈጸሙ እንዳለ እየሰማን ነው። ከእነዚህ ክንውኖች መካከል ጦርነት፣ የምግብ እጥረት፣ የምድር ነውጥ፣ ቸነፈር፣ ክፋት እየበዛ መሄዱ እና በይሖዋ ሕዝቦች ላይ የሚደርስ ስደት ይገኙበታል። (ማቴ. 24:3, 7-9, 12፤ ሉቃስ 21:10-12) በተጨማሪም ሐዋርያው ጳውሎስ ሰዎች ስለሚኖራቸው ባሕርይ የተናገረው ትንቢት ሲፈጸም ተመልክተናል። (“በአሁኑ ጊዜ ያሉ ሰዎች ባሕርይ” የሚለውን ሣጥን ተመልከት።) በመሆኑም እኛ የይሖዋ አገልጋዮች፣ የምንኖረው “በዘመኑ መጨረሻ” እንደሆነ እርግጠኞች ነን።—ሚክ. 4:1
2 ከ1914 ወዲህ በርካታ ዓመታት ስላለፉ አሁን የምንኖረው “በመጨረሻዎቹ ቀናት” መጨረሻ ላይ መሆን አለበት። የዚህ ሥርዓት ፍጻሜ በጣም ከመቅረቡ አንጻር የሚከተሉትን ወሳኝ ጥያቄዎች መልስ ማወቃችን አስፈላጊ ነው፦ “በመጨረሻዎቹ ቀናት” ማብቂያ ላይ የትኞቹ ክንውኖች ይፈጸማሉ? እነዚህን ክንውኖች እየተጠባበቅን ባለንበት በዛሬው ጊዜ ይሖዋ ምን እንድናደርግ ይጠብቅብናል?
“በመጨረሻዎቹ ቀናት” ማብቂያ ላይ ምን ይከናወናል?
3 አንደኛ ተሰሎንቄ 5:1-3⁠ን አንብብ። ጳውሎስ ስለ “ይሖዋ ቀን” ተናግሯል። “የይሖዋ ቀን” የሚለው አገላለጽ በዚህ አገባቡ የሚያመለክተው፣ ‘በታላቂቱ ባቢሎን’ (በዓለም ላይ ያሉ የሐሰት ሃይማኖቶችን በሙሉ ታመለክታለች) ላይ በሚሰነዘረው ጥቃት ጀምሮ በአርማጌዶን የሚደመደመውን ጊዜ ነው። (ራእይ 16:14, 16፤ 17:5) ይህ “ቀን” ከመጀመሩ ትንሽ ቀደም ብሎ ብሔራት “ሰላምና ደህንነት ሆነ!” ብለው ያውጃሉ። (አንዳንድ ትርጉሞች “ሰላምና መረጋጋት ሆነ” ብለው ያስቀምጡታል።) አንዳንድ ጊዜ የዓለም መሪዎች በአገራት መካከል ያለውን ግንኙነት ስለ ማሻሻል ሲናገሩ እንደነዚህ ያሉ አገላለጾችን ይጠቀማሉ። ይሁን እንጂ በመጽሐፍ ቅዱስ ላይ የተገለጸው “ሰላምና ደህንነት ሆነ!” የሚለው አዋጅ ከዚህ የተለየ ነው። እንዲህ የምንለው ለምንድን ነው? ይህ አዋጅ በሚታወጅበት ወቅት ብዙ ሰዎች፣ በዓለም ላይ ሰላምና መረጋጋት እንዲሰፍን በማድረግ ረገድ የዓለም መሪዎች እንደተሳካላቸው ይሰማቸዋል። እንደ እውነቱ ከሆነ ግን በዚያ ወቅት ‘ታላቁ መከራ’ ስለሚጀምር “ያልታሰበ ጥፋት” ይመጣል።—ማቴ. 24:21
4 “ሰላምና ደህንነት ሆነ!” ከሚለው አዋጅ ጋር በተያያዘ አንዳንድ የምናውቃቸው ነገሮች አሉ። ሆኖም የማናውቃቸው ነገሮችም አሉ። ይህ አዋጅ እንዲታወጅ ምክንያት የሚሆኑትን ነገሮች ወይም አዋጁ የሚታወጅበትን መንገድ አናውቅም። አዋጁ የሚተላለፈው በአንድ ማስታወቂያ አማካኝነት ነው? ወይስ በተከታታይ በሚነገሩ መግለጫዎች? ይህን በተመለከተም የምናውቀው ነገር የለም። በዚያ ጊዜ የሚኖረው ሁኔታ ምንም ይሁን ምን፣ የዓለም መሪዎች በእርግጥ ዓለም አቀፍ ሰላም እንዳስገኙ በማሰብ መታለል እንደሌለብን ግን በሚገባ እናውቃለን። እንዲያውም በንቃት እንድንከታተል የተነገረን ይህንን አዋጅ መሆኑን እናስታውስ። ይህ አዋጅ መነገሩ “የይሖዋ ቀን” ሊጀምር መሆኑን የሚጠቁም ምልክት ነው!
5 አንደኛ ተሰሎንቄ 5:4-6⁠ን አንብብ። የጳውሎስ ማሳሰቢያ ‘ለይሖዋ ቀን’ ዝግጁ ለመሆን ምን ማድረግ እንዳለብን ይጠቁመናል። ‘እንደ ሌሎቹ ማንቀላፋት’ የለብንም። እንዲያውም ‘ነቅተን መኖር’ ያስፈልገናል። ለምሳሌ ያህል፣ በዓለም የፖለቲካ ጉዳዮች ውስጥ በመግባት የገለልተኝነት አቋማችንን እንዳናላላ ንቁ መሆን ይኖርብናል። በፖለቲካዊ ጉዳዮች ውስጥ የምንሳተፍ ከሆነ “የዓለም ክፍል” እንሆናለን። (ዮሐ. 15:19) በዓለም ላይ ሰላም ሊያሰፍን የሚችለው የአምላክ መንግሥት ብቻ እንደሆነ እናውቃለን።
6 እኛ ራሳችን ነቅተን ከመኖር በተጨማሪ ሌሎች እንዲነቁና መጽሐፍ ቅዱስ በዓለም ላይ እንደሚፈጸሙ ስለተናገራቸው ክንውኖች እንዲያውቁ መርዳትም እንፈልጋለን። ታላቁ መከራ ከጀመረ በኋላ፣ ሰዎች ይሖዋን እንዲያገለግሉ የተከፈተላቸው አጋጣሚ እንደሚዘጋ እናስታውስ። የስብከቱ ሥራችን በጣም አጣዳፊ የሆነው ለዚህ ነው!
በስብከቱ ሥራ ተጠመዱ
7 “የይሖዋ ቀን” ከመጀመሩ በፊት በቀረው አጭር ጊዜ ውስጥ ይሖዋ በስብከቱ ሥራ እንድንጠመድ ይጠብቅብናል። “የጌታ ሥራ [የበዛልን]” ለመሆን ጥረት ማድረግ



^ ***w19 መስከረም ገጽ 11-12 አርማጌዶን—በጉጉት የምንጠብቀው ክንውን!***
ሆኜ እቀመጣለሁ፤ መበለትም አይደለሁም፤ ሐዘንም ፈጽሞ አይደርስብኝም” እያለች ትኩራራ ነበር።—ራእይ 18:7, 8
12 አምላክ ብሔራት ሕዝቡን እንዲያጠፉ አይፈቅድም። ምክንያቱም ሕዝቡ በእሱ ስም የሚጠሩ ከመሆኑም ሌላ ከታላቂቱ ባቢሎን እንዲወጡ የተሰጣቸውን ትእዛዝ ጠብቀዋል። (ሥራ 15:16, 17፤ ራእይ 18:4) በተጨማሪም ሌሎች ሰዎች ከታላቂቱ ባቢሎን እንዲወጡ ለመርዳት ከፍተኛ ጥረት ሲያደርጉ ቆይተዋል። በመሆኑም የይሖዋ አገልጋዮች በዚህች አመንዝራ ላይ የሚመጣው “መቅሰፍት ተካፋይ” አይሆኑም። ያም ሆኖ እምነታቸውን የሚፈትን ሁኔታ ያጋጥማቸዋል።
13 የጎግ ጥቃት። (ሕዝቅኤል 38:2, 8, 9⁠ን አንብብ።) የሐሰት ሃይማኖት ድርጅቶች በሙሉ ተጠራርገው ከጠፉ በኋላ የአምላክ ሕዝቦች ከከባድ አውሎ ነፋስ ብቻዋን እንደተረፈች ዛፍ አውላላ ሜዳ ላይ ተጋልጠው ይታያሉ። ይህ ሰይጣንን እንደሚያስቆጣው የታወቀ ነው። ‘በመንፈስ የተነገሩ ርኩሳን ቃላትን’ ማለትም አጋንንታዊ ፕሮፓጋንዳዎችን ተጠቅሞ ብሔራት ግንባር ፈጥረው በአምላክ ሕዝቦች ላይ እንዲነሱ በማድረግ ቁጣውን ይገልጻል። (ራእይ 16:13, 14) ይህ የብሔራት ጥምረት ‘በማጎግ ምድር የሚገኘው ጎግ’ ይባላል። ብሔራት በአምላክ ሕዝቦች ላይ ጥቃት መሰንዘር ሲጀምሩ፣ አርማጌዶን ተብሎ ወደሚጠራው ምሳሌያዊ ቦታ እንደደረሱ ይቆጠራል።—ራእይ 16:16
14 ጎግ ‘በሥጋ ክንዱ’ ማለትም በወታደራዊ ኃይሉ ይታመናል። (2 ዜና 32:8) እኛ ግን በአምላካችን በይሖዋ እንታመናለን። እርግጥ ይህ በብሔራት ዓይን እንደ ሞኝነት የሚቆጠር ነገር ነው፤ ምክንያቱም በአንድ ወቅት ኃያል የነበረችው የታላቂቱ ባቢሎን አማልክት ‘ከአውሬው’ እንዲሁም ‘ከአሥሩ ቀንዶች’ ሊታደጓት አልቻሉም! (ራእይ 17:16) በመሆኑም ጎግ የአምላክን ሕዝቦች በቀላሉ ሊያጠፋቸው እንደሚችል ያስባል። “ምድርን እንደሚሸፍን ደመና” በመሆን በይሖዋ ሕዝቦች ላይ ጥቃት ይሰነዝራል። (ሕዝ. 38:16) ብዙም ሳይቆይ ግን ወጥመድ ውስጥ እንደገባ ይረዳል። ፈርዖን በቀይ ባሕር እንዳጋጠመው ጎግም ከይሖዋ ጋር እየተዋጋ እንዳለ ይገነዘባል።—ዘፀ. 14:1-4፤ ሕዝ. 38:3, 4, 18, 21-23
15 ክርስቶስና በሰማይ ያለው ሠራዊቱ ጎግን በማጥፋት የአምላክን ሕዝቦች ይታደጋሉ። (ራእይ 19:11, 14, 15) ሆኖም በውሸት ፕሮፓጋንዳው ብሔራት ወደ አርማጌዶን እንዲሰበሰቡ ያደረገው የአምላክ ቀንደኛ ጠላት ሰይጣንስ ምን ያጋጥመዋል? ኢየሱስ እሱንም ሆነ አጋንንቱን ወደ ጥልቁ ወርውሮ ለሺህ ዓመት ይዘጋባቸዋል።—ራእይ 20:1-3
ከአርማጌዶን ጦርነት መትረፍ የምንችለው እንዴት ነው?
16 በእውነት ቤት ውስጥ ለብዙ ዓመታት የቆየንም ሆንን አዲሶች ከአርማጌዶን ጦርነት መትረፍ ከፈለግን ‘አምላክን እንደምናውቅ’ እና ‘ስለ ጌታችን ኢየሱስ የሚገልጸውን ምሥራች እንደምንታዘዝ’ ማሳየት አለብን። (2 ተሰ. 1:7-9) ‘አምላክን ማወቅ’ እሱ የሚወዳቸውንና የሚጠላቸውን ነገሮች እንዲሁም መሥፈርቶቹን ማወቅን ያካትታል። በተጨማሪም አምላክን በመውደድና በመታዘዝ እንዲሁም እሱን ብቻ በማምለክ እሱን እንደምናውቀው እናሳያለን። (1 ዮሐ. 2:3-5፤ 5:3) አምላክን ማወቃችን ደግሞ ‘በእሱ ዘንድ የመታወቅ’ ልዩ መብት ይሰጠናል፤ ይህም ከአርማጌዶን ጦርነት ለመትረፍ ያስችለናል! (1 ቆሮ. 8:3) እንዴት? ምክንያቱም ‘በአምላክ ዘንድ መታወቅ’ ማለት የእሱን ሞገስ ማግኘት ማለት ነው።
17 “ስለ ጌታችን ኢየሱስ [የሚገልጸው] ምሥራች” ኢየሱስ ያስተማራቸውን በአምላክ ቃል ውስጥ የሚገኙ እውነቶች በሙሉ ያጠቃልላል። ምሥራቹን ታዘናል የሚባለው በሕይወታችን ውስጥ ተግባራዊ ስናደርገው ነው። ይህም ለመንግሥቱ ጉዳዮች ቅድሚያ መስጠትን፣ ከአምላክ የጽድቅ መሥፈርቶች ጋር ተስማምቶ መኖርንና ስለ አምላክ መንግሥት ማወጅን ያካትታል። (ማቴ. 6:33፤ 24:14) እንዲሁም የክርስቶስ ቅቡዓን ወንድሞች የተጣለባቸውን ከባድ ኃላፊነት ሲወጡ ለእነሱ ድጋፍ መስጠትን ይጨምራል።—ማቴ. 25:31-40
18 በቅርቡ ቅቡዓን የአምላክ አገልጋዮች “ሌሎች



^ ***rr ገጽ 240 ማስተካከያ የተደረገባቸው ትምህርቶች***
የማጎጉ ጎግ ማን ነው?
ጥቅሶች፦ ሕዝ. 38:2, 10-13
መጠበቂያ ግንብ፦ ግንቦት 15, 2015 የአንባቢያን ጥያቄዎች
ንጹሕ አምልኮ፦ ምዕ. 17 ከአን. 3-10
ቀደም ሲል የነበረን ግንዛቤ፦ የማጎጉ ጎግ የሚለው ስያሜ፣ ሰይጣን ዲያብሎስ ከሰማይ ከተባረረ በኋላ የሚጠራበት ትንቢታዊ ስም ነው።
ማስተካከያ፦ የማጎጉ ጎግ የሚለው ስያሜ፣ በታላቁ መከራ ወቅት በይሖዋ አገልጋዮች ላይ ጥቃት የሚሰነዝሩትን ግንባር የፈጠሩ ብሔራት ያመለክታል።
ማስተካከያ የተደረገበት ምክንያት፦ ጎግ ለተለያዩ አዳኝ አሞሮች መብል ሆኖ እንደሚሰጥና በምድር ላይ የመቃብር ቦታ እንደሚሰጠው የሚናገሩት ትንቢታዊ መግለጫዎች ጎግ መንፈሳዊ ፍጡር ሊሆን እንደማይችል ያመለክታሉ። በተጨማሪም ጎግ ስለሚሰነዝረው ጥቃት የተሰጠው መግለጫ፣ የምድር ብሔራት በአምላክ ሕዝቦች ላይ ስለሚሰነዝሩት ጥቃት ከሚገልጸው በዳንኤልና በራእይ መጽሐፍ ውስጥ የሚገኝ ሐሳብ ጋር ይመሳሰላል።—ዳን. 11:40, 44, 45፤ ራእይ 17:14፤ 19:19



^ ***sjj መዝ. 72 የመንግሥቱን እውነት ማሳወቅ***
መዝሙር 72
የመንግሥቱን እውነት ማሳወቅ
(የሐዋርያት ሥራ 20:20, 21)
1. ካሁን በፊት ባዝነን ነበር፤
እውነተኛው መንገድ ጠፍቶን።
አምላክ ግን አበራልን፤
የመንግሥቱ እውነት ታየን።
የሱን ፈቃድ ስላወቅን፣
ላገዛዙ ታዛዦች ነን፤
ዝናውን ’ናውጃለን፤
ቅዱስ ስሙን እናሳውቃለን።
በመንገድ ላይ፣ በየቤቱ፣
ሁሉም ይድረሰው መልእክቱ።
እናስተምር ለሰው ሁሉ፤
ቃሉን አውቀው ነፃ ይውጡ።
ምሥራቹን እናስፋፋ፤
አምልኮውም ይታይ ልቆ።
ባንድነት እናገልግል፤
አምላክ በቃ ’ስኪለን ጊዜው አልቆ።
(በተጨማሪም ኢያሱ 9:9⁠ን፣ ኢሳ. 24:15⁠ን እና ዮሐ. 8:12, 32⁠ን ተመልከት።)



^ ***w12 4/1 ገጽ 20-22 መጽሐፍ ቅዱሳዊ ውይይት​—ኢየሱስ እግዚአብሔር ነው?***
መጽሐፍ ቅዱሳዊ ውይይት​—ኢየሱስ እግዚአብሔር ነው?
የይሖዋ ምሥክሮች ከሰዎች ጋር ስለ መጽሐፍ ቅዱስ መወያየት ያስደስታቸዋል። አንተስ ከመጽሐፍ ቅዱስ ጋር የተያያዘ ግራ የሚያጋባህ ነገር አለ? የይሖዋ ምሥክሮች ስለሚያምኑባቸው ነገሮች ወይም ስለ ሃይማኖታዊ ሥርዓታቸው ለማወቅ ትፈልጋለህ? ከሆነ በሚቀጥለው ጊዜ ከአንድ የይሖዋ ምሥክር ጋር ስትገናኝ ጥያቄህን ከማቅረብ ወደኋላ አትበል። የይሖዋ ምሥክሮች ስለ እነዚህ ጉዳዮች ከአንተ ጋር መወያየት ያስደስታቸዋል።
የይሖዋ ምሥክሮች ከሰዎች ጋር ምን ዓይነት ውይይት እንደሚያደርጉ የሚያሳይ ምሳሌ ከዚህ በታች ቀርቧል። ሊዲያ የምትባል አንዲት የይሖዋ ምሥክር ከቤት ወደ ቤት እየሄደች ስትሰብክ ሣራ የምትባል ሴት እንዳገኘች አድርገን እናስብ።
የይሖዋ ምሥክሮች በኢየሱስ አያምኑም የሚባለው እውነት ነው?
ሣራ፦ የእኛ ቤተ ክርስቲያን ቄስ የይሖዋ ምሥክሮች በኢየሱስ እንደማያምኑ ሲናገሩ ሰምቻለሁ። እውነት በኢየሱስ አታምኑም?
ሊዲያ፦ በኢየሱስማ እናምናለን። እንዲያውም ለመዳን በኢየሱስ ማመን እንደሚያስፈልግ እንቀበላለን።
ሣራ፦ እኔም የማምነው እንደዚህ ነው።
ሊዲያ፦ እንግዲያው የሚያስማማን ነገር አለ ማለት ነው። ሆኖም ‘የይሖዋ ምሥክሮች በኢየሱስ የሚያምኑ ከሆነ በኢየሱስ አያምኑም የሚባለው ታዲያ ለምንድን ነው?’ ብለሽ ትጠይቂ ይሆናል።
ሣራ፦ አዎ፣ የዚህን ጥያቄ መልስ ማወቅ እፈልጋለሁ።
ሊዲያ፦ ጉዳዩን ጠቅለል አድርጎ ለመግለጽ፣ በኢየሱስ ላይ ጠንካራ እምነት አለን፤ ይህ ሲባል ግን ሰዎች ስለ ኢየሱስ የሚናገሩትን ሁሉ እናምናለን ማለት አይደለም።
ሣራ፦ ምን ማለትሽ ነው?
ሊዲያ፦ ለምሳሌ አንዳንድ ሰዎች ኢየሱስ ጥሩ ነገር ሠርቶ ያለፈ ሰው ብቻ እንደሆነ ይሰማቸዋል። እኛ ግን በዚህ ሐሳብ አንስማማም።
ሣራ፦ እኔም ብሆን አልስማማም።
ሊዲያ፦ እንግዲያው ሌላም የሚያስማማን ነጥብ አገኘን ማለት ነው። ሌላ ምሳሌ ደግሞ እንመልከት፦ የይሖዋ ምሥክሮች፣ ኢየሱስ ከአብ ጋር ስላለው ዝምድና እሱ ራሱ ካስተማረው ነገር ጋር የሚጋጩ ትምህርቶችን አይቀበሉም።
ሣራ፦ ምን ማለትሽ እንደሆነ አልገባኝም።
ሊዲያ፦ ብዙ ሃይማኖቶች ኢየሱስና አባቱ እኩል እንደሆኑ ያስተምራሉ። አንቺም የተማርሽው እንደዚህ ነው?
ሣራ፦ አዎ፣ የእኛ ቤተ ክርስቲያን ቄስ እግዚአብሔርና ኢየሱስ እኩል እንደሆኑ አስተምረውናል።
ሊዲያ፦ ግን ስለ ኢየሱስ እውነቱን ማወቅ የሚቻልበት ከሁሉ የተሻለው መንገድ እሱ ስለ ራሱ የተናገረውን ነገር መመርመር አይመስልሽም?
ሣራ፦ ይመስለኛል።
ኢየሱስ ምን ብሏል?
ሊዲያ፦ ይህን ጉዳይ ለመረዳት የሚያስችለን አንድ የመጽሐፍ ቅዱስ ጥቅስ እስቲ እንመልከት። ዮሐንስ 6:38⁠ን ሳነብልሽ ተከታተይኝ። ኢየሱስ “ከሰማይ የመጣሁት የእኔን ፈቃድ ሳይሆን የላከኝን ፈቃድ ለማድረግ ነው” ብሏል። ኢየሱስ እግዚአብሔር ከሆነ እንዲህ ሊል የሚችል ይመስልሻል?
ሣራ፦ እምም . . . ምን ማለትሽ እንደሆነ አልገባኝም።
ሊዲያ፦ ኢየሱስ ከሰማይ የመጣው የራሱን ፈቃድ ለማድረግ እንዳልሆነ መናገሩን አስተዋልሽ?
ሣራ፦ አዎ፣ የመጣው የላከውን ፈቃድ ለመፈጸም እንደሆነ ተናግሯል።
ሊዲያ፦ ታዲያ ኢየሱስ እግዚአብሔር ከሆነ እሱን ከሰማይ የላከው ማን ነው? ደግሞስ ኢየሱስ ለላኪው ፈቃድ ተገዢ የሆነው ለምንድን ነው?
ሣራ፦ አሃ፣ ምን ማለት እንደፈለግሽ አሁን ገባኝ። ቢሆንም አንድ ጥቅስ ብቻ ኢየሱስ እግዚአብሔር እንዳልሆነ ማስረጃ የሚሆን አይመስለኝም።
ሊዲያ፦ እስቲ በሌላ ወቅት ደግሞ ምን እንዳለ እንመልከት። ቀጥሎ ባለው ምዕራፍ ላይም ተመሳሳይ ነገር ተናግሯል። ዮሐንስ 7:16⁠ን ታነቢዋለሽ?
ሣራ፦ እሺ፣ “ኢየሱስም መልሶ እንዲህ አላቸው፦ ‘የማስተምረው ትምህርት የራሴ ሳይሆን ከላከኝ የመጣ ነው።’”
ሊዲያ፦ አመሰግናለሁ። በዚህ ጥቅስ መሠረት ኢየሱስ ያስተማረው የራሱን ሐሳብ ነበር?
ሣራ፦ አይ፣ ያስተማረው ትምህርት ከላከው የመጣ እንደሆነ ተናግሯል።
ሊዲያ፦ ልክ ነሽ። እዚህም ላይ የሚነሱ ጥያቄዎች አሉ፦ ‘ኢየሱስን የላከው ማን ነው? ያስተማረውን እውነት የተቀበለውስ ከማን ነው?’ ኢየሱስን የላከው አካል ከእሱ የሚበልጥ አይመስልሽም? ደግሞም ላኪ ከተላኪው እንደሚበልጥ የታወቀ ነው።
ሣራ፦ በጣም የሚገርም ሐሳብ ነው። ይህን ጥቅስ ከዚህ በፊት አንብቤው አላውቅም።
ሊዲያ፦ ኢየሱስ በ⁠ዮሐንስ 14:28 ላይ የተናገረውንም እስቲ እንመልከት፤ “እሄዳለሁ ወደ እናንተም ተመልሼ እመጣለሁ እንዳልኳችሁ ሰምታችኋል። የምትወዱኝ ቢሆን ኖሮ ወደ አብ በመሄዴ ደስ ባላችሁ ነበር፤ ምክንያቱም አብ ከእኔ ይበልጣል።” በዚህ ጥቅስ መሠረት፣ ኢየሱስ አባቱን እንዴት አድርጎ የሚመለከተው ይመስልሻል?
ሣራ፦ እዚህ ላይ ኢየሱስ፣ አብ ከእሱ እንደሚበልጥ ተናግሯል። ስለዚህ ኢየሱስ፣ እግዚአብሔርን የበላዩ እንደሆነ አድርጎ የሚመለከተው ይመስለኛል።
ሊዲያ፦ ትክክል ነሽ። ሌላ ምሳሌ ለመጨመር ያህል፣ በ⁠ማቴዎስ 28:18 ላይ ኢየሱስ ደቀ መዛሙርቱን ምን እንዳላቸው ልብ በይ፤ ጥቅሱ “ሥልጣን ሁሉ በሰማይና በምድር ተሰጥቶኛል” ይላል። እዚህ ላይ ኢየሱስ ከበፊቱም “ሥልጣን ሁሉ” እንደነበረው ተናግሯል?
ሣራ፦ አይ፣ ሥልጣን እንደተሰጠው ነው የተናገረው።
ሊዲያ፦ ታዲያ ኢየሱስ ሁሉን ቻይ አምላክ ከሆነ እንዴት ተጨማሪ ሥልጣን ሊቀበል ይችላል? ደግሞስ ሥልጣን የሰጠው ማን ነው?
ሣራ፦ እኔ እንጃ! ይሄ ለእኔ አዲስ ሐሳብ ነው።
ኢየሱስ የጸለየው ወደ ማን ነበር?
ሊዲያ፦ አንዳንዶች እንደሚሉት ኢየሱስ፣ በእርግጥ ሁሉን ቻይ አምላክ ከሆነ ሌላም ግራ የሚያጋባ ነገር ይኖራል።
ሣራ፦ ምን?
ሊዲያ፦ ስለ ኢየሱስ ጥምቀት በሚናገረው ጥቅስ ላይ የምናገኘው ሐሳብ ግራ የሚያጋባ ይሆናል። በ⁠ሉቃስ 3:21, 22 ላይ ያለውን ይህን ዘገባ እስቲ እንመልከት፤ ጥቅሱን ታነቢዋለሽ?
ሣራ፦ “ሕዝቡም ሁሉ በሚጠመቁበት ጊዜ ኢየሱስም ተጠመቀ፤ እየጸለየም ሳለ ሰማይ ተከፈተ፤ መንፈስ ቅዱስም አካላዊ ቅርጽ ይዞ በርግብ መልክ በእሱ ላይ ወረደ፤ ከዚያም ‘አንተ የምወድህ ልጄ ነህ፤ በአንተ ደስ ይለኛል’ የሚል ድምፅ ከሰማይ መጣ።”
ሊዲያ፦ ኢየሱስ በተጠመቀበት ጊዜ ምን እንዳደረገ አስተዋልሽ?
ሣራ፦ እየጸለየ ነበር።
ሊዲያ፦ ታዲያ ኢየሱስ እግዚአብሔር ከሆነ ወደ ማን ነው የጸለየው?
ሣራ፦ ጥሩ ጥያቄ ነው። ቤተ ክርስቲያን ስሄድ እጠይቃለሁ።
ሊዲያ፦ እዚሁ ጥቅስ ላይ ሌላም ጥያቄ ይነሳል፤ ኢየሱስ ከውኃው ሲወጣ ከሰማይ ሆኖ የተናገረ አካል ነበረ። ይህ አካል ምን ብሎ እንደተናገረ ልብ ብለሻል?
ሣራ፦ አዎ፣ ኢየሱስ ልጁ እንደሆነ፣ እንደሚወደውና በእሱ ደስ እንደሚሰኝ ተናግሯል።
ሊዲያ፦ ልክ ነሽ። ይሁንና ኢየሱስ እግዚአብሔር ከሆነ ከሰማይ ሆኖ የተናገረው ማን ነው?
ሣራ፦ በዚህ መልኩ አስቤው አላውቅም።
“አባት” እና “ልጅ” የተባሉት ለምንድን ነው?
ሊዲያ፦ ሌላም ሊታሰብበት የሚገባ ነገር አለ፦ ኢየሱስ ስለ እግዚአብሔር ሲናገር በሰማይ ያለ አባቱ መሆኑን ገልጿል። ኢየሱስ በተጠመቀ ጊዜ ከሰማይ የመጣው ድምፅም ኢየሱስ፣ ‘ልጁ’ እንደሆነ ተናግሯል። እንዲያውም ኢየሱስ ስለ ራሱ ሲናገር የአምላክ ልጅ እንደሆነ ገልጿል። እስቲ አንድ ነገር ልጠይቅሽ፦ በቤተሰብ አባላት መካከል ያለውን ዝምድና እንደ ምሳሌ ተጠቅመሽ ሁለት ሰዎች እኩል መሆናቸውን ልታስተምሪኝ ብትፈልጊ አባትና ልጅ እንደሆኑ ትናገሪያለሽ?
ሣራ፦ አይ፣ ምናልባት ሁለት ወንድማማቾችን ምሳሌ አድርጌ እጠቀም ይሆናል።
ሊዲያ፦ ልክ ነሽ፣ ምናልባትም አንድ ዓይነት የሆኑ መንትያዎችን በምሳሌነት ትጠቅሺ ይሆናል። ኢየሱስ ግን እግዚአብሔር አባቱ እንደሆነና እሱ ደግሞ ልጅ እንደሆነ ተናግሯል። ታዲያ ኢየሱስ ለማስተላለፍ የፈለገው ነጥብ ምን ይመስልሻል?
ሣራ፦ ልትይ የፈለግሽው አሁን ገብቶኛል። ‘ኢየሱስ፣ አንደኛው አካል ከሌላው በዕድሜና በሥልጣን እንደሚበልጥ መግለጹ ነው’ እያልሽኝ ነው አይደል?
ሊዲያ፦ አዎ! እስቲ አስቢው፦ ሁለት ግለሰቦች እኩል መሆናቸውን በምሳሌ ለማስረዳት ወንድማማቾችን ወይም መንትያዎችን ተጠቅመሻል። ታዲያ ታላቅ አስተማሪ የነበረው ኢየሱስ ሁሉን ቻይ ከሆነው አምላክ ጋር እኩል ቢሆን ኖሮ ይህን ለማስረዳት ተመሳሳይ ምሳሌ አይጠቀምም ነበር? እንዲያውም ከዚህ የተሻለ ምሳሌ ማቅረብ የሚችል አይመስልሽም?
ሣራ፦ አዎ፣ ይመስለኛል!
ሊዲያ፦ ኢየሱስ ግን ከእግዚአብሔር ጋር ያለውን ዝምድና ለመግለጽ የተጠቀመው “አባት” እና “ልጅ” በሚሉት ቃላት ነው።
ሣራ፦ የሚገርም ነጥብ ነው።
የመጀመሪያዎቹ የኢየሱስ ተከታዮች ምን ብለዋል?
ሊዲያ፦ ከመለያየታችን በፊት ጥቂት ደቂቃዎች ካሉሽ ከዚህ ርዕስ ጋር በተያያዘ አንድ ሌላ ነጥብ ብጠቅስልሽ ደስ ይለኛል።
ሣራ፦ ይቻላል።
ሊዲያ፦ ኢየሱስ በእርግጥ ሁሉን ቻይ አምላክ ከሆነ የኢየሱስ ደቀ መዛሙርት ይህንን በግልጽ የሚናገሩ አይመስልሽም?
ሣራ፦ ይመስለኛል።
ሊዲያ፦ ሆኖም ደቀ መዛሙርቱ እንዲህ ብለው እንዳስተማሩ የሚናገር ጥቅስ በመጽሐፍ ቅዱስ ውስጥ አናገኝም። እንዲያውም ከመጀመሪያዎቹ የኢየሱስ ተከታዮች አንዱ የነበረው ሐዋርያው ጳውሎስ የጻፈውን እንመልከት። በ⁠ፊልጵስዩስ 2:9 ላይ ኢየሱስ ሞቶ ከተነሳ በኋላ አምላክ ምን እንዳደረገለት ጳውሎስ ሲገልጽ እንዲህ ብሏል፦ “አምላክ [ለኢየሱስ] የላቀ ቦታ በመስጠት ከፍ ከፍ አደረገው፤ እንዲሁም ከሌላ ከማንኛውም ስም በላይ የሆነ ስም በደግነት ሰጠው።” በዚህ ጥቅስ መሠረት አምላክ ለኢየሱስ ምን አደረገለት?
ሣራ፦ አምላክ የላቀ ቦታ በመስጠት ከፍ ከፍ አድርጎታል።
ሊዲያ፦ አዎ። ይሁን እንጂ ኢየሱስ ከመሞቱ በፊት ከአምላክ ጋር እኩል ከነበረና ከሞት ከተነሳ በኋላ አምላክ የላቀ ቦታ በመስጠት ከፍ ከፍ ካደረገው ኢየሱስ ከአምላክ ሊበልጥ ነው ማለት ነው? ከእግዚአብሔር የሚበልጥ አካል ያለ ይመስልሻል?
ሣራ፦ አይ፣ እንደዚያማ ሊሆን አይችልም።
ሊዲያ፦ ትክክል ነሽ። ታዲያ ከዚህ ሁሉ ማስረጃ አንጻር፣ ኢየሱስ እግዚአብሔር እንደሆነ የሚገልጸው ትምህርት መጽሐፍ ቅዱሳዊ መሠረት ያለው ይመስልሻል?
ሣራ፦ እምም . . . እንደዚያ ለማለት ይከብዳል። መጽሐፍ ቅዱስ የሚናገረው ኢየሱስ የእግዚአብሔር ልጅ እንደሆነ ነው።
ሊዲያ፦ ልክ ነሽ። ይህ ሲባል ግን ሣራ፣ እኛ የይሖዋ ምሥክሮች ኢየሱስን አናከብረውም ማለት አይደለም፤ እንዲያውም ትልቅ ቦታ እንሰጠዋለን። ኢየሱስ ተስፋ የተደረገበት መሲሕ በመሆን መሞቱ ታማኝ የሆኑ የሰው ዘሮች በሙሉ መዳን የሚያገኙበት መንገድ እንደከፈተ እናምናለን።
ሣራ፦ እኔም ይህን አምናለሁ።
ሊዲያ፦ ከሆነ ‘ኢየሱስ ስለ እኛ ሕይወቱን አሳልፎ በመስጠት ላደረገልን ነገር አድናቆታችንን መግለጽ የምንችለው እንዴት ነው?’ የሚል ጥያቄ ይፈጠርብሽ ይሆናል።
ሣራ፦ አዎ፣ ይህ ጉዳይ እኔንም ያሳስበኛል።
ሊዲያ፦ መጽሐፍ ቅዱስ ለዚህ ጥያቄ የሚሰጠውን መልስ ሌላ ጊዜ መጥቼ ብንወያይ ደስ ይለኛል። በሚቀጥለው ሳምንት በዚሁ ሰዓት ቤትሽ ብመጣ ይመችሻል?
ሣራ፦ አዎ፣ እኖራለሁ።
ሊዲያ፦ በጣም ጥሩ፤ እንግዲያው ሳምንት እንገናኝ።
[የግርጌ ማስታወሻ]
ተጨማሪ መረጃ ለማግኘት ትክክለኛው የመጽሐፍ ቅዱስ ትምህርት ምንድን ነው? የተባለውን መጽሐፍ ምዕራፍ 5 ተመልከት።



^ ***w14 10/1 ገጽ 10-13 የአምላክ መንግሥት መግዛት የጀመረው መቼ ነው? (ክፍል 1)***
መጽሐፍ ቅዱሳዊ ውይይት
የአምላክ መንግሥት መግዛት የጀመረው መቼ ነው?​—ክፍል 1
የይሖዋ ምሥክሮች ከሰዎች ጋር ምን ዓይነት ውይይት እንደሚያደርጉ የሚያሳይ ምሳሌ ከዚህ በታች ቀርቧል። ዳዊት የሚባል አንድ የይሖዋ ምሥክር ኢዮብ የሚባልን ሰው ቤቱ ሄዶ እያወያየው እንዳለ አድርገን እናስብ።
ማስተዋልን ‘አጥብቀህ ፈልግ’
ዳዊት፦ ኢዮብ፣ እንዲህ እየተገናኘን በመጽሐፍ ቅዱስ ላይ የምናደርገው ውይይት በጣም ያስደስተኛል። ባለፈው ጊዜ ስንወያይ ስለ አምላክ መንግሥት አንድ ጥያቄ አንስተህ ነበር። የይሖዋ ምሥክሮች ‘የአምላክ መንግሥት መግዛት የጀመረው በ1914 ነው’ የሚሉት ለምን እንደሆነ ጠይቀኸኝ ነበር።
ኢዮብ፦ አዎን፣ አንድ የእናንተን ጽሑፍ ሳነብ የአምላክ መንግሥት መግዛት የጀመረው በ1914 እንደሆነ የሚናገር ሐሳብ አገኘሁ። የምታምኑበት ነገር በሙሉ በመጽሐፍ ቅዱስ ላይ እንደተመሠረተ ስለምትናገሩ ለዚህ የምታቀርቡትን ማስረጃ ለማየት ጓጉቻለሁ።
ዳዊት፦ ልክ ነህ፤ የምናምነው ነገር በሙሉ በመጽሐፍ ቅዱስ ላይ የተመሠረተ ነው።
ኢዮብ፦ ይኸውልህ፣ መጽሐፍ ቅዱስን ከዳር እስከ ዳር አንብቤያለሁ። ይሁን እንጂ 1914 የሚለውን ዓመት የሚጠቅስ ሐሳብ አላገኘሁም። ስለዚህ ኢንተርኔት ላይ ገብቼ አንድ መጽሐፍ ቅዱስ አወጣሁና “1914” የሚለውን ቁጥር እንዲፈልግልኝ አደረግኩ። እንዲህም አድርጌ ይህን ዓመት ማግኘት አልቻልኩም።
ዳዊት፦ ኢዮብ፣ ሁለት የሚያስመሰግኑ ነገሮችን አድርገሃል። አንደኛ፣ ሙሉውን መጽሐፍ ቅዱስ አንብበሃል። ይህም የአምላክን ቃል እንደምትወድ ያሳያል።
ኢዮብ፦ አዎን፣ እወደዋለሁ። እንደ መጽሐፍ ቅዱስ ያለ መጽሐፍ የለም።
ዳዊት፦ እኔም በዚህ እስማማለሁ። ሁለተኛ ደግሞ የጥያቄውን መልስ ከመጽሐፍ ቅዱስ ላይ ለማግኘት ያደረግከውን ጥረት አድንቄያለሁ። መጽሐፍ ቅዱስ ማስተዋልን ‘አጥብቀን እንድንፈልግ’ ያበረታታል፤ አንተም ያደረግከው ይህንኑ ነው። እንዲህ ዓይነት ጥረት ማድረግህ የሚያስመሰግን ነው።
ኢዮብ፦ አመሰግናለሁ። ምርምር ማድረጌን ማቆም አልፈልግም። እንዲያውም ስለ 1914 ተጨማሪ ምርምር አድርጌ በዚህ በምናጠናው መጽሐፍ ላይ አንዳንድ መረጃዎችን አግኝቻለሁ። መጽሐፉ አንድ ንጉሥ ስላየው ሕልም ይጠቅሳል፤ ካልተሳሳትኩ፣ ሕልሙ የሚናገረው ተቆርጦ ስለነበረና ተመልሶ ስላቆጠቆጠ አንድ ትልቅ ዛፍ መሰለኝ።
ዳዊት፦ አዎ፣ ልክ ነህ። በ⁠ዳንኤል ምዕራፍ 4 ላይ የሚገኝ ትንቢት ነው። ሕልሙን የተመለከተው የባቢሎን ንጉሥ ናቡከደነፆር ነው።
ኢዮብ፦ አዎ፣ እሱ ነው። ትንቢቱን ደጋግሜ አንብቤዋለሁ። እውነቱን ለመናገር ግን ከአምላክ መንግሥት ወይም ከ1914 ጋር ምን እንደሚያገናኘው አልገባኝም።
ዳዊት፦ ይህ የሚያስገርም አይደለም፤ ነቢዩ ዳንኤልም እንኳ በመንፈስ ቅዱስ ተመርቶ የጻፋቸውን ነገሮች ሙሉ በሙሉ አልተረዳም ነበር!
ኢዮብ፦ እውነትህን ነው?
ዳዊት፦ አዎ። እንዲያውም ዳንኤል 12:8 ምን እንደሚል ተመልከት፤ “እኔም ሰማሁ፤ ነገር ግን አላስተዋልሁትም።”
ኢዮብ፦ አሃ፣ ያልገባኝ እኔ ብቻ አይደለሁም ማለት ነው። ያልገባኝ እኔ ብቻ እንዳልሆንኩ ማወቄ አስደስቶኛል።
ዳዊት፦ ምን መሰለህ ኢዮብ፣ ዳንኤል የትንቢቱን ትርጉም መረዳት ያልቻለው ሰዎች በዳንኤል መጽሐፍ ውስጥ ያሉትን ትንቢቶች ትርጉም ሙሉ በሙሉ ማስተዋል እንዲችሉ አምላክ የፈቀደበት ጊዜ ገና ስላልደረሰ ነበር። አሁን በእኛ ዘመን ግን የትንቢቶቹን ትርጉም መረዳት እንችላለን።
ኢዮብ፦ እንዲህ እንድትል ያደረገህ ምንድን ነው?
ዳዊት፦ እስቲ የሚቀጥለውን ቁጥር ላሳይህ። ዳንኤል 12:9 “ቃሉ እስከ ፍጻሜው ዘመን ድረስ የተዘጋና የታተመ ስለ ሆነ ሂድ” ይላል። ስለዚህ ትንቢቶቹን መረዳት የሚቻለው ከዳንኤል ዘመን በኋላ ብዙ ጊዜ ቆይቶ ይኸውም ‘በፍጻሜው ዘመን’ ነው ማለት ነው። አሁን የምንኖረው በዚህ የፍጻሜ ዘመን ውስጥ እንደሆነ የሚጠቁሙ ብዙ ማስረጃዎች እንዳሉ በቅርቡ በመጽሐፍ ቅዱስ ውይይታችን ላይ እንመለከታለን።
ኢዮብ፦ ታዲያ በዳንኤል መጽሐፍ ላይ ያለውን ይህን ትንቢት ልታብራራልኝ ትችላለህ?
ዳዊት፦ እሺ፣ ደስ ይለኛል።
የናቡከደነፆር ሕልም
ዳዊት፦ በመጀመሪያ ንጉሥ ናቡከደነፆር በሕልሙ ያየው ምን እንደሆነ አጠር አድርጌ ልግለጽልህ። ከዚያ ስለ ትርጉሙ እንነጋገራለን።
ኢዮብ፦ እሺ።
ዳዊት፦ ናቡከደነፆር በሕልሙ፣ ቁመቱ እስከ ሰማይ የሚደርስ አንድ ግዙፍ ዛፍ አየ። ከዚያም አንድ የአምላክ መልእክተኛ ዛፉ እንዲቆረጥ ትእዛዝ ሲያስተላልፍ ሰማ። ጉቶው ግን በመሬት ውስጥ እንዲተው አዘዘ። “ሰባት ዓመት” ካለፈ በኋላ ዛፉ እንደገና ማደግ ይጀምራል። ይህ ትንቢት የመጀመሪያ ፍጻሜውን የሚያገኘው በራሱ በናቡከደነፆር ላይ ነበር። ናቡከደነፆር ጫፉ እስከ ሰማይ እንደሚደርሰው ዛፍ ሁሉ ታዋቂ ንጉሥ የነበረ ቢሆንም ‘ለሰባት ዓመት’ ተቆርጦ ነበር። በዚህ ጊዜ ምን እንደተከናወነ ታስታውሳለህ?
ኢዮብ፦ አይ፣ አላስታውስም።
ዳዊት፦ ችግር የለውም፣ እኔ እነግርሃለሁ። ናቡከደነፆር ለሰባት ዓመታት አእምሮውን ስቶ እንደቆየ መጽሐፍ ቅዱስ ይገልጻል። በመሆኑም በእነዚህ ዓመታት ንጉሥ ሆኖ ማስተዳደር አልቻለም። ይሁን እንጂ በሰባቱ ዓመታት ፍጻሜ ላይ ናቡከደነፆር አእምሮው የተመለሰለት ሲሆን እንደገና ንጉሥ ሆኖ መግዛት ጀመረ።
ኢዮብ፦ እሺ፣ እስካሁን ያልከው ገብቶኛል። ግን ይህ ሁሉ ከአምላክ መንግሥትና ከ1914 ጋር ምን ግንኙነት አለው?
ዳዊት፦ በአጭሩ ለመናገር ያህል፣ ይህ ትንቢት ሁለት ፍጻሜዎች አሉት። የመጀመሪያ ፍጻሜውን ያገኘው የንጉሥ ናቡከደነፆር ንግሥና ሲቋረጥ ነው። ሁለተኛው ፍጻሜ ደግሞ ከአምላክ አገዛዝ መቋረጥ ጋር የተያያዘ ነው። ስለዚህ ከአምላክ መንግሥት ጋር የሚያያዘው ይኼኛው የትንቢቱ ፍጻሜ ነው። 
ኢዮብ፦ ትንቢቱ ከአምላክ መንግሥት ጋር የተያያዘ ሁለተኛ ፍጻሜ እንዳለው እንዴት አወቅህ?
ዳዊት፦ በመጀመሪያ ደረጃ፣ ትንቢቱ ራሱ ይህን የሚጠቁም ሐሳብ ይዟል። ዳንኤል 4:17 (የ1954 ትርጉም) ትንቢቱ የተሰጠው “ልዑሉ በሰዎች መንግሥት ላይ እንዲሠለጥን፣ ለወደደውም እንዲሰጠው . . . ሕያዋን ያውቁ ዘንድ” እንደሆነ ይናገራል። “በሰዎች መንግሥት ላይ” የሚለውን አገላለጽ ልብ ብለኸዋል?
ኢዮብ፦ አዎ፣ ልዑሉ በሰዎች መንግሥት ላይ እንደሚሠለጥን ይናገራል።
ዳዊት፦ ልክ ነህ። “ልዑሉ” የተባለው ማን ይመስልሃል?
ኢዮብ፦ አምላክ ይመስለኛል።
ዳዊት፦ ልክ ነው። ስለዚህ ትንቢቱ የሚናገረው ስለ ናቡከደነፆር ብቻ እንዳልሆነ ከዚህ ማየት ይቻላል። ትንቢቱ ስለ “ሰዎች መንግሥት” ማለትም አምላክ የሰው ልጆችን በሙሉ ለማስተዳደር ስላቋቋመው መንግሥትም የሚናገር ነው። ይህ ትንቢት የሚገኝበትን ዐውድ ብንመረምር ይህ ሐሳብ ይበልጥ ግልጽ ይሆንልናል።
ኢዮብ፦ እንዴት?
የዳንኤል መጽሐፍ ዋነኛ ጭብጥ
ዳዊት፦ የዳንኤል መጽሐፍ በተደጋጋሚ የሚጠቅሰው አንድ ጉዳይ አለ። የአምላክ ልጅ በሆነው በኢየሱስ የሚመራ የአምላክ መንግሥት እንደሚቋቋም ይናገራል። እስቲ፣ አንድ ሁለት ምዕራፎች ወደ ኋላ መለስ ብለን እንመልከት። እባክህ ዳንኤል 2:44⁠ን ታነበዋለህ?
ኢዮብ፦ እሺ። “በነዚያ ነገሥታት ዘመን፣ የሰማይ አምላክ ፈጽሞ የማይፈርስና ለሌላም ሕዝብ የማይሰጥ መንግሥት ይመሠርታል፤ እነዚያን መንግሥታት ሁሉ ያደቃል፤ እስከ መጨረሻውም ያጠፋቸዋል፤ ይህ መንግሥት ራሱ ግን ለዘላለም ጸንቶ ይኖራል።”
ዳዊት፦ አመሰግንሃለሁ። ይህ ጥቅስ ስለ አምላክ መንግሥት የሚናገር ሐሳብ የያዘ ይመስልሃል?
ኢዮብ፦ እኔ እንጃ። እርግጠኛ አይደለሁም።
ዳዊት፦ ይኸውልህ፣ ይህ መንግሥት “ለዘላለም ጸንቶ ይኖራል” መባሉን ልብ በል። እንዲህ ማለት የሚቻለው ስለ አምላክ መንግሥት ብቻ ነው፤ እንዲህ ሊባልለት የሚችል ሰብዓዊ መንግሥት አለ?
ኢዮብ፦ አይ፣ አይመስለኝም።
ዳዊት፦ በዳንኤል መጽሐፍ ውስጥ ከአምላክ መንግሥት ጋር የተያያዘ ሌላ ትንቢትም አለ። እሱም በ⁠ዳንኤል 7:13, 14 (የ1954 ትርጉም) ላይ የሚገኘው ትንቢት ነው። ትንቢቱ ወደፊት ስለሚመጣ አንድ ገዢ ሲናገር እንዲህ ይላል፦ “ግዛትና ክብር መንግሥትም ተሰጠው፤ ግዛቱም የማያልፍ የዘላለም ግዛት ነው፣ መንግሥቱም የማይጠፋ ነው።” በዚህ ትንቢት ላይ አሁን ከምንነጋገረው ጉዳይ ጋር የተያያዘ ነገር እንደተጠቀሰ ልብ አልክ?
ኢዮብ፦ አዎ፣ ስለ አንድ መንግሥት ይጠቅሳል።
ዳዊት፦ ትክክል ነህ። ደግሞም የሚጠቅሰው ስለ አንድ ተራ መንግሥት አይደለም። “ወገኖችና አሕዛብ በልዩ ልዩ ቋንቋም የሚናገሩ ሁሉ” ለዚህ መንግሥት እንደሚገዙለት ልብ በል። በሌላ አነጋገር፣ ይህ መንግሥት መላውን ዓለም የሚገዛ ነው።
ኢዮብ፦ ይህን አላስተዋልኩትም ነበር፤ ግን ልክ ነህ። ጥቅሱ የሚለው እንደዚህ ነው።
ዳዊት፦ በተጨማሪም ትንቢቱ “ግዛቱም የማያልፍ የዘላለም ግዛት ነው፣ መንግሥቱም የማይጠፋ ነው” እንደሚል ልብ በል። ይህ ትንቢት ዳንኤል 2:44 ላይ ካነበብነው ትንቢት ጋር በጣም የሚመሳሰል ነው አይደል?
ኢዮብ፦ አዎ፣ ይመሳሰላል።
ዳዊት፦ እስቲ እስካሁን የተወያየነውን በአጭሩ እንከልስ። በ⁠ዳንኤል ምዕራፍ 4 ላይ ያለው ትንቢት የተነገረው ‘ልዑሉ በሰዎች መንግሥት ላይ እንደሚገዛ’ ሰዎች እንዲያውቁ ነው። ይህ በራሱ ትንቢቱ በናቡከደነፆር ላይ ካገኘው የበለጠ ፍጻሜ እንዳለው የሚጠቁም ነው። ደግሞም በዳንኤል መጽሐፍ ውስጥ በአምላክ ልጅ የሚመራ መንግሥት እንደሚቋቋም የሚገልጹ ሌሎች ትንቢቶችን እናገኛለን። ታዲያ በ⁠ዳንኤል ምዕራፍ 4 ላይ ያለው ትንቢት ከአምላክ መንግሥት ጋር ግንኙነት እንዳለው ማሰቡ ምክንያታዊ አይመስልህም?
ኢዮብ፦ ይመስለኛል። ይሁን እንጂ አሁንም ከ1914 ጋር ያለው ግንኙነት አልገባኝም።
“ሰባት ዓመትም ይለፍበት”
ዳዊት፦ አሁን ደግሞ ወደ ንጉሥ ናቡከደነፆር እንመለስ። በትንቢቱ የመጀመሪያ ፍጻሜ ላይ ንጉሥ ናቡከደነፆር በዛፉ ተመስሏል። ዛፉ ተቆርጦ የቆየባቸው ሰባት ዓመታት ናቡከደነፆር አእምሮውን በመሳቱ የተነሳ አገዛዙ የተቋረጠበትን ጊዜ ያመለክታል። እነዚያ ሰባት ዓመታት ሲያበቁ አእምሮው ተመልሶለት ወደ ንግሥናው ተመለሰ። በትንቢቱ ሁለተኛ ፍጻሜ መሠረት ደግሞ የአምላክ አገዛዝ ለተወሰነ ጊዜ ይቋረጣል፤ ይሁን እንጂ የሚቋረጠው አምላክ አንድ ዓይነት እንከን ስለሚገጥመው አይደለም።
ኢዮብ፦ ምን ለማለት እንደፈለግክ አልገባኝም።
ዳዊት፦ በጥንት ዘመን በኢየሩሳሌም ሆነው የሚገዙ እስራኤላውያን ነገሥታት “በእግዚአብሔር ዙፋን” ላይ እንደተቀመጡ ተገልጿል። እሱን ወክለው የአምላክን ሕዝብ ያስተዳድሩ ነበር። ስለዚህ የእነዚያ ነገሥታት አገዛዝ የአምላክን አገዛዝ የሚወክል ነበር ማለት ነው። ይሁን እንጂ ከጊዜ በኋላ ከእነዚህ ነገሥታት አብዛኞቹ በአምላክ ላይ ዓመፁ፤ አብዛኞቹ ተገዢዎቻቸውም የእነሱን መጥፎ ምሳሌ ተከተሉ። እስራኤላውያን ባለመታዘዛቸው የተነሳ አምላክ በ607 ዓ.ዓ. ባቢሎናውያን ድል እንዲያደርጓቸው ፈቀደ። ከዚያ ጊዜ ወዲህ በኢየሩሳሌም ይሖዋን የሚወክሉ ነገሥታት አልነበሩም። በመሆኑም የአምላክ አገዛዝ የተቋረጠው ከዚህ አንጻር ነው። እስካሁን የነገርኩህ ግልጽ ሆኖልሃል?
ኢዮብ፦ አዎ።
ዳዊት፦ ስለዚህ ‘ሰባቱ ዓመታት’ ማለትም የአምላክ አገዛዝ ተቋርጦ የሚቆይባቸው ዘመናት የጀመሩት በ607 ዓ.ዓ. ነው። ሰባቱ ዓመታት ሲያበቁ አምላክ እሱን የሚወክል አዲስ ንጉሥ ያነግሳል፤ ይህ የሚሆነው ግን በሰማይ ነው። በዳንኤል ትንቢት ውስጥ ያነበብናቸው ሌሎቹ ትንቢቶችም የሚፈጸሙት በዚሁ ጊዜ ነው። ስለዚህ ዋናው ጥያቄ ‘ሰባቱ ዓመታት የሚያበቁት መቼ ነው?’ የሚለው ነው። ይህን ጥያቄ መመለስ ከቻልን የአምላክ መንግሥት መግዛት የሚጀምረው መቼ እንደሆነ እናውቃለን።
ኢዮብ፦ አሃ። ስለዚህ ሰባቱ ዓመታት የሚያበቁት በ1914 ነው እያልከኝ ነው?
ዳዊት፦ ትክክል!
ኢዮብ፦ ግን ይህን እንዴት እናውቃለን?
ዳዊት፦ ይኸውልህ፣ ኢየሱስ ምድር ላይ በነበረበት ወቅት እነዚህ ሰባት ዓመታት ገና እንዳላበቁ የሚጠቁም ሐሳብ ተናግሯል። ስለዚህ ሰባቱ ዓመታት በጣም ረጅም ጊዜን የሚያመለክቱ መሆን አለባቸው። ሰባቱ ዓመታት የጀመሩት ኢየሱስ ወደ ምድር ከመምጣቱ ከብዙ መቶ ዓመታት በፊት ሲሆን ወደ ሰማይ ተመልሶ ከሄደ በኋላም እስከተወሰነ ጊዜ ድረስ አላበቁም ነበር። በተጨማሪም በዳንኤል መጽሐፍ ውስጥ ያሉት ትንቢቶች ትርጉም “እስከ ፍጻሜው ዘመን ድረስ” ግልጽ እንደማይሆን አስታውስ። የሚገርመው፣ በ1880ዎቹ ማብቂያ ላይ ቅን የሆኑ የመጽሐፍ ቅዱስ ተማሪዎች በ⁠ዳንኤል ምዕራፍ 4 ላይ የሚገኘውን ጨምሮ ሌሎች ትንቢቶችንም በጥንቃቄ መመርመር ጀመሩ። ከዚያም ሰባቱ ዓመታት በ1914 እንደሚያበቁ አስተዋሉ። በተጨማሪም ከ1914 ወዲህ በዓለም ላይ የታዩት ታላላቅ ክስተቶች በእርግጥም የአምላክ መንግሥት በዚህ ዓመት በሰማይ መግዛት እንደጀመረ አረጋግጠዋል። የፍጻሜው ዘመን ወይም የመጨረሻዎቹ ቀኖች የጀመሩት በዚህ ዓመት ነበር። ይህ ሐሳብ አዲስ ሊሆንብህ ስለሚችል ለመረዳት ጊዜ እንደሚያስፈልግህ ይሰማኛል።
ኢዮብ፦ አዎ። ሐሳቡን በደንብ ለመረዳት ደጋግሜ ማንበብ አለብኝ።
ዳዊት፦ ትችላለህ። እኔም ብሆን እነዚህን ትንቢቶችና ፍጻሜያቸውን ለመረዳት ጊዜ ወስዶብኛል። ይሁን እንጂ ዛሬ ያደረግነው ውይይት፣ ቢያንስ ቢያንስ የይሖዋ ምሥክሮች ስለ አምላክ መንግሥት የሚያምኑት ነገር በመጽሐፍ ቅዱስ ላይ የተመሠረተ መሆኑን እንድታስተውል ረድቶሃል ብዬ ተስፋ አደርጋለሁ።
ኢዮብ፦ በትክክል። የምታምኑባቸው ነገሮች በሙሉ የተመሠረቱት በመጽሐፍ ቅዱስ ላይ መሆኑ ሁልጊዜም ያስደንቀኛል።
ዳዊት፦ አንተም ለምታምነው ነገር ሁሉ መጽሐፍ ቅዱስን መሠረት ማድረግ እንደምትፈልግ አስተውያለሁ። እንደነገርኩህ ሁሉንም ነገር በአንድ ጊዜ መረዳት ከባድ ነው። ምናልባት አሁንም አንዳንድ ጥያቄዎች ይኖሩህ ይሆናል። ለምሳሌ ያህል፣ ሰባቱ ዓመታት ከአምላክ መንግሥት ጋር ግንኙነት እንዳላቸውና በ607 ዓ.ዓ. እንደጀመሩ ተወያይተናል። ይሁን እንጂ እነዚህ ሰባት ዓመታት ልክ 1914 ላይ እንዳበቁ እንዴት እናውቃለን?
ኢዮብ፦ አዎን፣ እኔም ስለ እሱ እያሰብኩ ነበር።
ዳዊት፦ መጽሐፍ ቅዱስ ራሱ የሰባቱ ዓመታት ትክክለኛ ርዝማኔ ምን ያህል እንደሆነ እንድናውቅ ይረዳናል። በሚቀጥለው ጊዜ ስመጣ ስለዚህ ጉዳይ ብንነጋገር ምን ይመስልሃል?
ኢዮብ፦ እሺ፣ ጥሩ ነው።
ለመረዳት ያስቸገረህ የመጽሐፍ ቅዱስ ሐሳብ አለ? የይሖዋ ምሥክሮች ስለሚያምኑባቸው ነገሮች ወይም ስለ ሃይማኖታዊ ሥርዓታቸው ለማወቅ ትፈልጋለህ? ከሆነ በሚቀጥለው ጊዜ ከአንድ የይሖዋ ምሥክር ጋር ስትገናኝ ጥያቄህን ከማቅረብ ወደኋላ አትበል። የይሖዋ ምሥክሮች ስለ እነዚህ ጉዳዮች ከአንተ ጋር ለመወያየት ፈቃደኛ ናቸው።
[የግርጌ ማስታወሻዎች]
የይሖዋ ምሥክሮች መጽሐፍ ቅዱስን በነፃ ለማስተማር ባደረጉት ዝግጅት አማካኝነት ከሰዎች ጋር በመጽሐፍ ቅዱስ ላይ ርዕስ በርዕስ ይወያያሉ።
ምሳሌ 2:3-5
በይሖዋ ምሥክሮች የተዘጋጀውን ትክክለኛው የመጽሐፍ ቅዱስ ትምህርት ምንድን ነው? የተባለውን መጽሐፍ ምዕራፍ 9 ተመልከት።
ዳንኤል 4:13-17
ዳንኤል 4:20-36
1 ዜና መዋዕል 29:23
ኢየሱስ የመጨረሻዎቹን ቀኖች አስመልክቶ በተናገረው ትንቢት ላይ “የተወሰኑት የአሕዛብ ዘመናት እስኪፈጸሙ ድረስም ኢየሩሳሌም [የአምላክን አገዛዝ የምትወክለው ከተማ] በአሕዛብ ትረገጣለች” ብሎ ነበር። (ሉቃስ 21:24) ስለዚህ በኢየሱስ ዘመንም ቢሆን የአምላክ አገዛዝ ተቋርጦ ነበር፤ እንዲሁም ይህ ሁኔታ እስከ መጨረሻዎቹ ቀኖች የሚቀጥል ነበር።
ዳንኤል 12:9
ትክክለኛው የመጽሐፍ ቅዱስ ትምህርት ምንድን ነው? ከተባለው መጽሐፍ ተጨማሪ ክፍል ላይ 1914​—በመጽሐፍ ቅዱስ ትንቢት ውስጥ ትልቅ ትርጉም ያለው ዓመት የሚለውን ርዕስ ተመልከት።
በዚህ ዓምድ ሥር ከዚህ ቀጥሎ የሚወጣው ርዕስ የሰባቱን ዓመታት ርዝማኔ ለማስላት የሚረዱ የመጽሐፍ ቅዱስ ጥቅሶችን ያብራራል።
​​​​​​​​



^ ***w14 11/1 ገጽ 8-11 የአምላክ መንግሥት መግዛት የጀመረው መቼ ነው? (ክፍል 2)***
መጽሐፍ ቅዱሳዊ ውይይት
የአምላክ መንግሥት መግዛት የጀመረው መቼ ነው?​—ክፍል 2
የይሖዋ ምሥክሮች ከሰዎች ጋር ምን ዓይነት ውይይት እንደሚያደርጉ የሚያሳይ ምሳሌ ከዚህ በታች ቀርቧል። ዳዊት የሚባል አንድ የይሖዋ ምሥክር ኢዮብ የሚባልን ሰው ቤቱ ሄዶ እያወያየው እንዳለ አድርገን እናስብ።
የናቡከደነፆርን ሕልም በአጭሩ መከለስ
ዳዊት፦ ታዲያስ ኢዮብ፣ እንደምን አለህ? በየሳምንቱ እንዲህ እየተገናኘን በመጽሐፍ ቅዱስ ላይ የምናደርገው ውይይት በጣም ያስደስተኛል። ለመሆኑ እንዴት ነህ?
ኢዮብ፦ እኔ ደህና ነኝ፤ አንተስ?
ዳዊት፦ እኔም በጣም ደህና ነኝ። ባለፈው ጊዜ ባደረግነው ውይይት ላይ የይሖዋ ምሥክሮች የአምላክ መንግሥት መግዛት የጀመረው በ1914 ነው ብለው የሚያምኑት ለምን እንደሆነ ተነጋግረን ነበር። ይህን እንድናምን ያደረገንን አንዱን ማስረጃም ተመልክተናል፤ ይህ ማስረጃ የሚገኘው የመጽሐፍ ቅዱስ ክፍል በሆነው በ⁠ዳንኤል ምዕራፍ 4 ላይ በተገለጸ አንድ ትንቢት ላይ ነው። በዳንኤል ምዕራፍ 4 ላይ ያለውን ሐሳብ ታስታውሰዋለህ?
ኢዮብ፦ አዎ፣ ሐሳቡ የሚናገረው ንጉሥ ናቡከደነፆር በሕልሙ ስላየው አንድ ትልቅ ዛፍ ነው።
ዳዊት፦ ልክ ነህ። ናቡከደነፆር በሕልሙ፣ ቁመቱ እስከ ሰማይ የሚደርስ አንድ ግዙፍ ዛፍ አየ። ከዚያም አንድ የአምላክ መልእክተኛ ዛፉ እንዲቆረጥ፣ ጉቶውና ሥሩ ግን በመሬት ውስጥ እንዲቆይ ትእዛዝ ሲያስተላልፍ ሰማ። “ሰባት ዓመት” ካለፈ በኋላ ዛፉ እንደገና ማደግ ይጀምራል። በተጨማሪም ትንቢቱ ሁለት ፍጻሜዎች አሉት የምንለው ለምን እንደሆነ ተወያይተናል። የመጀመሪያው የትንቢቱ ፍጻሜ ምን እንደሆነ ታስታውሳለህ?
ኢዮብ፦ አዎ፣ ትንቢቱ በመጀመሪያ የተፈጸመው በራሱ በናቡከደነፆር ላይ ነው አይደል? ለሰባት ዓመታት አእምሮውን ስቶ ነበር።
ዳዊት፦ በትክክል። ናቡከደነፆር ለተወሰነ ጊዜ አእምሮውን ስለሳተ አገዛዙ ተቋርጦ ነበር። ይሁን እንጂ ትንቢቱ ዋነኛ ፍጻሜውን ሲያገኝ የአምላክ አገዛዝም ‘ለሰባት ዓመታት’ ይቋረጣል። ባለፈው እንዳየነው በትንቢቱ ላይ የተገለጹት “ሰባት ዓመታት” የጀመሩት ኢየሩሳሌም በ607 ዓ.ዓ. በጠፋች ጊዜ ነበር። ከዚያን ጊዜ ወዲህ በምድር ላይ ይሖዋን ወክለው የእሱን ሕዝብ የሚገዙ ነገሥታት አልተነሱም። ይሁን እንጂ ‘ሰባቱ ዓመታት’ ሲያበቁ አምላክ የእሱን ሕዝብ የሚገዛ አዲስ ንጉሥ ያነግሣል፤ ይህ የሚሆነው ግን በሰማይ ነው። በሌላ አነጋገር፣ የአምላክ መንግሥት በሰማይ መግዛት የሚጀምረው ‘ሰባቱ ዓመታት’ ሲያበቁ ነው። ‘ሰባቱ ዓመታት’ የጀመሩት መቼ እንደሆነ ቀደም ብለን ተወያይተናል። ስለዚህ ‘የሰባቱን ዓመታት’ ርዝማኔ ማወቅ ከቻልን የአምላክ መንግሥት መግዛት የሚጀምረው መቼ እንደሆነ ማወቅ እንችላለን ማለት ነው። እስካሁን ያልኩት ግልጽ ሆኖልሃል?
ኢዮብ፦ አዎን፣ ባለፈው የተወያየንበትን መከለስህ ነጥቦቹን እንዳስታውስ ረድቶኛል።
ዳዊት፦ በጣም ጥሩ። እንግዲያውስ ሰባቱ ዓመታት ምን ያህል ርዝማኔ እንዳላቸው እንመልከት። ዋና ዋናዎቹን ነጥቦች ለማስታወስ እንዲረዳኝ እኔ ራሴ አንተ ጋር ከመምጣቴ በፊት ስለ ጉዳዩ አንብቤ ነበር። እስቲ የቻልኩትን ያህል በደንብ ለማብራራት ልሞክር።
ኢዮብ፦ እሺ።
ሰባቱ ዓመታት አበቁ፤ እንዲሁም የመጨረሻዎቹ ቀኖች ጀመሩ
ዳዊት፦ ትንቢቱ በናቡከደነፆር ላይ የመጀመሪያውን ፍጻሜ ሲያገኝ በትንቢቱ ላይ የተገለጹት “ሰባት ዓመታት” ርዝማኔ ቃል በቃል ሰባት ዓመት የነበረ ይመስላል። ይሁን እንጂ ትንቢቱ ከአምላክ መንግሥት ጋር በተያያዘ ፍጻሜውን ሲያገኝ ‘ሰባቱ ዓመታት’ ቃል በቃል ሰባት ዓመታትን ሳይሆን ከዚያ የበለጠ ጊዜን የሚያመለክቱ መሆን አለባቸው።
ኢዮብ፦ እንዲህ ያልከው ለምንድን ነው?
ዳዊት፦ በመጀመሪያ፣ ሰባቱ ዓመታት የጀመሩት ኢየሩሳሌም በ607 ዓ.ዓ. በጠፋች ጊዜ እንደሆነ አስታውስ። ከዚህ ዓመት ጀምረን ቃል በቃል ሰባት ዓመታት ብንቆጥር 600 ዓ.ዓ. ላይ እንደርሳለን። ይሁን እንጂ ከአምላክ አገዛዝ ጋር በተያያዘ በዚህ ዓመት ምንም የተፈጸመ ነገር የለም። ከዚህም ሌላ ባለፈው ጊዜ እንደተመለከትነው ከብዙ መቶ ዓመታት በኋላ ኢየሱስ ምድር ላይ በነበረበት ወቅት እነዚህ “ሰባት ዓመታት” እንዳላበቁ ተናግሯል።
ኢዮብ፦ አሃ፣ ልክ ነው። አሁን አስታወስኩት።
ዳዊት፦ ከዚህ አንጻር እነዚህ “ሰባት ዓመታት” ቃል በቃል ሰባት ዓመታት ሳይሆኑ ከዚህ የበለጠ ርዝማኔ ያለውን ጊዜ የሚያመለክቱ መሆን አለባቸው።
ኢዮብ፦ ምን ያህል ጊዜ?
ዳዊት፦ ከዳንኤል መጽሐፍ ጋር ተያያዥነት ያለው በመጽሐፍ ቅዱስ ላይ የሚገኘው የራእይ መጽሐፍ ሰባቱ ዓመታት ምን ያህል ርዝማኔ እንዳላቸው በትክክል እንድናውቅ ይረዳናል። መጽሐፉ ሦስት ተኩል ዘመናት ወይም ዓመታት የ1,260 ቀናት ርዝማኔ እንዳላቸው ይናገራል። ሰባት ዓመታት ደግሞ የሦስት ተኩል ዘመናት ወይም ዓመታት እጥፍ ናቸው፤ ስለዚህ ሰባቱ ዓመታት የ2,520 ቀናት ርዝማኔ ይኖራቸዋል ማለት ነው። እስካሁን ያልኩት ግልጽ ነው?
ኢዮብ፦ አዎን፣ ገብቶኛል። ይሁን እንጂ ይህ፣ የአምላክ መንግሥት በ1914 መግዛት መጀመሩን የሚያሳየው እንዴት እንደሆነ አልገባኝም።
ዳዊት፦ እሺ፣ ይህ ጊዜ ከአምላክ መንግሥት ጋር ምን ግንኙነት እንዳለው እንመልከት። በመጽሐፍ ቅዱስ ላይ አንድ ቀን የአንድ ዓመት ርዝማኔ እንዳለው ተደርጎ የተገለጸበት ጊዜ አለ። ስለዚህ አንድ ቀን እንደ አንድ ዓመት የሚለውን ደንብ ከተጠቀምን ሰባቱ ዓመታት 2,520 ዓመታት ይሆናሉ ማለት ነው። ከ607 ዓ.ዓ. ጀምረን 2,520 ዓመታት ብንቆጥር 1914 ላይ እንደርሳለን። ስለዚህ 1914 ሰባቱ ዓመታት የሚያበቁበትና ኢየሱስ የአምላክ መንግሥት ንጉሥ ሆኖ መግዛት የሚጀምርበት ዓመት ይሆናል ማለት ነው። ደግሞም መጽሐፍ ቅዱስ በመጨረሻዎቹ ቀናት እንደሚፈጸሙ የተናገራቸው ክስተቶች ከ1914 ወዲህ ግልጽ በሆነ ሁኔታ መፈጸም ጀምረዋል።
ኢዮብ፦ ምን ዓይነት ክስተቶች?
ዳዊት፦ ኢየሱስ እሱ መግዛት በሚጀምርበት ጊዜ በምድር ላይ የሚከናወኑትን ነገሮች አስመልክቶ በ⁠ማቴዎስ 24:7 ላይ ምን እንዳለ እስቲ እንመልከት። “ሕዝብ በሕዝብ ላይ መንግሥትም በመንግሥት ላይ ይነሳል፤ በተለያየ ስፍራ የምግብ እጥረትና የምድር ነውጥ ይከሰታል” ብሏል። ኢየሱስ በዚህ ወቅት የምግብ እጥረትና የምድር ነውጥ እንደሚኖር መናገሩን ልብ በል። ደግሞም ባለፈው መቶ ዓመት ውስጥ እነዚህ ችግሮች በዓለማችን ላይ በብዛት ታይተዋል አይደል?
ኢዮብ፦ አዎ፣ ልክ ነህ።
ዳዊት፦ በተጨማሪም ኢየሱስ፣ የአምላክ መንግሥት ንጉሥ ሆኖ በሚገኝበት ወቅት ጦርነት እንደሚኖር እዚህ ጥቅስ ላይ ተናግሯል። የራእይ መጽሐፍም በፍጻሜው ዘመን በአንድ አካባቢ ብቻ ሳይሆን መላውን ዓለም የሚነኩ ጦርነቶች እንደሚኖሩ የሚገልጽ ትንቢት ይዟል። የመጀመሪያው የዓለም ጦርነት የፈነዳው መቼ እንደሆነ ታስታውሳለህ?
ኢዮብ፦ በ1914 ነው፤ አሃ፣ ኢየሱስ መግዛት ጀምሯል ያልከውም በዚህ ዓመት ነው ለካ! እንደዚህ አስቤው አላውቅም ነበር።
ዳዊት፦ እዚህ መደምደሚያ ላይ የደረስነው እነዚህን ሁሉ ማስረጃዎች ይኸውም ስለ ሰባቱ ዓመታት የሚገልጸውን ትንቢትና ስለ ፍጻሜው ዘመን የሚናገሩ ሌሎች የመጽሐፍ ቅዱስ ትንቢቶችን በማስተያየት ነው። የይሖዋ ምሥክሮች ኢየሱስ የአምላክ መንግሥት ንጉሥ ሆኖ መግዛት የጀመረውም ሆነ የመጨረሻዎቹ ቀኖች የጀመሩት በ1914 እንደሆነ ያምናሉ።
ኢዮብ፦ ይህንን ሐሳብ ሙሉ በሙሉ ለመረዳት ትንሽ ጊዜ የሚያስፈልገኝ ይመስለኛል።
ዳዊት፦ ይገባኛል። ከዚህ በፊት እንደነገርኩህ እኔም ይህንን ሐሳብ ሙሉ በሙሉ ለመረዳት ጊዜ ወስዶብኛል። ይሁን እንጂ እስካሁን ያደረግነው ውይይት 1914 የሚለው ዓመት በመጽሐፍ ቅዱስ ውስጥ በቀጥታ ባይጠቀስም እንኳ የይሖዋ ምሥክሮች ስለ 1914 የሚያምኑት ነገር በመጽሐፍ ቅዱስ ላይ የተመሠረተ መሆኑን እንድትረዳ አስችሎሃል የሚል ተስፋ አለኝ።
ኢዮብ፦ አዎን፣ ይሄ ነገራችሁ ሁልጊዜም ያስደንቀኛል፤ ለምትናገሩት ነገር ሁሉ ከመጽሐፍ ቅዱስ ላይ ማስረጃ ታቀርባላችሁ። የምትናገሩት የራሳችሁን አመለካከት አይደለም። ይሁንና ጉዳዩ እንዲህ የተወሳሰበው ለምንድን ነው ብዬ እያሰብኩ ነበር። ኢየሱስ በሰማይ መግዛት የሚጀምረው በ1914 እንደሆነ አምላክ በቀጥታ መጽሐፍ ቅዱስ ውስጥ እንዲሰፍር ማድረግ አይችልም ነበር?
ዳዊት፦ ይህ በጣም ጥሩ ጥያቄ ነው። እንዲያውም በመጽሐፍ ቅዱስ ውስጥ በግልጽ ያልተቀመጡ ብዙ ነገሮች አሉ። ሰዎች መጽሐፍ ቅዱስን ለመረዳት ጥረት ይጠይቅባቸዋል፤ በመሆኑም ‘አምላክ መጽሐፍ ቅዱስን በዚህ መንገድ ያስጻፈው ለምንድን ነው?’ የሚል ጥያቄ ይነሳል። ስለዚህ ጉዳይ ሌላ ጊዜ ስመጣ ብንነጋገርበት ምን ይመስልሃል?
ኢዮብ፦ ደስ ይለኛል።
ለመረዳት ያስቸገረህ የመጽሐፍ ቅዱስ ሐሳብ አለ? የይሖዋ ምሥክሮች ስለሚያምኑባቸው ነገሮች ወይም ስለ ሃይማኖታዊ ሥርዓታቸው ለማወቅ ትፈልጋለህ? ከሆነ በሚቀጥለው ጊዜ ከአንድ የይሖዋ ምሥክር ጋር ስትገናኝ ጥያቄህን ከማቅረብ ወደኋላ አትበል። የይሖዋ ምሥክሮች ስለ እነዚህ ጉዳዮች ከአንተ ጋር ለመወያየት ፈቃደኛ ናቸው።
[የግርጌ ማስታወሻዎች]
የይሖዋ ምሥክሮች መጽሐፍ ቅዱስን በነፃ ለማስተማር ባደረጉት ዝግጅት አማካኝነት ከሰዎች ጋር በመጽሐፍ ቅዱስ ላይ ርዕስ በርዕስ ይወያያሉ።
በዚህ መጽሔት የጥቅምት 1, 2014 እትም ላይ የወጣውን “መጽሐፍ ቅዱሳዊ ውይይት—የአምላክ መንግሥት መግዛት የጀመረው መቼ ነው?—ክፍል 1” የሚለውን ርዕስ ተመልከት።
ዳንኤል 4:23-25⁠ን ተመልከት።
ራእይ 12:6, 14⁠ን (የ1980 ትርጉም) ተመልከት።
ዘኍልቍ 14:34⁠ን እና ሕዝቅኤል 4:6⁠ን ተመልከት።
“ናቡከደነፆር ስለ አንድ ዛፍ ያየው ሕልም” የተሰኘውን ሠንጠረዥ ተመልከት።
ራእይ 6:4
በይሖዋ ምሥክሮች የተዘጋጀውን ትክክለኛው የመጽሐፍ ቅዱስ ትምህርት ምንድን ነው? የተባለውን መጽሐፍ ምዕራፍ 9 ተመልከት።
[በገጽ 9 ላይ የሚገኝ የተቀነጨበ ሐሳብ]
ኢየሱስ እሱ መግዛት በሚጀምርበት ጊዜ የሚከናወኑትን ነገሮች አስመልክቶ እንዲህ ብሏል፦ “ሕዝብ በሕዝብ ላይ መንግሥትም በመንግሥት ላይ ይነሳል፤ በተለያየ ስፍራ የምግብ እጥረትና የምድር ነውጥ ይከሰታል”
​[በገጽ 10 ላይ የሚገኝ ሥዕል]
[በገጽ 11 ላይ የሚገኝ ሥዕል]
ናቡከደነፆር ስለ አንድ ዛፍ ያየው ሕልም ከአምላክ መንግሥት ጋር ያለው ግንኙነት
ትንቢቱ
አንድ ረጅም ዛፍ (ዳንኤል 4:10, 11)
“ዛፉን ቍረጡ” (ዳንኤል 4:14)
“ሰባት ዓመትም ይለፍበት” (ዳንኤል 4:16)
“መንግሥትህ [ይመለስልሃል]” (ዳንኤል 4:26)
አገዛዝ
አገዛዙ ይቋረጣል
አገዛዙ ተቋርጦ የሚቆይበት ጊዜ
አገዛዙ ተመልሶ ይቋቋማል
የትንቢቱ የመጀመሪያ ፍጻሜ
የትንቢቱ ዋነኛ ፍጻሜ
የባቢሎን ንጉሥ ናቡከደነፆር
ከ606 ዓ.ዓ. በኋላ ናቡከደነፆር አእምሮውን በመሳቱ መግዛት አልቻለም
ቃል በቃል 7 ዓመታት
ናቡከደነፆር አእምሮው ተመልሶለት እንደገና መግዛት ጀመረ
የአምላክን አገዛዝ የሚወክሉ የእስራኤል ነገሥታት
ኢየሩሳሌም ጠፋች፤ የእስራኤላውያን ነገሥታት መስመር ተቋረጠ
ጥቅምት
607 ዓ.ዓ.
2,520 ዓመታት
ዓ.ዓ.
606 ዓመት ከ3 ወር
ዓ.ም.
1,913 ዓመት ከ9 ወር
“የተወሰኑት የአሕዛብ ዘመናት እስኪፈጸሙ ድረስም ኢየሩሳሌም . . . ትረገጣለች” (ሉቃስ 21:24)
ኢየሱስ የአምላክ መንግሥት ንጉሥ ሆኖ በሰማይ መግዛት ጀመረ
ጥቅምት
1914 ዓ.ም.
​​​​​



^ ***w12 10/1 ገጽ 12-14 መጽሐፍ ቅዱሳዊ ውይይት​—አምላክ ሰዎችን በገሃነመ እሳት ያቃጥላል?***
መጽሐፍ ቅዱሳዊ ውይይት
አምላክ ሰዎችን በገሃነመ እሳት ያቃጥላል?
የይሖዋ ምሥክሮች ከሰዎች ጋር ስለ መጽሐፍ ቅዱስ መወያየት ያስደስታቸዋል። አንተስ ከመጽሐፍ ቅዱስ ጋር የተያያዘ ግራ የሚያጋባህ ነገር አለ? የይሖዋ ምሥክሮች ስለሚያምኑባቸው ነገሮች ወይም ስለ ሃይማኖታዊ ሥርዓታቸው ለማወቅ ትፈልጋለህ? ከሆነ በሚቀጥለው ጊዜ ከአንድ የይሖዋ ምሥክር ጋር ስትገናኝ ጥያቄህን ከማቅረብ ወደኋላ አትበል። የይሖዋ ምሥክሮች ስለ እነዚህ ጉዳዮች ከአንተ ጋር መወያየት ያስደስታቸዋል።
የይሖዋ ምሥክሮች ከሰዎች ጋር ምን ዓይነት ውይይት እንደሚያደርጉ የሚያሳይ ምሳሌ ከዚህ በታች ቀርቧል። ሚካኤል የሚባል አንድ የይሖዋ ምሥክር ከቤት ወደ ቤት እየሄደ ሲሰብክ አብርሃም የሚባል ሰው እንዳገኘ አድርገን እናስብ።
አምላክ ክፉ ሰዎችን ይቀጣል?
ሚካኤል፦ ታዲያስ አብርሃም፣ እንዴት ሰንብተሃል?
አብርሃም፦ ደህና ነኝ፤ አንተስ እንዴት ነህ?
ሚካኤል፦ በጣም ደህና ነኝ። ሰሞኑን ባለፈው ያልከኝን ነገር ሳስብበት ነበር።
አብርሃም፦ ኧረ፣ ምን ብዬህ ነበር?
ሚካኤል፦ የይሖዋ ምሥክሮች በገሃነመ እሳት አለማመናቸው እንዳስገረመህ ነግረኸኝ ነበር።
አብርሃም፦ አዎ፣ በገሃነመ እሳት የማታምኑ መሆኑ በጣም ገርሞኛል።
ሚካኤል፦ የተሰማህን በግልጽ ስለነገርኸኝ አመሰግንሃለሁ። የሌሎችን አመለካከት መስማት ያስደስተኛል። ከገሃነመ እሳት ጋር በተያያዘ ሰዎች ያላቸው አመለካከት የተለያየ ነው፤ አንተ በዚህ ረገድ ምን ብለህ እንደምታምን ልትገልጽልኝ ትችላለህ?
አብርሃም፦ ያው እኔ የማምነው፣ በጣም መጥፎ የሆኑ ሰዎች ሲሞቱ ወደ ገሃነም እንደሚገቡና በዚያም ለዘላለም እንደሚሠቃዩ ነው።
ሚካኤል፦ ብዙ ሰዎች እንዲህ ዓይነት አመለካከት አላቸው። እስቲ አንድ ጥያቄ ልጠይቅህ፤ በሕይወትህ ውስጥ መጥፎ ነገር አጋጥሞህ ያውቃል?
አብርሃም፦ አዎ፣ ከአምስት ዓመት በፊት እህቴ በሰው እጅ ሕይወቷ ጠፍቷል።
ሚካኤል፦ እውነትህን ነው? እንዴት ያሳዝናል! መቼም እሷን ማጣትህ በጣም እንደጎዳህ የታወቀ ነው።
አብርሃም፦ እሱማ ምን ጥያቄ አለው፤ ስለ እሷ ባሰብኩ ቁጥር ነገሩ ያንገበግበኛል።
ሚካኤል፦ አንዳንዶች ገሃነመ እሳት መኖር እንዳለበት የሚሰማቸው መጥፎ ሰዎች በፈጸሙት ድርጊት በጣም ስለተጎዱ እንደሆነ አስተውያለሁ። ደግሞም በክፉዎች ጥቃት የደረሰባቸው ንጹሐን ሰዎች በዳዮቻቸው እንዲቀጡ ቢፈልጉ የሚያስገርም አይሆንም።
አብርሃም፦ እንዴ፣ ታዲያስ! እኔም ብሆን እህቴን የገደለው ሰው በቤተሰባችን ላይ ላመጣው መከራ የእጁን እንዲያገኝ እፈልጋለሁ።
ሚካኤል፦ እንዲህ የሚሰማህ መሆኑ አያስገርምም። መጽሐፍ ቅዱስም ቢሆን ንጹሐን ሰዎች በክፉዎች ጥቃት ሲደርስባቸው አምላክ እንደሚቆጣና ክፉ አድራጊዎችን ለመቅጣት ቃል እንደገባ ይናገራል። ኢሳይያስ 3:11 ምን እንደሚል ልብ በል፤ ጥቅሱ “በደለኞች ወዮላቸው፤ ጥፋት ይመጣባቸዋል፤ የእጃቸውን ያገኛሉና” ይላል። ከዚህ ለማየት እንደምንችለው አምላክ ክፉዎችን ይቀጣል።
አብርሃም፦ ታዲያ አንተ እንደምትለው የገሃነም እሳት የሚባል ነገር ከሌለ አምላክ ክፉዎችን የሚቀጣው እንዴት ነው?
ሚካኤል፦ ይሄ ጥሩ ጥያቄ ነው። በአጭር አነጋገር አምላክ ክፉዎችን የሚቀጣው ለዘላለም እንዲጠፉ በማድረግ ነው። መጽሐፍ ቅዱስ በ2 ተሰሎንቄ 1:9 ላይ ምን እንደሚል ልብ በል፤ እባክህ ጥቅሱን ታነበዋለህ?
አብርሃም፦ እሺ፣ “እነዚህ ሰዎች ዘላለማዊ ጥፋት ተፈርዶባቸው ከጌታ ፊት ይወገዳሉ” ይላል።
ሚካኤል፦ አየህ አብርሃም፣ አምላክ ክፉ ሰዎችን ለዘላለም ሞተው እንዲቀሩ በማድረግ ስለሚቀጣቸው ወደፊት በሕይወት የመኖር ተስፋ አይኖራቸውም።
አብርሃም፦ የጥቅሱ ሐሳብ ገብቶኛል። እኔ ግን ይህ ትክክለኛ ፍርድ አይመስለኝም። መሞትማ ሁሉም ሰው ይሞታል። ታዲያ በጣም መጥፎ የሆኑ ሰዎች ከሌላው ሰው የከፋ ቅጣት ሊበየንባቸውም አይገባም?
ፍትሕ የሚፈጸመው እንዴት ነው?
ሚካኤል፦ እንደማየው ከሆነ የፍትሕ ጉዳይ በጣም የሚያሳስብህ ይመስላል።
አብርሃም፦ አዎ፣ በጣም ያሳስበኛል።
ሚካኤል፦ እንዲህ የሚሰማህ መሆኑ ጥሩ ነው። የሰው ልጆች የፍትሕ ስሜት ሊኖራቸው የቻለው አምላክ ሲፈጥራቸው ትክክል ወይም ስህተት የሆነውን ነገር የመለየት ችሎታ ስለሰጣቸው ነው። አምላክ ራሱ የፍትሕ ጉዳይ በጣም ያሳስበዋል። ይሁንና የሃይማኖት መሪዎች፣ አምላክ ሰዎችን በገሃነመ እሳት እንደሚያቃጥል ሲያስተምሩ ፍትሐዊ እንዳልሆነ እየተናገሩ ነው ማለት ይቻላል።
አብርሃም፦ ምን ማለትህ ነው?
ሚካኤል፦ እስቲ አንድ ምሳሌ ልንገርህ። ስለ አዳምና ሔዋን የሚገልጸውን የመጽሐፍ ቅዱስ ዘገባ ታውቀዋለህ?
አብርሃም፦ አዎ፣ አውቀዋለሁ። አምላክ የአንድን ዛፍ ፍሬ እንዳይበሉ ነግሯቸው የነበረ ቢሆንም እነሱ ግን አልታዘዙም።
ሚካኤል፦ ትክክል ነህ። እስቲ በዘፍጥረት 2:16, 17 ላይ የሚገኘውን ይህን የመጽሐፍ ቅዱስ ዘገባ አብረን እንመልከተው። ጥቅሱ እንዲህ ይላል፦ “እግዚአብሔር አምላክ ሰውን እንዲህ በማለት አዘዘው፤ ‘በአትክልት ስፍራው ውስጥ ከሚገኝ ከማንኛውም ዛፍ ፍሬ ትበላለህ። ነገር ግን መልካምና ክፉን ከሚያሳውቀው ዛፍ አትብላ፤ ምክንያቱም ከእርሱ በበላህ ቀን በእርግጥ ትሞታለህ።’” ከዚህ ለማየት እንደምንችለው አዳም ከተከለከለው ፍሬ ቢበላ ምን እንደሚደርስበት አምላክ ነግሮት ነበር?
አብርሃም፦ እንደሚሞት ነግሮት ነበር።
ሚካኤል፦ ልክ ነህ። እስቲ አስበው፦ አዳም ኃጢአት በመሥራቱ መላው የሰው ዘር ኃጢአተኛ ሆኖ እንዲወለድ ምክንያት ሆኗል። አዳም እንዲህ ዓይነት ጥፋት ቢሠራም እንኳ አምላክ በገሃነመ እሳት እንደሚያቃጥለው ተናግሯል?
አብርሃም፦ አይ፣ አልተናገረም።
ሚካኤል፦ አዳምና ሔዋን የሚጠብቃቸው ቅጣት ለዘላለም በገሃነመ እሳት መቃጠል ቢሆን ኖሮ አምላክ አስቀድሞ ሊያስጠነቅቃቸው አይገባም ነበር? እንዲህ ያለ ማስጠንቀቂያ መስጠቱ ፍትሐዊና ፍቅር የሚንጸባረቅበት ድርጊት እንደሚሆን አንተም የምትስማማ ይመስለኛል።
አብርሃም፦ አዎ፣ እንደዚያ ይመስለኛል።
ሚካኤል፦ ከዚህም በተጨማሪ አዳምና ሔዋን ኃጢአት ከሠሩ በኋላ አምላክ ምን እንዳላቸው እንመልከት። ዘፍጥረት 3:19ን ታነበዋለህ?
አብርሃም፦ እሺ፣ “ከምድር ስለ ተገኘህ፣ ወደ መጣህበት መሬት እስክትመለስ ድረስ እንጀራህን በፊትህ ላብ ትበላለህ፤ ዐፈር ነህና ወደ ዐፈር ትመለሳለህ።”
ሚካኤል፦ አመሰግናለሁ። በጥቅሱ መሠረት አዳም ሲሞት ወዴት እንደሚሄድ ነው የተነገረው?
አብርሃም፦ ወደ አፈር።
ሚካኤል፦ ትክክል ነህ። አንድ ሰው፣ ወደ አንድ ቦታ “ተመለሰ” ሊባል የሚችለው ቀድሞውንም እዚያ ከነበረ ነው አይደል?
አብርሃም፦ አዎ።
ሚካኤል፦ ታዲያ አዳም ከመፈጠሩ በፊት የት ነበር?
አብርሃም፦ ሕልውና አልነበረውም።
ሚካኤል፦ ልክ ነህ። ከዚህም ሌላ አምላክ ባስተላለፈው ፍርድ ላይ ስለ ገሃነመ እሳት የተጠቀሰ ነገር እንደሌለ አስተውለህ ይሆናል። አዳም ሲሞት የሚሄደው ወደ መቃጠያ ቦታ ከሆነ አምላክ ይህን እያወቀ አዳም ወደተሠራበት አፈር እንደሚመለስ መናገሩ ፍትሐዊ ይመስልሃል?
አብርሃም፦ አይ፣ ይህማ ፍትሐዊ ሊሆን አይችልም።
ዲያብሎስ የአምላክን ዓላማ ሊያስፈጽም ይችላል?
ሚካኤል፦ ከገሃነመ እሳት ትምህርት ጋር በተያያዘ ግምት ውስጥ ልናስገባው የሚገባ ሌላም ነገር አለ።
አብርሃም፦ ምን?
ሚካኤል፦ ገሃነመ እሳትን “እንደሚቆጣጠር” ማለትም በገሃነም ያሉትን ሰዎች እንደሚያቃጥል የሚታሰበው ማን ነው?
አብርሃም፦ ዲያብሎስ ነው።
ሚካኤል፦ ግን’ኮ ዲያብሎስ የአምላክ ቀንደኛ ጠላት ነው። አምላክ፣ ሰዎችን ወደ ገሃነመ እሳት በማስገባት ዲያብሎስ እንዲያሠቃያቸው የሚያደርግ ከሆነ አምላክና ዲያብሎስ በተወሰነ ደረጃም ቢሆን ተባብረው የሚሠሩ አይመስልም?
አብርሃም፦ እህም . . . በዚህ መንገድ አስቤው አላውቅም።
ሚካኤል፦ ነጥቡን በምሳሌ ልንገርህ፤ ልጅ አለህ አይደል?
አብርሃም፦ አዎ፣ 15 ዓመት የሆነው ልጅ አለኝ።
ሚካኤል፦ ልጅህ ዓመፀኛ ሆነብህ እንበል። አንተን የሚያሳዝኑ ብዙ መጥፎ ነገሮች ይፈጽማል። በዚህ ጊዜ ምን ታደርጋለህ?
አብርሃም፦ አካሄዱን እንዲያስተካክል እመክረዋለሁ።
ሚካኤል፦ ልጅህ እንዲስተካከል ለመርዳት ደግሞ በተደጋጋሚ ጥረት ታደርጋለህ አይደል?
አብርሃም፦ ይሄማ የት ይቀራል።
ሚካኤል፦ ሆኖም ምንም ያህል ጥረት ብታደርግ የምትነግረውን አልሰማ አለህ እንበል፤ በዚህ ጊዜ ልጁን ከመቅጣት ውጭ ሌላ አማራጭ ይኖርሃል?
አብርሃም፦ አይኖረኝም።
ሚካኤል፦ ይሁንና ለልጅህ መጥፎ ነገሮች በማስተማር ጎጂ ተጽዕኖ የሚያሳድርበት አንድ መጥፎ ሰው እንዳለ ብታውቅ ምን ይሰማሃል?
አብርሃም፦ በጣም እናደዳለሁ።
ሚካኤል፦ እሺ፣ እስቲ አሁን አንድ ነገር ልጠይቅህ፤ ልጅህን ያበላሸው፣ ክፉና መጥፎ ሥነ ምግባር ያለው ሰው እንደሆነ እያወቅህ ልጅህን እንዲቀጣልህ ያንኑ ሰው ትጠይቀዋለህ?
አብርሃም፦ እንዴ! ይሄማ የማይሆን ነገር ነው።
ሚካኤል፦ ሰዎች መጥፎ ነገሮችን እንዲፈጽሙ ተጽዕኖ የሚያሳድረው ሰይጣን ዲያብሎስ ነው፤ ታዲያ አምላክ፣ እነዚያኑ ሰዎች ለመቅጣት በሰይጣን ዲያብሎስ ይጠቀማል ብሎ ማሰብ ምክንያታዊ ይሆናል?
አብርሃም፦ አይ፣ አይሆንም።
ሚካኤል፦ ደግሞስ አምላክ ክፉዎችን በገሃነመ እሳት መቅጣት ቢፈልግ እንኳ ዋነኛ ጠላቱ የሆነው ዲያብሎስ፣ ክፉዎችን በማሠቃየት የአምላክን ፈቃድ የሚፈጽምበት ምን ምክንያት ይኖራል?
አብርሃም፦ ከዚህ ቀደም በፍጹም እንደዚህ አስቤ አላውቅም!
ይሖዋ ክፋትን ሁሉ ያስወግዳል
ሚካኤል፦ ይሁንና አምላክ ክፉዎችን ሳይቀጣ ዝም ብሎ አይተዋቸውም። አካሄዳቸውን ለማስተካከል አሻፈረን በሚሉ ክፉ ሰዎች ላይ እርምጃ ይወስዳል። ይህን ነጥብ የሚያጎላ አንድ የመጨረሻ ጥቅስ አብረን እንመልከት። ጥቅሱ መዝሙር 37:9 ነው፤ ታነበዋለህ?
አብርሃም፦ እሺ፣ “ክፉ ሰዎች ይጠፋሉና፤ እግዚአብሔርን ተስፋ የሚያደርጉ ግን ምድርን ይወርሳሉ።”
ሚካኤል፦ አመሰግናለሁ። ይሖዋ አምላክ በክፉዎች ላይ ምን ዓይነት እርምጃ እንደሚወስድ አስተዋልክ?
አብርሃም፦ ጥቅሱ አምላክ እንደሚያጠፋቸው ይናገራል።
ሚካኤል፦ ልክ ነህ። በሌላ አባባል ለዘለቄታው ከሕልውና ውጪ ያደርጋቸዋል። ጥሩ ሰዎች ይኸውም ይሖዋን “ተስፋ የሚያደርጉ” ሰዎች ግን በዚህች ምድር ላይ ለዘላለም ይኖራሉ። በእርግጥ ይህን ስል በአእምሮህ ውስጥ አንዳንድ ጥያቄዎች ይፈጠሩ ይሆናል። ለምሳሌ ያህል፣ ‘ሰዎች መጥፎ ነገር እንዳይሠሩ አምላክ መጀመሪያውኑ ለምን አላስቆማቸውም? ደግሞስ ክፉ ሰዎችን የመቅጣት ዓላማ ካለው እስካሁን ለምን አላጠፋቸውም?’ ብለህ ታስብ ይሆናል።
አብርሃም፦ አዎ፣ የእነዚህን ጥያቄዎች መልስ ባውቅ ደስ ይለኛል።
ሚካኤል፦ በሚቀጥለው ጊዜ ስንገናኝ መልሱን ከመጽሐፍ ቅዱስ ላይ አሳይሃለሁ።
አብርሃም፦ እሺ፣ ደስ ይለኛል።
[የግርጌ ማስታወሻዎች]
ሮም 5:12ን ተመልከት።
ተጨማሪ ማብራሪያ ለማግኘት ትክክለኛው የመጽሐፍ ቅዱስ ትምህርት ምንድን ነው? የተባለውን በይሖዋ ምሥክሮች የተዘጋጀ መጽሐፍ ምዕራፍ 11 ተመልከት።
[በገጽ 12 ላይ የሚገኝ ሥዕል]
​​​​​​



^ ***w12 6/15 ገጽ 7-11 ይሖዋ ‘ሚስጥር ገላጭ ነው’***
ይሖዋ ‘ሚስጥር ገላጭ ነው’
“በእውነት አምላካችሁ የአማልክት አምላክና የነገሥታት ጌታ፣ ምስጢርንም ገላጭ ነው።”​—ዳን. 2:47
ምን ብለህ ትመልሳለህ?
ይሖዋ ስለ ወደፊቱ ጊዜ ምን ዝርዝር ጉዳዮችን ገልጦልናል?
ስድስቱ የአውሬው ራሶች ምን ያመለክታሉ?
በአውሬውና ናቡከደነፆር በተመለከተው ምስል መካከል ምን ተዛማጅነት አለ?
የአምላክ መንግሥት ሰብዓዊ መንግሥታትን በሚያጠፋበት ወቅት የዓለም ኃያል መንግሥት የሚሆኑት እነማን ናቸው? የዚህን ጥያቄ መልስ ማወቅ ቀላል ነው፤ ምክንያቱም ‘ሚስጥር ገላጭ’ የሆነው ይሖዋ አምላክ የእነዚህን መንግሥታት ማንነት ነግሮናል። ይህን ያደረገው ነቢዩ ዳንኤል እና ሐዋርያው ዮሐንስ በጻፏቸው መጻሕፍት አማካኝነት ነው።
2 ይሖዋ ለእነዚህ አገልጋዮቹ በተከታታይ የሚነሱ አራዊትን በራእይ አሳይቷቸዋል። ከዚህም በተጨማሪ ናቡከደነፆር በሕልም የተመለከተው ግዙፍ ምስል ምን ትርጉም እንዳለው ለዳንኤል ገልጦለታል። ይሖዋ እነዚህ ዘገባዎች በመጽሐፍ ቅዱስ ውስጥ እንዲሰፍሩና ተጠብቀው እንዲቆዩ ያደረገው ለእኛ ጥቅም ሲል ነው። (ሮም 15:4) በተጨማሪም ይህን ያደረገው የእሱ መንግሥት ሰብዓዊ መንግሥታትን በቅርቡ እንደሚያደቃቸው ያለንን ተስፋ ለማጠናከር ነው።​—ዳን. 2:44
3 የዳንኤልና የዮሐንስ ዘገባዎች በምድር ላይ የሚነሱትን ስምንት ነገሥታት ወይም ሰብዓዊ አገዛዞች ለይተን እንድናውቅ ብቻ ሳይሆን እነዚህ ነገሥታት የሚነሱበትን ቅደም ተከተል ማስተዋል እንድንችልም ይረዱናል። ይሁንና እነዚህን ትንቢቶች በትክክል መረዳት የምንችለው በመጽሐፍ ቅዱስ ውስጥ ተመዝግቦ የሚገኘው የመጀመሪያው ትንቢት ምን ትርጉም እንዳለው መገንዘብ ከቻልን ብቻ ነው። እንዲህ የምንለው ለምንድን ነው? ምክንያቱም የመጽሐፍ ቅዱስ መልእክትም ሆነ በውስጡ ያሉት ትንቢቶች በመጀመሪያው ትንቢት ዙሪያ የሚያጠነጥኑ ናቸው። በሌላ አባባል ይህን ትንቢት እንደ ገመድ ብንቆጥረው ሌሎች ትንቢቶች በሙሉ የተንጠለጠሉት በዚህ ገመድ ላይ ነው ሊባል ይችላል።
የእባቡ ዘርና አውሬው
4 በኤደን ዓመፅ ከተነሳ በኋላ ወዲያውኑ ይሖዋ ‘ሴቲቱ ዘር’ እንደምታስገኝ ቃል ገባ። (ዘፍጥረት 3:15⁠ን አንብብ።) የሴቲቱ ዘር ወደፊት የእባቡን ማለትም የሰይጣንን ራስ ይቀጠቅጣል። ይህ ዘር በአብርሃም በኩል እንደሚመጣ፣ ከእስራኤል ብሔር ወገን እንደሚሆን እንዲሁም በይሁዳ የዘር ሐረግና በንጉሥ ዳዊት የትውልድ መስመር በኩል እንደሚመጣ ይሖዋ ከጊዜ በኋላ አሳውቋል። (ዘፍ. 22:15-18፤ 49:10፤ መዝ. 89:3, 4፤ ሉቃስ 1:30-33) በኋላም የዚህ ዘር ዋነኛ ክፍል ክርስቶስ ኢየሱስ ሆኖ ተገኘ። (ገላ. 3:16) በመንፈስ የተቀቡ የክርስቲያን ጉባኤ አባላት ደግሞ የዘሩ ሁለተኛ ክፍል ሆኑ። (ገላ. 3:26-29) ኢየሱስና ቅቡዓኑ በአንድነት የአምላክን መንግሥት ይመሠርታሉ፤ አምላክም ሰይጣንን ለመቀጥቀጥ ይህን መንግሥት መሣሪያ አድርጎ ይጠቀምበታል።​—ሉቃስ 12:32፤ ሮም 16:20
5 በኤደን የተነገረው የመጀመሪያው ትንቢት ሰይጣንም የራሱን “ዘር” እንደሚያስገኝ ይገልጻል። ይህ ዘር፣ ለሴቲቱ ዘር ጠላትነት እንደሚኖረውም ያሳያል። ለመሆኑ የእባቡ ዘር ክፍል እነማን ናቸው? የሰይጣንን መንገድ በመከተል አምላክን የሚጠሉና ሕዝቡን የሚቃወሙ ሁሉ ከእባቡ ዘር ክፍል ይመደባሉ። በታሪክ ዘመናት ሁሉ ሰይጣን በተለያዩ ፖለቲካዊ እንቅስቃሴዎች ወይም መንግሥታት አማካኝነት ዘሩን ሲያደራጅ ቆይቷል። (ሉቃስ 4:5, 6) ይሁን እንጂ በአምላክ ሕዝቦች ይኸውም በእስራኤል ብሔርም ሆነ በቅቡዓን ክርስቲያኖች ጉባኤ ላይ ከፍተኛ ተጽዕኖ ያሳደሩት ሰብዓዊ መንግሥታት በጣም ጥቂት ናቸው። ይህን ሐቅ ማወቃችን አስፈላጊ የሆነው ለምንድን ነው? ዳንኤልና ዮሐንስ በተመለከቷቸው ራእዮች ላይ ስምንት ኃያላን መንግሥታት ብቻ የተጠቀሱት ለምን እንደሆነ ግልጽ ስለሚያደርግልን ነው።
6 ከሞት የተነሳው ኢየሱስ በመጀመሪያው መቶ ዘመን መገባደጃ ላይ አስደናቂ ራእዮችን ለሐዋርያው ዮሐንስ አሳይቶታል። (ራእይ 1:1) በአንደኛው ራእይ ላይ፣ በዘንዶ የተመሰለው ዲያብሎስ በባሕር አሸዋ ላይ እንደቆመ ዮሐንስ ተመልክቶ ነበር። (ራእይ 13:1, 2⁠ን አንብብ።) በተጨማሪም ዮሐንስ ሰባት ራሶች ያሉት አንድ አውሬ ከባሕር ሲወጣና ከዲያብሎስ ከፍተኛ ሥልጣን ሲቀበል ተመልክቷል። በኋላም ዮሐንስ መልኩ ቀይ የሆነና ልክ እንደ መጀመሪያው አውሬ ሰባት ራሶች ያሉት ሌላ አውሬ የተመለከተ ሲሆን ይህ ቀይ አውሬ በ⁠ራእይ 13:1 ላይ ያለው አውሬ ምስል ነው። የቀዩ አውሬ ሰባት ራሶች ‘ሰባት ነገሥታትን’ ወይም መንግሥታትን እንደሚያመለክቱ አንድ መልአክ ለዮሐንስ ነግሮታል። (ራእይ 13:14, 15፤ 17:3, 9, 10) ዮሐንስ ራእዩን በጻፈበት ወቅት አምስቱ ወድቀው ነበር፤ አንዱ በሥልጣን ላይ የነበረ ሲሆን “ሌላው ደግሞ ገና አልመጣም።” ለመሆኑ እነዚህ የዓለም ኃያላን መንግሥታት እነማን ናቸው? እስቲ በዚህ ራእይ ውስጥ የተጠቀሱትን ራሶች አንድ በአንድ እንመርምር። ከዚህም ሌላ ስለ አብዛኞቹ መንግሥታት ተጨማሪ ማብራሪያ ከዳንኤል መጽሐፍ እንመለከታለን። ዳንኤል ይህን ዝርዝር ሐሳብ የጻፈው እነዚህ መንግሥታት ከመነሳታቸው ከበርካታ መቶ ዓመታት በፊት ነው።
ግብፅና አሦር​—የመጀመሪያዎቹ ሁለት ራሶች
7 የአውሬው የመጀመሪያ ራስ ግብፅን ይወክላል። እንዲህ የምንለው ለምንድን ነው? ምክንያቱም ለአምላክ ሕዝቦች ጠላትነት ያሳየችው የመጀመሪያዋ ኃያል መንግሥት ግብፅ ነበረች። የሴቲቱ ዘር መገኛ የሆኑት የአብርሃም ዘሮች በግብፅ ቁጥራቸው እጅግ እየበዛ ሄዶ ነበር። በዚህ ጊዜ የግብፅ መንግሥት እስራኤላውያንን መጨቆን ጀመረ። ሰይጣን የሴቲቱ ዘር ከመምጣቱ በፊት የአምላክን ሕዝብ ጨርሶ ለማጥፋት ሞክሮ ነበር። እንዴት? እስራኤላዊ የሆኑ ወንድ ሕፃናትን እንዲገድል ፈርዖንን በማነሳሳት ነው። ይሖዋ ግን ይህ የሰይጣን እቅድ እንዲከሽፍ ያደረገ ሲሆን ሕዝቡንም ከግብፅ ባርነት ነፃ አውጥቷቸዋል። (ዘፀ. 1:15-20፤ 14:13) ከጊዜ በኋላም እስራኤላውያን ተስፋይቱን ምድር እንዲወርሱ አድርጓቸዋል።
8 የአውሬው ሁለተኛ ራስ ደግሞ አሦርን ይወክላል። ይህ ኃያል መንግሥትም ቢሆን የአምላክን ሕዝቦች ጠራርጎ ለማጥፋት ሙከራ አድርጓል። እርግጥ ነው፣ አሥሩን ነገድ ያቀፈው የእስራኤል መንግሥት ወደ ጣዖት አምልኮ ዘወር ባለበትና ባመፀበት ወቅት ይሖዋ የአሦርን መንግሥት ተጠቅሞ ቀጥቶት ነበር። ይሁንና አሦር በኢየሩሳሌም ላይ ጥቃት ሰነዘረ። በዚህ ወቅት ሰይጣን፣ ኢየሱስ የሚመጣበትን ንጉሣዊ የዘር ሐረግ ሙሉ በሙሉ ለማጥፋት አስቦ ሊሆን ይችላል። አሦር በኢየሩሳሌም ላይ ጥቃት እንዲሰነዝር ግን ይሖዋ አልፈለገም፤ በመሆኑም ይሖዋ ይህን ወራሪ ጠላት በማጥፋት ታማኝ ሕዝቦቹን ተአምራዊ በሆነ መንገድ አድኗቸዋል።​—2 ነገ. 19:32-35፤ ኢሳ. 10:5, 6, 12-15
ባቢሎን​—ሦስተኛው ራስ
9 ዮሐንስ በተመለከተው አውሬ ላይ የነበረው ሦስተኛው ራስ የሚወክለው የባቢሎንን መንግሥት ነው። ባቢሎናውያን ኢየሩሳሌምን እንዲያጠፉና ሕዝቧን በግዞት እንዲወስዱ ይሖዋ ፈቅዶላቸው ነበር። ይህ አሳዛኝ ሁኔታ ከመከሰቱ በፊት ግን ይሖዋ ጥፋት እንደሚያመጣባቸው ዓመፀኞቹን እስራኤላውያንን አስጠንቅቋቸዋል። (2 ነገ. 20:16-18) በእሱ “ዙፋን” ላይ እንደተቀመጡ ተደርገው የሚቆጠሩት ሰብዓዊ ነገሥታት፣ በኢየሩሳሌም ሆነው መግዛታቸውን እንደሚያቆሙም አስቀድሞ ተናግሯል። (1 ዜና 29:23) በተጨማሪም ይሖዋ “ባለ መብት” የሆነው የንጉሥ ዳዊት ዘር እንደሚመጣና በእሱ ዙፋን ላይ እንደሚቀመጥ ቃል ገብቷል።​—ሕዝ. 21:25-27
10 አንድ ሌላ ትንቢት እንደሚጠቁመው ደግሞ ተስፋ የተደረገበት መሲሕ (የተቀባ የሚል ትርጉም አለው) በሚመጣበት ጊዜም ጭምር አይሁዳውያን ኢየሩሳሌም በሚገኘው ቤተ መቅደስ ይሖዋን ማምለካቸውን ይቀጥላሉ። (ዳን. 9:24-27) ከዚህ ቀደም ሲል ማለትም እስራኤላውያን በምርኮ ወደ ባቢሎን ከመወሰዳቸው በፊት የተጻፈ አንድ ትንቢት ደግሞ መሲሑ በቤተልሔም እንደሚወለድ ተናግሮ ነበር። (ሚክ. 5:2) እነዚህ ትንቢቶች ፍጻሜያቸውን እንዲያገኙ ከተፈለገ አይሁዳውያኑ ከግዞት ነፃ መውጣት፣ ወደ ትውልድ አገራቸው መመለስና ቤተ መቅደሱን በድጋሚ መገንባት ይኖርባቸዋል። ይሁንና የባቢሎን መንግሥት በግዞት የወሰዳቸውን ሰዎች ነፃ የመልቀቅ ልማድ አልነበረውም። ታዲያ ሕዝቡ ከግዞት ነፃ መውጣት የሚችሉት እንዴት ነው? ይሖዋ መልሱን ለነቢያቱ ገልጦላቸዋል።​—አሞጽ 3:7
11 ነቢዩ ዳንኤል፣ በግዞት ወደ ባቢሎን ከተወሰዱት መካከል አንዱ ነው። (ዳን. 1:1-6) ይሖዋ ከባቢሎን በኋላ በተከታታይ ስለሚነሱት የዓለም ኃያላን መንግሥታት ለዳንኤል ገልጦለታል። ይሖዋ ይህን ሚስጥር ለዳንኤል የገለጠለት ተምሳሌት የሚሆኑ የተለያዩ ነገሮችን በመጠቀም ነው። ለአብነት ያህል፣ የባቢሎን ንጉሥ ናቡከደነፆር ከተለያዩ ማዕድናት የተሠራ አንድ ግዙፍ ምስል በሕልሙ እንዲመለከት አድርጎ ነበር። (ዳንኤል 2:1, 19, 31-38⁠ን አንብብ።) ይሖዋ ዳንኤልን በመጠቀም የምስሉ የወርቅ ራስ የባቢሎንን መንግሥት እንደሚያመለክት ገለጠ። ከባቢሎን በኋላ የተነሳው የዓለም ኃያል መንግሥት ደግሞ ከብር በተሠሩት የምስሉ ደረትና ክንዶች ተመስሏል። ይህ ኃያል መንግሥት ማን ነው? በአምላክ ሕዝቦች ላይስ ምን አድርጓል?
ሜዶ ፋርስ​—አራተኛው ራስ
12 ዳንኤል ከኖረበት ጊዜ አንድ መቶ ዓመታት ቀደም ብሎ፣ ይሖዋ ባቢሎንን ድል ስለሚያደርገው የዓለም ኃያል መንግሥት ማንነት በነቢዩ ኢሳይያስ አማካኝነት ዝርዝር ጉዳዮችን ገልጦ ነበር። ይሖዋ የባቢሎን ከተማ እንዴት እንደምትያዝ ብቻ ሳይሆን ከተማዋን ድል የሚያደርገውን ሰው ስም ጭምር ጠቅሷል። ይህ ሰው ፋርሳዊው ቂሮስ ነው። (ኢሳ. 44:28 እስከ 45:2) ዳንኤል የሜዶ ፋርስን የዓለም ኃያል መንግሥት አስመልክቶ ሌሎች ሁለት ራእዮችን አይቷል። በአንደኛው ራእይ ላይ ይህ መንግሥት በአንድ ጐኑ ከፍ በሚል ድብ ተመስሏል። ይህ ድብ “እስክትጠግብ ድረስ ሥጋ ብላ!” ተብሎ ተነግሮታል። (ዳን. 7:5) በሌላ ራእይ ላይ ዳንኤል እንደተመለከተው ደግሞ ይህ ጥምር የዓለም ኃያል መንግሥት ሁለት ቀንድ ባለው አውራ በግ ተመስሏል።​—ዳን. 8:3, 20
13 ይሖዋ በትንቢት ባስነገረው መሠረት ባቢሎናውያንን ለመገልበጥና እስራኤላውያንን ወደ ትውልድ አገራቸው ለመመለስ ሜዶ ፋርስን ተጠቅሟል። (2 ዜና 36:22, 23) ይሁንና ይህ መንግሥት ከጊዜ በኋላ የአምላክን ሕዝብ ለማጥፋት ተቃርቦ ነበር። የፋርስ ጠቅላይ ሚኒስትር የነበረው ሐማ አይሁዳውያንን ለማጥፋት ሴራ ጠንስሶ እንደነበር የመጽሐፍ ቅዱስ ክፍል የሆነው የአስቴር መጽሐፍ ዘግቧል። ሐማ፣ ሰፊ በሆነው የፋርስ ግዛት ውስጥ የሚገኙትን አይሁዳውያን በሙሉ ለማጥፋት ዝግጅት አድርጎ የነበረ ሲሆን ይህን የዘር ማጥፋት ዘመቻ የሚያደርግበትን ቀን ጭምር ወስኖ ነበር። በዚህ ወቅትም ቢሆን የአምላክ ሕዝቦች የሰይጣን ዘር ከሰነዘረባቸው ጥቃት ማምለጥ የቻሉት ይሖዋ ጣልቃ ስለገባ ነው። (አስ. 1:1-3፤ 3:8, 9፤ 8:3, 9-14) በመሆኑም የሜዶ ፋርስ መንግሥት በራእይ መጽሐፍ ላይ በተገለጸው አውሬ አራተኛ ራስ መወከሉ የተገባ ነው።
ግሪክ​—አምስተኛው ራስ
14 በራእይ መጽሐፍ ላይ የተገለጸው አውሬ አምስተኛ ራስ ግሪክን ይወክላል። ቀደም ሲል ዳንኤል ናቡከደነፆር ያየውን ሕልም አስመልክቶ በሰጠው ማብራሪያ ላይ እንደተገለጸው ይህ አምስተኛ ራስ ከነሐስ በተሠሩት የምስሉ ሆድና ጭን ተመስሏል። በተጨማሪም ዳንኤል ስለዚህ ኃያል መንግሥትና ታዋቂ ስለሆነው የዚህ መንግሥት ገዥ ዝርዝር ጉዳዮችን የሚገልጹ ሁለት አስደናቂ ራእዮችን ተቀብሏል።
15 ዳንኤል ባየው አንደኛው ራእይ ላይ ግሪክ አራት ክንፎች ባሉት ነብር የተመሰለ ሲሆን ይህ ደግሞ በፍጥነት ድል በማድረግ ግዛቱን እንደሚያስፋፋ የሚያመለክት ነው። (ዳን. 7:6) በሌላኛው ራእይ ላይ ደግሞ ዳንኤል አንድ ቀንድ ያለው ፍየል፣ ሁለት ቀንድ ያለውን አውራ በግ በፍጥነት ሲገድል ማለትም ሜዶ ፋርስን ሲደመስስ ተመልክቷል። ፍየሉ የግሪክን መንግሥት፣ የፍየሉ ትልቅ ቀንድ ደግሞ ከነገሥታቶቹ አንዱን እንደሚያመለክት ይሖዋ ለዳንኤል ነግሮታል። ዳንኤል ትልቁ ቀንድ እንደሚሰበርና በምትኩም አራት ትናንሽ ቀንዶች እንደሚበቅሉ ጽፏል። ይህ ትንቢት የተጻፈው የግሪክ መንግሥት ወደ ሕልውና ከመምጣቱ በመቶዎች ከሚቆጠሩ ዓመታት በፊት ቢሆንም እያንዳንዱ ዝርዝር ጉዳይ ፍጻሜውን አግኝቷል። የጥንቱ ግሪክ ታዋቂ ንጉሥ የሆነው ታላቁ እስክንድር በሜዶ ፋርስ ላይ የዘመተውን ጦር መርቷል። ይሁንና ትልቁ ቀንድ ብዙም ሳይቆይ ተሰበረ፤ ይህ የሆነው ሰፊ ግዛቶችን የተቆጣጠረው ታላቁ እስክንድር በ32 ዓመቱ ሕይወቱ በአጭሩ በተቀጨ ጊዜ ነው። በኋላም ግዛቱ፣ ለአራት ጄኔራሎቹ ተከፋፈለ።​—ዳንኤል 8:20-22⁠ን አንብብ።
16 የግሪክ መንግሥት ፋርስን ድል ካደረገ በኋላ የአምላክ ሕዝቦች ይኖሩበት የነበረውን አካባቢ ተቆጣጠረ። በዚህ ወቅት አይሁዳውያን ወደ ተስፋይቱ ምድር የተመለሱ ሲሆን በኢየሩሳሌም የሚገኘውን ቤተ መቅደስ እንደገና ገነቡ። በዚህ ጊዜም ቢሆን አይሁዳውያን የአምላክ የተመረጡ ሕዝቦች ነበሩ፤ እንዲሁም ቤተ መቅደሱ የእውነተኛው አምልኮ ማዕከል መሆኑን ቀጥሎ ነበር። ሆኖም በሁለተኛው መቶ ዘመን ዓ.ዓ. የአውሬው አምስተኛ ራስ የሆነው ግሪክ በአምላክ ሕዝቦች ላይ ጥቃት ሰነዘረ። ከተከፋፈለው የእስክንድር ግዛት ውስጥ ከተነሱት ነገሥታት አንዱ የሆነው አንታይከስ አራተኛ ኢየሩሳሌም በሚገኘው ቤተ መቅደስ ውስጥ የጣዖት መሰዊያ ያቆመ ከመሆኑም በላይ የአይሁድን እምነት መከተል በሞት የሚያስቀጣ ወንጀል እንደሆነ የሚናገር አዋጅ አወጣ። ይህም ቢሆን የሰይጣን ዘር ክፍል ጠላትነቱን የገለጸበት ድርጊት ነው። ብዙም ሳይቆይ ግሪክ በሌላ የዓለም ኃያል መንግሥት ተተካ። ታዲያ የአውሬው ስድስተኛ ራስ የሚሆነው ማን ነው?
ሮም​—‘የሚያስፈራውና የሚያስደነግጠው’ ስድስተኛው ራስ
17 ዮሐንስ ስለ አውሬው ራእይ በተመለከተበት ወቅት የዓለም ኃያል መንግሥት የነበረው ሮም ነው። (ራእይ 17:10) የአውሬው ስድስተኛ ራስ በ⁠ዘፍጥረት 3:15 ላይ የሚገኘው ትንቢት እንዲፈጸም ጉልህ ሚና ተጫውቷል። ሰይጣን የሮም ባለሥልጣናትን በመጠቀም የዘሩን ‘ተረከዝ’ ስለቀጠቀጠ በሴቲቱ ዘር ላይ ጊዜያዊ ጉዳት አድርሶ ነበር። ሮማውያን ይህን ያደረጉት በመንግሥት ላይ ዓመፅ ያነሳሳል በሚል ኢየሱስን በሐሰት ክስ በመወንጀልና በመግደል ነው። (ማቴ. 27:26) ይሁን እንጂ ይሖዋ ኢየሱስን ከሞት ሲያስነሳው በዘሩ ተረከዝ ላይ የነበረው ቁስል ወዲያውኑ ዳነ።
18 የእስራኤል ሃይማኖታዊ መሪዎች ኢየሱስን በመቃወም ከሮም መንግሥት ጋር የተመሳጠሩ ሲሆን አብዛኛው ሕዝብም መሲሑን አልተቀበለውም። በመሆኑም ሥጋዊ እስራኤላውያን የይሖዋ ሕዝብ የመሆን መብታቸውን አጡ። (ማቴ. 23:38፤ ሥራ 2:22, 23) ይሖዋም በእነሱ ምትክ አዲስ ብሔር ይኸውም ‘የአምላክ እስራኤልን’ መረጠ። (ገላ. 3:26-29፤ 6:16) ይህ ብሔር ከአይሁድና ከአሕዛብ የተውጣጡ ቅቡዓን ክርስቲያኖችን ያቀፈ ጉባኤ ነው። (ኤፌ. 2:11-18) ኢየሱስ ከሞት ከተነሳ በኋላም ቢሆን የእባቡ ዘር ለሴቲቱ ዘር ጠላትነት ማሳየቱን ቀጥሏል። የሮም መንግሥት በተለያየ ጊዜ የሴቲቱ ዘር ሁለተኛ ክፍል የሆነውን የክርስቲያን ጉባኤ ለማጥፋት ሙከራ አድርጓል።
19 ዳንኤል በፈታው የናቡከደነፆር ሕልም ላይ ሮም በብረት ቅልጥሞች ተመስሎ ነበር። (ዳን. 2:33) እንዲያውም ዳንኤል የተመለከተው ሌላ ራእይ የሮም መንግሥትን ብቻ ሳይሆን ከሮም የሚወጣውን ቀጣዩን የዓለም ኃያል መንግሥትንም ጥሩ አድርጎ ገልጾታል። (ዳንኤል 7:7, 8⁠ን አንብብ።) ለበርካታ መቶ ዓመታት ሮም ለጠላቶቹ “የሚያስፈራና የሚያስደነግጥ በጣም ኀይለኛ” አውሬ ሆኖ ነበር። ይሁንና ትንቢቱ በመቀጠል ከሮም መንግሥት “ዐሥር ቀንዶች” እንደሚወጡ እንዲሁም ከእነዚህ ቀንዶች መካከል ሌላ ትንሽ ቀንድ እንደሚያድግ ብሎም ይህ ቀንድ ጎልቶ እንደሚወጣ ይገልጻል። እነዚህ አሥር ቀንዶች ምን ይወክላሉ? ትንሹስ ቀንድ ማን ነው? ይህ ትንሽ ቀንድ ናቡከደነፆር በሕልም ከተመለከተው ግዙፍ ምስል ጋር የሚያያዘው እንዴት ነው? በገጽ 14 ላይ የሚገኘው ርዕስ የእነዚህን ጥያቄዎች መልስ ያብራራል።
[የግርጌ ማስታወሻዎች]
ይህች ሴት በሰማይ ያሉ መንፈሳዊ ፍጥረታትን ያቀፈችውንና በሚስት የተመሰለችውን የይሖዋን ድርጅት ትወክላለች።​—ኢሳ. 54:1፤ ገላ. 4:26፤ ራእይ 12:1, 2
የባቢሎን መንግሥት በዳንኤል መጽሐፍ ውስጥ በምስሉ ራስ፣ በራእይ መጽሐፍ ውስጥ ደግሞ በአውሬው ሦስተኛ ራስ ተመስሏል። ከገጽ 12-13 ላይ የሚገኘውን ሥዕላዊ መግለጫ ተመልከት።
ሮማውያን በ70 ዓ.ም. ኢየሩሳሌምን ያጠፉ ቢሆንም ይህ ጥፋት በዘፍጥረት 3:15 ላይ የሚገኘው ትንቢት ፍጻሜ አይደለም። በዚያን ጊዜ ሥጋዊ እስራኤላውያን የአምላክ የተመረጠ ሕዝብ መሆናቸው ቀርቶ ነበር።
[የአንቀጾቹ ጥያቄዎች]
1, 2. ይሖዋ ምን ነገር ገልጦልናል? ለምንስ?
 3. በመጽሐፍ ቅዱስ ውስጥ የሚገኙትን ትንቢቶች በትክክል ለመረዳት በቅድሚያ ስለ ምን ነገር መገንዘብ ይኖርብናል? ለምንስ?
 4. የሴቲቱ ዘር ክፍል እነማን ናቸው? ይህ ዘርስ ምን ነገር ያከናውናል?
5, 6. (ሀ) ዳንኤልና ዮሐንስ የጠቀሱት ስንት ኃያላን መንግሥታትን ነው? (ለ) በራእይ መጽሐፍ ላይ የተጠቀሰው አውሬ ራሶች ምን ያመለክታሉ?
 7. የመጀመሪያው ራስ የሚወክለው ማንን ነው? ለምንስ?
 8. ሁለተኛው ራስ የሚወክለው ማንን ነው? ምን ሙከራስ አድርጓል?
9, 10. (ሀ) ይሖዋ ለባቢሎናውያን ምን እንዲያደርጉ ፈቅዶላቸዋል? (ለ) ይሖዋ የተናገራቸው ትንቢቶች ፍጻሜያቸውን እንዲያገኙ ከተፈለገ ምን ነገር መከናወን ይኖርበታል?
11. የባቢሎን መንግሥት በምን ነገሮች ተመስሏል? (የግርጌ ማስታወሻውን ተመልከት።)
12, 13. (ሀ) ይሖዋ፣ ባቢሎን ድል ከምትደረግበት መንገድ ጋር በተያያዘ ምን ነገር ገልጧል? (ለ) ሜዶ ፋርስ በአውሬው አራተኛ ራስ መወከሉ ተገቢ የሆነው ለምንድን ነው?
14, 15. ይሖዋ ስለ ጥንቱ የግሪክ መንግሥት ምን ዝርዝር ነገሮችን ገልጦልናል?
16. አንታይከስ አራተኛ ምን አድርጓል?
17. ስድስተኛው ራስ በ⁠ዘፍጥረት 3:15 የሚገኘው ትንቢት እንዲፈጸም ምን ጉልህ ሚና ተጫውቷል?
18. (ሀ) ይሖዋ የመረጠው አዲስ ብሔር የትኛው ነው? ለምንስ? (ለ) የእባቡ ዘር ለሴቲቱ ዘር ጠላትነቱን ማሳየቱን የቀጠለው እንዴት ነው?
19. (ሀ) ዳንኤል ስድስተኛውን የዓለም ኃያል መንግሥት የገለጸው እንዴት ነው? (ለ) በሚቀጥለው የጥናት ርዕስ ላይ የትኞቹን ጉዳዮች እንመረምራለን?



^ ***w12 6/15 ገጽ 12-13 የስምንቱ ነገሥታት ማንነት ተገለጠ***
የስምንቱ ነገሥታት ማንነት ተገለጠ
በመንፈስ መሪነት የተጻፉት የዳንኤልና የዮሐንስ ዘገባዎች በምድር ላይ የሚነሱትን ስምንት ነገሥታት ወይም ሰብዓዊ አገዛዞች ለይተን እንድናውቅ ብቻ ሳይሆን እነዚህ ነገሥታት የሚነሱበትን ቅደም ተከተል ማስተዋል እንድንችልም ይረዱናል። ይሁንና የእነዚህን ትንቢቶች ሚስጥር መረዳት የምንችለው በመጽሐፍ ቅዱስ ውስጥ ተመዝግቦ የሚገኘውን የመጀመሪያ ትንቢት ማስተዋል ከቻልን ብቻ ነው።
በታሪክ ዘመናት ሁሉ ሰይጣን በተለያዩ ፖለቲካዊ እንቅስቃሴዎች ወይም መንግሥታት አማካኝነት ዘሩን ሲያደራጅ ቆይቷል። (ሉቃስ 4:5, 6) ይሁን እንጂ በአምላክ ሕዝቦች ይኸውም በእስራኤል ብሔርም ሆነ በቅቡዓን ክርስቲያኖች ጉባኤ ላይ ከፍተኛ ተጽዕኖ ያሳደሩት ሰብዓዊ መንግሥታት በጣም ጥቂት ናቸው። ከዚህ አንጻር ዳንኤልና ዮሐንስ በተመለከቷቸው ራእዮች ላይ የተጠቀሱት ኃያላን መንግሥታት ስምንት ብቻ ናቸው።
[በገጽ 12 እና 13 ላይ የሚገኝ ሰንጠረዥ/​ሥዕል]
(መልክ ባለው መንገድ የተቀናበረውን ለማየት ጽሑፉን ተመልከት)
                       በዳንኤል መጽሐፍ ውስጥ           በራእይ መጽሐፍ ውስጥ
                        የሚገኙ ትንቢቶች             የሚገኙ ትንቢቶች
1. ግብፅ
2. አሦር
3. ባቢሎን
4. ሜዶ ፋርስ
5. ግሪክ
6. ሮም
7. ብሪታንያና
ዩናይትድ ስቴትስ
8. የመንግሥታት ቃል ኪዳን ማኅበርና
የተባበሩት መንግሥታት ድርጅት
የአምላክ ሕዝብ
                                          2000 ዓ.ዓ.
                              አብርሃም
                                                1500
የእስራኤል ብሔር
                                                1000
                              ዳንኤል              500
                                          ዓ.ዓ./ዓ.ም.
                              ዮሐንስ
የአምላክ እስራኤል                                    500
                                                1000
                                                1500
                                            2000 ዓ.ም.
[የግርጌ ማስታወሻዎች]
በፍጻሜው ዘመን ላይ ሁለቱም ይኖራሉ። ገጽ 19⁠ን ተመልከት።
በፍጻሜው ዘመን ላይ ሁለቱም ይኖራሉ። ገጽ 19⁠ን ተመልከት።
[ሥዕሎች]
ግዙፉ ምስል (ዳን. 2:31-45)
ከባሕር የወጡት አራት አራዊት (ዳን. 7:3-8, 17, 25)
አውራው በግና ፍየሉ (ዳን. ምዕ. 8)
ሰባት ራሶች ያሉት አውሬ (ራእይ 13:1-10, 16-18)
ሁለት ቀንዶች ያሉት አውሬ፣ የአውሬው ምስል እንዲፈጠር ያስተባብራል (ራእይ 13:11-15)
[የሥዕል ምንጭ]
Photo credits: Egypt and Rome: Photograph taken by courtesy of the British Museum; Medo-Persia: Musée du Louvre, Paris



^ ***w12 6/15 ገጽ 14-18 ይሖዋ “በቅርብ ጊዜ ውስጥ ሊፈጸሙ የሚገባቸውን ነገሮች” ይገልጣል***
ይሖዋ “በቅርብ ጊዜ ውስጥ ሊፈጸሙ የሚገባቸውን ነገሮች” ይገልጣል
“በቅርብ ጊዜ ውስጥ ሊፈጸሙ የሚገባቸውን ነገሮች ለባሪያዎቹ እንዲያሳይ አምላክ ለኢየሱስ ክርስቶስ የሰጠውና በእሱ የተገለጠው ራእይ ይህ ነው።”​—ራእይ 1:1
ምን ብለህ ትመልሳለህ?
የአንግሎ አሜሪካ የዓለም ኃያል መንግሥትን የሚወክለው የትኛው የግዙፉ ምስል ክፍል ነው?
ዮሐንስ፣ በአንግሎ አሜሪካና በተባበሩት መንግሥታት ድርጅት መካከል ያለውን ዝምድና የገለጸው እንዴት ነው?
ዳንኤልና ዮሐንስ የሰብዓዊ አገዛዝ ፍጻሜን የገለጹት እንዴት ነው?
ዳንኤልና ዮሐንስ የጻፏቸው ትንቢቶች በአሁኑ ጊዜም ሆነ ወደፊት በዓለም ላይ ስለሚከሰቱ በርካታ ነገሮች እንድንረዳ ያስችሉናል። ዮሐንስ ባየው አውሬ፣ ዳንኤል በተመለከተው አሥር ቀንዶች ያሉት አውሬና ግዙፉን ምስል አስመልክቶ በሰጠው ማብራሪያ መካከል ያለውን ተዛምዶ በመመርመር ምን ትምህርት ማግኘት እንችላለን? እነዚህን ትንቢቶች በደንብ መረዳታችን ምን እንድናደርግ ያነሳሳናል?
2 እስቲ በቅድሚያ ዮሐንስ በራእይ ያየውን አውሬ እንመልከት። (ራእይ, ምዕ. 13) ቀደም ሲል በነበረው የጥናት ርዕስ ላይ እንደተመለከትነው የአውሬው የመጀመሪያዎቹ ስድስት ራሶች የሚያመለክቱት ግብፅን፣ አሦርን፣ ባቢሎንን፣ ሜዶ ፋርስን፣ ግሪክንና ሮምን ነው። ሁሉም ለሴቲቱ ዘር ያላቸውን ጥላቻ አሳይተዋል። (ዘፍ. 3:15) ስድስተኛው ራስ የሆነው ሮም፣ ዮሐንስ ራእዩን ከጻፈ በኋላ ባሉት በርካታ ምዕተ ዓመታት ጭምር የዓለም ኃያል መንግሥት ሆኖ ቀጥሎ ነበር። ከጊዜ በኋላ ግን ሰባተኛው ራስ ሮምን መተካቱ አይቀርም። ታዲያ ሰባተኛው የዓለም ኃያል መንግሥት የሚሆነው ማን ነው? በሴቲቱ ዘር ላይስ ምን ያደርጋል?
ብሪታንያ እና ዩናይትድ ስቴትስ ኃያላን ሆኑ
3 ዮሐንስ የተመለከተውን ራእይ ዳንኤል ካየው አሥር ቀንዶች ካሉት አስፈሪ አውሬ ጋር በማወዳደር በራእይ 13 ላይ የተገለጸውን አውሬ ሰባተኛ ራስ ማንነት ማወቅ እንችላለን። (ዳን. 7:7, 8, 23, 24⁠ን አንብብ።) ዳንኤል የተመለከተው አውሬ የዓለም ኃያል መንግሥት የነበረውን ሮምን ይወክላል። (ከገጽ 12-13 ላይ የሚገኘውን ሥዕላዊ መግለጫ ተመልከት።) በአምስተኛው መቶ ዘመን ዓ.ም. የሮም መንግሥት መፈራረስ ጀመረ። ከሚያስፈራው አውሬ ራስ የወጡት አሥር ቀንዶች ከሮም ግዛቶች የወጡትን መንግሥታት ያመለክታሉ።
4 በዚህ አስፈሪ አውሬ ራስ ላይ ከወጡት ቀንዶች ወይም መንግሥታት መካከል አራቱ ልዩ ትኩረት ተሰጥቷቸዋል። እነሱም ‘ትንሹ ቀንድ’ እና ይህ ቀንድ የነቃቀላቸው ሦስቱ ቀንዶች ናቸው። ብሪታንያን የሚያመለክተው ትንሹ ቀንድ፣ ሦስቱን ቀንዶች የነቃቀለው መቼ ነው? ቀድሞ የሮም ግዛት ክፍል የነበረችው ብሪታንያ ኃያል በመሆን ወደ ዓለም መድረክ ብቅ ባለችበት ወቅት ነው። ይሁንና እስከ 17ኛው መቶ ዘመን ድረስ ብሪታንያ ከሌሎቹ አንጻር ስትታይ ያላት ኃይል አነስተኛ ነበር። ከጥንቷ የሮም ግዛት የወጡት ሦስቱ አገሮች ማለትም ስፔን፣ ኔዘርላንድና ፈረንሳይ ከብሪታንያ ይልቅ ኃያላን ነበሩ። ብሪታንያ እነዚህ ኃያላን አገሮች የነበራቸውን ቦታ በመንጠቅ አንድ በአንድ ነቃቅላቸዋለች። በ18ኛው መቶ ዘመን አጋማሽ ላይ ብሪታንያ በዓለም መድረክ ላይ ጉልህ ሚና የምትጫወት አገር ለመሆን በጉዞ ላይ ነበረች። ይሁን እንጂ የአውሬው ሰባተኛ ራስ የምትሆንበት ጊዜ ገና አልደረሰም ነበር።
5 ብሪታንያ በዓለም ላይ የበላይነት እያገኘች ብትሄድም በሰሜን አሜሪካ የሚገኙት ቅኝ ግዛቶቿ ተገንጥለው ዩናይትድ ስቴትስ የሚባል መንግሥት መሠረቱ። ያም ሆኖ ዩናይትድ ስቴትስ ኃያል መንግሥት እንዲሆን ብሪታንያ በባሕር ኃይሏ አማካኝነት እገዛ አድርጋለች። የጌታ ቀን በ1914 ሲጀምር ብሪታንያ በታሪክ ታይቶ የማይታወቅ ሰፊ ግዛት የመሠረተች ሲሆን ዩናይትድ ስቴትስ ደግሞ በዓለም ላይ ተወዳዳሪ የሌለው ጠንካራ ኢንዱስትሪ ገንብታ ነበር። በአንደኛው የዓለም ጦርነት ወቅት ዩናይትድ ስቴትስ ከብሪታንያ ጋር ልዩ ጥምረት ፈጠረች። የአውሬው ሰባተኛ ራስ ማለትም አንግሎ አሜሪካ፣ የዓለም ኃያል መንግሥት ሆኖ ብቅ ያለው በዚህ ጊዜ ነው። ይህ ራስ በሴቲቱ ዘር ላይ ምን ያደርግ ይሆን?
6 የጌታ ቀን ከጀመረ ብዙም ሳይቆይ፣ ሰባተኛው ራስ በአምላክ ሕዝብ ላይ ይኸውም ምድር ላይ በሚገኙት የክርስቶስ ወንድሞች ላይ ጥቃት ሰነዘረ። (ማቴ. 25:40) ኢየሱስ፣ በእሱ መገኘት ወቅት የዘሩ ክፍል የሆኑት ቀሪ አባላት በምድር ላይ እንደሚኖሩና የተጣለባቸውን ኃላፊነት በትጋት እንደሚወጡ ተናግሯል። (ማቴ. 24:45-47፤ ገላ. 3:26-29) የአንግሎ አሜሪካ የዓለም ኃያል መንግሥት በእነዚህ ቅዱሳን ላይ ጦርነት አውጆ ነበር። (ራእይ 13:3, 7) በአንደኛው የዓለም ጦርነት ወቅት ይህ መንግሥት የአምላክን ሕዝቦች ጨቁኗል፤ አንዳንድ ጽሑፎቻቸውን አግዷል፤ እንዲሁም የታማኝና ልባም ባሪያ ወኪሎችን እስር ቤት ጨምሯቸዋል። በሰባተኛው ራስ ተጽዕኖ ምክንያት የስብከቱ ሥራ ለተወሰነ ጊዜም ቢሆን የሞተ ያህል ሆኖ ነበር። ይሖዋ ይህ ሁኔታ እንደሚፈጸም አስቀድሞ ለዮሐንስ ገልጦለታል። በተጨማሪም አምላክ፣ የሴቲቱ ዘር ሁለተኛ ክፍል የሆኑት ቅቡዓን መንፈሳዊ እንቅስቃሴያቸውን በድጋሚ እንደሚያቀጣጥሉ ነግሮት ነበር። (ራእይ 11:3, 7-11) ይህ ትንቢት በትክክል እንደተፈጸመ ዘመናዊው የይሖዋ ምሥክሮች ታሪክ ያሳያል።
አንግሎ አሜሪካ እና የብረትና የሸክላ ድብልቅ የሆነው እግር
7 በአውሬው ሰባተኛ ራስና በግዙፉ ምስል መካከል ያለው ተዛማጅነት ምንድን ነው? ዩናይትድ ስቴትስ የወጣችው ከብሪታንያ ነው፤ ብሪታንያ ደግሞ የወጣችው ከሮም በመሆኑ በተዘዋዋሪ መንገድ ዩናይትድ ስቴትስም የወጣችው ከሮም ግዛት ነው። ስለ ምስሉ እግርስ ምን ማለት ይቻላል? እግሩ የብረትና የሸክላ ድብልቅ እንደሆነ ተገልጿል። (ዳንኤል 2:41-43⁠ን አንብብ።) የምስሉን እግር አስመልክቶ የተነገረው ይህ ሁኔታ የተከሰተው ሰባተኛው ራስ ማለትም አንግሎ አሜሪካ የዓለም ኃያል በሆነበት ጊዜ ላይ ነው። ሸክላ የተቀላቀለበት ብረት ከንጹሕ ብረት ጋር እኩል ጥንካሬ እንደማይኖረው ሁሉ የአንግሎ አሜሪካ የዓለም ኃያል መንግሥትም ከወጣበት ግዛት ይኸውም ከሮም ያነሰ ኃይል ይኖረዋል። ታዲያ የአንግሎ አሜሪካ የዓለም ኃያል መንግሥት ደካማ የሆነው እንዴት ነው?
8 የአውሬው ሰባተኛ ራስ እንደ ብረት ያለ ጥንካሬውን ያሳየባቸው ጊዜያት ነበሩ። ለምሳሌ ያህል፣ አንደኛውን የዓለም ጦርነት በድል በማጠናቀቅ ኃይሉን አሳይቷል። በሁለተኛው የዓለም ጦርነት ወቅትም ሰባተኛው ራስ እንደ ብረት ያለ ኃይል ያለው መሆኑ በግልጽ ታይቷል። ከዚህ ጦርነት በኋላም ቢሆን ሰባተኛው ራስ እንደ ብረት ያለ ጥንካሬውን ማሳየቱን ቀጥሏል። ይሁንና ሰባተኛ ራስ ከሆነበት ጊዜ ጀምሮ ብረቱ ከሸክላ ጋር ተደባልቆ ነበር።
9 የይሖዋ አገልጋዮች የምስሉ እግር ምን ትርጉም እንዳለው ለማወቅ ለረጅም ጊዜ ጥረት ሲያደርጉ ቆይተዋል። ዳንኤል 2:41 የብረቱና የሸክላው ድብልቅ የሚያመለክተው በርካታ መንግሥታትን ሳይሆን አንድን “መንግሥት” ብቻ እንደሆነ ይናገራል። በመሆኑም ሸክላው የሚያመለክተው በንጹሕ ብረት ከተመሰለው ከሮም ግዛት ያነሰ ጥንካሬ ያለው የአንግሎ አሜሪካ የዓለም ኃያል መንግሥት ተጽዕኖ በሚያሳድርባቸው የምድር ክፍሎች ውስጥ የሚገኙትን የእሱን አቅም የሚያዳክሙ የኅብረተሰብ ክፍሎችን ነው። ሸክላው ‘የሰው ዘርን’ ማለትም ተራውን ሕዝብ እንደሚያመለክት የዳንኤል መጽሐፍ ይገልጻል። (ዳን. 2:43 የ1954 ትርጉም) በአንግሎ አሜሪካ የዓለም ኃያል መንግሥት ውስጥ ሰዎች በሰብዓዊ መብት ተሟጋቾች እንቅስቃሴ፣ በሠራተኛ ማኅበራትና ነፃነት ለማግኘት በተደረጉ እንቅስቃሴዎች አማካኝነት መብታቸውን ለማስከበር ሞክረዋል። ተራው ሕዝብ፣ የአንግሎ አሜሪካ የዓለም ኃያል መንግሥት እንደ ብረት ያለ ጥንካሬውን እንዳያሳይ አዳክሞታል። በተጨማሪም የምርጫ ተወዳዳሪዎች የሚያገኙት ተቀራራቢ ውጤትና ተጻራሪ የሆኑ የፖለቲካ አመለካከቶች መኖራቸው ሰፊ ተቀባይነት ያገኙ መሪዎችም እንኳ ፖሊሲዎቻቸውን ለማስፈጸም የሚያስችል የተሟላ ሥልጣን እንዳይኖራቸው አድርጓል። ዳንኤል ይህ “መንግሥት በከፊሉ ብርቱ በከፊሉ ደካማ” እንደሚሆን አስቀድሞ ተናግሯል።​—ዳን. 2:42፤ 2 ጢሞ. 3:1-3
10 በብሪታንያና በዩናይትድ ስቴትስ መካከል የተመሠረተው ልዩ ዝምድና በ21ኛው መቶ ዘመንም የቀጠለ ሲሆን እነዚህ አገሮች ከዓለም ጉዳዮች ጋር በተያያዘ በአብዛኛው ተመሳሳይ አቋም ያራምዳሉ። ግዙፉን ምስልና አውሬውን በተመለከተ የተነገሩት ትንቢቶች እንደሚያሳዩት የአንግሎ አሜሪካ የዓለም ኃያል መንግሥትን የሚተካ ሌላ ኃያል መንግሥት ወደፊት አይነሳም። ይህ የመጨረሻው የዓለም ኃያል መንግሥት፣ በብረት እግር ከተመሰለው ከሮም ይልቅ ደካማ ቢሆንም የሚፈራርሰው በራሱ አይደለም።
11 የጣቶቹ ቁጥርስ የሚያመለክተው ነገር አለ? ዳንኤል ባያቸው ሌሎች ራእዮች ላይ ትንቢታዊ ትርጉም ያላቸውን ቁጥሮች ለይቶ ተናግሯል፤ ለምሳሌ በተለያዩ አራዊት ራሶች ላይ የታዩትን ቀንዶች ቁጥር ጠቅሷል። ይሁንና ዳንኤል ስለ ምስሉ ሲናገር የጣቶቹን ቁጥር አልገለጸም። በመሆኑም የምስሉ እጆችና እግሮች እንዲሁም የእጆቹ ጣቶች፣ ቁጥራቸው ምንም ዓይነት ትርጉም እንደሌለው ሁሉ የጣቶቹ ቁጥርም ምንም ትርጉም ያለው አይመስልም። ይሁንና ዳንኤል የምስሉ እግር ጣቶች ከብረትና ከሸክላ እንደተሠሩ ተናግሯል። ዳንኤል ከሰጠው መግለጫ መረዳት እንደሚቻለው የአምላክን መንግሥት የሚወክለው “ድንጋይ” ምስሉን በሚመታበት ጊዜ የዓለም ኃያል መንግሥት የሚሆነው አንግሎ አሜሪካ ነው።​—ዳን. 2:45
አንግሎ አሜሪካ እና ሁለት ቀንድ ያለው አውሬ
12 የአንግሎ አሜሪካ መንግሥት የብረትና የሸክላ ድብልቅ ቢሆንም ኢየሱስ ለዮሐንስ የሰጠው ራእይ እንደሚጠቁመው ይህ ኃያል መንግሥት በመጨረሻዎቹ ቀኖች ቁልፍ ሚና መጫወቱን ይቀጥላል። እንዴት? ዮሐንስ እንደ ዘንዶ የሚናገር ሁለት ቀንዶች ያሉት አውሬ በራእይ ተመልክቶ ነበር። ይህ እንግዳ የሆነ አውሬ የሚያመለክተው ምንድን ነው? ሁለት ቀንዶች ያሉት መሆኑ ጥምር መንግሥት እንደሆነ ያሳያል። ዮሐንስ የተመለከተው የአንግሎ አሜሪካ የዓለም ኃያል መንግሥትን ሲሆን በዚህ ጊዜ ግን ልዩ ሚና እንደሚጫወት ጠቁሟል።​—ራእይ 13:11-15⁠ን አንብብ።
13 ሁለት ቀንድ ባለው በዚህ አውሬ አስተባባሪነት የአውሬው ምስል ይፈጠራል። ዮሐንስ የአውሬው ምስል እንደሚገለጥ ከዚያም እንደሚጠፋና በኋላም እንደገና እንደሚገለጥ ጽፏል። በብሪታንያና በዩናይትድ ስቴትስ አስተባባሪነት የዓለምን መንግሥታት አንድ ለማድረግና እነሱን ወክሎ ለመሥራት የተቋቋመው ድርጅት ያጋጠመው ሁኔታ ይኸው ነው። ይህ ድርጅት ከአንደኛው የዓለም ጦርነት በኋላ የተቋቋመ ሲሆን የመንግሥታት ቃል ኪዳን ማኅበር በመባል ይጠራ ነበር። ሁለተኛው የዓለም ጦርነት ሲጀምር ግን ይህ ድርጅት ጠፋ። ጦርነቱ እየተካሄደ ሳለ የአምላክ ሕዝቦች በራእይ መጽሐፍ ላይ በሚገኘው ትንቢት ፍጻሜ መሠረት የአውሬው ምስል ድጋሚ እንደሚገለጥ ተናገሩ። እንደተባለውም የአውሬው ምስል የተባበሩት መንግሥታት ድርጅት በመባል በድጋሚ ብቅ አለ።​—ራእይ 17:8
14 ዮሐንስ፣ የአውሬውን ምስል “ስምንተኛ ንጉሥ” በማለት ጠርቶታል። ይሁንና ስምንተኛ ንጉሥ ሊሆን የቻለው እንዴት ነው? የአውሬው ስምንተኛ ራስ እንደሆነ ተደርጎ እንዳልተገለጸ ልብ ማለት ያስፈልጋል። ከዚህ ይልቅ የዚህ አውሬ ምስል ነው። ይህ የአውሬው ምስል ኃይል ሊያገኝ የቻለው ከአባል አገሮች በተለይም ደግሞ የጀርባ አጥንት ከሆነለት ከአንግሎ አሜሪካ የዓለም ኃያል መንግሥት ነው። (ራእይ 17:10, 11) ይሁን እንጂ ይህ ምስል እንደ ንጉሥ በመሆን አንድ ለየት ያለ ነገር ለማከናወን ሥልጣን ይቀበላል፤ ይህ ክንውን የዓለምን ታሪክ የሚለውጡ ተከታታይ ክስተቶች እንዲፈጠሩ ምክንያት ይሆናል።
የአውሬው ምስል ጋለሞታይቱን ይቦጫጭቃታል
15 አንዲት ጋለሞታ፣ የአውሬው ምስል የሆነውን ቀዩን አውሬ እንደፈለገች በመምራት ስትጋልበው ዮሐንስ ተመልክቷል። ይህች ምሳሌያዊ ጋለሞታ “ታላቂቱ ባቢሎን” የሚል ስም ተሰጥቷታል። (ራእይ 17:1-6) ጋለሞታይቱ፣ የሐሰት ሃይማኖቶችን በሙሉ፣ በዋነኝነት ደግሞ የሕዝበ ክርስትና አብያተ ክርስቲያናትን ትወክላለች። የሐሰት ሃይማኖት ድርጅቶች የአውሬውን ምስል ባርከዋል፤ እንዲሁም በእሱ ላይ ተጽዕኖ ለማሳደር ጥረት አድርገዋል።
16 ታላቂቱ ባቢሎን፣ እሷን የሚደግፉ ሰዎችን የሚያመለክቱት ውኃዎቿ በጌታ ቀን ላይ በአስገራሚ ፍጥነት ሲደርቁ ተመልክታለች። (ራእይ 16:12፤ 17:15) ለምሳሌ የአውሬው ምስል ለመጀመሪያ ጊዜ ወደ ሕልውና ሲመጣ በታላቂቱ ባቢሎን ውስጥ ከፍተኛ ተጽዕኖ የምታሳድረው ሕዝበ ክርስትና የምዕራቡን ዓለም ተቆጣጥራ ነበር። ዛሬ ግን የሕዝበ ክርስትና አብያተ ክርስቲያናትና ቀሳውስቶቻቸው በምዕመኖቻቸው ዘንድ የነበራቸውን አክብሮትና ድጋፍ አጥተዋል። እንዲያውም ብዙ ሰዎች፣ ሃይማኖት ለግጭቶች መንስኤ እንደሆነ ይሰማቸዋል። ሃይማኖት በማኅበረሰቡ ላይ የሚያሳድረው ተጽዕኖ እንዲቆም ተቃውሟቸውን የሚያሰሙ የምዕራቡ ዓለም ምሁራን ቁጥር ከጊዜ ወደ ጊዜ እየጨመረ መጥቷል።
17 የሐሰት ሃይማኖት ግን እንዲህ እንደዋዛ የሚጠፋ አይደለም። አምላክ በመንግሥታት ልብ ውስጥ አንድ ሐሳብ እስኪያኖር ድረስ ጋለሞታይቱ ነገሥታትን እሷ በፈለገችው አቅጣጫ በመምራት በእነሱ ላይ ተጽዕኖ ለማሳደር ጥረት ማድረጓን ትቀጥላለች። (ራእይ 17:16, 17⁠ን አንብብ።) በቅርቡ ይሖዋ በተባበሩት መንግሥታት ድርጅት የተወከሉትንና በሰይጣን ዓለም ውስጥ ያሉትን ፖለቲካዊ ኃይሎች ተጠቅሞ በሐሰት ሃይማኖቶች ላይ ጥቃት ይሰነዝራል። እነዚህ መንግሥታት በጋለሞታይቱ ላይ እርምጃ ስለሚወስዱ ተጽዕኖ ማሳደሯ ያከትማል፤ እንዲሁም ሀብቷ ይጠፋል። ከጥቂት አሥርተ ዓመታት በፊት ይህን ማሰብ የማይመስል ነገር ነበር። አሁን ግን ሁኔታዎች መልካቸውን እየቀየሩ ነው፤ በቀዩ አውሬ ላይ የተቀመጠችው ጋለሞታ ሚዛኗን መጠበቅ ስላቃታት ልትወድቅ እየተንገዳገደች ነው። ያም ሆኖ ከተቀመጠችበት የምትወድቀው ሸርተት ብላ አይደለም። ከዚህ ይልቅ አወዳደቋ ድንገተኛና አስደንጋጭ ይሆናል።​—ራእይ 18:7, 8, 15-19
የአውሬዎቹ መጨረሻ
18 በምድር ላይ የሚገኘውና የሰይጣን ፖለቲካዊ መሣሪያ የሆነው አውሬ፣ የሐሰት ሃይማኖት ከጠፋ በኋላ በአምላክ መንግሥት ላይ ጥቃት ለመሰንዘር ይሞክራል። የምድር ነገሥታት ሰማይ በሚኖሩት ላይ ጥቃት መሰንዘር ስለማይችሉ በምድር ላይ በሚገኙና የአምላክን መንግሥት በሚደግፉ ሕዝቦች ላይ ቁጣቸውን ይገልጻሉ። እርግጥ ውጤቱ ሳይታለም የተፈታ ነው። (ራእይ 16:13-16፤ 17:12-14) ዳንኤል ይህ የመጨረሻ ጦርነት የሚኖረውን አንድ ገጽታ ይነግረናል። (ዳንኤል 2:44⁠ን አንብብ።) በ⁠ራእይ 13:1 ላይ የተጠቀሰው አውሬ፣ የዚህ አውሬ ምስልና ባለ ሁለት ቀንዱ አውሬ ድምጥማጣቸው ይጠፋል።
19 የምንኖረው የአውሬው ሰባተኛ ራስ ሥልጣን ላይ ባለበት ወቅት ነው። ይህ አውሬ ከመጥፋቱ በፊት ስምንተኛ ራስ እንደሚኖረው አልተገለጸም። በመሆኑም የሐሰት ሃይማኖቶች በሚጠፉበት ጊዜ የዓለም ኃያል መንግሥት ሆኖ የሚቀጥለው አንግሎ አሜሪካ ነው። በዳንኤልና በራእይ መጽሐፍ ውስጥ የተመለከትናቸው ትንቢቶች በዝርዝር ተፈጽመዋል። የሐሰት ሃይማኖት ጥፋትም ሆነ የአርማጌዶን ጦርነት በቅርቡ እንደሚመጣ እርግጠኞች መሆን እንችላለን። አምላክ እነዚህን ነገሮች በተመለከተ ዝርዝር ጉዳዮችን አስቀድሞ ገልጦልናል። ታዲያ በትንቢት ለተነገሩት ማስጠንቀቂያዎች ትኩረት እንሰጣለን? (2 ጴጥ. 1:19) እንግዲያው ከይሖዋ ጎን ለመቆምና የእሱን መንግሥት ለመደገፍ ጊዜው አሁን ነው።​—ራእይ 14:6, 7
[የግርጌ ማስታወሻዎች]
በመጽሐፍ ቅዱስ ውስጥ አሥር ቁጥር ብዙውን ጊዜ ሙላትን ለማመልከት ይሠራበታል፤ በዚህ አገባቡም ከሮም ግዛቶች የወጡትን መንግሥታት በሙሉ ያመለክታል።
እርግጥ ነው፣ ጥምር ለሆነው የዓለም ኃያል መንግሥት መገኛ የሆኑት ብሪታንያና አሜሪካ በ18ኛው መቶ ዘመን ላይ በየፊናቸው ኃያል መንግሥት ሆነው ነበር፤ ይሁንና ዮሐንስ ይህ መንግሥት ሰባተኛ ራስ በመሆን ብቅ የሚለው በጌታ ቀን ላይ እንደሆነ ተናግሯል። እንዲያውም በራእይ መጽሐፍ ውስጥ የሚገኙት ትንቢቶች ፍጻሜያቸውን ማግኘት የጀመሩት ‘በጌታ ቀን’ ላይ ነው። (ራእይ 1:10) ሰባተኛው ራስ የሆኑት ብሪታንያና አሜሪካ ግንባር ፈጥረው የዓለም ኃያል መንግሥት የሆኑት በአንደኛው የዓለም ጦርነት ወቅት ነው።
ዳንኤል ይህ ንጉሥ በሁለተኛው የዓለም ጦርነት ወቅት የሚያስከትለውን ጥፋት አስቀድሞ በራእይ የተመለከተ ሲሆን “አሠቃቂ ጥፋት ይፈጽማል” በማለት ጽፏል። (ዳን. 8:24) ለምሳሌ ዩናይትድ ስቴትስ፣ የአንግሎ አሜሪካ ጠላት በሆነ አገር ላይ ሁለት የአቶሚክ ቦንቦችን በመጣል ከዚህ በፊት ታይቶ የማያውቅ አሰቃቂ ጥፋት አድርሳለች።
ራእይ​—ታላቁ መደምደሚያው ደርሷል! የተባለውን መጽሐፍ ገጽ 240, 241, 253 ተመልከት።
[የአንቀጾቹ ጥያቄዎች]
1, 2. (ሀ) ዳንኤልና ዮሐንስ የጻፏቸው ትንቢቶች ስለ ምን ነገር እንድንገነዘብ ይረዱናል? (ለ) የአውሬው የመጀመሪያ ስድስት ራሶች የሚያመለክቱት ማንን ነው?
 3. አሥር ቀንዶች ያሉት አስፈሪው አውሬ ምንን ያመለክታል? አሥሩ ቀንዶችስ?
4, 5. (ሀ) ትንሹ ቀንድ ምን አደረገ? (ለ) የአውሬው ሰባተኛ ራስ ማን ነው?
 6. ሰባተኛው ራስ በአምላክ ሕዝቦች ላይ ምን አደረገ?
 7. በአውሬው ሰባተኛ ራስና በግዙፉ ምስል መካከል ያለው ተዛማጅነት ምንድን ነው?
8, 9. (ሀ) ሰባተኛው የዓለም ኃያል መንግሥት እንደ ብረት ያለ ጥንካሬ እንዳለው ያሳየው እንዴት ነው? (ለ) በምስሉ እግር ላይ የሚገኘው ሸክላ የሚያመለክተው ምንድን ነው?
10, 11. (ሀ) የምስሉ “እግሮች” የወደፊት ዕጣ ምንድን ነው? (ለ) ስለ ጣቶቹ ቁጥር ምን ብለን መደምደም እንችላለን?
12, 13. ሁለት ቀንድ ያለው አውሬ ምንን ያመለክታል? ምንስ ያደርጋል?
14. የአውሬው ምስል፣ “ስምንተኛ ንጉሥ” የሆነው እንዴት ነው?
15, 16. ጋለሞታይቱ ማንን ታመለክታለች? ደጋፊዎቿስ ምን እየሆኑ ነው?
17. የሐሰት ሃይማኖት በቅርቡ ምን ይሆናል? ለምንስ?
18. (ሀ) አውሬው ምን ያደርጋል? ውጤቱስ ምን ይሆናል? (ለ) በ⁠ዳንኤል 2:44 ላይ የአምላክ መንግሥት የትኞቹን መንግሥታት እንደሚያጠፋ ተገልጿል? (ገጽ 17 ላይ ያለውን ሣጥን ተመልከት።)
19. ስለ ምን ነገር እርግጠኞች መሆን እንችላለን? አሁን ምን የምናደርግበት ጊዜ ነው?
[በገጽ 17 ላይ የሚገኝ ሣጥን]
‘እነዚያ መንግሥታት ሁሉ’ የተባሉት እነማን ናቸው?
  በ⁠ዳንኤል 2:44 ላይ የሚገኘው ትንቢት የአምላክ መንግሥት “እነዚያን መንግሥታት ሁሉ ያደቃል” ይላል። እዚህ ጥቅስ ላይ የተጠቀሱት መንግሥታት የሚያመለክቱት በምስሉ የተለያዩ ክፍሎች የተመሰሉትን መንግሥታት ብቻ ነው።
  ስለ ሌሎቹ ሰብዓዊ መንግሥታትስ ምን ማለት ይቻላል? ተመሳሳይ ስለሆነ ጉዳይ የሚናገረው በራእይ መጽሐፍ ላይ ያለው ትንቢት ተጨማሪ ማብራሪያ ይሰጠናል። ትንቢቱ መላው ‘የዓለም ነገሥታት’ በይሖዋ ላይ ለመነሳት “ሁሉን ቻይ ወደሆነው አምላክ ታላቅ የጦርነት ቀን” እንደሚሰበሰቡ ይገልጻል። (ራእይ 16:14፤ 19:19-21) በመሆኑም በአርማጌዶን የሚጠፉት በምስሉ ላይ የተገለጹት መንግሥታት ብቻ ሳይሆኑ መላው ሰብዓዊ አገዛዝ ነው።



^ ***w20 ግንቦት ገጽ 2-7 ‘የሰሜኑ ንጉሥ’ በፍጻሜው ዘመን***
የጥናት ርዕስ 19
‘የሰሜኑ ንጉሥ’ በፍጻሜው ዘመን
“በፍጻሜው ዘመን የደቡቡ ንጉሥ ከእሱ [ከሰሜኑ ንጉሥ] ጋር ይጋፋል።”—ዳን. 11:40
መዝሙር 150 ትድኑ ዘንድ አምላክን ፈልጉ
ማስተዋወቂያ
በቅርቡ የይሖዋ ሕዝቦች ምን ያጋጥማቸዋል? የዚህን ጥያቄ መልስ መገመት አያስፈልገንም። የመጽሐፍ ቅዱስ ትንቢት ሁላችንንም ስለሚነኩ ወሳኝ ክንውኖች ፍንጭ ይሰጠናል። በተለይ አንድ ትንቢት፣ በምድር ላይ የሚነሱ አንዳንድ ኃያላን መንግሥታት ምን እንደሚያደርጉ ይገልጽልናል። በዳንኤል ምዕራፍ 11 ላይ ተመዝግቦ የሚገኘው ይህ ትንቢት፣ ተቀናቃኝ ስለሆኑ ሁለት የፖለቲካ ኃይሎች ማለትም ስለ ሰሜኑ ንጉሥና ስለ ደቡቡ ንጉሥ ይናገራል። የዚህ ትንቢት አብዛኛው ክፍል ፍጻሜውን አግኝቷል፤ በመሆኑም የቀረው የትንቢቱ ክፍልም እንደሚፈጸም መተማመን እንችላለን።
2 በዳንኤል ምዕራፍ 11 ላይ የሚገኘውን ትንቢት ለመረዳት፣ ትንቢቱ የሚገልጸው ከአምላክ ሕዝቦች ጋር ቀጥተኛ ግንኙነት ስላላቸው ገዢዎችና መንግሥታት ብቻ እንደሆነ መገንዘብ ያስፈልጋል። ደግሞም የአምላክ አገልጋዮች ከዓለም ሕዝብ አንጻር ሲታዩ ቁጥራቸው በጣም አነስተኛ ቢሆንም ብዙውን ጊዜ በዓለም ላይ የሚፈጸሙት ወሳኝ ክንውኖች በእጅጉ ይነኳቸዋል። ለምን? ምክንያቱም የሰይጣንና በእሱ ቁጥጥር ሥር ያለው ሥርዓት ዋነኛ ዓላማ፣ የይሖዋንና የኢየሱስን አገልጋዮች ድል መንሳት ነው። (ዘፍጥረት 3:15⁠ን፣ ራእይ 11:7⁠ን እና 12:17⁠ን አንብብ።) ይህን የዳንኤል ትንቢት ስንመረምር ግምት ውስጥ ማስገባት ያለብን ሌላው ነገር፣ ትንቢቱ በአምላክ ቃል ውስጥ ከሚገኙ ሌሎች ትንቢቶች ጋር መስማማት ያለበት መሆኑን ነው። ደግሞም የዳንኤልን ትንቢት በትክክል መረዳት የምንችለው ከሌሎች የቅዱሳን መጻሕፍት ክፍሎች ጋር አያይዘን ካየነው ብቻ ነው።
3 እነዚህን ነጥቦች በአእምሯችን ይዘን በዳንኤል 11:25-39 ላይ የሚገኘውን ሐሳብ እንመረምራለን። ከ1870 እስከ 1991 ባሉት ዓመታት የሰሜኑ ንጉሥና የደቡቡ ንጉሥ የነበሩት እነማን እንደሆኑ እናያለን፤ በተጨማሪም የዚህን ትንቢት የተወሰነ ክፍል በምንረዳበት መንገድ ላይ ማስተካከያ ማድረግ የሚያስፈልገን ለምን እንደሆነ እንመለከታለን። በቀጣዩ ርዕስ ላይ ደግሞ ከዳንኤል 11:40 እስከ 12:1⁠ን እንመረምራለን፤ እንዲሁም ይህ የትንቢቱ ክፍል ከ1990ዎቹ ዓመታት አንስቶ እስከ አርማጌዶን ጦርነት ድረስ ስላለው ጊዜ ምን እንደሚገልጽ የጠራ ግንዛቤ እናገኛለን። እነዚህን ሁለት ርዕሶች ስታጠና “በፍጻሜው ዘመን የተነሱ ተቀናቃኝ ነገሥታት” የሚለውን ሰንጠረዥ መመልከትህ ጠቃሚ ነው። በመጀመሪያ ግን በዚህ ትንቢት ላይ የተጠቀሱትን ሁለት ነገሥታት ማንነት ማወቅ ስለሚቻልበት መንገድ እንመልከት።
የሰሜኑን ንጉሥ እና የደቡቡን ንጉሥ ማንነት ማወቅ የሚቻልበት መንገድ
4 ‘የሰሜኑ ንጉሥ’ እና “የደቡቡ ንጉሥ” የሚሉት መጠሪያዎች መጀመሪያ ላይ የሚያመለክቱት ከእስራኤል ምድር በስተ ሰሜንና በስተ ደቡብ የሚገኙ የፖለቲካ ኃይሎችን ነበር። እንዲህ የምንለው ለምንድን ነው? መልእክቱን ለዳንኤል ያደረሰው መልአክ ምን እንዳለ ልብ በል፤ መልአኩ “በሕዝብህ ላይ የሚደርሰውን ነገር አስረዳህ ዘንድ መጥቻለሁ” ብሎት ነበር። (ዳን. 10:14) በ33 ዓ.ም. እስከተከበረው የጴንጤቆስጤ በዓል ድረስ የአምላክ ሕዝብ የነበረው የእስራኤል ብሔር ነው። ከዚያ ወዲህ ግን ይሖዋ፣ ሕዝቡ አድርጎ የመረጠው የኢየሱስን ታማኝ ደቀ መዛሙርት እንደሆነ ግልጽ አደረገ። በመሆኑም በዳንኤል ምዕራፍ 11 ላይ የሚገኘው ትንቢት አብዛኛው ክፍል የሚገልጸው ስለ እስራኤል ብሔር ሳይሆን ስለ ክርስቶስ ተከታዮች ነው። (ሥራ 2:1-4፤ ሮም 9:6-8፤ ገላ. 6:15, 16) በተጨማሪም የሰሜኑ ንጉሥና የደቡቡ ንጉሥ ማንነት ሲለዋወጥ ቆይቷል። ያም ቢሆን ሁሉንም የሚያመሳስሏቸው ነገሮች አሉ። አንደኛ፣ ነገሥታቱ ከአምላክ ሕዝብ ጋር ቀጥተኛ ግንኙነት ነበራቸው። ሁለተኛ፣ በአምላክ ሕዝቦች ላይ ያደረሱት ነገር እውነተኛውን አምላክ ይሖዋን እንደሚጠሉ ያሳያል። ሦስተኛ፣ በሁለቱ ነገሥታት መካከል የበላይ ለመሆን የሚደረግ ሽኩቻ ነበር።
5 በሁለተኛው መቶ ዘመን ዓ.ም. የሆነ ጊዜ ላይ እውነተኛው የክርስቲያን ጉባኤ በሐሰተኛ ክርስቲያኖች እየተዋጠ መጣ፤ እነዚህ ሐሰተኛ ክርስቲያኖች አረማዊ ትምህርቶችን ማስተማርና በአምላክ ቃል ውስጥ የሚገኙትን እውነቶች መሸሸግ ጀመሩ። ከዚያ ጊዜ አንስቶ እስከ 19ኛው መቶ ዘመን መገባደጃ ድረስ በቡድን ሆነው ይሖዋን የሚያመልኩ ሰዎች በምድር ላይ አልነበሩም። በእንክርዳድ የተመሰለው የሐሰት ክርስትና የተስፋፋ ሲሆን እውነተኛ ክርስቲያኖችን ለይቶ ማወቅ አይቻልም ነበር። (ማቴ. 13:36-43) ይህን ማወቃችን ምን ጥቅም አለው? ስለ ሰሜኑና ስለ ደቡቡ ንጉሥ የሚገልጸው ትንቢት ከ2ኛው መቶ ዘመን አንስቶ እስከ 19ኛው መቶ ዘመን መገባደጃ ድረስ የተነሱትን ገዢዎች ወይም መንግሥታት ሊያመለክት እንደማይችል ይጠቁመናል። ምክንያቱም በዚህ ወቅት እነዚህ ነገሥታት ሊያጠቁት የሚችሉት የአምላክ አገልጋዮች ቡድን አልነበረም። ሆኖም የሰሜኑ ንጉሥ እና የደቡቡ ንጉሥ በ19ኛው መቶ ዘመን መገባደጃ ላይ በድጋሚ ብቅ እንደሚሉ መጠበቅ እንችላለን። እንዲህ የምንለው ለምንድን ነው?
6 ከ1870 አንስቶ የአምላክ ሕዝቦች በቡድን ሆነው መደራጀት ጀመሩ። ቻርልስ ቴዝ ራስል እና አጋሮቹ የመጽሐፍ ቅዱስ ጥናት ቡድን ያቋቋሙት በዚህ ዓመት ነው። ወንድም ራስል እና የቅርብ አጋሮቹ፣ መሲሐዊው መንግሥት ከመቋቋሙ በፊት ‘መንገድ እንደሚጠርግ’ በትንቢት የተነገረለት መልእክተኛ ሆነዋል። (ሚል. 3:1) የአምላክ ሕዝቦች ማንነት እንደገና ታወቀ! ታዲያ በዚህ ጊዜ በአምላክ አገልጋዮች ላይ ተጽዕኖ ያደረጉ የዓለም የፖለቲካ ኃይሎች ነበሩ? እስቲ ቀጥሎ የቀረቡትን ማስረጃዎች እንመልከት።   
የደቡቡ ንጉሥ ማን ነው?
7 በ1870 ብሪታንያ በግዛቷ ስፋትና በወታደራዊ ኃይሏ ብርታት ተወዳዳሪ የሌላት ሆና ነበር። በወቅቱ የነበረው የብሪታንያ መንግሥት ሦስት ቀንዶችን ባሸነፈ አንድ ትንሽ ቀንድ ተመስሏል፤ ሦስቱ ቀንዶች ፈረንሳይ፣ ስፔን እና ኔዘርላንድስ ናቸው። (ዳን. 7:7, 8) አንደኛው የዓለም ጦርነት ከጀመረ በኋላም እስከተወሰነ ጊዜ ድረስ የደቡቡ ንጉሥ የነበረው የብሪታንያ መንግሥት ነው። በዚሁ ወቅት ዩናይትድ ስቴትስ በኢኮኖሚ አንደኛውን ቦታ ይዛ የነበረ ሲሆን ከብሪታንያ ጋር የጠበቀ አጋርነት መመሥረት ጀምራ ነበር።
8 በአንደኛው የዓለም ጦርነት ወቅት ዩናይትድ ስቴትስ እና ብሪታንያ ከፍተኛ ኃይል ያለው ወታደራዊ ጥምረት መሠረቱ። በዚህ ጊዜ ብሪታንያና የቀድሞ ቅኝ ግዛቷ የሆነችው ዩናይትድ ስቴትስ የአንግሎ አሜሪካ የዓለም ኃያል መንግሥት ሆኑ። ዳንኤል በትንቢት እንደተናገረው ይህ ንጉሥ “እጅግ ታላቅና ኃያል የሆነ ሠራዊት” ሰብስቦ ነበር። (ዳን. 11:25) በመጨረሻዎቹ ቀናት የአንግሎ አሜሪካ ጥምር ኃይል የደቡቡ ንጉሥ ሆኖ ቀጥሏል። ይሁንና የሰሜኑ ንጉሥ የሆነውስ ማን ነው?
የሰሜኑ ንጉሥ በድጋሚ ብቅ አለ
9 በ1871 ማለትም ራስል እና አጋሮቹ የመጽሐፍ ቅዱስ ጥናት ቡድን ካቋቋሙ ከአንድ ዓመት በኋላ የሰሜኑ ንጉሥ በድጋሚ ብቅ አለ። በዚህ ዓመት ኦቶ ቮን ቢስማርክ፣ የተለያዩ ክልሎችን አንድ በማድረግ ኃያል የሆነ የጀርመን ግዛት እንዲቋቋም አደረገ። የጀርመኑ ንጉሥ ቀዳማዊ ቪልሄልም የዚህ ግዛት የመጀመሪያ ንጉሠ ነገሥት ሆነ፤ ንጉሠ ነገሥቱ፣ ቢስማርክን የመጀመሪያው መራሄ መንግሥት አድርጎ ሾመው። በቀጣዮቹ ጥቂት አሥርተ ዓመታት የጀርመን መንግሥት፣ በአፍሪካ እና በፓስፊክ ውቅያኖስ ላይ የሚገኙ አገሮችን በቅኝ ግዛት የተቆጣጠረ ሲሆን ብሪታንያን መቀናቀን ጀምሮ ነበር። (ዳንኤል 11:25⁠ን አንብብ።) የጀርመን ንጉሠ ነገሥታዊ አገዛዝ ጠንካራ ሠራዊት የገነባ ከመሆኑም ሌላ የባሕር ኃይሉ በዓለም ላይ ሁለተኛውን ደረጃ ይዞ ነበር። በአንደኛው የዓለም ጦርነት ወቅት የጀርመን መንግሥት ይህን ሠራዊት ጠላቶቹን ለማጥቃት ተጠቅሞበታል።
10 በመቀጠል ዳንኤል የጀርመን ንጉሠ ነገሥታዊ ግዛትና የገነባው ወታደራዊ ኃይል ምን እንደሚደርስበት ገልጿል። ትንቢቱ፣ የሰሜኑን ንጉሥ በተመለከተ “መቋቋም አይችልም” በማለት ይናገራል። ለምን? ምክንያቱም ‘ሴራ ይጠነስሱበታል’፤ “የእሱን ምርጥ ምግብ የሚበሉም ለውድቀት ይዳርጉታል።” (ዳን. 11:25ለ, 26ሀ) በዳንኤል ዘመን “[ለንጉሡ] ከሚቀርበው ምርጥ ምግብ” ከሚበሉት መካከል “ንጉሡን ለማገልገል” የተሰማሩ ሰዎች ይገኙበታል። (ዳን. 1:5) ታዲያ ይህ ትንቢት የሚናገረው ስለ እነማን ነው? ትንቢቱ የሚናገረው የንጉሠ ነገሥቱን ጄኔራሎች እና የጦር አማካሪዎች ጨምሮ በጀርመን ንጉሠ ነገሥታዊ አገዛዝ ውስጥ ከፍተኛ ሥልጣን ስለነበራቸው ሰዎች ነው፤ እነዚህ ሰዎች ውሎ አድሮ ንጉሠ ነገሥታዊ አገዛዙ እንዲወድቅ አድርገዋል። ትንቢቱ፣ ንጉሠ ነገሥታዊ አገዛዙ እንደሚወድቅ ከመግለጽ ባለፈ የሰሜኑ ንጉሥ ከደቡቡ ንጉሥ ጋር የሚያደርገው ጦርነት ውጤት ምን እንደሚሆን ይናገራል። ስለ ሰሜኑ ንጉሥ ሲናገር “ሠራዊቱ ተጠራርጎ ይወሰዳል፤ ብዙዎችም ተገድለው ይወድቃሉ” ይላል። (ዳን. 11:26ለ) ልክ በትንቢት በተነገረው መሠረት በአንደኛው የዓለም ጦርነት ወቅት የጀርመን ሠራዊት ‘ተጠራርጎ የተወሰደ’ ሲሆን ብዙ ሰዎች ‘ተገድለው ወድቀዋል።’ ይህ ጦርነት እስከዚያ ጊዜ ድረስ ከተካሄዱ ጦርነቶች ሁሉ በርካታ ሰው ያለቀበት ነው።
11 ዳንኤል 11:27, 28 እስከ አንደኛው የዓለም ጦርነት ድረስ ባለው ጊዜ ውስጥ ስለሚፈጸመው ክንውን ሲናገር የሰሜኑ ንጉሥና የደቡቡ ንጉሥ “በአንድ ጠረጴዛ ዙሪያ ተቀምጠው እርስ በርስ ውሸት ይነጋገራሉ” ይላል። በተጨማሪም የሰሜኑ ንጉሥ ‘ብዙ ንብረት እንደሚሰበስብ’ ይናገራል። እነዚህ የትንቢቱ ክፍሎችም በትክክል ተፈጽመዋል። ጀርመን እና ብሪታንያ ሰላም እንደሚፈልጉ እርስ በርሳቸው ቢነጋገሩም በ1914 ጦርነቱ ሲፈነዳ ይህ ውሸት መሆኑ ተረጋግጧል። በተጨማሪም ከ1914 በፊት በነበሩት አሥርተ ዓመታት የጀርመን አገዛዝ ሀብት ያካበተ ሲሆን በዓለም ላይ በኢኮኖሚ ረገድ ሁለተኛውን ደረጃ ይዞ ነበር። በኋላ ግን በዳንኤል 11:29 እና በቁጥር 30 የመጀመሪያው ሐሳብ ላይ በትንቢት እንደተገለጸው የጀርመን መንግሥት ከደቡቡ ንጉሥ ጋር ባደረገው ውጊያ ተሸንፏል።
ነገሥታቱ በአምላክ ሕዝቦች ላይ ጥቃት ይሰነዝራሉ
12 ከ1914 ወዲህ ሁለቱ ነገሥታት እርስ በርስ የሚያደርጉትን ሽኩቻም ሆነ በአምላክ ሕዝቦች ላይ የሚሰነዝሩትን ጥቃት አፋፍመው ቀጥለዋል። ለምሳሌ ያህል በአንደኛው የዓለም ጦርነት ወቅት የጀርመን መንግሥትም ሆነ የብሪታንያ መንግሥት፣ በጦርነቱ ሰው ለመግደል ፈቃደኛ ያልሆኑ የአምላክ አገልጋዮችን አሳድደዋል። የዩናይትድ ስቴትስ መንግሥትም ቢሆን የስብከቱን ሥራ የሚመሩት ወንድሞች እስር ቤት እንዲጣሉ አድርጓል። ይህም በራእይ 11:7-10 ላይ የሚገኘው ትንቢት ፍጻሜ ነው።
13 ከዚያም በ1930ዎቹ ዓመታት፣ በተለይም በሁለተኛው የዓለም ጦርነት ወቅት የሰሜኑ ንጉሥ የአምላክን ሕዝቦች ያለምንም ርኅራኄ አሳድዷል። የናዚ ፓርቲ ጀርመንን ከተቆጣጠረ በኋላ ሂትለርና ተከታዮቹ በአምላክ ሕዝቦች ሥራ ላይ እገዳ ጥለዋል። ተቃዋሚዎች፣ በመቶዎች የሚቆጠሩ የይሖዋ አገልጋዮችን ገድለዋል፤ እንዲሁም በሺዎች የሚቆጠሩትን ወደ ማጎሪያ ካምፖች ልከዋል። ዳንኤል ይህ እንደሚሆን አስቀድሞ ተናግሮ ነበር። የሰሜኑ ንጉሥ፣ የአምላክ አገልጋዮች ይሖዋን በሕዝብ ፊት ለማወደስ በሚያከናውኑት ሥራ ላይ ከፍተኛ ገደብ በመጣሉ ‘መቅደሱን አርክሷል’ እንዲሁም ‘የዘወትሩን መሥዋዕት አስቀርቷል።’ (ዳን. 11:30ለ, 31ሀ) እንዲያውም የጀርመን መሪ የነበረው ሂትለር የአምላክ ሕዝቦችን ከአገሪቱ ጠራርጎ እንደሚያጠፋ ዝቶ ነበር።
አዲስ የሰሜን ንጉሥ ተነሳ
14 ከሁለተኛው የዓለም ጦርነት በኋላ የሶቪየት ኅብረት የኮሚኒስት መንግሥት በጀርመን አገዛዝ ሥር የነበረውን ሰፊ ግዛት በመቆጣጠር የሰሜኑ ንጉሥ ሆነ። የሶቪየት ኅብረት መንግሥት የአምባገነኑን የናዚ አገዛዝ አካሄድ ተከትሏል፤ ይኸውም ከመንግሥት ይልቅ ለእውነተኛው አምላክ ቅድሚያ የሚሰጡ ሰዎችን አሳድዷል።
15 ሁለተኛው የዓለም ጦርነት ካበቃ ብዙም ሳይቆይ፣ ሶቪየት ኅብረትንና አጋሮቹን የሚያመለክተው አዲሱ የሰሜን ንጉሥ በአምላክ ሕዝቦች ላይ ጥቃት መሰንዘር ጀመረ። በራእይ 12:15-17 ላይ በሚገኘው ትንቢት ፍጻሜ መሠረት ይህ ንጉሥ በስብከቱ ሥራችን ላይ እገዳ የጣለ ሲሆን በሺዎች የሚቆጠሩ የይሖዋ አገልጋዮች በግዞት እንዲወሰዱ አድርጓል። በመጨረሻዎቹ ቀናት በሙሉ የሰሜኑ ንጉሥ የአምላክ ሕዝቦችን ሥራ ለማስቆም የስደት “ወንዝ” ሲለቅ ቆይቷል፤ ሆኖም ጥረቱ አልተሳካለትም።
16 ዳንኤል 11:37-39⁠ን አንብብ። ልክ በዚህ ትንቢት ላይ እንደተገለጸው የሰሜኑ ንጉሥ “ለአባቶቹ አምላክ” ምንም ቦታ አልሰጠም። ይህን ያሳየው እንዴት ነው? የሶቪየት ኅብረት መንግሥት፣ ረጅም ዘመን ያስቆጠሩ ሃይማኖታዊ ተቋማት የሚያሳድሩትን ተጽዕኖ ለማዳከም ጥረት አድርጓል፤ ዓላማውም ሃይማኖትን ማጥፋት ነበር። የሶቪየት መንግሥት ይህን ግቡን ለማሳካት ሲል ገና በ1918 ትምህርት ቤቶችንና ሃይማኖትን የሚመለከት ትእዛዝ አስተላልፎ ነበር፤ ይህም ‘አምላክ የለም’ የሚለው ትምህርት ከጊዜ በኋላ በትምህርት ቤቶች ውስጥ እንዲሰጥ መንገድ ከፍቷል። ታዲያ ይህ የሰሜን ንጉሥ ‘ለምሽጎች አምላክ ክብር የሰጠው’ እንዴት ነው? የሶቪየት ኅብረት መንግሥት፣ ሠራዊቱን ለመገንባትና ግዛቱን ለማጠናከር የሚያስችሉ በሺዎች የሚቆጠሩ የኑክሌር መሣሪያዎችን ለማምረት ከፍተኛ ወጪ አውጥቷል። የሰሜኑ ንጉሥም ሆነ የደቡቡ ንጉሥ በቢሊዮኖች የሚቆጠሩ ሰዎችን የሚጨርሱ የጦር መሣሪያዎችን ቀስ በቀስ አከማችተዋል።
ያልተለመደ ትብብር
17 የሰሜኑ ንጉሥና የደቡቡ ንጉሥ የተባበሩበት አንድ ቁልፍ ጉዳይ አለ፤ ይህም ‘ጥፋት የሚያመጣውን ርኩስ ነገር’ ማቋቋም ነው። (ዳን. 11:31) “ርኩስ ነገር” የተባለው የተባበሩት መንግሥታት ድርጅት ነው።
18 የተባበሩት መንግሥታት ድርጅት “ርኩስ ነገር” ተብሎ የተገለጸው የአምላክ መንግሥት ብቻ ሊያከናውን የሚችለውን ነገር እንደሚያደርግ ይኸውም ዓለም አቀፍ ሰላም እንደሚያመጣ ስለሚናገር ነው። ይህ ርኩስ ነገር ‘ጥፋት እንደሚያመጣ’ ትንቢቱ አክሎ ተናግሯል፤ እንዲህ የተባለው የተባበሩት መንግሥታት ድርጅት፣ ሁሉንም የሐሰት ሃይማኖቶች በማጥፋት ረገድ ቁልፍ ሚና ስለሚጫወት ነው።—“በፍጻሜው ዘመን የተነሱ ተቀናቃኝ ነገሥታት” የሚለውን ሰንጠረዥ ተመልከት።
ይህን ታሪክ ማወቃችን ምን ይጠቅመናል?
19 ይህን ታሪክ ማወቃችን አስፈላጊ ነው፤ ምክንያቱም ዳንኤል የሰሜኑን ንጉሥና የደቡቡን ንጉሥ አስመልክቶ የተናገረው ትንቢት ከ1870ዎቹ አንስቶ እስከ 1990ዎቹ መጀመሪያ ድረስ ባለው ጊዜ ውስጥ ፍጻሜውን እንዳገኘ ያረጋግጥልናል። በመሆኑም የቀረው የትንቢቱ ክፍልም እንደሚፈጸም መተማመን እንችላለን።
20 ሶቪየት ኅብረት በ1991 ፈርሷል። ታዲያ በዛሬው ጊዜ የሰሜኑ ንጉሥ ማን ነው? ቀጣዩ ርዕስ ለዚህ ጥያቄ መልስ ይሰጠናል።
ምን ብለህ ትመልሳለህ?
▪ ‘የሰሜኑን ንጉሥ’ እና ‘የደቡቡን ንጉሥ’ ማንነት ለማወቅ ጥረት ስናደርግ የትኞቹን ሦስት ነገሮች ግምት ውስጥ ማስገባት አለብን?
▪ ከ1870ዎቹ አንስቶ እስከ 1991 ባለው ጊዜ ውስጥ የሰሜን ንጉሥ እና የደቡብ ንጉሥ ሆነው የተነሱት እነማን ናቸው?
▪ ይህን ታሪክ ማወቃችን ምን ይጠቅመናል?
መዝሙር 128 እስከ መጨረሻው መጽናት
[የግርጌ ማስታወሻዎች]
ዳንኤል ‘የደቡቡን ንጉሥ’ እና ‘የሰሜኑን ንጉሥ’ አስመልክቶ የተናገረው ትንቢት ፍጻሜውን እያገኘ እንደሆነ የሚጠቁሙ ማስረጃዎችን እያየን ነው። ትንቢቱ እየተፈጸመ መሆኑን እርግጠኛ እንድንሆን የሚያደርገን ምንድን ነው? እንዲሁም የዚህን ትንቢት ዝርዝር ጉዳዮች መረዳት የሚያስፈልገን ለምንድን ነው?
እዚህ ላይ ከተጠቀሰው ምክንያት አንጻር የሮም ንጉሠ ነገሥት ኦሬሊየን (270-275 ዓ.ም.) ‘የሰሜኑ ንጉሥ’ እንደሆነ፣ ንግሥት ዘኖቢያ (267-272 ዓ.ም.) ደግሞ “የደቡቡ ንጉሥ” እንደሆነች መናገራችን ትክክል አይመስልም። ይህ ሐሳብ የዳንኤልን ትንቢት በትኩረት ተከታተል! በተባለው መጽሐፍ ምዕራፍ 13 እና 14 ላይ በወጣው ትምህርት ላይ የተደረገ ማስተካከያ ነው።
“የአንግሎ አሜሪካ የዓለም ኃያል መንግሥትን አስመልክቶ የተነገረ የመጽሐፍ ቅዱስ ትንቢት” የሚለውን ሣጥን ተመልከት።
በ1890 ዳግማዊ ቄሳር ቪልሄልም፣ ቢስማርክን ሥልጣኑን እንዲለቅ አስገድዶታል።
እነዚህ ሰዎች፣ የንጉሠ ነገሥታዊ አገዛዙን ውድቀት ለማፋጠን የተለያዩ ነገሮችን አድርገዋል። ለምሳሌ ያህል፣ ለንጉሡ የሚሰጡትን ድጋፍ አቁመዋል፤ ስለ ጦርነቱ በሚስጥር ሊያዙ የሚገቡ መረጃዎችን አውጥተዋል፤ እንዲሁም ንጉሡ ሥልጣኑን እንዲለቅ ጫና አሳድረዋል።
በዳንኤል 11:34 ላይ እንደተገለጸው በሰሜኑ ንጉሥ ሥር ያሉ ክርስቲያኖች ከስደት የተወሰነ እፎይታ ያገኙበት ወቅት ነበር። ለምሳሌ፣ ሶቪየት ኅብረት በ1991 ሲፈርስ ስደቱ ጋብ ብሎላቸዋል።
[የአንቀጾቹ ጥያቄዎች]
 1. የመጽሐፍ ቅዱስ ትንቢት ምን ይገልጽልናል?
 2. በዘፍጥረት 3:15 እንዲሁም በራእይ 11:7 እና 12:17 ላይ በተገለጸው መሠረት የዳንኤልን ትንቢት ስንመረምር ግምት ውስጥ ማስገባት ያሉብን ነገሮች የትኞቹ ናቸው?
 3. በዚህና በቀጣዩ ርዕስ ላይ ምን እንመለከታለን?
 4. የሰሜኑን ንጉሥ እና የደቡቡን ንጉሥ ማንነት ለማወቅ ጥረት ስናደርግ የትኞቹን ሦስት ነገሮች ግምት ውስጥ ማስገባት አለብን?
 5. ከ2ኛው መቶ ዘመን ዓ.ም. አንስቶ እስከ 19ኛው መቶ ዘመን መገባደጃ ባለው ጊዜ ውስጥ የተነሱ የሰሜንና የደቡብ ነገሥታት ነበሩ? አብራራ።
 6. የአምላክ ሕዝቦች ማንነት እንደገና የታወቀው መቼ ነበር? አብራራ።
 7. ከአንደኛው የዓለም ጦርነት በኋላ እስከተወሰነ ጊዜ ድረስ የደቡቡ ንጉሥ የነበረው ማን ነው?
 8. በመጨረሻዎቹ ቀናት የደቡቡ ንጉሥ የሆነው ማን ነው?
 9. የሰሜኑ ንጉሥ በድጋሚ ብቅ ያለው መቼ ነው? ዳንኤል 11:25 ፍጻሜውን ያገኘውስ እንዴት ነው?
10. ዳንኤል 11:25ለ, 26 ፍጻሜውን ያገኘው እንዴት ነው?
11. የሰሜኑ ንጉሥ እና የደቡቡ ንጉሥ ምን አድርገዋል?
12. በአንደኛው የዓለም ጦርነት ወቅት የሰሜኑም ሆነ የደቡቡ ንጉሥ ምን አድርገዋል?
13. በ1930ዎቹ ዓመታትና በሁለተኛው የዓለም ጦርነት ወቅት የሰሜኑ ንጉሥ ምን አድርጓል?
14. ከሁለተኛው የዓለም ጦርነት በኋላ የሰሜኑ ንጉሥ ሆኖ የተነሳው ማን ነው? አብራራ።
15. ሁለተኛው የዓለም ጦርነት ካበቃ በኋላ የሰሜኑ ንጉሥ ምን አድርጓል?
16. በዳንኤል 11:37-39 ላይ በትንቢት በተገለጸው መሠረት የሶቪየት ኅብረት መንግሥት ምን አድርጓል?
17. ‘ጥፋት የሚያመጣው ርኩስ ነገር’ ምንድን ነው?
18. የተባበሩት መንግሥታት ድርጅት “ርኩስ ነገር” ተብሎ የተገለጸው ለምንድን ነው?
19-20. (ሀ) ይህን ታሪክ ማወቃችን ምን ይጠቅመናል? (ለ) በቀጣዩ ርዕስ ላይ የየትኛውን ጥያቄ መልስ እንመረምራለን?
[በገጽ 4 ላይ የሚገኝ ሣጥን]
የአንግሎ አሜሪካ የዓለም ኃያል መንግሥትን አስመልክቶ የተነገረ የመጽሐፍ ቅዱስ ትንቢት
የደቡቡ ንጉሥ የሆነው የአንግሎ አሜሪካ የዓለም ኃያል መንግሥት በተለያዩ የመጽሐፍ ቅዱስ ትንቢቶች ላይ በተለያየ መንገድ ተገልጿል። ከእነዚህ መካከል የሚከተሉት ይገኙበታል፦
የብረት እና የሸክላ እግር (ዳን. 2:41-43)
በአንድ የሚያስፈራ አውሬ ራስ ላይ የወጣ ቀንድ (ዳን. 7:7, 8)
የአውሬው ሰባተኛ ራስ (ራእይ 13:1)
ሁለት ቀንዶች ያሉት አውሬ (ራእይ 13:11-15)
“ሐሰተኛው ነቢይ” (ራእይ 19:20)
​​​​​​​​



^ ***w20 ግንቦት ገጽ 8-11 በፍጻሜው ዘመን የተነሱ ተቀናቃኝ ነገሥታት***
በፍጻሜው ዘመን የተነሱ ተቀናቃኝ ነገሥታት
በዚህ ሰንጠረዥ ላይ የተጠቀሱ አንዳንድ ትንቢቶች ፍጻሜያቸውን ያገኙት በተመሳሳይ ጊዜ ላይ ነው። ትንቢቶቹ በሙሉ፣ የምንኖረው ‘በፍጻሜው ዘመን’ እንደሆነ በተለያየ መንገድ ያረጋግጣሉ።—ዳን. 12:4
1
ጥቅስ፦ ራእይ 11:7፤ 12:13, 17፤ 13:1-8, 12
ትንቢት፦ “አውሬው” የምድርን ነዋሪዎች ለበርካታ መቶ ዘመናት ይገዛል። በፍጻሜው ዘመን የአውሬው ሰባተኛ ራስ ይቆስላል። በኋላ ላይ ይህ ራስ ቁስሉ ይድንለታል፤ “ምድርም ሁሉ” አውሬውን ይከተለዋል። ሰይጣን ይህን አውሬ በመጠቀም ‘ቀሪዎቹን ይዋጋል።’
ፍጻሜ፦ ከጥፋት ውኃ በኋላ ይሖዋን የሚቃወሙ ሰብዓዊ መንግሥታት ተነስተዋል። ከብዙ መቶ ዘመናት በኋላ፣ በአንደኛው የዓለም ጦርነት ወቅት የብሪታንያ መንግሥት በእጅጉ ተዳክሞ ነበር። ሆኖም ከዩናይትድ ስቴትስ ጋር ጥምረት ሲፈጥር ማንሰራራት ቻለ። በተለይ በፍጻሜው ዘመን ሰይጣን በእሱ ቁጥጥር ሥር ያለውን የፖለቲካ ሥርዓት ተጠቅሞ የአምላክን ሕዝቦች ያሳድዳል።
2
ጥቅስ፦ ዳን. 11:25-45
ትንቢት፦ በፍጻሜው ዘመን በሰሜኑ ንጉሥና በደቡቡ ንጉሥ መካከል የሚኖረው ሽኩቻ።
ፍጻሜ፦ የጀርመን መንግሥትና የአንግሎ አሜሪካ ጥምር ኃይል ተቀናቃኝ ሆኑ። በ1945 ሶቪየት ኅብረት እና አጋሮቹ የሰሜኑ ንጉሥ ሆኑ። በ1991 ሶቪየት ኅብረት ፈራረሰ፤ ከጊዜ በኋላ ሩሲያና አጋሮቿ የሰሜኑ ንጉሥ ሆኑ።
3
ጥቅስ፦ ኢሳ. 61:1፤ ሚል. 3:1፤ ሉቃስ 4:18
ትንቢት፦ ይሖዋ፣ መሲሐዊው መንግሥት ከመቋቋሙ በፊት ‘መንገድ የሚጠርግ መልእክተኛ’ ይልካል። “መልእክተኛ” የሚሆነው ቡድን “የዋህ ለሆኑ ሰዎች ምሥራች” ይናገራል።
ፍጻሜ፦ ከ1870ዎቹ ዓመታት አንስቶ ቻርልስ ቴዝ ራስል እና አጋሮቹ የመጽሐፍ ቅዱስ እውነቶችን ለማብራራት ትጋት የተሞላበት ጥረት አድርገዋል። በ1880ዎቹ ዓመታት ደግሞ የአምላክ አገልጋዮች መስበክ እንዳለባቸው ጎላ አድርገው መግለጽ ጀመሩ። ካወጧቸው ርዕሶች መካከል “1,000 ሰባኪዎች ያስፈልጋሉ” እና “ለስብከት መቀባት” የሚሉት ይገኙበታል።
4
ጥቅስ፦ ማቴ. 13:24-30, 36-43
ትንቢት፦ አንድ ጠላት በስንዴ ማሳ ላይ እንክርዳድ ይዘራል፤ እስከ መከር ወቅት ድረስ እንክርዳዱ ከስንዴው ጋር እንዲያድግ ይተዋል፤ ስንዴውም በእንክርዳዱ ይዋጣል፤ ከዚያም እንክርዳዱን ከስንዴው የመለየቱ ሥራ ይከናወናል።
ፍጻሜ፦ ከ1800ዎቹ ዓመታት መገባደጃ አንስቶ በእውነተኛ ክርስቲያኖችና በሐሰተኛ ክርስቲያኖች መካከል ያለው ልዩነት ይበልጥ ግልጽ እየሆነ መጣ። በፍጻሜው ዘመን እውነተኛ ክርስቲያኖች ይሰበሰባሉ፤ እንዲሁም ከሐሰተኛ ክርስቲያኖች ይለያሉ።
5
ጥቅስ፦ ዳን. 2:31-33, 41-43
ትንቢት፦ የብረትና የሸክላ እግር፤ ይህ እግር ከተለያዩ የብረት ዓይነቶች የተሠራው ምስል ክፍል ነው።
ፍጻሜ፦ ሸክላው፣ በአንግሎ አሜሪካ የዓለም ኃያል መንግሥት ግዛት ውስጥ የሚደረጉ ሕዝባዊ ንቅናቄዎችን ያመለክታል። እነዚህ ንቅናቄዎች ይህ የዓለም ኃያል መንግሥት እንደ ብረት ያለ ጥንካሬውን እንዳይጠቀምበት ያዳክሙታል።

ጥቅስ፦ ማቴ. 13:30፤ 24:14, 45፤ 28:19, 20
ትንቢት፦ “ስንዴው” ወደ “ጎተራ” ይሰበሰባል፤ እንዲሁም “ታማኝና ልባም ባሪያ” “በቤተሰቦቹ” ላይ ይሾማል። “የመንግሥቱ ምሥራች . . . በመላው ምድር” መሰበክ ይጀምራል።
ፍጻሜ፦ በ1919 ታማኙ ባሪያ በአምላክ ሕዝቦች ላይ ተሾመ። ከዚያ ጊዜ አንስቶ የመጽሐፍ ቅዱስ ተማሪዎች የስብከቱን ሥራ አጧጧፉት። በዛሬው ጊዜ የይሖዋ ምሥክሮች ከ200 በሚበልጡ አገሮች ውስጥ እየሰበኩ ነው፤ እንዲሁም ከ1,000 በሚበልጡ ቋንቋዎች መጽሐፍ ቅዱሳዊ ጽሑፎችን ያዘጋጃሉ።

ጥቅስ፦ ዳን. 12:11፤ ራእይ 13:11, 14, 15
ትንቢት፦ ባለ ሁለት ቀንዱ አውሬ፣ ‘ለአውሬው ምስል እንዲሠራ’ ትእዛዝ ያስተላልፋል፤ ‘ለምስሉም እስትንፋስ ይሰጠዋል።’
ፍጻሜ፦ የአንግሎ አሜሪካ የዓለም ኃያል መንግሥት፣ ቅድሚያውን ወስዶ የመንግሥታት ቃል ኪዳን ማኅበር የተባለ ድርጅት እንዲቋቋም አድርጓል። ሌሎች አገራትም ይህን ድርጅት ተቀላቅለዋል። ከጊዜ በኋላ የሰሜኑ ንጉሥም ይህን ማኅበር ተቀላቅሏል፤ ሆኖም ኅብረት ፈጥሮ የቆየው ከ1926 እስከ 1933 ብቻ ነበር። በኋላ ላይ እንደተቋቋመው የተባበሩት መንግሥታት ድርጅት ሁሉ ይህ ማኅበርም ለአምላክ መንግሥት ብቻ የሚገባው እውቅና ተሰጥቶታል።

ጥቅስ፦ ዳን. 8:23, 24
ትንቢት፦ አስፈሪ መልክ ያለው ንጉሥ “ታይቶ በማይታወቅ ሁኔታ ጥፋት ያደርሳል።”
ፍጻሜ፦ የአንግሎ አሜሪካ የዓለም ኃያል መንግሥት ብዙ ጥፋት አድርሷል። ለምሳሌ ያህል፣ በሁለተኛው የዓለም ጦርነት ወቅት የዩናይትድ ስቴትስ መንግሥት፣ የአንግሎ አሜሪካ ጥምር ኃይል ጠላት በሆነ አገር ላይ ሁለት አቶሚክ ቦምቦች ጥሏል፤ ይህም ታይቶ የማይታወቅ አስከፊ ጥፋት አስከትሏል።

ጥቅስ፦ ዳን. 11:31፤ ራእይ 17:3, 7-11
ትንቢት፦ አሥር ቀንዶች ያሉት “ደማቅ ቀይ” አውሬ ከጥልቁ ይወጣል፤ ስምንተኛ ንጉሥም ይሆናል። ይህ ንጉሥ፣ በዳንኤል መጽሐፍ ላይ ‘ጥፋት የሚያመጣው ርኩስ ነገር’ ተብሎ ተጠርቷል።
ፍጻሜ፦ የመንግሥታት ቃል ኪዳን ማኅበር፣ በሁለተኛው የዓለም ጦርነት ወቅት ከእንቅስቃሴ ውጭ ሆኖ ነበር። ከጦርነቱ በኋላ፣ የተባበሩት መንግሥታት ድርጅት ተቋቋመ። የተባበሩት መንግሥታት ድርጅት፣ ከእሱ በፊት እንደነበረው የቃል ኪዳኑ ማኅበር ሁሉ ለአምላክ መንግሥት የሚገባው ክብር ተሰጥቶታል። የተባበሩት መንግሥታት ድርጅት፣ በሃይማኖት ላይ ጥቃት ይሰነዝራል።
10, 11
ጥቅስ፦ 1 ተሰ. 5:3፤ ራእይ 17:16
ትንቢት፦ ብሔራት “ሰላምና ደህንነት ሆነ!” ብለው ያውጃሉ፤ “አሥሩ ቀንዶች” እና “አውሬው” “አመንዝራዋን” ያጠቋታል እንዲሁም ያጠፏታል። ከዚያም በብሔራት ላይ ጥፋት ይመጣል።
ፍጻሜ፦ ብሔራት፣ ሰላም እና ደህንነት ማስፈን እንደቻሉ ይናገራሉ። ከዚያም የተባበሩት መንግሥታት ድርጅት አባል የሆኑ ብሔራት፣ የሐሰት ሃይማኖት ተቋማትን ያጠፋሉ። ይህም ታላቁ መከራ እንደጀመረ የሚያሳይ ምልክት ይሆናል። ይህ መከራ የሚያበቃው መላው የሰይጣን ሥርዓት በአርማጌዶን ሲደመሰስ ነው።
12
ጥቅስ፦ ሕዝ. 38:11, 14-17፤ ማቴ. 24:31
ትንቢት፦ ጎግ የአምላክን ሕዝቦች ምድር ይወርራል። ከዚያም መላእክት “የተመረጡትን” ይሰበስባሉ።
ፍጻሜ፦ የሰሜኑ ንጉሥ ከሌሎቹ የዓለም መንግሥታት ጋር በመሆን በአምላክ ሕዝቦች ላይ ጥቃት ይሰነዝራል። ይህ ጥቃት ከጀመረ ከተወሰነ ጊዜ በኋላ፣ የቀሩት ቅቡዓን ወደ ሰማይ ይሰበሰባሉ።
13
ጥቅስ፦ ሕዝ. 38:18-23፤ ዳን. 2:34, 35, 44, 45፤ ራእይ 6:2፤ 16:14, 16፤ 17:14፤ 19:20
ትንቢት፦ ‘በነጭ ፈረስ’ ላይ “የተቀመጠው” ጋላቢ፣ ጎግንና ሠራዊቱን በማጥፋት ‘ድሉን ያጠናቅቃል።’ “አውሬው” ‘ወደ እሳት ሐይቅ ይወረወራል’፤ ትልቁ ምስልም ይደቅቃል።
ፍጻሜ፦ የአምላክ መንግሥት ንጉሥ የሆነው ኢየሱስ የአምላክ ሕዝቦችን ይታደጋል። ከ144,000 ተባባሪ ገዢዎችና ከመላእክት ሠራዊት ጋር በመሆን ኢየሱስ፣ ጥምረት የፈጠሩ ብሔራትን ያጠፋል፤ መላው የሰይጣን ሥርዓት በዚህ መንገድ ይጠፋል።
[ከገጽ 8-11 ላይ የሚገኝ ግራፍ]
የሰሜኑ ንጉሥ
ጀርመን (1871፣ የሰሜኑ ንጉሥ ማንነት ታወቀ)
የደቡቡ ንጉሥ
ታላቋ ብሪታንያ (የደቡቡ ንጉሥ ማንነት ታወቀ)
ከ1870ዎቹ አንስቶ
ራስል እና አጋሮቹ ‘መንገድ እንደሚጠርግ’ የተነገረለት “መልእክተኛ” ሆነዋል
በ1880ዎቹ መጀመሪያ
የጽዮን መጠበቂያ ግንብ አንባቢዎቹ ምሥራቹን እንዲሰብኩ አበረታታ
1914 የፍጻሜው ዘመን ጀመረ
የደቡቡ ንጉሥ
አንግሎ አሜሪካ
ከ1914 አንስቶ
የመከር ወቅት፤ ስንዴው ከእንክርዳዱ ተለየ
1914-1918
አንደኛው የዓለም ጦርነት
በአንደኛው የዓለም ጦርነት ወቅት
ሰባተኛው ራስ ቆሰለ
1914-1918 ብሪታንያ እና ጀርመን
የመጽሐፍ ቅዱስ ተማሪዎች ታሰሩ
ከ1917 አንስቶ
ሰባተኛው ራስ ዳነ፤ አውሬውም አገገመ
ከ1917 አንስቶ
የብረቱ እና የሸክላው እግር ብቅ አለ
1918 ዩናይትድ ስቴትስ
የዋናው መሥሪያ ቤት አባላት ታሰሩ
1919
ቅቡዓን ክርስቲያኖች ወደነጻው ጉባኤ ተሰበሰቡ
ከ1919 አንስቶ
የስብከቱ ሥራ ተጠናክሮ ቀጠለ
የፍጻሜው ዘመን
የሰሜኑ ንጉሥ
ጀርመን
ሶቪየት ኅብረት እና አጋሮቹ
የደቡቡ ንጉሥ
አንግሎ አሜሪካ
1920
የመንግሥታት ቃል ኪዳን ማኅበር ተቋቋመ
1933-1945 ጀርመን
ከ11,000 የሚበልጡ የይሖዋ ምሥክሮች ታሰሩ
የመንግሥቱ የስብከት ሥራ ቀጠለ
1939-1945
ሁለተኛው የዓለም ጦርነት
1939-1945 ብሪታንያ
ወደ 1,600 ገደማ የይሖዋ ምሥክሮች ታሰሩ
1940-1944 ዩናይትድ ስቴትስ
የይሖዋ ምሥክሮች ከ2,500 ጊዜ በላይ የሕዝብ ዓመፅ ገጥሟቸዋል
1945
የተባበሩት መንግሥታት ድርጅት ተቋቋመ
1945
ከ156,000 የሚበልጡ አስፋፊዎች
1945-1950ዎቹ ሶቪየት ኅብረት
በሺዎች የሚቆጠሩ የይሖዋ ምሥክሮች ወደ ሳይቤሪያ ተጋዙ
የሰሜኑ ንጉሥ
ሩሲያ እና አጋሮቿ
1991
ከ4,278,000 የሚበልጡ አስፋፊዎች
በዛሬው ጊዜ
ከ8,580,000 የሚበልጡ አስፋፊዎች
2017 ሩሲያ
ባለሥልጣናት የይሖዋ ምሥክሮችን አሰሩ፤ የቅርንጫፍ ቢሮውን ሕንፃዎች ወረሱ
ታላቁ መከራ
የቀሩት ቅቡዓን ወደ ሰማይ መሰብሰብ
አርማጌዶን
​​​​​​​​​​​​​​​​​​​



^ ***w20 ግንቦት ገጽ 1-32 በዛሬው ጊዜ ‘የሰሜኑ ንጉሥ’ ማን ነው?***
የጥናት ርዕስ 20
በዛሬው ጊዜ ‘የሰሜኑ ንጉሥ’ ማን ነው?
“ወደ ፍጻሜው ይመጣል፤ የሚረዳውም አይኖርም።”—ዳን. 11:45
መዝሙር 95 ብርሃኑ እየደመቀ ነው
ማስተዋወቂያ
የምንኖረው በዚህ ሥርዓት የመጨረሻዎቹ ቀናት ማብቂያ ላይ እንደሆነ የሚጠቁሙ ማስረጃዎች ከመቼውም ጊዜ ይበልጥ በግልጽ እየታዩ ነው። በቅርቡ ይሖዋና ኢየሱስ ክርስቶስ፣ የአምላክን መንግሥት የሚቃወሙ መንግሥታትን በሙሉ ያጠፋሉ። እስከዚያ ድረስ ግን የሰሜኑ ንጉሥና የደቡቡ ንጉሥ እርስ በርስ መዋጋታቸውንና የአምላክን ሕዝብ ማጥቃታቸውን ይቀጥላሉ።
2 በዚህ ርዕስ ላይ፣ ከዳንኤል 11:40 እስከ 12:1 ላይ ተመዝግቦ የሚገኘውን ትንቢት እንመረምራለን። በአሁኑ ወቅት የሰሜኑ ንጉሥ ማን እንደሆነ እናያለን፤ በተጨማሪም ከፊታችን የሚጠብቁንን ፈተናዎች በልበ ሙሉነት መጋፈጥ እንችላለን የምንልባቸውን ምክንያቶች እንመለከታለን።
አዲስ የሰሜን ንጉሥ ብቅ አለ
3 ሶቪየት ኅብረት በ1991 ከፈራረሰ በኋላ ሰፊ በሆነው ግዛቱ የሚኖሩ የአምላክ ሕዝቦች “መጠነኛ እርዳታ” ማለትም ለተወሰነ ጊዜ ነፃነት አግኝተው ነበር። (ዳን. 11:34) በመሆኑም በነፃነት መስበክ ችለው ነበር፤ በሶቪየት ኅብረት ሥር በነበሩት አገሮች ውስጥ የአስፋፊዎች ቁጥር ብዙም ሳይቆይ በመቶ ሺዎች የሚቆጠር ሆነ። ሆኖም ከተወሰኑ ዓመታት በኋላ ሩሲያ እና አጋሮቿ የሰሜኑ ንጉሥ ሆነው ብቅ አሉ። ቀደም ባለው ርዕስ ላይ እንደተመለከትነው አንድ መንግሥት የሰሜኑ ንጉሥ ወይም የደቡቡ ንጉሥ እንዲባል የሚከተሉትን ሦስት መሥፈርቶች ማሟላት አለበት፦ (1) ከአምላክ ሕዝቦች ጋር ቀጥተኛ ግንኙነት ሊኖረው ይገባል፤ (2) ድርጊቱ፣ ይሖዋንና ሕዝቦቹን እንደሚጠላ ሊያሳይ ይገባል፤ (3) ከተቀናቃኙ ንጉሥ ጋር መፎካከር አለበት።
4 በዛሬው ጊዜ፣ ሩሲያና አጋሮቿ የሰሜኑ ንጉሥ ናቸው የምንለው ለምን እንደሆነ እስቲ እንመልከት። (1) ከአምላክ ሕዝቦች ጋር ቀጥተኛ ግንኙነት አላቸው፤ በስብከቱ ሥራ ላይ እገዳ ጥለዋል፤ እንዲሁም በግዛታቸው ሥር በሚገኙ በመቶ ሺዎች የሚቆጠሩ ወንድሞችና እህቶች ላይ ስደት እያደረሱ ነው። (2) እንዲህ ማድረጋቸው ይሖዋን እና ሕዝቡን እንደሚጠሉ ያሳያል። (3) የደቡቡ ንጉሥ ከሆነው ከአንግሎ አሜሪካ የዓለም ኃያል መንግሥት ጋር እየተፎካከሩ ነው። ሩሲያና አጋሮቿ፣ የሰሜኑ ንጉሥ እንደሆኑ የሚያረጋግጥ ምን ነገር እንዳደረጉ እስቲ እንመልከት።
የሰሜኑ ንጉሥ እና የደቡቡ ንጉሥ እርስ በርስ መጋፋታቸውን ይቀጥላሉ
5 ዳንኤል 11:40-43⁠ን አንብብ። ይህ የትንቢቱ ክፍል፣ በፍጻሜው ዘመን የሚከናወነውን ነገር ጠቅለል አድርጎ ይገልጻል። ዘገባው በሰሜኑ ንጉሥና በደቡቡ ንጉሥ መካከል ስለሚኖረው ሽኩቻ ይናገራል። ዳንኤል በትንቢት እንደተናገረው፣ በፍጻሜው ዘመን የደቡቡ ንጉሥ ከሰሜኑ ንጉሥ ጋር “ይጋፋል” ወይም “ይጣላል።”—ዳን. 11:40 ግርጌ
6 የሰሜኑ ንጉሥ እና የደቡቡ ንጉሥ፣ በዓለም ላይ ኃያል መንግሥት ለመሆን የሚያደርጉትን ሽኩቻ አያቆሙም። ለምሳሌ ያህል፣ ከሁለተኛው የዓለም ጦርነት በኋላ ሶቪየት ኅብረት እና አጋሮቹ በአብዛኛው የአውሮፓ ክፍል ላይ ተጽዕኖ ባሳደሩበት ወቅት ምን እንደተፈጠረ እንመልከት። የሰሜኑ ንጉሥ ያደረገው ነገር፣ የደቡቡ ንጉሥ የሰሜን አትላንቲክ ጦር ቃል ኪዳን ድርጅት (ኔቶ) የተባለ ዓለም አቀፍ ወታደራዊ ኅብረት እንዲመሠርት ምክንያት ሆኗል። የሰሜኑ ንጉሥና የደቡቡ ንጉሥ፣ ከፍተኛ ወጪ አውጥተው የጦር መሣሪያ በማከማቸት እርስ በርስ መፎካከራቸውን ቀጥለዋል። በተጨማሪም በአፍሪካ፣ በእስያና በደቡብ አሜሪካ በተቀሰቀሱ ዓመፆች ውስጥ ተቃራኒ ቡድኖችን በመደገፍ በእጅ አዙር ተዋግተዋል። ከቅርብ ዓመታት ወዲህ፣ ሩሲያ እና አጋሮቿ በዓለም ላይ የሚያሳድሩት ተጽዕኖ እየጨመረ መጥቷል። ከዚህም ሌላ በደቡቡ ንጉሥ ላይ የሳይበር ጥቃት (በኮምፒውተር አማካኝነት የሚሰነዘር ጥቃት) ሰንዝረዋል። ሁለቱ ነገሥታት፣ ኢኮኖሚያቸውንና የፖለቲካ ሥርዓታቸውን የሚጎዳ የኮምፒውተር ጥቃት እንደተሰነዘረባቸው በመግለጽ አንዳቸው ሌላውን ሲወነጅሉ ቆይተዋል። በተጨማሪም ዳንኤል በትንቢት እንደተናገረው የሰሜኑ ንጉሥ የአምላክን ሕዝቦች ማጥቃቱን ቀጥሏል።—ዳን. 11:41
የሰሜኑ ንጉሥ ‘ውብ ወደሆነችው ምድር’ ይገባል
7 ዳንኤል 11:41 የሰሜኑ ንጉሥ ‘ውብ ወደሆነችው ምድር እንደሚገባ’ ይናገራል። ይህች ምድር የቷ ነች? በጥንት ዘመን የእስራኤል ምድር “ከሌሎች አገሮች ሁሉ ይበልጥ ውብ” ተደርጋ ትቆጠር ነበር። (ሕዝ. 20:6) ሆኖም ይህችን ምድር ልዩ ያደረጋት የእውነተኛው አምልኮ ማዕከል የነበረች መሆኗ ነው። በ33 ዓ.ም. ከተከበረው የጴንጤቆስጤ በዓል ወዲህ ግን ይህች “ምድር” ቃል በቃል አንድን ቦታ ልታመለክት አትችልም፤ ምክንያቱም የይሖዋ ሕዝቦች የሚገኙት በመላው ዓለም ነው። በዛሬው ጊዜ፣ ‘ውብ የሆነችው ምድር’ የሚለው አገላለጽ የይሖዋን ሕዝቦች መንፈሳዊ ግዛት የሚያመለክት ነው፤ ይህ መንፈሳዊ ግዛት፣ የይሖዋ ሕዝቦች በስብሰባዎችና በመስክ አገልግሎት ላይ ለይሖዋ የሚያቀርቡትን አምልኮ ያጠቃልላል።
8 በመጨረሻዎቹ ቀናት፣ የሰሜኑ ንጉሥ በተደጋጋሚ ጊዜያት ‘ውብ ወደሆነችው ምድር’ ገብቷል። በናዚዎች ይመራ የነበረው የጀርመን መንግሥት የሰሜን ንጉሥ በነበረበት ወቅት የተፈጠረውን ሁኔታ እንደ ምሳሌ መመልከት ይቻላል፤ ይህ የሰሜን ንጉሥ በተለይ በሁለተኛው የዓለም ጦርነት ወቅት የአምላክን ሕዝቦች በማሳደድና በመግደል ‘ውብ ወደሆነችው ምድር’ ገብቷል። ከሁለተኛው የዓለም ጦርነት በኋላ የሰሜን ንጉሥ የሆነው ሶቪየት ኅብረትም ‘ውብ ወደሆነችው ምድር’ ገብቷል፤ ይህን ያደረገው የአምላክን ሕዝቦች በማሳደድ እና በግዞት እንዲሄዱ በማድረግ ነው።
9 ባለፉት ጥቂት ዓመታት ውስጥ ደግሞ ሩሲያ እና አጋሮቿ ‘ውብ ወደሆነችው ምድር’ ገብተዋል። ይህን ያደረጉት እንዴት ነው? በ2017 ይህ የሰሜን ንጉሥ፣ በይሖዋ ሕዝቦች ሥራ ላይ እገዳ የጣለ ከመሆኑም ሌላ አንዳንድ ወንድሞቻችንንና እህቶቻችንን አስሯል። ከዚህም ሌላ አዲስ ዓለም ትርጉምን ጨምሮ ጽሑፎቻችንን አግዷል። በተጨማሪም በሩሲያ የሚገኘውን ቅርንጫፍ ቢሯችንን እንዲሁም የጉባኤ ስብሰባና የትላልቅ ስብሰባ አዳራሾችን ወርሷል። ይህ ከሆነ በኋላ በ2018 የበላይ አካሉ፣ ሩሲያና አጋሮቿ የሰሜኑ ንጉሥ መሆናቸውን ግልጽ አደረገ። የይሖዋ ሕዝቦች፣ ከባድ ስደት ቢደርስባቸውም በሰብዓዊ መንግሥታት ላይ ለማመፅ ወይም እነሱን ለመገልበጥ በሚደረግ እንቅስቃሴ ለመካፈል ፈቃደኛ አይሆኑም። ከዚህ ይልቅ ‘በሥልጣን ላይ ላሉት ሁሉ’ እንድንጸልይ የሚያበረታታውን የመጽሐፍ ቅዱስ ምክር ይከተላሉ፤ በተለይም እነዚህ መንግሥታት የአምልኮ ነፃነታችንን ሊነኩ የሚችሉ ውሳኔዎች በሚያደርጉበት ወቅት እንዲህ ማድረግ አለብን።—1 ጢሞ. 2:1, 2
የሰሜኑ ንጉሥ የደቡቡን ንጉሥ ያሸንፈዋል?
10 በዳንኤል 11:40-45 ላይ የሚገኘው ትንቢት በዋነኝነት የሚያተኩረው የሰሜኑ ንጉሥ በሚያደርገው ነገር ላይ ነው። ታዲያ ይህ፣ የሰሜኑ ንጉሥ የደቡቡን ንጉሥ እንደሚያሸንፈው የሚጠቁም ነው? አይደለም። የደቡቡ ንጉሥ፣ ይሖዋና ኢየሱስ በአርማጌዶን ጦርነት ሁሉንም ሰብዓዊ መንግሥታት በሚያጠፉበት ወቅት “በሕይወት” ይኖራል። (ራእይ 19:20) እንዲህ የምንለው ለምንድን ነው? በዳንኤልና በራእይ መጽሐፍ ላይ የሚገኙት ትንቢቶች ምን እንደሚጠቁሙ እስቲ እንመልከት።
11 ዳንኤል 2:43-45⁠ን አንብብ። ነቢዩ ዳንኤል፣ ከአምላክ ሕዝቦች ጋር ቀጥተኛ ግንኙነት ስላላቸውና በተከታታይ ስለሚነሱ ሰብዓዊ መንግሥታት ገልጿል። እነዚህ መንግሥታት፣ በግዙፉ ምስል የተለያዩ ክፍሎች ተመስለዋል። ከእነዚህ ሰብዓዊ መንግሥታት የመጨረሻው፣ የብረትና የሸክላ ቅልቅል በሆነው የምስሉ እግር ተመስሏል። የምስሉ እግር፣ የአንግሎ አሜሪካ የዓለም ኃያል መንግሥትን ያመለክታል። የአምላክ መንግሥት ሰብዓዊ መንግሥታትን ለማጥፋት እርምጃ በሚወስድበት ወቅት የአንግሎ አሜሪካ የዓለም ኃያል መንግሥት በሥልጣን ላይ እንደሚሆን ትንቢቱ ይጠቁማል።
12 ሐዋርያው ዮሐንስም በይሖዋ ሕዝቦች ላይ ተጽዕኖ ስላሳደሩና በተከታታይ ስለሚነሱ የዓለም ኃያል መንግሥታት ገልጿል። ዮሐንስ፣ እነዚህን መንግሥታት ሰባት ራስ ባለው አውሬ መስሏቸዋል። የዚህ አውሬ ሰባተኛ ራስ የአንግሎ አሜሪካ የዓለም ኃያል መንግሥትን ያመለክታል። ይህ ትኩረት የሚስብ ነው፤ ምክንያቱም አውሬው ሌላ ራስ እንደሚያወጣ የሚገልጽ ሐሳብ አናገኝም። ክርስቶስና ሰማያዊ ሠራዊቱ ይህን ሰባተኛ ራስ ጨምሮ አውሬውን ለማጥፋት እርምጃ በሚወስዱበት ወቅት ሰባተኛው ራስ በሥልጣን ላይ ይሆናል።—ራእይ 13:1, 2፤ 17:13, 14
የሰሜኑ ንጉሥ በቅርቡ ምን ያደርጋል?
13 የሰሜኑ ንጉሥ እና የደቡቡ ንጉሥ ከመጥፋታቸው በፊት ምን እንደሚፈጠር የሕዝቅኤል ትንቢት አንዳንድ መረጃ ይሰጠናል። በሕዝቅኤል 38:10-23፣ በዳንኤል 2:43-45፤ 11:44 እስከ 12:1 እንዲሁም በራእይ 16:13-16, 21 ላይ የሚገኙት ትንቢቶች የሚናገሩት ስለ ተመሳሳይ ጊዜ እና ክንውኖች ይመስላል፤ ይህ እውነት ከሆነ፣ የሚከተሉት ነገሮች ይፈጸማሉ ብለን መጠበቅ እንችላለን።
14 ታላቁ መከራ ከጀመረ ከተወሰነ ጊዜ በኋላ ‘የዓለም ነገሥታት’ ጥምረት ይፈጥራሉ። (ራእይ 16:13, 14፤ 19:19) ይህን ጥምረት፣ ቅዱሳን መጻሕፍት ‘በማጎግ ምድር የሚገኘው ጎግ’ ብለው ይጠሩታል። (ሕዝ. 38:2) ጥምረት የፈጠሩት ብሔራት፣ የአምላክን ሕዝቦች ለአንዴና ለመጨረሻ ጊዜ ለመደምሰስ ጥቃት ይሰነዝራሉ። ይህን ጥቃት እንዲሰነዝሩ የሚያነሳሳቸው ምንድን ነው? ሐዋርያው ዮሐንስ በዚህ ጊዜ ስለሚፈጸመው ነገር ሲናገር እጅግ ታላቅ የበረዶ ድንጋይ በአምላክ ጠላቶች ላይ እንደሚወርድ ገልጿል። ይህ ምሳሌያዊ በረዶ፣ የይሖዋ ሕዝቦች የሚያውጁትን ከባድ የፍርድ መልእክት የሚያመለክት ሊሆን ይችላል። የማጎጉ ጎግ የአምላክን ሕዝቦች ከምድር ገጽ ለማጥፋት የሚነሳው ይህ መልእክት ስለሚያስቆጣው ሊሆን ይችላል።—ራእይ 16:21
15 የአምላክ ሕዝቦች የሚያውጁት ይህ ከባድ መልእክትና የአምላክ ጠላቶች የሚሰነዝሩት የመጨረሻ ጥቃት በዳንኤል 11:44, 45 ላይ በትንቢት የተገለጹት ክንውኖች ሊሆኑ ይችላሉ። (ጥቅሱን አንብብ።) ዳንኤል በዚህ ትንቢት ላይ እንደገለጸው “ከምሥራቅና ከሰሜን የሚመጣ ወሬ [የሰሜኑን ንጉሥ] ይረብሸዋል፤” በመሆኑም “በታላቅ ቁጣ ይወጣል።” የሰሜኑ ንጉሥ የሚወጣው “ብዙዎችን ለመደምሰስ” ነው። በጥቅሱ ላይ “ብዙዎች” የተባሉት የይሖዋ ሕዝቦች ሳይሆኑ አይቀሩም። ዳንኤል በዚህ ትንቢት ላይ እየተናገረ ያለው፣ የአምላክን ሕዝቦች ለአንዴና ለመጨረሻ ጊዜ ለመደምሰስ ስለሚሰነዘረው ጥቃት ይመስላል።
16 የሰሜኑ ንጉሥ ከሌሎቹ የዓለም መንግሥታት ጋር በመሆን የሚሰነዝረው ይህ ጥቃት ሁሉን ቻይ የሆነውን አምላክ ቁጣ ይቀሰቅሰዋል፤ ከዚያም የአርማጌዶን ጦርነት ይጀምራል። (ራእይ 16:14, 16) በዚያን ጊዜ የሰሜኑ ንጉሥም ሆነ ሌሎቹ የማጎጉ ጎግ አባላት ወደ ፍጻሜያቸው ይመጣሉ፤ የሰሜኑን ንጉሥ “የሚረዳውም አይኖርም።”—ዳን. 11:45
17 ዳንኤል በጻፈው ዘገባ ላይ የሚገኘው ቀጣዩ ሐሳብ፣ የሰሜኑ ንጉሥና አጋሮቹ ወደ ፍጻሜያቸው የሚመጡበትንና መዳን የምናገኝበትን መንገድ በተመለከተ ተጨማሪ መረጃ ይሰጠናል። (ዳንኤል 12:1⁠ን አንብብ።) በዚህ ጥቅስ ላይ የሚገኘው ሐሳብ ምን ትርጉም አለው? ሚካኤል፣ የንጉሣችን የክርስቶስ ኢየሱስ ሌላ ስም ነው። ሚካኤል ለአምላክ ሕዝቦች ‘መቆም’ የጀመረው መንግሥቱ በ1914 በሰማይ ከተቋቋመበት ጊዜ አንስቶ ነው። በቅርቡ በአርማጌዶን ጦርነት ወቅት ደግሞ “ይነሳል” ማለትም ወሳኝ እርምጃ ይወስዳል። ይህ ጦርነት፣ ዳንኤል ከዚህ በፊት ሆኖ የማያውቅ “የጭንቀት ጊዜ” በማለት የጠራው ወቅት የመጨረሻ ክንውን ይሆናል። ይህ ጦርነትና ከዚያ በፊት ያለው ጊዜ፣ ዮሐንስ በራእይ መጽሐፍ ላይ ባሰፈረው ትንቢት ላይ ‘ታላቁ መከራ’ ተብሎ ተጠርቷል።—ራእይ 6:2፤ 7:14
ስምህ ‘በመጽሐፍ ላይ ይጻፍ’ ይሆን?
18 የወደፊቱን ጊዜ በልበ ሙሉነት መጠባበቅ እንችላለን፤ ምክንያቱም ዳንኤልም ሆነ ዮሐንስ፣ ይሖዋንና ኢየሱስን የሚያገለግሉ ሁሉ በታሪክ ውስጥ ሆኖ ከማያውቀው ከዚህ የጭንቀት ጊዜ እንደሚተርፉ ገልጸዋል። ዳንኤል፣ ስማቸው ‘በመጽሐፍ ላይ የተጻፈ’ ሁሉ ከጥፋቱ እንደሚተርፉ ተናግሯል። (ዳን. 12:1) ታዲያ ስማችን በዚህ መጽሐፍ ላይ እንዲጻፍ ምን ማድረግ አለብን? የአምላክ በግ በሆነው በኢየሱስ ላይ እምነት እንዳለን በግልጽ ማሳየት ይኖርብናል። (ዮሐ. 1:29) ራሳችንን ለአምላክ መወሰናችንን በጥምቀት ማሳየት አለብን። (1 ጴጥ. 3:21) በተጨማሪም ሌሎች ስለ ይሖዋ እንዲማሩ ለመርዳት አቅማችን የፈቀደውን በማድረግ የአምላክን መንግሥት እንደምንደግፍ ማሳየት ይኖርብናል።
19 በይሖዋና ታማኝ አገልጋዮቹን ባቀፈው ድርጅቱ ላይ ያለንን እምነት ማጠናከር ያለብን አሁን ነው። የአምላክን መንግሥት መደገፍ ያለብንም አሁን ነው። እንዲህ ማድረጋችን የአምላክ መንግሥት የሰሜኑን ንጉሥና የደቡቡን ንጉሥ በሚያጠፋበት ወቅት ለመዳን ያስችለናል።
ምን ብለህ ትመልሳለህ?
▪ በዛሬው ጊዜ ‘የሰሜኑ ንጉሥ’ ማን ነው?
▪ የሰሜኑ ንጉሥ ‘ውብ ወደሆነችው ምድር’ የገባው እንዴት ነው?
▪ የሰሜኑ ንጉሥ እና የደቡቡ ንጉሥ ምን ይገጥማቸዋል?
መዝሙር 149 የድል መዝሙር
[የግርጌ ማስታወሻዎች]
በዛሬው ጊዜ ‘የሰሜኑ ንጉሥ’ ማን ነው? ወደ ፍጻሜው የሚመጣውስ እንዴት ነው? የእነዚህን ጥያቄዎች መልስ ማወቃችን እምነታችንን ያጠናክርልናል፤ እንዲሁም በቅርቡ ለሚያጋጥሙን ፈተናዎች እንድንዘጋጅ ይረዳናል።
ዳንኤል 2:36-45⁠ን እና ራእይ 13:1, 2⁠ን በተመለከተ ዝርዝር ሐሳብ ለማግኘት የሰኔ 15, 2012 መጠበቂያ ግንብ ከገጽ 7-19⁠ን ተመልከት።
ተጨማሪ መረጃ ለማግኘት የግንቦት 15, 2015 መጠበቂያ ግንብ ከገጽ 29-30⁠ን ተመልከት።
[የአንቀጾቹ ጥያቄዎች]
1-2. በዚህ ርዕስ ላይ ምን እንመለከታለን?
3-4. በዛሬው ጊዜ የሰሜኑ ንጉሥ ማን ነው? አብራራ።
 5. ዳንኤል 11:40-43 የሚገልጸው ስለ የትኛው ጊዜ ነው? በዚህ ጊዜስ ምን ይፈጸማል?
 6. ሁለቱ ነገሥታት መጋፋታቸውን እንደቀጠሉ የሚያሳይ ምን ማስረጃ አለ?
 7. ‘ውብ የሆነችው ምድር’ የቷ ነች?
 8. የሰሜኑ ንጉሥ ‘ውብ ወደሆነችው ምድር’ የገባው እንዴት ነው?
 9. ባለፉት ጥቂት ዓመታት ውስጥ፣ ሩሲያ እና አጋሮቿ ‘ውብ ወደሆነችው ምድር’ የገቡት እንዴት ነው?
10. የሰሜኑ ንጉሥ የደቡቡን ንጉሥ ያሸንፈዋል? አብራራ።
11. ዳንኤል 2:43-45 ምን ይጠቁማል? (ሽፋኑን ተመልከት።)
12. የአውሬው ሰባተኛ ራስ ማንን ያመለክታል? ይህስ ትኩረታችንን የሚስበው ለምንድን ነው?
13-14. ‘በማጎግ ምድር የሚገኘው ጎግ’ ማን ነው? የአምላክን ሕዝቦች ለማጥፋት የሚያነሳሳውስ ምን ሊሆን ይችላል?
15-16. (ሀ) ዳንኤል 11:44, 45 የሚገልጸው ስለ የትኞቹ ክንውኖች ሊሆን ይችላል? (ለ) የሰሜኑ ንጉሥም ሆነ ሌሎቹ የማጎጉ ጎግ አባላት ምን ይጠብቃቸዋል?
17. በዳንኤል 12:1 ላይ የተጠቀሰው “ታላቁ አለቃ ሚካኤል” ማን ነው? ምንስ ያደርጋል?
18. የወደፊቱን ጊዜ በልበ ሙሉነት መጠባበቅ የምንችለው ለምንድን ነው?
19. አሁኑኑ ምን ማድረግ ይኖርብናል? ለምንስ?
[በገጽ 1 ላይ የሚገኝ ሥዕል]
በድንጋይ የተመሰለው የአምላክ መንግሥት፣ በግዙፉ ምስል የተወከሉትን ሰብዓዊ መንግሥታት በአርማጌዶን ጦርነት ያጠፋል (አንቀጽ 11⁠ን ተመልከት)
[በገጽ 15 ላይ የሚገኝ ሥዕል]
ኢየሱስ ክርስቶስ እና ሰማያዊ ሠራዊቱ በአርማጌዶን ጦርነት የሰይጣንን ክፉ ዓለም ያጠፋሉ፤ እንዲሁም የአምላክን ሕዝቦች ይታደጋሉ (አንቀጽ 17⁠ን ተመልከት)
​​​









^ ***sjj መዝ. 38 ጠንካራ ያደርግሃል***
መዝሙር 38
ጠንካራ ያደርግሃል
(1 ጴጥሮስ 5:10)
1. አምላክ ምክንያት ኖሮት እውነትን አሰማህ፤
ከጨለማ ወደ ብርሃን ጠራህ።
የልብህን ምኞት እሱን መሻትህን፣
አስተዋለ ጽድቅን መውደድህን።
ፈቃዱን ለማድረግ ቃል ገብተሃል፤
እንደ ቀድሞው ዛሬም ይረዳሃል።
(አዝማች)
በ’የሱስ ደም ገዝቶሃል፣
የራሱም አ’ርጎሃል፤
እናም ያጸናሃል፤
ያጠነክርሃል።
እንደ ቀድሞው ይመራሃል፤
ይጠብቅሃል።
አዎ ያጸናሃል፤
ያጠነክርሃል።
2. ውድ ልጁን አምላክ ላንተ ሲል ሰጥቶሃል፤
እንዲሳካልህም ይፈልጋል።
ውድ ልጁን ላንተ መስጠት ካላሳሳው፣
ያጸናሃል አትጠራጠረው።
እምነትና ፍቅርህን አይረሳም፤
መንከባከቡን አያቋርጥም።
(አዝማች)
በ’የሱስ ደም ገዝቶሃል፣
የራሱም አ’ርጎሃል፤
እናም ያጸናሃል፤
ያጠነክርሃል።
እንደ ቀድሞው ይመራሃል፤
ይጠብቅሃል።
አዎ ያጸናሃል፤
ያጠነክርሃል።
(በተጨማሪም ሮም 8:32⁠፤ 14:8, 9⁠ን፣ ዕብ. 6:10⁠ን እና 1 ጴጥ. 2:9⁠ን ተመልከት።)



^ ***sjj መዝ. 71 የይሖዋ ሠራዊት ነን!***
መዝሙር 71
የይሖዋ ሠራዊት ነን!
(ኤፌሶን 6:11-14)
1. የአምላክ ሠራዊት ነን፤
’የሱስ ’ሚመራን።
ሰይጣን ቢቃወመንም
ፍርሃት አይሰማንም።
እንገፋለን ወደፊት፣
በታማኝነት።
አለን ጽኑ አቋም፤
ቅንጣት አንፈራም።
(አዝማች)
የአምላክ ሠራዊት ነን፣
ከ’የሱስ ጋር አንድ፤
መግዛት መጀመሩን
በደስታ ’ናውጅ።
2. ያምላክ አገልጋዮች ነን፤
እንፈልጋለን
የባዘኑ በጎችን፤
’ሚያለቅሱ፣ ’ሚያዝኑትን።
እንርዳቸው ቅኖችን
ሳንሰለች ሄደን።
እንጋብዛቸው ሁሌ፣
ወደ ጉባኤ።
(አዝማች)
የአምላክ ሠራዊት ነን፣
ከ’የሱስ ጋር አንድ፤
መግዛት መጀመሩን
በደስታ ’ናውጅ።
3. የአምላክ ሠራዊት ነን፤
እንዘምታለን
ትጥቃችንን አሟልተን፣
ቦታችንን ይዘን።
ቆራጥ አቋም ይኑረን፤
ጥንቁቆች እንሁን።
በአስቸጋሪም ወቅት፣
እንጽና በ’ውነት።
(አዝማች)
የአምላክ ሠራዊት ነን፣
ከ’የሱስ ጋር አንድ፤
መግዛት መጀመሩን
በደስታ ’ናውጅ።
(በተጨማሪም ፊልጵ. 1:7⁠ን እና ፊልሞና 2⁠ን ተመልከት።)









^ ***sjj መዝ. 54 “መንገዱ ይህ ነው”***
መዝሙር 54
“መንገዱ ይህ ነው”
(ኢሳይያስ 30:20, 21)
1. የሰላም መንገድ ነው፤
አንተም አውቀኸዋል።
የጥንቱ መንገድ ነው፤
ተገንዝበኸዋል።
’የሱስ ያስተማረህ፣
በሱ እንድትሄድ።
ባምላክ ቃል ውስጥ ያለ፣
ሰላም ’ሚያስገኝ መንገድ።
(አዝማች)
ይህ የሕይወት መንገድ፣ ነው የሕይወት።
ዞር አትበል፤ ላፍታም ፈቀቅ አትበል!
አምላክ ብሏል፦ ‘ይህ ነው መንገዱ፤
ተው አትዙር፤ ይሄ ነው መንገዱ።’
2. የፍቅር መንገድ ነው፤
የለም የተሻለ።
ጆሮህ ሰምቷል ድምፁን
‘በዚህ ሂድ’ እንዳለ።
ፍቅሩ እጅግ መልካም፣
እውነተኛ፣ ፍጹም።
ይሄ መንገድ ይሁን
መላ ሕይወታችን።
(አዝማች)
ይህ የሕይወት መንገድ፣ ነው የሕይወት።
ዞር አትበል፤ ላፍታም ፈቀቅ አትበል!
አምላክ ብሏል፦ ‘ይህ ነው መንገዱ፤
ተው አትዙር፤ ይሄ ነው መንገዱ።’
3. የሕይወት መንገድ ነው፤
አትይ ወደ ኋላ።
አምላካችን ብሏል፦
የለም ከዚህ ሌላ፤
የተሻለ ፍቅር፣
የተሻለ ሰላም።
ይሖዋ ይመስገን
መንገዱን አሳየን።
(አዝማች)
ይህ የሕይወት መንገድ፣ ነው የሕይወት።
ዞር አትበል፤ ላፍታም ፈቀቅ አትበል!
አምላክ ብሏል፦ ‘ይህ ነው መንገዱ፤
ተው አትዙር፤ ይሄ ነው መንገዱ።’
(በተጨማሪም መዝ. 32:8⁠፤ 139:24⁠ን እና ምሳሌ 6:23⁠ን ተመልከት።)



^ ***w06 12/1 ገጽ 4-7 የክርስቶስ ተቃዋሚ ማንነት ተጋለጠ***
የክርስቶስ ተቃዋሚ ማንነት ተጋለጠ
ገዳይ የሆነ ወረርሽኝ በአካባቢህ በፍጥነት እየተዛመተ እንደሆነ ብታውቅ ራስህን ለመከላከል ምን ታደርጋለህ? አብዛኛውን ጊዜ እንደሚደረገው፣ በሽታ የመከላከል አቅምህን ለማጠናከርና በሽታውን ሊያስተላልፉ ከሚችሉ ሰዎች ለመራቅ ትጥራለህ። በመንፈሳዊ ረገድም ቢሆን እንዲህ ማድረግ ይኖርብናል። መጽሐፍ ቅዱስ የክርስቶስ ተቃዋሚ “አሁንም እንኳ በዓለም አለ” በማለት ይነግረናል። (1 ዮሐንስ 4:3) በዚህ ሕመም “እንዳንያዝ” በሽታው “ያለባቸውን” ሰዎች ለይተን ማወቅና ከእነርሱ መራቅ ይኖርብናል። ደስ የሚለው መጽሐፍ ቅዱስ በዚህ ርዕሰ ጉዳይ ላይ ሰፋ ያለ ማብራሪያ የሚሰጠን መሆኑ ነው።
የክርስቶስ ተቃዋሚ የሚለው አገላለጽ፣ ክርስቶስን የሚቃወሙ ወይም ክርስቶስ እንደሆኑ የሚናገሩ አሊያም በሐሰት የእሱ ወኪሎች ነን የሚሉትን ሁሉ ያጠቃልላል። ኢየሱስ ራሱ እንዲህ ሲል ተናግሯል:- “ከእኔ ጋር ያልሆነ ይቃወመኛል [ወይም የክርስቶስ ተቃዋሚ ነው]፤ ከእኔ ጋር የማይሰበስብም ይበትናል።”—ሉቃስ 11:23
እርግጥ ነው፣ ዮሐንስ ስለ ክርስቶስ ተቃዋሚ የጻፈው ኢየሱስ ከሞት ተነስቶ ወደ ሰማይ ካረገ ከ60 ዓመታት የሚበልጥ ጊዜ ካለፈ በኋላ ነው። ስለዚህ የክርስቶስ ተቃዋሚ ማን መሆኑን ማወቅ የምንችለው በምድር ላይ ባሉት ታማኝ የኢየሱስ ተከታዮች ላይ በሚያደርሰው ነገር ነው።—ማቴዎስ 25:40, 45
የክርስቶስ ተቃዋሚ የክርስቲያኖችም ተቃዋሚ ነው
ኢየሱስ፣ ተከታዮቹን አብዛኛው የዓለም ክፍል እንደሚጠላቸው ሲያስጠነቅቅ እንዲህ ብሏል:- “ለመከራ አሳልፈው ይሰጧችኋል፣ ይገድሏችኋል፣ በስሜ ምክንያት በሕዝብ ሁሉ ዘንድ የተጠላችሁ ትሆናላችሁ። ብዙዎች ሐሰተኛ ነቢያት ይነሣሉ፤ ብዙዎችን ያስታሉ።”—ማቴዎስ 24:9, 11
የኢየሱስ ደቀ መዛሙርት ‘በኢየሱስ ስም ምክንያት’ የሚሰደዱ ከሆነ፣ አሳዳጆቹ የክርስቶስ ተቃዋሚዎች እንደሆኑ ግልጽ ነው። ‘ሐሰተኛ ነቢያትም’ ከዚህ ጎራ የሚመደቡ ሲሆን ከእነርሱም መካከል አንዳንዶቹ በፊት ክርስቲያኖች ነበሩ። (2 ዮሐንስ 7) ዮሐንስ ስለ እነዚህ “ብዙ የክርስቶስ ተቃዋሚዎች” ሲናገር “ከእኛ መካከል ወጡ፤ ይሁን እንጂ ከእኛ ወገን አልነበሩም፤ ከእኛ ወገን ቢሆኑማ ኖሮ ከእኛ ጋር ጸንተው በኖሩ ነበር” በማለት ጽፏል።—1 ዮሐንስ 2:18, 19
ኢየሱስም ሆነ ዮሐንስ የተናገሯቸው ቃላት በግልጽ እንደሚያሳዩት የክርስቶስ ተቃዋሚ አንድ ግለሰብ ሳይሆን ክርስቶስን የሚቃወሙ ብዙ ሰዎች ናቸው። ከዚህም በላይ ሐሰተኛ ነቢይ እንደመሆናቸው መጠን ዋነኛ ዓላማቸው በሃይማኖታዊ ማታለያዎች ተጠቅሞ ሰዎችን ማሳሳት ነው። ሰዎችን የሚያታልሉባቸው አንዳንድ ዘዴዎች ምንድን ናቸው?
ሃይማኖታዊ ውሸቶችን ማሠራጨት
ሐዋርያው ጳውሎስ የሥራ ባልደረባው የነበረውን ጢሞቴዎስን፣ “ትምህርታቸው እንደማይሽር ቊስል ይሠራጫል” ከተባለላቸው እንደ ሄሜኔዎስና ፊሊጦስ ያሉ ከሃዲዎች ከሚያስተላልፉት ትምህርት እንዲርቅ አስጠንቅቆት ነበር። ጳውሎስ አክሎም “እነዚህም ከእውነት ርቀው የሚባዝኑ ናቸው። እነርሱም ትንሣኤ ሙታን ከዚህ በፊት ሆኖአል እያሉ የአንዳንዶቹን እምነት ይገለብጣሉ” ብሏል። (2 ጢሞቴዎስ 2:16-18) ከሁኔታው መረዳት እንደሚቻለው ሄሜኔዎስና ፊሊጦስ ትንሣኤ ምሳሌያዊ እንደሆነና ክርስቲያኖች በመንፈሳዊ ሁኔታ ትንሣኤ እንዳገኙ ማስተማር ጀምረው ሊሆን ይችላል። እርግጥ ነው፣ አንድ ሰው እውነተኛ የክርስቶስ ደቀ መዝሙር ሲሆን በአምላክ ፊት ሕያው ሆኖ እንደሚታይ ሐዋርያው ጳውሎስ ራሱ በግልጽ ተናግሯል። (ኤፌሶን 2:1-5) ነገር ግን ሄሜኔዎስና ፊሊጦስ የሚያስተምሩት ትምህርት፣ ኢየሱስ በአምላክ መንግሥት ሥር እንደሚኖር የተናገረውን የሙታን ትንሣኤ የሚያጣጥል ነው።—ዮሐንስ 5:28, 29
ከጊዜ በኋላ፣ ትንሣኤ ምሳሌያዊ እንደሆነ የሚገልጸውን አመለካከት ግኖስቲክስ ተብለው የሚጠሩ ቡድኖች አስፋፍተው ነበር። ግኖስቲክሶች፣ እውቀት (በግሪክኛው ግኖሲስ) የሚገኘው ምሥጢራዊ በሆነ መንገድ ነው ብለው ያምኑ ስለነበር የክህደት ክርስትናን ከግሪክ ፍልስፍና እንዲሁም ከሩቅ ምሥራቃውያን እምነቶች ጋር ደባለቁት። ለምሳሌ፣ ቁስ አካል ሁሉ ክፋትን እንደሚያመለክት ስለሚያምኑ ኢየሱስ ሰብዓዊ አካል ያለው ይመስላል እንጂ በሥጋ አልመጣም የሚል አመለካከት ነበራቸው። ቀደም ሲል እንደተመለከትነው ሐዋርያው ዮሐንስ ግልጽ ማስጠንቀቂያ የሰጠው እንዲህ ካለው ትምህርት እንድንጠበቅ ነበር።—1 ዮሐንስ 4:2, 3፤ 2 ዮሐንስ 7
ከብዙ መቶ ዘመናት በኋላ የተፈጠረው ሌላኛው ውሸት ደግሞ፣ ኢየሱስ ሁሉን ቻይ አምላክ እንዲሁም የአምላክ ልጅ እንደሆነ የሚያስተምረው ቅዱስ ሥላሴ ተብሎ የሚጠራው መሠረተ ትምህርት ነው። ዘ ቸርች ኦቭ ዘ ፈርስት ስሪ ሴንቸሪስ በተባለው መጽሐፋቸው ላይ ዶክተር አልቫን ላምሰን እንደተናገሩት የሥላሴ መሠረተ ትምህርት “ከአይሁዳውያንም ሆነ ከክርስቲያን ቅዱሳን ጽሑፎች የመነጨ አይደለም፤ ይህን መሠረተ ትምህርት ያዳበሩትም ሆነ በክርስትና ውስጥ የጨመሩት የፕላቶኒዝም ተከታይ የሆኑ አባቶች ናቸው።” እነዚህ “የፕላቶኒዝም ተከታይ የሆኑ አባቶች” እነማን ናቸው? በአረማዊው የግሪክ ፈላስፋ በፕሌቶ ትምህርቶች የተማረኩ ከሃዲ ቀሳውስት ናቸው።
የክርስቶስ ተቃዋሚ የሥላሴን ትምህርት በረቀቀ መንገድ ወደ ክርስትና በማስገባቱ ዓላማውን ለመፈጸም የሚያስችለው ትልቅ ሥራ አከናውኗል ማለት ይቻላል፤ ይህ ተቃዋሚ በዚህ ትምህርት አማካኝነት አምላክ ምሥጢራዊ እንደሆነ ከማስመሰሉም በላይ በእርሱና በልጁ መካከል ያለው ዝምድና ግራ የሚጋባ እንዲሆን አድርጓል። (ዮሐንስ 14:28፤ 15:10፤ ቈላስይስ 1:15) እስቲ አስበው፣ አምላክ ምሥጢር ከሆነ መጽሐፍ ቅዱስ እንደሚያበረታታው አንድ ሰው እንዴት ‘ወደ አምላክ መቅረብ’ ይችላል?—ያዕቆብ 4:8
ይሖዋ የሚለው የአምላክ ስም በበኩረ ጽሑፉ ውስጥ ከ7,000 ጊዜ በላይ የሚገኝ ቢሆንም እንኳ ብዙ የመጽሐፍ ቅዱስ ተርጓሚዎች ይህን ስም ከተረጎሟቸው መጽሐፍ ቅዱሶች ውስጥ ማውጣታቸው ሰዎች ይበልጥ ግራ እንዲጋቡ አድርጓል! በግልጽ ማየት እንደሚቻለው፣ ሁሉን ቻይ የሆነውን አምላክ ምሥጢራዊ ብቻ ሳይሆን ስም የሌለው ምሥጢራዊ አካል ለማድረግ መሞከር ለፈጣሪያችንና እርሱ ላስጻፈው ቃሉ አክብሮት ማጣት ነው። (ራእይ 22:18, 19) ከዚህም በላይ መለኮታዊውን ስም ጌታ፣ አምላክ ወይም እግዚአብሔር በሚሉት ስሞች የተኩት ሲሆን ይህ ደግሞ ኢየሱስ በናሙና ጸሎቱ ላይ “ስምህ ይቀደስ” ብሎ ከተናገረው ጋር ይጋጫል።—ማቴዎስ 6:9
የክርስቶስ ተቃዋሚዎች የአምላክን መንግሥት አይቀበሉም
የክርስቶስ ተቃዋሚዎች አሁን በምንኖርበት “በመጨረሻው ዘመን” በከፍተኛ ደረጃ እየተንቀሳቀሱ ነው። (2 ጢሞቴዎስ 3:1) በዘመናችን ያሉት የእነዚህ አታላዮች ዋነኛ ግብ፣ ኢየሱስ የአምላክ መንግሥት ንጉሥ በመሆን የሚጫወተውን ሚና ሰዎች እንዳይረዱት ማድረግ ነው፤ ይህ መንግሥት በሰማይ የሚገኝ መስተዳድር ሲሆን በቅርቡ መላዋን ምድር ይገዛል።—ዳንኤል 7:13, 14፤ ራእይ 11:15
ለምሳሌ ያህል፣ አንዳንድ የሃይማኖት መሪዎች የአምላክ መንግሥት በሰዎች ልብ ውስጥ ያለ ነገር እንደሆነ አድርገው ይሰብካሉ፤ ይህ ትምህርት ደግሞ የመጽሐፍ ቅዱስ ድጋፍ የለውም። (ዳንኤል 2:44) አንዳንዶች ክርስቶስ በሰብዓዊ መንግሥታትና ድርጅቶች በመጠቀም እንደሚሠራ አድርገው ይናገራሉ። ነገር ግን ኢየሱስ “የእኔ መንግሥት ከዚህ ዓለም አይደለም” በማለት ተናግሯል። (ዮሐንስ 18:36) ደግሞም “የዚህ ዓለም ገዥ” እንዲሁም “የዚህ ዓለም አምላክ” የሆነው ሰይጣን ዲያብሎስ እንጂ ክርስቶስ አይደለም። (ዮሐንስ 14:30፤ 2 ቆሮንቶስ 4:4) ይህም፣ ኢየሱስ በቅርቡ ሁሉንም ሰብዓዊ መንግሥታት ደምስሶ የመላዋ ምድር ብቸኛ ገዢ የሚሆንበትን ምክንያት ግልጽ ያደርግልናል። (መዝሙር 2:2, 6-9፤ ራእይ 19:11-21) ሰዎች “መንግሥትህ ትምጣ፤ ፈቃድህ በሰማይ እንደ ሆነች፣ እንዲሁ በምድር ትሁን” በማለት ሲጸልዩ ይህ እንዲሆን መጠየቃቸው ነው።—ማቴዎስ 6:10
ብዙ የሃይማኖት መሪዎች የዓለም የፖለቲካ ሥርዓትን ስለሚደግፉ፣ የአምላክን መንግሥት እውነት የሚሰብኩ ሰዎችን ይቃወማሉ ብሎም ያሳድዳሉ። የመጽሐፍ ቅዱስ ክፍል የሆነው የራዕይ መጽሐፍ “በቅዱሳን ደምና በኢየሱስ ምስክሮች ደም ሰክራ” ስለታየች አንዲት ምሳሌያዊ ጋለሞታ ማለትም ስለ “ታላቂቱ ባቢሎን” መናገሩ ትኩረት የሚስብ ነው። (ራእይ 17:4-6) እርሷም በምድር “ነገሥታት” ወይም በፖለቲካ መሪዎች ዘንድ ተቀባይነት ለማግኘት ስትል ለእነርሱ ድጋፍ በመስጠት መንፈሳዊ ግልሙትና ትፈጽማለች። ይህች ምሳሌያዊ ሴት ከሐሰት ሃይማኖት ሌላ ማንም ልትሆን አትችልም። ከክርስቶስ ተቃዋሚዎች መካከል ትልቁን ቦታ የያዘችው እርሷ ናት።—ራእይ 18:2, 3፤ ያዕቆብ 4:4
የክርስቶስ ተቃዋሚ ‘ጆሮ የሚያሳክክ ትምህርት’ ይሰጣል
ክርስቲያን ነን የሚሉ ብዙ ሰዎች የመጽሐፍ ቅዱስን እውነት ካለመቀበላቸውም ሌላ፣ በሥነ ምግባር ረገድ በብዙዎች ዘንድ ተቀባይነት ያገኘውን አካሄድ በመከተል የመጽሐፍ ቅዱስን የሥነ ምግባር ደንቦች ወደኋላ ገሸሽ አድርገዋል። ይህ እንደሚሆን የአምላክ ቃል እንዲህ በማለት ተናግሯል:- “[አምላክን እናገለግላለን የሚሉ] ሰዎች ትክክለኛ የሆነውን ትምህርት የማይቀበሉበት ጊዜ ይመጣል፤ ከዚህ ይልቅ ለገዛ ምኞቶቻቸው የሚስማማውን፣ የሚያሳክክ ጆሮአቸው ሊሰማ የሚፈልገውን እንዲነግሯቸው በዙሪያቸው ብዙ አስተማሪዎችን ይሰበስባሉ።” (2 ጢሞቴዎስ 4:3) አስተማሪ ነን የሚሉትን እነዚህን አጭበርባሪዎች፣ መጽሐፍ ቅዱስ “የክርስቶስን ሐዋርያት ለመምሰል ራሳቸውን የሚለዋውጡ፣ ሐሰተኞች ሐዋርያትና አታላዮች ሠራተኞች” በማለትም ይጠራቸዋል። አክሎም “ፍጻሜአቸውም እንደ ሥራቸው ይሆናል” በማለት ይናገራል።—2 ቆሮንቶስ 11:13-15
እነዚህ ሰዎች ‘አስነዋሪ ድርጊቶችን’ የሚፈጽሙ ሲሆን ይህም ለላቁት የሥነ ምግባር መሥፈርቶች ዓይን ያወጣ ንቀት እንዳላቸው ያሳያል። (2 ጴጥሮስ 2:1-3, 12-14) ቁጥራቸው እያደገ የመጣ ሃይማኖታዊ መሪዎችና ተከታዮቻቸው፣ እንደ ግብረ ሰዶምና ከጋብቻ ውጪ የሚደረግ የግብረ ሥጋ ግንኙነት የመሳሰሉ ክርስቲያናዊ ያልሆኑ ድርጊቶችን ሲፈጽሙ ወይም ሲፈቅዱ አልተመለከትንም? እስቲ ጥቂት ጊዜ ወስደህ ይህን በብዙዎች ዘንድ ተቀባይነት ያገኘን አመለካከት እንዲሁም የአኗኗር ዘይቤ መጽሐፍ ቅዱስ በዘሌዋውያን 18:22፤ በሮሜ 1:26, 27፤ በ1 ቆሮንቶስ 6:9, 10፤ በዕብራውያን 13:4፤ በይሁዳ 7 ከሚሰጠው ሐሳብ ጋር አወዳድር።
“በመንፈስ የተነገሩ ቃላትን መርምሩ”
ከላይ ከተዘረዘሩት ነጥቦች አንጻር፣ ሐዋርያው ዮሐንስ ሃይማኖታዊ እምነታችንን አቅልለን መመልከት እንደሌለብን የሰጠንን ምክር ልንሠራበት ይገባል። እንዲህ ሲል አስጠንቅቋል:- “መንፈስን ሁሉ አትመኑ፤ ነገር ግን መናፍስት ከእግዚአብሔር መሆናቸውን መርምሩ፤ [“በመንፈስ የተነገሩ ቃላትን መርምሩ፣” NW] ምክንያቱም ብዙ ሐሰተኞች ነቢያት ወደ ዓለም ወጥተዋልና።”—1 ዮሐንስ 4:1
በመጀመሪያ መቶ ዘመን በቤርያ ይኖሩ የነበሩ አንዳንድ “አስተዋይ” ሰዎች የተዉትን ጥሩ ምሳሌ ተመልከት። እነዚህ ሰዎች ጳውሎስና ሲላስ የተናገሩት ነገር “እንደዚህ ይሆንን እያሉ መጻሕፍትን በየዕለቱ በመመርመር ቃሉን በታላቅ ጒጒት ተቀብለዋል።” (የሐዋርያት ሥራ 17:10, 11) የቤርያ ሰዎች ምንም እንኳ የማወቅ ጉጉት ቢኖራቸውም ሰምተው የሚቀበሏቸው ነገሮች በቅዱሳን መጻሕፍት ላይ የተመሠረቱ መሆናቸውን እርግጠኛ መሆን ፈልገው ነበር።
ዛሬም በተመሳሳይ እውነተኛ ክርስቲያኖች በብዙዎች ዘንድ ተቀባይነት ባገኙ አመለካከቶች ከመወሰድ ይልቅ የመጽሐፍ ቅዱስን እውነት አጥብቀው ይይዛሉ። ሐዋርያው ጳውሎስ “ፍቅራችሁ በጥልቅ [“በትክክለኛ፣”NW] እውቀትና በማስተዋል ሁሉ በዝቶ እንዲትረፈረፍ እጸልያለሁ” በማለት ጽፏል።—ፊልጵስዩስ 1:9
እስካሁን እንዲህ አላደረግህ ከሆነ ትክክለኛውን የመጽሐፍ ቅዱስ ትምህርት በማጥናት ‘ትክክለኛ እውቀትና ማስተዋል’ ለማግኘት ግብ አውጣ። የቤርያ ሰዎችን የሚኮርጁ ሰዎች የክርስቶስ ተቃዋሚዎች በሚያሰራጩት ‘የፈጠራ ታሪክ’ አይታለሉም። (2 ጴጥሮስ 2:3) ከዚህ ይልቅ እውነተኛው ክርስቶስ እንዲሁም የእርሱ እውነተኛ ተከታዮች ባስተማሩት መንፈሳዊ እውነት አማካኝነት ነጻ ይወጣሉ።—ዮሐንስ 8:32, 36
[በገጽ 4 ላይ የሚገኝ ሣጥን/ሥዕል]
መጽሐፍ ቅዱስ ስለ ክርስቶስ ተቃዋሚ ምን ይላል?
“ልጆች ሆይ፤ ይህ የመጨረሻው ሰዓት [ሐዋርያት የኖሩበት ዘመን ማብቂያ] ነው፤ እንደሰማችሁትም የክርስቶስ ተቃዋሚ ይመጣል፤ አሁን እንኳ ብዙ የክርስቶስ ተቃዋሚዎች መጥተዋል።”—1 ዮሐንስ 2:18
“ክርስቶስ አይደለም ብሎ ኢየሱስን ከሚክድ በቀር ሐሰተኛ ማነው? ይህ አብንና ወልድን የሚክደው የክርስቶስ ተቃዋሚ ነው።”—1 ዮሐንስ 2:22
“ኢየሱስን የማይቀበል መንፈስ ግን ከእግዚአብሔር አይደለም፤ እንደሚመጣ የሰማችሁት የክርስቶስ ተቃዋሚ መንፈስ ይህ ነው፤ አሁንም እንኳ በዓለም አለ።”—1 ዮሐንስ 4:3
“ኢየሱስ ክርስቶስ በሥጋ እንደ መጣ የማያምኑ ብዙ አሳቾች ወደ ዓለም ወጥተዋል። እንዲህ ያለ ማንኛውም ሰው አታላይና የክርስቶስ ተቃዋሚ ነው።”—2 ዮሐንስ 7
[በገጽ 5 ላይ የሚገኝ ሣጥን/ሥዕል]
የተለያየ ገጽታዎች ያሉት አታላይ
“የክርስቶስ ተቃዋሚ” የሚለው አገላለጽ መጽሐፍ ቅዱስ ስለ ኢየሱስ ክርስቶስ የሚናገረውን የሚክዱ፣ የእርሱን መንግሥት የሚቃወሙ እንዲሁም ተከታዮቹን የሚያሳድዱ ሰዎችን ሁሉ የሚያመለክት ነው። ከዚህም በተጨማሪ በሐሰት ክርስቶስን እንወክላለን የሚሉ ወይም ክርስቶስ ብቻ ሊያመጣው የሚችለውን እውነተኛ ሰላምና ደኅንነት እነርሱ እንደሚያመጡ ቃል እየገቡ የመሲሑን ድርሻ ለመወጣት በመሞከር የሚዳፈሩ ግለሰቦችን፣ ድርጅቶችንና መንግሥታትን ሁሉ ያመለክታል።
[ምንጭ]
አውጉስቲን:- ©SuperStock/age fotostock
[በገጽ 7 ላይ የሚገኝ ሥዕል]
እንደ ቤርያ ሰዎች ‘መጻሕፍትን በየዕለቱ መመርመር’ አለብን



^ ***sjj መዝ. 49 የይሖዋን ልብ ማስደሰት***
መዝሙር 49
የይሖዋን ልብ ማስደሰት
(ምሳሌ 27:11)
1. አምላክ፣ ላንተ ቃል ገብተናል፤
ልናመልክህ ወስነናል።
ስንመራ በጥበብህ፣
በኛ ደስ ይሰኛል ልብህ።
2. ምድር ያለው ታማኝ ባሪያህ፣
ያውጃል ታላቅ ስምህን፤
በጊዜው ይመግበናል፤
ለሥራህ ያስታጥቀናል።
3. ’ባክህ ስጠን መንፈስህን፤
እንድንኖር ታማኝ ሆነን፤
ከልብ እንድናወድስህ፣
ሁሌም ደስ እንድናሰኝህ።
(በተጨማሪም ማቴ. 24:45-47⁠ን፣ ሉቃስ 11:13⁠ን እና 22:42⁠ን ተመልከት።)



^ ***w18 ነሐሴ ገጽ 3-7 የተሟላ መረጃ አለህ?***
የተሟላ መረጃ አለህ?
“እውነታውን ከመስማቱ በፊት መልስ የሚሰጥ ሰው፣ ሞኝነት ይሆንበታል፤ ውርደትም ይከናነባል።”—ምሳሌ 18:13
መዝሙሮች፦ 126, 95
ምን ብለህ ትመልሳለህ?
የምናነባቸውንም ሆነ በኢ-ሜይል አሊያም በጽሑፍ መልእክት የምንልካቸውን ነገሮች በጥንቃቄ መምረጥ ያለብን ለምንድን ነው?
ሌሎች ስለ እኛ የተሳሳተ ወሬ ቢያናፍሱ የኢየሱስን ምሳሌ መከተል የምንችለው እንዴት ነው?
አንድን መረጃ ለመገምገም የትኞቹ ሦስት የመጽሐፍ ቅዱስ መሠረታዊ ሥርዓቶች ሊረዱን ይችላሉ?
እውነተኛ ክርስቲያኖች፣ ያገኘነውን መረጃ ገምግመን ትክክለኛ መደምደሚያ ላይ የመድረስ ችሎታ ማዳበር ያስፈልገናል። (ምሳሌ 3:21-23፤ 8:4, 5) እንዲህ ያለውን ችሎታ ካላዳበርን ሰይጣንና በእሱ ቁጥጥር ሥር ያለው ዓለም አስተሳሰባችንን በቀላሉ ሊያዛቡት ይችላሉ። (ኤፌ. 5:6፤ ቆላ. 2:8) ደግሞም ትክክለኛ መደምደሚያ ላይ መድረስ የምንችለው የተሟላ መረጃ ካለን ብቻ ነው። ምሳሌ 18:13 እንደሚለው “እውነታውን ከመስማቱ በፊት መልስ የሚሰጥ ሰው፣ ሞኝነት ይሆንበታል፤ ውርደትም ይከናነባል።”
2 የተሟላ መረጃ አግኝተን ትክክለኛ መደምደሚያ ላይ እንዳንደርስ እንቅፋት የሚሆኑብንን አንዳንድ ነገሮች በዚህ ርዕስ ውስጥ እንመረምራለን። በተጨማሪም ያገኘነውን መረጃ የመገምገም ችሎታችንን ለማሻሻል የሚረዱንን ጠቃሚ የመጽሐፍ ቅዱስ መሠረታዊ ሥርዓቶችና ምሳሌዎች እንመለከታለን።
“ቃልን ሁሉ” አትመን
3 በዛሬው ጊዜ ሰዎች በመረጃ ጎርፍ ተጥለቅልቀዋል ሊባል ይችላል። የኢንተርኔት ድረ ገጾች፣ ቴሌቪዥንና ሌሎች መገናኛ ብዙኃን ስፍር ቁጥር የሌላቸው መረጃዎችን ያቀርባሉ። በተጨማሪም ብዙዎች ከጓደኞቻቸውና ከሚያውቋቸው ሰዎች ኢ-ሜይሎች፣ የጽሑፍ መልእክቶች እንዲሁም የተለያዩ መረጃዎች በየጊዜው ይደርሷቸዋል። እርግጥ ነው፣ መልእክቶቹን የሚልኩት ሰዎች ይህን የሚያደርጉት መረጃ ለማስተላለፍ አስበው ብቻ ሊሆን ይችላል። በሌላ በኩል ደግሞ ሆን ብለው የተሳሳቱ መረጃዎችን የሚያሰራጩና መረጃዎችን አዛብተው የሚያቀርቡ ሰዎችም አሉ። በመሆኑም የሚደርሱንን መረጃዎች በጥንቃቄ መገምገም ይኖርብናል። ታዲያ ይህን ለማድረግ የትኛው የመጽሐፍ ቅዱስ መሠረታዊ ሥርዓት ይረዳናል? ምሳሌ 14:15 “ተላላ ቃልን ሁሉ ያምናል፤ ብልህ ግን አካሄዱን አንድ በአንድ ያጤናል” ይላል።
4 ጥሩ ውሳኔ ለማድረግ አስተማማኝ የሆነ መረጃ ማግኘት ያስፈልገናል። በመሆኑም የምናነባቸውን ነገሮች በጥንቃቄ መምረጥ አለብን። (ፊልጵስዩስ 4:8, 9⁠ን አንብብ።) ተአማኒ ያልሆኑ የኢንተርኔት የዜና ድረ ገጾችን በመቃኘት ወይም በኢ-ሜይል አሊያም በጽሑፍ መልእክት አማካኝነት የተላኩልንን ያልተረጋገጡ ዘገባዎች በማንበብ ጊዜያችንን ልናባክን አይገባም። በተለይ ደግሞ የከሃዲዎችን ሐሳብ የሚያስፋፉ ድረ ገጾችን ከመመልከት መቆጠብ ይኖርብናል። የከሃዲዎች ዋነኛ ዓላማ የአምላክን ሕዝቦች እምነት ማዳከምና እውነታውን ማዛባት ነው። አስተማማኝ ያልሆነ መረጃ፣ የተሳሳተ ውሳኔ ወደማድረግ ይመራል። የተሳሳተ መረጃ ምን ያህል መጥፎ ተጽዕኖ ሊያሳድርብን እንደሚችል መዘንጋት አይኖርብንም።—1 ጢሞ. 6:20, 21
5 የተሳሳተ መረጃን ማመን አስከፊ ውጤት ሊያስከትል ይችላል። በሙሴ ዘመን፣ ተስፋይቱን ምድር እንዲቃኙ ከተላኩት አሥራ ሁለት ሰላዮች መካከል አሥሩ መጥፎ ወሬ ይዘው መምጣታቸው ምን ውጤት እንዳስከተለ እንመልከት። (ዘኁ. 13:25-33) እስራኤላውያን እነዚህ ሰላዮች ያመጡትን የተጋነነና አስደንጋጭ የሆነ ዜና ሲሰሙ ወኔ ከዳቸው። (ዘኁ. 14:1-4) ሕዝቡ በፍርሃት የራዱት ለምንድን ነው? እስራኤላውያን ከአሥራ ሁለቱ ሰላዮች መካከል አሥሩ መጥፎ ወሬ ማምጣታቸውን ሲያዩ፣ ወሬው እውነት መሆን አለበት ብለው አስበው ሊሆን ይችላል። ሕዝቡ፣ እምነት የሚጣልባቸው ኢያሱና ካሌብ ያመጡትን መልካም ዜና ለመስማት አሻፈረን አሉ። (ዘኁ. 14:6-10) እስራኤላውያን እውነታውን ከመስማትና በይሖዋ ከመታመን ይልቅ የተሳሳተውን ዜና ለማመን መረጡ። ይህ እንዴት ያለ ሞኝነት ነው!
6 በተለይ ደግሞ የይሖዋን ሕዝብ ከሚመለከቱ ዘገባዎች ጋር በተያያዘ ጥንቃቄ ማድረግ አለብን። ሰይጣን የአምላክ ታማኝ አገልጋዮች ከሳሽ መሆኑን ፈጽሞ አንዘንጋ። (ራእይ 12:10) ኢየሱስም ቢሆን፣ ተቃዋሚዎች “ክፉውን ሁሉ በውሸት [እንደሚያስወሩብን]” ነግሮናል። (ማቴ. 5:11) በመሆኑም የይሖዋን ሕዝብ በተመለከተ አስደንጋጭ የሆኑ ወሬዎችን ብንሰማ አንደናገጥም።
7 ለጓደኞችህና ለምታውቃቸው ሰዎች ኢ-ሜይሎችን እና የጽሑፍ መልእክቶችን መላክ ያስደስትሃል? አዲስ የወጣ ዜና ስታይ ወይም ለየት ያለ ተሞክሮ ስትሰማ ወሬውን ማንም ሳይቀድምህ ለመናገር ትጓጓለህ? ከሆነ እንዲህ ያለውን ወሬ ለሌሎች ከመላክህ በፊት ራስህን እንደሚከተለው እያልክ ጠይቅ፦ ‘የምልከው መረጃ እውነት ስለመሆኑ እርግጠኛ ነኝ? ስለ ጉዳዩ የተሟላ መረጃስ አለኝ?’ እርግጠኛ ያልሆንክበትን መረጃ የምትልክ ከሆነ ሳይታወቅህ ለወንድሞችህ የተሳሳተ መረጃ ልታሰራጭ ትችላለህ። መረጃው ትክክል መሆኑን ከተጠራጠርክ አትላከው፤ እንዲያውም አጥፋው!
8 የሚደርሱንን ኢ-ሜይሎች እና የጽሑፍ መልእክቶች ለሌሎች በችኮላ መላክ ሌላም አደጋ አለው። በአንዳንድ አገሮች ውስጥ የይሖዋ ምሥክሮች በነፃነት መስበክ አይችሉም፤ በሌሎች አገሮች ደግሞ ሥራችን ሙሉ በሙሉ ታግዷል። እንደነዚህ ባሉት አገሮች ውስጥ ያሉ ተቃዋሚዎች፣ ፍርሃት እንዲያድርብን ወይም ከወንድሞቻችን ጋር በጥርጣሬ ዓይን እንድንተያይ የሚያደርጉ ወሬዎችን ሆን ብለው ይነዛሉ። በቀድሞዋ ሶቪየት ኅብረት የተፈጠረውን ሁኔታ እንደ ምሳሌ እንመልከት። ኬ ጂ ቢ ተብለው የሚጠሩት የሚስጥር ፖሊሶች፣ ኃላፊነት ያላቸው በርካታ ወንድሞች የይሖዋን ሕዝብ እንደካዱ የሚገልጽ ወሬ አናፈሱ። ብዙዎች ይህን የሐሰት ወሬ በማመናቸው ራሳቸውን ከይሖዋ ድርጅት አገለሉ። ይህ እንዴት የሚያሳዝን ነው! ደስ የሚለው ነገር፣ ከጊዜ በኋላ ብዙዎቹ ተመልሰዋል፤ አንዳንዶቹ ግን ሳይመለሱ ቀርተዋል። እነዚህ ሰዎች ባሕር ላይ አደጋ ደርሶበት እንደተሰባበረ መርከብ እምነታቸው ጠፍቷል። (1 ጢሞ. 1:19) እንዲህ ያለ አሳዛኝ ነገር እንዳይደርስ መከላከል የምንችለው እንዴት ነው? አሉታዊ የሆኑ ወይም ያልተረጋገጡ ዘገባዎችን ከማሰራጨት በመቆጠብ ነው። በቀላሉ ላለመሞኘት ወይም ላለመታለል እንጠንቀቅ። የሰማነውን ሁሉ ከማመናችን በፊት የተሟላ መረጃ ለማግኘት ጥረት እናድርግ።
ያልተሟላ መረጃ
9 ትክክለኛ መደምደሚያ ላይ እንዳንደርስ እንቅፋት የሚሆንብን ሌላው ነገር ደግሞ በከፊል እውነት በሆነ ወይም ባልተሟላ መረጃ ላይ የተመሠረተ ወሬ ነው። በተወሰነ ደረጃ ብቻ እውነት የሆነ መረጃ በጣም አሳሳች ነው። ታዲያ በከፊል እውነታነት ያላቸው ሆኖም አሳሳች የሆኑ ወሬዎች እንዳያታልሉን ምን ማድረግ እንችላለን?—ኤፌ. 4:14
10 ከዮርዳኖስ ወንዝ በስተ ምዕራብ የሚኖሩት እስራኤላውያን በኢያሱ ዘመን ያጋጠማቸውን ሁኔታ እንመልከት። (ኢያሱ 22:9-34) እነዚህ እስራኤላውያን፣ ከዮርዳኖስ በስተ ምሥራቅ የሚኖሩት ወንድሞቻቸው (ሮቤላውያን፣ ጋዳውያንና የምናሴ ነገድ እኩሌታ) በዮርዳኖስ አጠገብ ግዙፍ የሆነ አስደናቂ መሠዊያ መሥራታቸውን ሰሙ። በስተ ምሥራቅ የሚኖሩት እስራኤላውያን መሠዊያ መሥራታቸው እውነት ቢሆንም መረጃው የተሟላ አልነበረም። በስተ ምዕራብ ያሉት እስራኤላውያን ይህን ወሬ ሲሰሙ ወንድሞቻቸው በይሖዋ ላይ እንዳመፁ ስለተሰማቸው በስተ ምሥራቅ ባሉት እስራኤላውያን ላይ ጦርነት አወጁ። (ኢያሱ 22:9-12⁠ን አንብብ።) ደግነቱ፣ ጥቃት ከመሰንዘራቸው በፊት ጉዳዩን እንዲያጣሩ እምነት የሚጣልባቸው ሰዎችን ላኩ። ታዲያ እውነታው ምን ሆኖ ተገኘ? ሮቤላውያን፣ ጋዳውያንና የምናሴ ነገድ እኩሌታ መሠዊያውን የሠሩት መሥዋዕት ለማቅረብ ሳይሆን መታሰቢያ ሆኖ እንዲያገለግል ብለው ነበር። የወደፊቱ ትውልድ፣ እነሱም ታማኝ የይሖዋ አገልጋዮች መሆናቸውን እንዳይጠራጠር የሚያደርግ ምሥክር ለማቆም ፈልገው ነበር። ከዮርዳኖስ በስተ ምዕራብ ያሉት እስራኤላውያን፣ በደረሳቸው ያልተሟላ መረጃ ላይ ተመሥርተው ወንድሞቻቸውን ከማጥቃት ይልቅ ጊዜ ወስደው ጉዳዩን ለማጣራት በመሞከራቸው ተደስተው መሆን አለበት!
11 አንዳንድ ጊዜ፣ ሰዎች ስለ እኛ ያልተሟላ መረጃ በማሰራጨታቸው ምክንያት ኢፍትሐዊ ድርጊት ይፈጸምብን ይሆናል። ሜፊቦስቴ ያጋጠመውን ሁኔታ እንመልከት። ንጉሥ ዳዊት፣ ለሜፊቦስቴ ደግነት ያሳየው ሲሆን የአያቱን የሳኦልን መሬት በሙሉ መልሶለት ነበር። (2 ሳሙ. 9:6, 7) ሆኖም ዳዊት በአንድ ወቅት ስለ ሜፊቦስቴ መጥፎ ወሬ ሰማ። ዳዊት ወሬውን ሳያጣራ የሜፊቦስቴ ንብረት በሙሉ እንዲወሰድበት ወሰነ። (2 ሳሙ. 16:1-4) ዳዊት ሜፊቦስቴን ካነጋገረው በኋላ ግን መሳሳቱን ተገነዘበ፤ በዚህ ጊዜ ለሜፊቦስቴ የንብረቱ ግማሽ እንዲመለስለት አደረገ። (2 ሳሙ. 19:24-29) ዳዊት ባልተሟላ መረጃ ላይ ተመሥርቶ በችኮላ ውሳኔ ከማድረግ ይልቅ ረጋ ብሎ እውነታውን ለማወቅ ጥረት ቢያደርግ ኖሮ እንዲህ ያለ ኢፍትሐዊ ድርጊት አይፈጽምም ነበር።
12 ሌሎች፣ የተሳሳተ መረጃ በማሰራጨት ስምህን ቢያጠፉ ምን ማድረግ ይኖርብሃል? ኢየሱስና አጥማቂው ዮሐንስ እንዲህ ያለ ሁኔታ አጋጥሟቸው ነበር። (ማቴዎስ 11:18, 19⁠ን አንብብ።) ኢየሱስ፣ ሰዎች ስለ እሱ የሐሰት ወሬ ሲያናፍሱ ምን አደረገ? ወሬውን ለማስተባበል በመሞከር ጊዜውንና ጉልበቱን አላባከነም። ከዚህ ይልቅ ሰዎች ተግባሩንና ያስተማረውን ነገር በማየት እውነቱን ራሳቸው እንዲፈርዱ አበረታቷል። ኢየሱስ “ጥበብ ትክክል መሆኗ በሥራዋ ተረጋግጧል” ብሏል።—ማቴ. 11:19 ግርጌ
13 ከዚህ ግሩም ትምህርት እናገኛለን። አንዳንድ ጊዜ ሰዎች ስለ እኛ ተገቢ ያልሆነ ወይም ነቀፋ ያዘለ ነገር ይናገሩ ይሆናል። በዚህ ወቅት፣ ነገሩ እንዲስተካከል እንመኝ እንዲሁም የጎደፈውን ስማችንን ለማጽዳት ስንል አንድ እርምጃ ለመውሰድ እንፈልግ ይሆናል። ይሁንና ከዚህ የተሻለ ነገር ማድረግ እንችላለን። አንድ ሰው ስለ እኛ የሐሰት ወሬ ቢያሰራጭ ወሬው ውሸት መሆኑን በአኗኗራችን ማሳየት እንችላለን፤ እንዲህ ካደረግን ሌሎች ሰዎች የግለሰቡን ውሸት አያምኑም። በእርግጥም ከኢየሱስ ምሳሌ መመልከት እንደሚቻለው ጥሩ ክርስቲያናዊ ምግባር ካለን ስለ እኛ የሚወሩ ባልተሟላ መረጃ ላይ የተመሠረቱ ወሬዎችና የሐሰት ውንጀላዎች ተአማኒነት እንዳያገኙ ማድረግ እንችላለን።
በራስህ ከልክ በላይ ትተማመናለህ?
14 ጥሩ መደምደሚያ ላይ እንዳንደርስ እንቅፋት የሚሆንብን አንዱ ነገር አስተማማኝ መረጃ ማግኘት አለመቻል እንደሆነ ተመልክተናል። ሌላው ትልቅ እንቅፋት ደግሞ ፍጽምና የሚጎድለን መሆኑ ነው። ለበርካታ አሥርተ ዓመታት ይሖዋን በታማኝነት ስናገለግል በመቆየታችን ጥሩ የማመዛዘን ችሎታና ማስተዋል አዳብረን ሊሆን ይችላል። በዚህም ምክንያት የሌሎችን አክብሮት አትርፈን ይሆናል። ይሁንና ይህ ወጥመድ ሊሆንብን ይችላል። እንዴት?
15 በራሳችን ማስተዋል ከልክ በላይ መተማመን ልንጀምር እንችላለን። ስሜታችንና የግል አመለካከታችን በአስተሳሰባችን ላይ ተጽዕኖ ሊያሳድሩ ይችላሉ። በመሆኑም ስለ አንድ ጉዳይ የተሟላ መረጃ ባይኖረንም እንኳ ጉዳዩን ጠንቅቀን ማወቅ እንደምንችል ይሰማን ይሆናል። ይህ እንዴት አደገኛ ነው! መጽሐፍ ቅዱስ በገዛ ራሳችን ማስተዋል እንዳንመካ በግልጽ ያስጠነቅቀናል።—ምሳሌ 3:5, 6፤ 28:26
16 እስቲ አንድ ምሳሌ ወደ አእምሯችን እናምጣ። ቶም የሚባል ለረጅም ጊዜ በሽማግሌነት ያገለገለ ወንድም፣ አንድ ምሽት ምግብ ቤት ሲገባ ጆን የተባለ ሌላ ሽማግሌ ሚስቱ ካልሆነች ሴት ጋር ተቀምጦ አየ። ቶም ሁለቱ ሰዎች ሲሳሳቁ፣ ሲጨዋወቱና ሲተቃቀፉ ተመለከተ። ሁኔታው በጣም ስለረበሸው እንዲህ ብሎ ማሰብ ጀመረ፦ ‘ጆንና ሚስቱ በዚህ ምክንያት ይፋቱ ይሆን? ልጆቹስ ምን ሊሆኑ ነው?’ ቶም ከዚህ ቀደም እንዲህ ያለ አሳዛኝ ሁኔታ ሲፈጠር ተመልክቷል። አንተ በቶም ቦታ ብትሆን ኖሮ ምን ይሰማህ ነበር?
17 ቶም፣ ጆንን ከሌላ ሴት ጋር ስላየው ብቻ ጆን ለሚስቱ ያለውን ታማኝነት እንዳጓደለ ተሰምቶታል፤ ሆኖም ቶም የተሟላ መረጃ ነበረው? ቶም በዚያው ምሽት ስልክ ደውሎ ጆንን አናገረው። ቶም፣ ከጆን ጋር ያያት ሴት በሌላ ከተማ የምትኖር የጆን እህት እንደሆነች ሲያውቅ እፎይ ብሎ መሆን አለበት። ጆንና እህቱ ከተገናኙ ብዙ ዓመት ሆኗቸዋል። ምግብ ቤት ውስጥ የተገናኙት፣ የጆን እህት በዚያ ከተማ የምትቆየው ለጥቂት ሰዓታት ብቻ ስለሆነ ነው። የጆን ባለቤት ደግሞ እዚያ መምጣት አልቻለችም። ቶም የተሳሳተ መደምደሚያ ላይ ደርሶ እንደነበረ ማየት ይቻላል። ጥሩነቱ፣ ቶም የተሰማውን ነገር ለሌሎች አልተናገረም። ታዲያ ከዚህ ምን ትምህርት እናገኛለን? የቱንም ያህል ተሞክሮ ቢኖረን አንድ መደምደሚያ ላይ ከመድረሳችን በፊት እውነታውን ለማወቅ ጥረት ማድረጋችን በጣም አስፈላጊ ነው።   
18 የሚደርሰንን መረጃ በትክክል እንዳንገመግም እንቅፋት የሚሆንብን ሌላም ነገር አለ። በጉባኤ ውስጥ ካለ አንድ ወንድም ጋር ብዙም አንጣጣም ይሆናል። ባሉን ልዩነቶች ላይ የምናተኩር ከሆነ ወንድማችንን በጥርጣሬ ዓይን መመልከት ልንጀምር እንችላለን። በመሆኑም ይህን ወንድም በተመለከተ አንድ መጥፎ ነገር ብንሰማ፣ ምንም ሳናጣራ ወሬውን ለማመን እንፈተን ይሆናል። ነጥቡ ምንድን ነው? ስለ ወንድሞቻችን መጥፎ አመለካከት መያዛችን፣ በእውነታው ላይ ያልተመሠረተ የተሳሳተ መደምደሚያ ላይ እንድንደርስ ሊያደርገን ይችላል። (1 ጢሞ. 6:4, 5) ቅናትና ምቀኝነት በልባችን ውስጥ ሥር እንዲሰዱ ባለመፍቀድ የማመዛዘን ችሎታችን እንዳይዛባ መከላከል እንችላለን። እንግዲያው ለወንድሞቻችን እንዲህ ያለ መጥፎ አመለካከት ከማዳበር ይልቅ እንድንወዳቸውና ከልባችን ይቅር እንድንላቸው የተሰጠንን መመሪያ ተግባራዊ እናድርግ።—ቆላስይስ 3:12-14⁠ን አንብብ።  
የመጽሐፍ ቅዱስ መሠረታዊ ሥርዓቶች ጥበቃ ይሆኑልናል
19 በዛሬው ጊዜ፣ አስተማማኝ የሆነ መረጃ ማግኘትና መረጃን ገምግሞ ትክክለኛ መደምደሚያ ላይ መድረስ በጣም አስቸጋሪ ነው። ለምን? ምክንያቱም የምናገኘው አብዛኛው መረጃ ያልተረጋገጠ ወይም ያልተሟላ ነው፤ በዚያ ላይ ደግሞ የራሳችን አለፍጽምና አለ። ታዲያ በዚህ ረገድ ምን ይረዳናል? የመጽሐፍ ቅዱስን መሠረታዊ ሥርዓቶች ማወቅና ተግባራዊ ማድረግ ጠቃሚ ነው። አንዱ መሠረታዊ ሥርዓት፣ አንድ ሰው እውነታውን ከመስማቱ በፊት መልስ ቢሰጥ ሞኝነት እንደሚሆንበትና ውርደት እንደሚከናነብ ይገልጻል። (ምሳሌ 18:13) ሌላው መሠረታዊ ሥርዓት ደግሞ ሳናጣራ ቃልን ሁሉ ማመን እንደሌለብን ያሳስበናል። (ምሳሌ 14:15) በተጨማሪም በእውነት ቤት ውስጥ የቱንም ያህል ተሞክሮ ቢኖረን በገዛ ራሳችን ማስተዋል ላለመመካት መጠንቀቅ ይኖርብናል። (ምሳሌ 3:5, 6) በእርግጥም አስተማማኝ የሆኑ መረጃዎችን በመጠቀም ትክክለኛ መደምደሚያ ላይ ለመድረስና ጥበብ የሚንጸባረቅባቸው ውሳኔዎች ለማድረግ ከጣርን የመጽሐፍ ቅዱስ መሠረታዊ ሥርዓቶች ጥበቃ ይሆኑልናል።
20 ይሁንና እውነታውን ማወቅ አስቸጋሪ እንዲሆንብን ሊያደርግ የሚችል ሌላም እንቅፋት አለ። ይህም የሰውን ውጫዊ ገጽታ በማየት የመፍረድ ዝንባሌ ነው። በዚህ ረገድ ስህተት ልንሠራ የምንችልባቸውን አንዳንድ አቅጣጫዎች እንዲሁም በዚህ ወጥመድ ላለመውደቅ ምን ሊረዳን እንደሚችል በሚቀጥለው ርዕስ ላይ እንመለከታለን።
[የግርጌ ማስታወሻ]
የ2004⁠ን የይሖዋ ምሥክሮች የዓመት መጽሐፍ (እንግሊዝኛ) ከገጽ 111-112 እንዲሁም የ2008⁠ን የዓመት መጽሐፍ (እንግሊዝኛ) ከገጽ 133-135 ተመልከት።
[የአንቀጾቹ ጥያቄዎች]
 1, 2. (ሀ) የትኛውን አስፈላጊ ችሎታ ማዳበር አለብን? ለምንስ? (ለ) በዚህ ርዕስ ውስጥ ምን እንመለከታለን?
 3. በምሳሌ 14:15 ላይ የሚገኘውን የመጽሐፍ ቅዱስ መሠረታዊ ሥርዓት ተግባራዊ ማድረግ የሚያስፈልገን ለምንድን ነው? (በመግቢያው ላይ ያለውን ምስል ተመልከት።)
 4. ፊልጵስዩስ 4:8, 9 የምናነባቸውን ነገሮች ለመምረጥ የሚረዳን እንዴት ነው? ትክክለኛ መረጃ ማግኘት አስፈላጊ የሆነው ለምንድን ነው? (“የተሟላ መረጃ ለማግኘት የሚረዱን አንዳንድ ዝግጅቶች” የሚለውን ሣጥንም ተመልከት።)
 5. እስራኤላውያን ምን መጥፎ ወሬ ሰሙ? ይህስ ምን አስከተለ?
 6. የይሖዋን ሕዝብ በተመለከተ አስደንጋጭ የሆኑ ወሬዎችን ብንሰማ ልንደናገጥ የማይገባው ለምንድን ነው?
 7. ኢ-ሜይሎችን እና የጽሑፍ መልእክቶችን ከመላካችን በፊት ልናስብባቸው የሚገቡ ነገሮች የትኞቹ ናቸው?
 8. በአንዳንድ አገሮች ውስጥ ተቃዋሚዎቻችን ምን አድርገዋል? እኛም ሳይታወቀን ከተቃዋሚዎች ጋር ልንተባበር የምንችለው እንዴት ነው?
 9. ትክክለኛ መደምደሚያ ላይ እንዳንደርስ እንቅፋት የሚሆንብን ሌላው ነገር ምንድን ነው?
10. እስራኤላውያን ወንድሞቻቸውን ለመውጋት እንዲነሱ ያደረጋቸው ምን ነበር? ይህን ከማድረግ እንዲቆጠቡ የረዳቸውስ ምንድን ነው?
11. (ሀ) ሜፊቦስቴ ኢፍትሐዊ ድርጊት የተፈጸመበት እንዴት ነው? (ለ) ዳዊት ምን ቢያደርግ የተሻለ ይሆን ነበር?
12, 13. (ሀ) ኢየሱስ ሰዎች ስለ እሱ የተሳሳተ ወሬ ሲያወሩ ምን አድርጓል? (ለ) አንድ ሰው ስለ እኛ የሐሰት ወሬ ቢያዛምት ምን ማድረግ እንችላለን?
14, 15. በገዛ ራሳችን ማስተዋል መመካት ወጥመድ ሊሆንብን የሚችለው እንዴት ነው?
16. ምን ዓይነት ሁኔታ ሊያጋጥም ይችላል? ቶም በችኮላ ምን ዓይነት ድምዳሜ ላይ ደረሰ?
17. ቶም በኋላ ላይ ምን ተገነዘበ? ከዚህ ምሳሌ ምን ትምህርት እናገኛለን?
18. ከወንድሞቻችን ጋር ያለን የባሕርይ ልዩነት የማመዛዘን ችሎታችንን ሊያዛባው የሚችለው እንዴት ነው?
19, 20. (ሀ) አንድን መረጃ ለመገምገም የሚረዱን የመጽሐፍ ቅዱስ መሠረታዊ ሥርዓቶች የትኞቹ ናቸው? (ለ) በሚቀጥለው ርዕስ ምን እንመረምራለን?
[በገጽ 5 ላይ የሚገኝ ሥዕል]
የተሟላ መረጃ ለማግኘት የሚረዱን አንዳንድ ዝግጅቶች
የአምላክ ሕዝብ ወቅታዊ የሆነ ትክክለኛ መረጃ እንዲያገኝ ለመርዳት ምን ዝግጅቶች ተደርገዋል?
ሰበር ዜና፦ jw.org ላይ የሚወጣው ሰበር ዜና፣ በዓለም ዙሪያ ስለተከናወኑ ትልቅ ቦታ የሚሰጣቸው ጉዳዮች ወቅታዊ የሆነ አጠር ያለ መረጃ ለይሖዋ አገልጋዮች ያቀርባል።
ኒውስሩም፦ በjw.org ላይ የሚገኘው ይህ ክፍል ሰፋ ያሉ ዘገባዎችን የያዘ ነው፤ ከእነዚህም መካከል የአምልኮ ነፃነታችንን ስለሚነኩ ጉዳዮች እንዲሁም የተፈጥሮ አደጋዎች ሲከሰቱ ስለወሰድናቸው እርምጃዎች የሚገልጹ ዜናዎች ይገኙበታል።
JW ብሮድካስቲንግ፦ ይህ የኢንተርኔት የቴሌቪዥን ጣቢያ የይሖዋ ምሥክሮች በዓለም ዙሪያ ስለሚያከናውኗቸው እንቅስቃሴዎች የሚገልጹ ቪዲዮዎችን ያቀርባል።
​​​​​​​









^ ***g03 1/8 ገጽ 3-4 የውዝግቡ መነሻ***
የውዝግቡ መነሻ
በዩናይትድ ስቴትስ፣ ኦሃዮ የምትገኘው ስትራተን ኦሃዮን ከዌስት ቨርጅንያ ከሚያዋስነው የኦሃዮ ወንዝ አጠገብ የምትገኝ ትንሽ መንደር ናት። በመንደርነት የምትታወቅ ብትሆንም የራስዋ ከንቲባ አላት። ከሦስት መቶ ያነሱ ነዋሪዎች ያሏት ይህች መንደር በ1999 ባለ ሥልጣኖችዋ ሌሎች ሃይማኖቶችን ጨምሮ የይሖዋ ምሥክሮች በመጽሐፍ ቅዱስ ላይ የተመሠረተውን መልእክታቸውን ለሰዎች ለማድረስ ከቤት ወደ ቤት ከመሄዳቸው በፊት ፈቃድ እንዲያወጡ የሚያስገድድ ደንብ ባወጡ ጊዜ የውዝግብ ማዕከል ሆነች።
ይህ ጉዳይ ይህን ያህል ትልቅ ቦታ የተሰጠው ለምንድን ነው? እንዲህ ዓይነቱ መንግሥታዊ ድንጋጌ የይሖዋ ምሥክሮችን ብቻ ሳይሆን በዩናይትድ ስቴትስ የሚኖሩ ሰዎችን በሙሉ በነጻ የመናገር መብት የሚገድብ እንደሆነ ንባብህን እየቀጠልክ ስትሄድ ታገኘዋለህ።
ውዝግቡ እየተባባሰ የሄደው እንዴት ነው?
በስትራተን አካባቢ የሚገኘው የዌልስቪል የይሖዋ ምሥክሮች ጉባኤ አባላት እቤታቸው ድረስ እየሄዱ የስትራተንን ነዋሪዎች ሲጎበኙ በርካታ ዓመታት አልፈዋል። ሆኖም የመንደሪቱ ባለ ሥልጣናት ከ1979 ጀምሮ ይህን ከቤት ወደ ቤት እየሄዱ የሚያደርጉትን አገልግሎት ሲቃወሙ ቆይተዋል። በ1990ዎቹ ዓመታት መጀመሪያ ላይ አንድ የፖሊስ መኮንን “ስለ መብታችሁ ደንታ አይሰጠኝም” በማለት ጥቂት ምሥክሮችን ከከተማዋ አባሯል።
የስትራተን ከንቲባ በ1998 ከአራት የይሖዋ ምሥክሮች ጋር በተጋጩ ጊዜ ጉዳዩ ይበልጥ ተባባሰ። ምሥክሮቹ መጽሐፍ ቅዱሳዊ ውይይት ለማድረግ ፍላጎት ያሳዩ ሰዎችን ካነጋገሩ በኋላ ወደቤታቸው በመመለስ ላይ ነበሩ። አንዷ ምሥክር እንደተናገረችው ወንዶች ቢሆኑ ኖሮ እስር ቤት ይጥሏቸው እንደነበረ ከንቲባው መናገራቸውን ገልጻለች።
የዚህ ግጭት መንስዔ “በየቤቱ እየዞሩ የሚሸጡና ገንዘብ የሚጠይቁ ሰዎችን ለመቆጣጠር” የወጣው የመንደሩ ድንጋጌ ሲሆን ይህ ድንጋጌ ለንግድ ወይም ለሌላ ዓላማ በየቤቱ መሄድ የፈለገ ማንኛውም ሰው ከከንቲባው ያለ ምንም ክፍያ ፈቃድ ማግኘት እንደሚኖርበት ያስገድዳል። የይሖዋ ምሥክሮች ይህ ድንጋጌ የመናገርንና የሃይማኖት ነጻነትን እንዲሁም እምነታቸውን ለማስፋፋት ያላቸውን መብት የሚጋፋ ሆኖ ታይቷቸዋል። ስለዚህም መንደሩ ይህን ድንጋጌ እንዲያሻሽል ተጠይቆ እምቢተኛ ሆኖ በመገኘቱ የይሖዋ ምሥክሮች በፌደራል ፍርድ ቤት ክስ መሠረቱ።
ጉዳዩ ሐምሌ 27 ቀን 1999 በኦሃዮ ደቡባዊ ወረዳ በዩናይትድ ስቴትስ የወረዳ ፍርድ ቤት ተሰማ። ይህ ፍርድ ቤት የመንደሩ ድንጋጌ ሕገ መንግሥቱን አይቃወምም ሲል ደነገገ። ከዚያም በኋላ የካቲት 20 ቀን 2001 የስድስተኛው አውራጃ ይግባኝ ሰሚ ፍርድ ቤት በተመሳሳይ ድንጋጌው ሕገ መንግሥቱን አይጥስም ሲል አረጋገጠ።
ክርክሩ የመጨረሻ እልባት እንዲያገኝ ኒው ዮርክ የሚገኘው የመጠበቂያ ግንብ መጽሐፍ ቅዱስና ትራክት ማኅበር ከዌልስቪል የይሖዋ ምሥክሮች ጉባኤ ጋር ሆኖ ለዩናይትድ ስቴትስ ጠቅላይ ፍርድ ቤት ጉዳዩ እንደገና እንዲታይ አመለከተ።
[በገጽ 40 ላይ የሚገኝ ሥዕል/ካርታ]
(መልክ ባለው መንገድ የተቀናበረውን ለማየት ጽሑፉን ተመልከት)
  ሎስ አንጀለስ
  ኒው ዮርክ
ኦሃዮ
  ስትራተን



^ ***g03 1/8 ገጽ 4-5 ጠቅላይ ፍርድ ቤት አቤቱታውን ተቀበለ***
ጠቅላይ ፍርድ ቤት አቤቱታውን ተቀበለ
በቅርብ ዓመታት የዩናይትድ ስቴትስ ጠቅላይ ፍርድ ቤት በየዓመቱ ይቀርቡለት ከነበሩት 7, 000 አቤቱታዎች መካከል የጽሑፍ ብይን ለመስጠት የተቀበለው ከ80 እስከ 90 የሚያህሉትን ብቻ ሲሆን ይህም ከአንድ በመቶ ብዙም አይበልጥም ማለት ነው።
የይሖዋ ምሥክሮች በግንቦት ወር 2001 ጉዳያቸው በጠቅላይ ፍርድ ቤቱ ታይቶ የጽሑፍ ብይን እንዲሰጣቸው የሚከተለውን አቤቱታ አቀረቡ:- “ለበርካታ መቶ ዓመታት ሲካሄድ የቆየውንና በቅዱሳን ጽሑፎች የታዘዘውን ከቤት ወደ ቤት እየተዘዋወሩ ሃይማኖታዊ እምነትን የማስፋፋት ሥራ ሕገ መንግሥቱን ሳይተላለፉ የሚያከናውኑት ሃይማኖታዊ አገልጋዮች እንደተራ ሸቃጮች ተቆጥረው ስለ መጽሐፍ ቅዱስ ለመናገር ወይም መጽሐፍ ቅዱሳዊ ጽሑፎችን አለክፍያ ለማሰራጨት ከማዘጋጃ ቤት ፈቃድ እንዲያወጡ ማስገደድ ተገቢ ነው?”
ጥቅምት 15 ቀን 2001 የዩናይትድ ስቴትስ ጠቅላይ ፍርድ ቤት ኒው ዮርክ የሚገኘው የመጠበቂያ ግንብ መጽሐፍ ቅዱስና ትራክት ማኅበር በስትራተን መንደር ላይ ያቀረበውን አቤቱታ መቀበሉ ለመጠበቂያ ግንብ የሕግ ክፍል ተገለጸ።
ጠቅላይ ፍርድ ቤቱ ያተኮረው የሕገ መንግሥቱ የመጀመሪያ ማሻሻያ የመናገር ነጻነት ያስገኘው ጥበቃ፣ ሰዎች የመንግሥት ባለሥልጣኖችን ፈቃድ ሳይጠይቁ ስለ እምነታቸው ለሌሎች የመናገር መብታቸውን ይጨምራል ወይስ አይጨምርም በሚለው ላይ ነበር።
ጉዳዩ በዩናይትድ ስቴትስ ጠቅላይ ፍርድ ቤት ዘጠኝ ዳኞች ፊት የቃል ክርክር እንዲደረግበት ተወሰነ። ምሥክሮቹ ጠበቆቻቸውን ሲያቀርቡ የስትራተን መንደርም ተከላካይ ጠበቆቹን አቅርቧል። ታዲያ የክርክሩ ውጤት ምን ሆነ?
[በገጽ 5 ላይ የሚገኝ ሣጥን]
የመጀመሪያው የሕገ መንግሥት ማሻሻያ ምንድን ነው?
  “የመጀመሪያው የሕገ መንግሥት ማሻሻያ (የሃይማኖትን፣ የመናገርን፣ እምነትን የማስፋፋትን፣ የመሰብሰብን፣ አቤቱታ የማቅረብን ነጻነት ለማረጋገጥ የወጣ):- ምክር ቤት አንድ ሃይማኖት እንዳይቋቋም፣ ወይም አንድን ሃይማኖት የመከተልን ነጻነት የሚገድብ ወይም የመናገርን፣ የመጻፍን፣ የሕዝቦችን በሰላም የመሰብሰብን መብት የሚከለክል፣ ወይም በደል ሲፈጸም ለመንግሥት አቤቱታ የማቅረብ መብትን የሚያግድ ሕግ ሊያወጣ አይችልም።”​​—⁠⁠የዩናይትድ ስቴትስ ሕገ መንግሥት
  “በዩናይትድ ስቴትስ ለዲሞክራሲ ሂደት መነሻ የሆነው የመጀመሪያው የሕገ መንግሥት ማሻሻያ ነው። ይህ ማሻሻያ ምክር ቤት የመናገር፣ የመጻፍ፣ በሰላም የመሰብሰብ ወይም አቤቱታ የማቅረብ ነጻነት የሚገድብ ሕግ እንዳያወጣ ይከለክላል። ብዙ ሰዎች የመናገር ነጻነት ከማንኛውም ነጻነት የበለጠ አስፈላጊነት እንዳለውና ለሌሎቹ ነጻነቶች ሁሉ መሠረት እንደሆነ ያምናሉ። በተጨማሪም አንደኛው ማሻሻያ ምክር ቤት የመንግሥት ሃይማኖት የሚያቋቁም ወይም የሃይማኖት ነጻነትን የሚገድብ ሕግ እንዳያወጣ ይከለክላል።” (ዘ ዎርልድ ቡክ ኢንሳይክሎፔዲያ) የይሖዋ ምሥክሮችን ጭምር በሚመለከተው በከሳሽ ካንትዌልና በተከሳሽ ኮኔቲከት 310 ዩ ኤስ 296 (1940) ጉዳይ የዩናይትድ ስቴትስ ጠቅላይ ፍርድ ቤት አንደኛው ማሻሻያ በዚህ ማሻሻያ የተረጋገጡትን መብቶች ሕገ መንግሥታዊ ባልሆነ መንገድ የሚገድብ ሕግ እንዳያወጡ የሚያግደው “ምክር ቤቱን” (ፌደራል መንግሥቱን) ብቻ ሳይሆን የክልልና የማዘጋጃ ቤት መስተዳድሮችን ጭምር እንደሆነ በይኗል።
[በገጽ 5 ላይ የሚገኝ ሥዕል]
ክርክሮቹ ከቤት ወደ ቤት የሚደረጉ የተለያዩ እንቅስቃሴዎችን የሚመለከቱ ነበሩ
[በገጽ 4 ላይ የሚገኝ የሥዕሎቹ ምንጮች]
Photograph by Franz Jantzen, Collection of the Supreme Court of the United States



^ ***g03 1/8 ገጽ 6-8 የመጀመሪያው እንቅፋት—በጠቅላይ ፍርድ ቤት የተደረገ የቃል ክርክር***
የመጀመሪያው እንቅፋት—በጠቅላይ ፍርድ ቤት የተደረገ የቃል ክርክር
በመሐል ዳኛው በዊልያም ሬንኪስትና በስምንቱ ተባባሪ ዳኞች ፊት የሚደረገው የቃል ክርክር የተቀጠረው ለየካቲት 26, 2002 ነበር። የይሖዋ ምሥክሮችን ወክለው የቀረቡት አራት ጠበቆች ነበሩ።
የምሥክሮቹ ተቀዳሚ ጠበቃ ክርክሩን የጀመሩት በሚከተለው ትኩረት የሚስብ መግቢያ ነበር:- “ዕለቱ ቅዳሜ ጠዋት 5:​00 ሰዓት፣ ቦታው የስትራተን መንደር ነው። [ከዚያም ማይክሮፉኑን እየመቱ ሦስት ጊዜ አንኳኩ።] ‘ጤና ይስጥልኝ። ከቅርብ ጊዜ ወዲህ እየተፈጸሙ ካሉት ነገሮች አኳያ ነቢዩ ኢሳይያስ የተሻለ ጊዜ እንደሚመጣ ስለተናገረው ቃል ላነጋግርዎት ቤትዎ ድረስ መጥቼአለሁ። ክርስቶስ ኢየሱስም ስለዚህ ምሥራች ተናግሯል። ይህም የአምላክ መንግሥት ምሥራች ነው።’ ”
በመቀጠል እንዲህ አሉ:- “በስትራተን መንደር በቅድሚያ ፈቃድ ካልተገኘ በቀር ከቤት ወደ ቤት እየሄዱ ይህን መልእክት ማድረስ ወንጀል ነው።”
‘ገንዘብ አትጠይቁም?’
ስቲፈን ጂ ብሪየር የተባሉት ዳኛ ለምሥክሮቹ አንድ አግባብነት ያለው ጥያቄ አቀረቡ። በየቤቱ የሚሄዱት ሰዎች “ምንም ገንዘብ፣ አንዲትም ሳንቲም እንኳን አይጠይቁም፣ መጽሐፍ ቅዱስም ሆነ ሌላ ማንኛውንም ነገር አይሸጡም፣ ‘ስለ ሃይማኖት ላነጋግርህ እፈልጋለሁ’ ከማለት ሌላ ምንም ነገር አያደርጉም ማለት ነው?”
የምሥክሮቹ ጠበቃ እንዲህ በማለት መለሱ:- “ክቡር ሆይ! በዚህ ረገድ ምንም የሚያጠራጥር ነገር የለም። በስትራተን መንደር የይሖዋ ምሥክሮች ምንም ዓይነት ገንዘብ እንዲሰጣቸው አልጠየቁም። በሌሎች አካባቢዎችም ቢሆን አንዳንድ ጊዜ የፈቃደኝነት መዋጮ መስጠት እንደሚቻል ከመናገር በቀር ገንዘብ አይጠይቁም። . . . ገንዘብ ለመሰብሰብ የተሰማራን ሰዎች አይደለንም። ፍላጎታችን ለሰዎች ስለ መጽሐፍ ቅዱስ መናገር ነው።”
ከመንግሥት ፈቃድ ማግኘት አስፈላጊ ነው?
“አቋማችሁ አስፈላጊ ስለሆነ ጉዳይ ከጎረቤት ጋር ለመነጋገር የከንቲባውን ፈቃድ መጠየቅ አያስፈልገንም የሚል ነው። አይደለም?” በማለት ዳኛ አንቶኒን ስካልያ የአስተዋይነት ጥያቄ አቀረቡ። የምሥክሮቹ ጠበቃ ሲመልሱ “አንድ ዜጋ ሌላውን ዜጋ በቤቱ ለማነጋገር ፈቃድ ማውጣት አለበት በማለት መስተዳድሩ ያወጣውን ድንጋጌ ፍርድ ቤቱ መደገፍ ይገባዋል ብለን አናምንም” አሉ።
የክርክሩ አቀራረብ ተለወጠ
አሁን የስትራተን መንደር ክርክሩን የሚያቀርብበት ተራ ደረሰ። ተቀዳሚ ጠበቃው የስትራተንን ድንጋጌ ሲያብራሩ እንዲህ አሉ:- “የስትራተን መንደር የነዋሪዎቹን ሰላም ሲያስከብር፣ ወንጀል ለመከላከል ጥረት ሲያደርግ የሕዝብን ደህንነት የማስጠበቅ ግዴታውን እየተወጣ ነው። በየግል ቤቶች እየተዘዋወሩ ዕቃ መሸጥንና ድጋፍ ማሰባሰብን የሚከለክለው ድንጋጌ በቅድሚያ መመዝገብንና ከቤት ወደ ቤት በሚደረገው እንቅስቃሴ ወቅት ፈቃድ ይዞ መገኘትን የሚጠይቅ ብቻ ነው።”
ዳኛ ስካልያ ወዲያው ወደ ጉዳዩ እምብርት በመግባት እንደሚከተለው በማለት ጠየቁ:- “ፍርድ ቤታችን ይህን የመሰለ ስፋት ባለው ጉዳይ ላይ ማለትም ድጋፍ ማሰባሰብን ወይም ገንዘብ አለመጠየቅንም ሆነ ዕቃ አለመሸጥን በሚመለከት ወይም ‘ስለ ኢየሱስ ክርስቶስ ወይም የአካባቢ ደህንነት ጥበቃን በተመለከተ ላነጋግር እፈልጋለሁ’ ስለ ማለት ብይን ሰጥቶ ያውቅ እንደሆነ የምታስታውሱት ነገር አለ? እንዲህ ያለ ጉዳይ ቀርቦ ያውቃል?”
ዳኛ ስካልያ በመቀጠል “ባለፉት ሁለት መቶ ዓመታት እንኳን ቀርቦ አያውቅም” አሉ። የመሃል ዳኛው ሬንኪስት “ያን የሚያህል ዓመት እንኳ አልኖርክም” ብለው በቀልድ መለሱ። በችሎቱ የነበሩ ሁሉ ሳቁ። ዳኛ ስካልያ አሁንም ነጥባቸውን ሳይለቁ “ይህ ጉዳይ ይህን ያህል ከባድ የሆነበት ምክንያት ፈጽሞ አይታየኝም” አሉ።
አግባብ ነው ትላላችሁ?
ዳኛ አንቶኒ ኤም ኬኔዲ ቀጥተኛ የሆነ ጥያቄ አቀረቡ:- “ከምኖርበት አካባቢ ትንሽ ራቅ ብዬ የማላውቃቸውን ሰዎች ቆሻሻ በጊዜው አለመሰብሰቡ ወይም የምክር ቤት ተወካያችን ጉዳይ አሳስቦኛልና ላነጋግራችሁ እፈልጋለሁ ለማለት መንግሥት ፈቃድ እንዲሰጠኝ መጠየቅ ቢኖርብኝ አግባብ ነው ትላላችሁ? በእርግጥ እንዲህ ያለውን ጉዳይ ለማከናወን የመንግሥት ፈቃድ መጠየቅ ይኖርብኛል? በጣም የሚያስገርም ነገር ነው” አሉ።
ከዚያም ዳኛ ሳንድራ ዴይ ኦኮነር የክርክሩ ተካፋይ በመሆን “በአንዳንድ የበዓል ቀናት እየዘፈኑ በየቤቱ ስለሚዞሩት ልጆችስ ምን ለማለት ይቻላል?” ሲሉ ጠየቁ። “እነርሱም ፈቃድ መጠየቅ ሊኖርባቸው ነው?” ዳኛ ኦኮነርና ስካልያ በዚሁ የክርክር አቅጣጫ በመቀጠል ሌላ የክርክር ነጥብ አቀረቡ። “ከጎረቤት አንድ ስኒ ስኳር ለመበደርስ? ጎረቤቴን ስኳር እንዲያበድረኝ ከመጠየቄ በፊት ፈቃድ መጠየቅ ሊኖርብኝ ነው?”
ምሥክሮቹ እየዞሩ ድጋፍ የሚያሰባስቡ ሰዎች ናቸው?
ዳኛ ዴቪድ ኤች ሱተር “ይህ ድንጋጌ የይሖዋ ምሥክሮችን የሚመለከት የሆነው ለምንድን ነው? የይሖዋ ምሥክሮች ድጋፍ ለማሰባሰብ ወይም አንድ ዓይነት ሸቀጥ ለመሸጥ ወይም አገልግሎት ለመስጠት የሚዘዋወሩ ወይም ሱቅ በደረቴዎች ወይም ሸቃጮች ናቸው? አይደሉም” አሉ። የመንደሩ ጠበቆች ድንጋጌውን በዝርዝር ከጠቀሱ በኋላ የበታች ፍርድ ቤቶች የይሖዋ ምሥክሮች ድጋፍ ለማሰባሰብ የሚዘዋወሩ (canvasser) ናቸው ብለው እንደበየኑ ተናገሩ። ዳኛ ሱተር ለዚህም ሲመልሱ “የይሖዋ ምሥክሮች ድጋፍ ለማሰባሰብ የሚዘዋወሩ ሰዎች ናቸው ከተባለ ካንቫሰር ለሚለው ቃል በጣም የተለጠጠ ትርጉም ተሰጥቷል ማለት ነው።”
ከዚያም ዳኛ ብሪየር መዝገበ ቃላት ካንቫሰር የሚለውን የእንግሊዝኛ ቃል ምን ብሎ እንደሚፈታው ከጠቀሱ በኋላ ይህ ቃል ለይሖዋ ምሥክሮች እንደማይሠራ አመለከቱ። በማከል “በይግባኝ መልሳችሁ ላይ እነዚህ ገንዘብ የመሰብሰብ ወይም ሸቀጥ የመሸጥ ወይም ድምፅ የማሰባሰብ ፍላጎት የሌላቸው ሰዎች ወደ ከተማው ማዘጋጃ ቤት ሄደው መመዝገባቸው አስፈላጊ የሆነበትን ምክንያት የሚገልጽ ነገር አላነበብኩም። የከተማው መስተዳድር ዓላማ ምንድን ነው?”
ሐሳብ የመግለጽ ነጻነት ለተወሰኑ ሰዎች ብቻ የሚሰጥ “ልዩ መብት” ተደርጎ የተቆጠረበት ምክንያት
ከዚያም የመንደሩ ጠበቆች “የከተማው ዓላማ የባለንብረቶችን ፀጥታ ለመጠበቅ ነው” ሲሉ ተከራከሩ። በመቀጠልም ነዋሪዎችን ከአጭበርባሪዎችና ከወንጀለኞች ለመጠበቅ ነው በማለት ምክንያታቸውን አብራሩ። ዳኛ ስካልያ ከድንጋጌው በመጥቀስ ከንቲባው “የተጠየቀው መብት ባሕርይ ምን እንደሆነ በትክክል ለማወቅ” ስለ ፈቃድ ጠያቂውና ስለ ዓላማው ተጨማሪ ጥያቄ ሊያቀርብ እንደሚችል አመለከቱ። ቀጥለውም “ስለ አንድ ጉዳይ ለማሳመን የአገሩን ዜጎች ማነጋገር እንደ ልዩ መብት ተደርጎ መቆጠሩ ሊገባኝ የማይችል ነገር ነው” አሉ። 
ዳኛ ስካልያ አሁንም በመቀጠል “ታዲያ የሰው በር ለማንኳኳት የፈለገ ሁሉ ከማንኳኳቱ በፊት ማዘጋጃ ቤት ቀርቦ የእጁን አሻራ እንዲያስነሳ ትጠይቃላችሁ ማለት ነው? ገና ለገና ወንጀል ይፈጸማል ተብሎ የሰው በር የሚያንኳኳ ሁሉ ማዘጋጃ ቤት ቀርቦ መመዝገብ አለበት ይባላል? አይባልም” አሉ።
ለነዋሪዎች ጥበቃ ተደርጎላቸዋል?
የመንደሩ ጠበቃ የተፈቀደላቸው 20 ደቂቃ እንዳለቀ ክርክሩን ለኦሃዮ ግዛት አቃቤ ሕግ ለቀቁ። እየዞሩ መሸቀጥን የሚከለክለው ድንጋጌ ነዋሪዎችን ከእንግዳ ሰዎች፣ “ኑ ሳይባሉ በር ከሚያንኳኩ ሰዎች ይጠብቃል። . . . የመንደሩም አስተዳደር ‘እንደዚህ ያለው እንቅስቃሴ ያሳስበናል’ ማለቱ ተገቢ ይመስለኛል” በማለት ተከራከሩ።
ከዚያም ዳኛ ስካልያ የሚከተለውን አስተያየት ሰጡ:- “የመንደሩ አስተዳደር የይሖዋ ምሥክሮችን ተቀብለው ለማነጋገር የፈለጉ ሰዎችን፣ ብቻቸውን በመሆናቸው ምክንያት የሚያነጋግራቸው ሰው ቢያገኙ ደስ የሚላቸውን ጭምር ለማነጋገር ማዘጋጃ ቤቱ በር የማንኳኳት ፈቃድ እንዲሰጣቸው መጠየቅ አለባቸው ማለቱ ነው።”
“በጣም አነስተኛ የሆነ ገደብ”
በጥያቄና መልሱ ወቅት ዳኛ ስካልያ እንዲህ በማለት አንድ ጠንካራ ነጥብ ጠቅሰዋል:- “ሁላችንም በዓለም ውስጥ የአምባገነን አስተዳደርን ያህል ኅብረተሰቡን ከወንጀል የሚከላከል አስተዳደር የለም ለማለት እንችላለን። በአምባገነን አስተዳደሮች ብዙ ወንጀል አይኖርም። ለነፃነት ከምንከፍለው ዋጋ አንዱ ይነስም ይብዛ ሕገወጥ ለሆኑ እንቅስቃሴዎች መጋለጥ ነው። ጥያቄው ይህ ድንጋጌ ሊያስቀር የሚችለው ሕገወጥ እንቅስቃሴ የሰው በር ለማንኳኳት ፈቃድ ለመጠየቅ መገደድን የሚያህል ዋጋ ሊከፈልበት የሚገባ ነውን?” የሚለው ነው። ከዚያም ጠቅላይ አቃቤ ሕጉ “ይህ እኮ በጣም አነስተኛ ገደብ ነው” ሲሉ መለሱ። ዳኛ ስካልያ “ይህን የመሰለ ድንጋጌ ያወጣ አንድም ማዘጋጃ ቤት መኖሩ ተሰምቶ አያውቅም። ታዲያ እንዲህ ያለውን ድንጋጌ አነስተኛ ገደብ ነው ማለት እንችላለን? እኔ አይመስለኝም” በማለት ተቃወሙ።
በመጨረሻም ጠቅላይ አቃቤ ሕጉ ከዳኞቹ አንዱ በጣም ስለተጫኗቸው “የሰው ቤት ማንኳኳትን የሚያግድ ሕግ ማውጣት የሚቻል አይመስለኝም” ብለው አመኑ። በዚሁ ክርክሩ አቆመ።
በክርክሩ ወቅት የምሥክሮቹ ጠበቃ ድንጋጌው ፈቃድ ጠያቂው እውነተኛ መሆኑን የሚያረጋግጥበት መንገድ የሌለው መሆኑን አመለከቱ። “ወደ መንደሩ አስተዳደር ሄጄ ‘እገሌ እባላለሁ’ ብዬ ፈቃድ ልወስድና ከቤት ወደ ቤት ልሄድ እችላለሁ።” በተጨማሪም ከንቲባው የምንም ድርጅት አባል ላልሆነ ሰው ፈቃድ የመከልከል ሥልጣን አላቸው። “በባለ ሥልጣኑ መልካም ፈቃድ ብቻ የሚወሰን ነገር ነው ብለን እናምናለን” ካሉ በኋላ “[የይሖዋ ምሥክሮች] እንቅስቃሴ የተመካው በአንደኛው ሕገ መንግሥታዊ ማሻሻያ ላይ ነው በማለት በአክብሮት እናሳስባለን።” 
ብዙም ሳይቆይ የመሐል ዳኛው ሬንኪስት “ጉዳዩን [ጠቅላይ ፍርድ ቤቱ] እንዲያየው ተወስኗል” በማለት የቃል ክርክሩን ዘጉ። ሙሉው ችሎት ከአንድ ሰዓት በላይ አልቆየም። ይህ ሰዓት ያስገኘው ውጤት ምን ያህል አስፈላጊ እንደሆነ በሰኔ ወር ይፋ የሆነው የጽሑፍ ብይን ያመለክታል።
[በገጽ 6 ላይ የሚገኝ ሥዕል]
የመሃል ዳኛ ሬንኪስት
ዳኛ ብሪየር
ዳኛ ስካልያ
[ምንጭ]
ሬንኪስት:- Collection, The Supreme Court Historical Society/Dane Penland; ብሪየር:- Collection, The Supreme Court Historical Society/Richard Strauss; ስካልያ:- Collection, The Supreme Court Historical Society/Joseph Lavenburg
[በገጽ 7 ላይ የሚገኝ ሥዕል]
ዳኛ ሱተር
ዳኛ ኬኔዲ
ዳኛ ኦኮነር
[ምንጭ ]
ኬኔዲ:- Collection, The Supreme Court Historical Society/Robin Reid; ኦኮነር:- Collection, The Supreme Court Historical Society/Richard Strauss; ሱተር:- Collection, The Supreme Court Historical Society/Joseph Bailey
[በገጽ 8 ላይ የሚገኝ ሥዕል]
ችሎቱ የተካሄደበት ክፍል
[ምንጭ]
Photograph by Franz Jantzen, Collection of the Supreme Court of the United States



^ ***g03 1/8 ገጽ 9-11 ጠቅላይ ፍርድ ቤት የመናገር ነጻነትን የሚደግፍ ብይን ሰጠ***
ጠቅላይ ፍርድ ቤት የመናገር ነጻነትን የሚደግፍ ብይን ሰጠ
ወሳኝ የሆነው ቀን ሰኔ 17, 2002 ደረሰ። ጠቅላይ ፍርድ ቤትም የጽሑፍ አስተያየቱን ይፋ አደረገ። ብይኑ ምን ነበር? ብዙ ጋዜጦች በየአምዶቻቸው ላይ ሙሉውን ታሪክ አስፍረዋል። ዘ ኒው ዮርክ ታይምስ “ፍርድ ቤቱ የይሖዋ ምሥክሮች በሚያደርጉት ጉብኝት ላይ የተጣለውን እንቅፋት አስወገደ” ብሏል። የኦሃዮው ዘ ኮለምበስ ዲስፓች “ጠቅላይ ፍርድ ቤት ፈቃድ አውጡ የሚለውን ድንጋጌ ውድቅ አደረገ” ብሏል። የክሌቭላንድ ኦሃዮው ዘ ፕሌይን ዲለር በአጭሩ “ድጋፍ ሰብሰቢዎች የማዘጋጃ ቤቱን ፈቃድ ማግኘት አያስፈልጋቸውም” ብሏል። ዩ ኤስ ኤ ቱዴይ በርዕሰ አንቀጽ አምዱ ላይ “የመናገር ነጻነት ድል አደረገ” ብሏል።
የበታች ፍርድ ቤቶች በይሖዋ ምሥክሮች ላይ የወሰኑት ብይን የተገለበጠው 8 ለ1 በሆነ የድምፅ ብልጫ ነበር። የፍርድ ቤቱን ባለ 18 ገጽ ሐተታ ያዘጋጁት ዳኛ ጆን ፖል ስቲቨንስ ነበሩ። ውሳኔው በመጀመሪያው ሕገ መንግሥታዊ ማሻሻያ ጥበቃ ያገኘውን የይሖዋ ምሥክሮች ሕዝባዊ አገልግሎት አረጋግጧል። ፍርድ ቤቱ በሰጠው አስተያየት ምሥክሮቹ ፈቃድ እንዲሰጣቸው የማያመለክቱት “የመስበክ ሥልጣን ያገኘነው ከቅዱሳን ጽሑፎች ነው” ስለሚሉ ነው። ከዚያም ፍርድ ቤቱ ምሥክሮቹ ካቀረቡት የጽሑፍ አቤቱታ በመጥቀስ “ለእኛ ከማንኛውም ማዘጋጃ ቤት የመስበክ ፈቃድ እንዲሰጠን መጠየቅ አምላክን እንደመሳደብ ያስቆጥርብናል” ብሏል።
የፍርድ ቤቱ ሐተታ “ይህ ፍርድ ቤት ከ50 ለሚበልጡ ዓመታት ከቤት ወደ ቤት በመዘዋወርና ትናንሽ ጽሑፎችን በማደል ሥራ ላይ የሚጣለውን ገደብ ሁሉ ውድቅ ሲያደርግ ቆይቷል። እነዚህ አንደኛውን ሕገ መንግሥታዊ ማሻሻያ የሚመለከቱ አቤቱታዎች በአብዛኛው የቀረቡት በይሖዋ ምሥክሮች ሲሆን ይህም የሆነው በአጋጣሚ ሳይሆን ሃይማኖታቸው ከቤት ወደ ቤት እንዲሄዱ ስለሚጠይቅባቸው ነው። በከሳሽ መርዶክና በተከሳሽ ፔንሲልቫኒያ ጉዳይ እንዳመለከትነው . . . (1943 ) የይሖዋ ምሥክሮች ‘የጳውሎስን አርዓያ በመከተል “በአደባባይና ከቤት ወደ ቤት እናስተምራለን” ይላሉ። (የሐዋርያት ሥራ 20:⁠20) “ወደ ዓለም ሁሉ ሂዱ ወንጌልንም ለፍጥረት ሁሉ ስበኩ” የሚለውን ትእዛዝ የሚረዱት ቃል በቃል ነው። (ማርቆስ 16:​15) ይህንንም ማድረጋቸው የአምላክን ትእዛዝ መጠበቃቸው እንደሆነ ያምናሉ’” ብሏል።
የፍርድ ቤቱ ትችት አሁንም በመቀጠል የ1943ቱን መዝገብ ጠቅሷል። “ይህ ዓይነቱ ሃይማኖታዊ እንቅስቃሴ በመጀመሪያው ሕገ መንግሥታዊ ማሻሻያ በአብያተ ክርስቲያናት ከሚከናወነው አምልኮና ከመስበኪያ ሰገነት ከሚቀርብ ስብከት የማይተናነስ እውቅና ተሰጥቶታል። ሠፊ ተቀባይነት ካገኙት ባሕላዊ የሃይማኖት ተግባራት የማይተናነስ ጥበቃ የማግኘት መብት አለው።” ትችቱ በ1939 ቀርቦ የነበረ አንድ መዝገብ በመጥቀስ “ፈቃድ የመጠየቅ ግዴታ በመጣል በነጻነትና አላንዳች እንቅፋት ጽሑፎችን የማደል መብትን መጋፋት ሕገ መንግሥታዊ መብቶችን መንፈግ ነው” ብሏል።
ከዚያም ፍርድ ቤቱ ትልቅ ግምት የሚሰጠው አስተያየት ሰንዝሯል። “የይሖዋ ምሥክሮች በመናገር ነጻነት ላይ ገደብ ለመጣል የተደረገውን ሙከራ በሙሉ የተቃወሙት የራሳቸውን መብት ብቻ ለማስከበር ብለው እንዳልሆነ ከጉዳዮቹ መረዳት ይቻላል።” “እንደመንደሩ ባሉት ድንጋጌዎች አፋቸው የሚዘጋባቸው ‘አናሳ ወገኖች’ የይሖዋ ምሥክሮች ብቻ አይደሉም” በማለት አብራርቷል። 
የፍርድ ቤቱ ትችት በመቀጠል “አንድ ዜጋ ጎረቤቶቹን ለማነጋገር አስቀድሞ ከመንግሥት ፈቃድ ይጠይቅ ማለት በአንደኛው ሕገ መንግሥታዊ ማሻሻያ የተረጋገጡትን መብቶች ብቻ ሳይሆን የአንድን ነጻ ማኅበረሰብ ጽንሰ ሐሳብ መዳፈር ነው። . . . ይህን የመሰለውን ጭውውት ለማድረግ ፈቃድ መጠየቅ ያስፈልጋል የሚል ሕግ ከብሔራዊ ቅርሳችንና ከሕገ መንግሥታዊ ባሕላችን ፈጽሞ የራቀ ነው” ይላል። በተጨማሪም “ይህ ዓይነቱ ፈቃድ መጠየቅን የሚደነግግ ሕግ ስለሚያስከትለው ጉዳት” ተናግሯል።
የወንጀል ሥጋት
ፈቃድ ማውጣት ቤት ሰብረው ከሚዘርፉና ከሌሎች ወንጀለኞች ይከላከላል ስለሚለው ሐሳብስ ምን ለማለት ይቻላል? ፍርድ ቤቱ የሚከተለውን ክርክር አቅርቧል:- “ይህ ዓይነቱ ስጋት ተገቢ ቢሆንም ወንጀልን ለመከላከል ተብለው የሚወጡ ሕጎች በአንደኛው ሕገ መንግሥታዊ ማሻሻያ የተረጋገጡትን መብቶች መጋፋት እንደማይኖርባቸው ካሁን በፊት የቀረቡልን ጉዳዮች በግልጽ ያሳያሉ።”
የፍርድ ቤቱ ትችት አሁንም በመቀጠል እንዲህ ይላል:- “ፈቃድ ይዞ አለመገኘት ወንጀለኞችን ቤት ከማንኳኳትና በሕጉ ባልተካተቱ ጉዳዮች ላይ ከመነጋገር ያግዳል ማለት የማይመስል ነገር ነው። ለምሳሌ መንገድ እንዲያሳዩአቸው ወይም ስልክ እንዲያስደውሏቸው ሊጠይቁ . . . አለበለዚያም የውሸት ስም አስመዝግበው ከተጠያቂነት ሊያመልጡ ይችላሉ።”
ፍርድ ቤቱ ወደኋላ መለስ ብሎ በ1940ዎቹ በዚሁ ፍርድ ቤት ተሰጥቶ የነበረ ውሳኔ በመጥቀስ እንደሚከተለው ብሏል:- “በሁለተኛው የዓለም ጦርነት [የመጠበቂያ ግንብ ማኅበር] አባላትን ከጥቃቅን ስደቶች ለመጠበቅ የተሰጡት የፍርድ አስተያየቶች ፍርድ ቤቱ ከዚህ ካሁኑ ጉዳይ ጋር የቅርብ ተዛምዶ ስላለው የሕገ መንግሥቱ የመጀመሪያ ማሻሻያ ያለውን አመለካከት በግልጽ ያሳያሉ።”
የፍርድ ቤቱ መደምደሚያ ምን ነበር? “የመጀመሪያው ይግባኝ ሰሚ ፍርድ ቤት የሰጠው ውሳኔ ተሽሮ መዝገቡ ወደዚሁ ፍርድ ቤት እንዲመለስ ወስነናል” ብሏል።
በዚህ መንገድ በመጨረሻ ቺካጎ ሳን-ታይምስ እንዳለው “ጠቅላይ ፍርድ ቤት የይሖዋ ምሥክሮችን ደግፏል።” ያውም 8 ለ1 በሆነ የድምፅ ብልጫ።
ለወደፊቱስ?
በስትራተን መንደር አጠገብ በሚገኘው በዌልስቪል ጉባኤ የሚገኙ የይሖዋ ምሥክሮችስ ይህን በጠቅላይ ፍርድ ቤት የተገኘውን ድል እንዴት ተመለከቱት? በስትራተን ነዋሪዎች ላይ የሚፎክሩበት ምንም ምክንያት እንደሌላቸው የታወቀ ነው። ምሥክሮቹ ደግ በሆኑት የመንደሩ ነዋሪዎች ላይ ምንም ዓይነት ቅሬታ የላቸውም። በአካባቢው ከሚኖሩት ምሥክሮች አንዱ የሆነው ግሪጎሪ ኩሃር “እዚህ የፍርድ ቤት ሙግት ውስጥ የገባነው ፈልገነው ሳይሆን ድንጋጌው አግባብ ባለመሆኑ ብቻ ነው። ይህን ያደረግነውም ለራሳችን ብቻ ሳይሆን ለአሜሪካውያን ሁሉ ነው።”
የይሖዋ ምሥክሮች በአካባቢያቸው የሚኖሩ ሰዎችን ላለማስቆጣት የተቻላቸውን ሁሉ ያደርጋሉ። ጂን ኩንዝ የተባለው ሌላ ምሥክር ደግሞ “ለመጨረሻ ጊዜ በስትራተን የሰበክነው መጋቢት 7, 1998 ነበር። ከአራት ዓመት በፊት መሆኑ ነው። እንደምታሰር ተነገረኝ። ባለፉት ዓመታት በሙሉ ፖሊሶች እንደሚያስሩን መዛታቸውን የሚገልጹ በርካታ ሪፖርቶች ደርሰውናል። የድንጋጌው ቅጂ በጽሑፍ እንዲሰጠን ስንጠይቅ ግን መልስ አላገኘንም።”
ኩንዝ በመቀጠል “የእኛ ምርጫ ሁልጊዜም ከአካባቢያችን ሰዎች ጋር በጥሩ ጉርብትና መኖር ነው። እቤታቸው እንዳንሄድ የሚፈልጉ ሰዎች ካሉ አንደርስባቸውም። እንድንጠይቃቸው የሚፈልጉና ከእኛ ጋር መጽሐፍ ቅዱሳዊ ውይይት ለማድረግ የሚፈልጉ ደግሞ አሉ” ብሏል።
ግሪጎሪ ኩሃር እንደሚከተለው በማለት ያብራራል:- “በዚህ ሙግት የገፋንበት የስትራተንን ነዋሪዎች ለማስቆጣት አይደለም። በሕገ መንግሥቱ የተረጋገጠልንን የመናገር ነጻነታችንን በሕጋዊ መንገድ ለማስጠበቅ ስለፈለግን ብቻ ነው።”
በመቀጠልም “ከጊዜ በኋላ ወደ ስትራተን ለመመለስ ተስፋ እናደርጋለን። ስንመለስም የመጀመሪያውን በር የማንኳኳው እኔ ብሆን በጣም ደስ ይለኛል። ከዚህ ሁሉ እንቅፋት በኋላ የክርስቶስን ትእዛዝ ለመፈጸም መመለስ ይኖርብናል” ብሏል።
“በከሳሽ ዎችታወርና በተከሳሽ የስትራተን መንደር” መካከል የተነሳውን ውዝግብ በተመለከተ የተላለፈው ብይን ከፍተኛ ውጤት አስገኝቷል። ጠቅላይ ፍርድ ቤቱ ያስተላለፈውን ውሳኔ ከሰሙ በኋላ በዩናይትድ ስቴትስ የሚገኙ የማዘጋጃ ቤት ባለ ሥልጣናት የራስን ደንብ በማውጣት የይሖዋ ምሥክሮችን የወንጌላዊነት ሥራ ማስቆም እንደማይቻል ተገንዝበዋል። እስከ አሁን ድረስ በዩናይትድ ስቴትስ 90 በሚያህሉ መንደሮች ውስጥ ከቤት ወደ ቤት ከሚደረገው ስብከት ጋር በተያያዘ ተነስተው የነበሩ ችግሮች ተወግደዋል።
[በገጽ 9 ላይ የሚገኝ ሣጥን/ሥዕል]
“የይሖዋ ምሥክሮች አሁንም እንደገና ድል አደረጉ”
  በአንደኛው ሕገ መንግሥታዊ ማሻሻያ ማዕከል የትምህርት ፕሮግራሞች ዲሬክተርና ከፍተኛ ምሁር የሆኑት ቻርልስ ሲ ሄይንስ ከላይ የተጠቀሱትን ቃላት ፍሪደም ፎረም ዌብ ሳይት ላይ “የእምነት ነጻነት” በሚል ርዕስ ባቀረቡት ጽሑፍ ላይ አስፍረዋል። ሄይንስ ጽሑፋቸውን በመቀጠል “የይሖዋ ምሥክሮች ባለፈው ሳምንት ለመላው የአሜሪካ ሕዝብ በአንደኛው ሕገ መንግሥታዊ ማሻሻያ ሥር የሚካተቱ በርካታ መብቶችን ካረጋገጡላቸው በርካታ የጠቅላይ ፍርድ ቤት ድሎች መካከል 48ኛውን ድል አስመዝግበዋል” ብለዋል። “ይህን አንድ ቁም ነገር መዘንጋት የለብንም” በማለት ያስጠነቅቃሉ። “መንግሥት የአንድን እምነት ነጻነት መገደብ ከቻለ የማንኛውንም ወይም የሁሉንም እምነት ነጻነት የመገደብ ሥልጣን ይኖረዋል ማለት ነው። . . . ማንም ሰው ያለማዳመጥ፣ በሩን የመዝጋት መብት አለው። መንግሥት ግን ማንኳኳት የሚችለውንና የማይችለውን ሰው የመወሰን ሥልጣን ሊኖረው አይገባም። ስለዚህ ጠቅላይ ፍርድ ቤት ታላቅ ምስጋና ሊሰጠው ይገባል።”
ሄይንስ ሲደመድሙ “የይሖዋ ምሥክሮች ለሁላችንም ባለውለታዎቻችን ናቸው። ምንም ያህል ጊዜ ቢሰደቡ፣ ከከተሞች ቢባረሩና ቢደበደቡ እንኳን ለራሳቸውም ሆነ (ለእኛ) መብቶች መታገላቸውን አላቆሙም። እነርሱ ድል ነሱ ማለት እኛም ድል ነሳን ማለት ነው” ብለዋል።
[በገጽ 10, 11 ላይ የሚገኝ ሣጥን/ሥዕል]
ጠቅላይ ፍርድ ቤት ስላሳለፈው ውሳኔ ጋዜጦች ምን አሉ?
▪ “ፍርድ ቤቱ የይሖዋ ምሥክሮችን ደገፈ፤ ከቤት ወደ ቤት የሚደረገው አገልግሎት ፈቃድ ማግኘት አያስፈልገውም።
 የይሖዋ ምሥክሮች ቤት እያንኳኩ በሚያከናውኑት አገልግሎታቸው ሁልጊዜም አምላክ ከእነርሱ ጋር እንደሆነ ያምናሉ። አሁን ደግሞ የዩናይትድ ስቴትስ ጠቅላይ ፍርድ ቤት ከእነርሱ ጋር ሆኗል።”​​—⁠⁠ቺካጎ ሳን ታይምስ፣ ሰኔ 18, 2002
▪ “የንግግር ነጻነት ድል አደረገ
 የይሖዋ ምሥክሮች እበራችሁ መጥተው ከገበታ ቢያስነሷችሁ እንኳ ልታመሰግኗቸው ይገባል። ለሃይማኖታዊ መመሪያዎቻቸው በድፍረት በመቆማቸው እነዚህ በዩናይትድ ስቴትስ አንድ ሚልዮን የማይሞሉና ብዙም ያልታወቁ ሃይማኖተኞች ከማንኛውም ድርጅት ይበልጥ ለግለሰብ አሜሪካውያን የመናገር ነጻነት ለማስገኘት ጥረት አድርገዋል። . . .
 “ምሥክሮቹ ለጠቅላይ ፍርድ ቤት አቤቱታ ሲያቀርቡ ይህ የመጀመሪያቸው አይደለም። ባለፉት ከ65 የሚበልጡ ዓመታት ባቀረቧቸው ከሁለት ደርዘን የሚበልጡ አቤቱታዎች ብዙሐኑ የጫኑባቸውን ጭቆና በጥሩ ሁኔታ ተዋግተው ድል ማግኘት ችለዋል።”​​—⁠⁠ዩ ኤስ ኤ ቱዴይ፣ ሰኔ 18, 2002
▪ “በየቤቱ እየሄዱ ሰዎችን ማነጋገር በሕገ መንግሥቱ የተረጋገጠ መብት ነው ተባለ። ይህ የይሖዋ ምሥክሮችን ድል ያቀዳጀ ውሳኔ ነው።
 ፖለቲከኞች፣ ሃይማኖታዊ ቡድኖች፣ ገርል ስካውት ተብለው የሚታወቁት የልጃገረዶች ማኅበርና ሌሎች ከአካባቢ ባለ ሥልጣኖች ፈቃድ ማግኘት ሳያስፈልጋቸው የሰዎችን በር የማንኳኳት ሕገ መንግሥታዊ መብት እንዳላቸው የዩናይትድ ስቴትስ ጠቅላይ ፍርድ ቤት ሰኞ ዕለት ወሰነ።”​​—⁠⁠ሳን ፍራንሲስኮ ክሮኒክል፣ ሰኔ 18, 2002
▪ “ጠቅላይ ፍርድ ቤት:- የይሖዋ ምሥክሮችንም ሆነ ገርል ስካውት ተብለው የሚታወቁትን የልጃገረዶችን ማኅበር ቤት እንዳያንኳኩ መከልከል አትችሉም
  ዋሽንግተን​​—⁠⁠ሕገ መንግሥቱ ሚስዮናውያን፣ ፖለቲከኞችና ሌሎች ከአካባቢ ባለ ሥልጣኖች ፈቃድ ማግኘት ሳያስፈልጋቸው የሰዎችን በር የማንኳኳት መብት እንዳላቸው ያረጋግጣል ሲል ጠቅላይ ፍርድ ቤት ወሰነ። . . .   “ፍርድ ቤቱ 8 ለ1 በሆነ የድምፅ ብልጫ በአንደኛው ሕገ መንግሥታዊ ማሻሻያ የተረጋገጠው የመናገር ነጻነት አንድን መልእክት ለማድረስ የሰዎችን ቤት ማንኳኳትን ይጨምራል በማለት ወስኗል።”​​—⁠⁠ስታር ትሪብዩን፣ ሚንያፖሊስ፣ ሰኔ 18, 2002
[በገጽ 9 ላይ የሚገኝ ሥዕል]
ዳኛ ስቲቨንስ
[ምንጭ]
ስቲቨንስ:- Collection, The Supreme Court Historical Society/Joseph Bailey

